
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒪᐃ 1, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒋᓕᓐ ᒪᒃᓖᓐ, ᒥᓂᔅᑕ ᑭᐅᓪᕕ ᐃᖕ, 
ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, 
ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐳᑭᕐᓇᖅ ᒪᑐᐃᕐᓯᔾᔪᑎᒥᒃ ᑐᒃᓯᐊᕈᓐᓇᖅᐱᑦ? 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ. ᐅᓐᓄᒃᓴᒃᑯᑦ ᓯᕗᓕᖅᑎ ᐊᒻᒪᓗ ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᓄᑦ ᐱᒋᐊᓚᐅᓐᖏᓐᓂᑦᑎᓐᓂ 
ᐅᖃᕈᒪᔪᖓ ᐅᖃᕈᔾᔨᓗᖓᓗ ᒪᓕᒐᓕᐅᖅᑎᐅᔪᓂᒃ ᖃᐅᔨᒪᖁᔨᓪᓗᑕ ᓇᓪᓕᒍᓱᓐᓂᑦᑎᓐᓂᒃ ᐃᓚᖏᓐᓄᑦ ᒎ 
ᐊᕐᓗᒃᑑᑉ ᐃᓚᖏᓂᒃ ᐅᓐᓄᒃ ᐃᓅᔪᓐᓃᑲᓪᓚᓚᐅᖅᑐᖅ. ᐃᓱᒪᒋᕙᕗᑦ ᐊᒻᒪᓗ ᑐᒃᓯᐅᑎᓂᐊᐸᕗᑦ ᐃᓚᒋᔭᖏ. 
ᑲᑎᒪᔾᔪᑎᒃᓴᖅ 2. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 016-1(6): ᐃᖅᑲᓇᐃᔭᕐᕕᐅᔪᓂ ᖃᓄᐃᓐᖏᑦᑎᐊᕐᓂᕐᒧᑦ ᐸᕐᓇᒍᑕᐅᔪᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᕐᓯᕗᖓ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᕐᕕᒻᒥᒃ ᓄᓇᕗᑦ ᒐᕙᒪᒃᑯᖏᑕ ᐱᒋᐊᖅᐸᓪᓕᐊᓇᓱᐊᖅᑕᖓᓂᒃ ᐱᔾᔪᑎᖃᖅᑐᒥᒃ ᐃᖅᑲᓇᐃᔭᕐᕕᐅᔪᓂ 
ᖃᓄᐃᓐᖏᑦᑎᐊᕐᓂᕐᒧᑦ. ᐅᓪᓗᒥᒃᑲᓐᓂᖅ ᓴᖅᑮᓂᐊᖅᑐᖓ ᖃᐅᔨᓴᕈᑕᐅᓚᐅᖅᑐᒥᒃ ᑲᒪᒋᔭᐅᓪᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᑭᒡᒐᖅᑐᖅᑎᖃᖅᑐᑎᒃ ᐊᔾᔨᒌᓐᖏᑦᑐᓂᒃ ᒐᕙᒪᒃᑯᓐᓂ ᐱᓕᕆᕕᐅᔪᓂᒃ, 
ᐊᕕᖅᑐᕐᓯᒪᔪᓂᒃ ᓄᓇᓕᐅᔪᓂᒃ ᑭᒡᒐᖅᑐᖅᑎᐅᔪᓂᒃ ᐊᒻᒪᓗ ᑕᒪᒃᑮᒃ ᑲᑐᑦᔨᖃᑎᒌᖑᔪᒃ. 
 
ᑕᒪᓐᓇ ᖃᐅᔨᓴᖅᑕᐅᓂᐅᓚᐅᖅᑐᖅ ᓇᓗᓇᐃᕐᓯᕗᖅ ᖃᓄᐃᓐᖏᑦᑎᐊᕐᓂᕐᒧᑦ ᐃᒪᐃᑦᑐᓄ ᐃᖅᑲᓇᐃᔮᒥᓂᒃ 
ᖁᕕᐊᒋᔭᖃᕐᓂᕐᒧᑦ ᐊᒻᒪᓗ ᖃᓄᐃᓕᐅᒃᑲᓐᓂᕈᒪᓂᐅᔪᓂᒃ, ᑎᒥᒧᑦ ᖃᓄᐃᑦᑑᓂᖓᓂᒃ ᐃᖅᑲᓇᐃᔭᕐᕕᒋᔭᕆᐊᖓ, 
ᑎᒥᒧᑦ ᖃᓄᐃᓐᓂᖏᑦᑎᐊᓂᕐᒧᑦ ᐊᒻᒪᓗ ᐃᓕᖅᑯᓯᓕᓐᓂᒃ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᖃᑎᖃᕐᓂᕐᒧᑦ. 
 
ᐅᖃᖅᑏ, ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ ᐃᓚᒋᔭᐅᓚᐅᖅᑐᑦ ᐃᖅᑲᓇᐃᔭᕐᕕᐅᔪᓄᑦ ᖃᓄᐃᓐᖏᑦᑎᐊᕐᓂᖏᓐᓄᑦ 
ᑲᑎᒪᔨᕋᓛᖑᔪᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᐃᓚᐅᖃᑕᐅᓚᐅᖅᑦᑐᑦ ᐊᒻᒪᓗ 
ᐃᑲᔪᖅᑐᐃᓚᐅᖅᑐᑦ ᑕᒪᒃᓱᒥᖓ ᐱᒻᒪᕆᐅᔪᒥᒃ ᑲᒪᒋᔭᐅᓚᐅᖅᑐᒥᒃ. ᐅᖃᕈᒪᔪᖓ ᒐᕙᒪᒃᑯᑦ ᐱᓇᓱᐊᕐᓂᐊᕐᒪᑕ 
ᐃᖅᑲᓇᐃᔭᖃᑎᖃᑦᑎᐊᕐᓗᑎᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᓯᖏᓐᓂᒃ ᑎᒍᒥᐊᖅᑎᐅᖃᑕᐅᔪᓂᒃ 
ᐊᑲᐅᓯᕚᓪᓕᖁᓪᓗᒍ ᐊᒻᒪᓗ ᐱᐅᓯᕙᓪᓕᐊᖁᓪᓗᒍ ᐊᑲᐅᒋᔭᐅᔪᓐᓇᖁᓪᓗᒋᑦ ᐃᖅᑲᓇᐃᔭᖅᑎᓕᒫᓄᑦ. ᖁᔭᓐᓇᒦ, 
ᐅᖃᖅᑏ. 

>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᓄᑦ ᐅᖃᐅᓯᒃᓴᓕᒃᑕᖃᒃᑲᓂᖅᖃ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᕐᕚᕐᓗᒃ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 063-1(6): ᐃᖅᑲᐅᒪᓂᖅ ᒎ ᐋᕐᓗᖅᑐᕐᒥᒃ - ᓇᓪᓕᒍᓱᓐᓂᖅ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑕᐅᕋᑖᖅᑲᐅᒐᑦᑕ ᐃᓅᔪᓐᓃᕐᓂᖓᓂᒃ ᐱᖃᓐᓇᕆᔭᒃᑕ ᒎ 
ᐋᕐᓗᒃᑐᖅ. ᐱᖃᓐᓇᕆᓚᐅᕋᒃᑯᑦ ᐊᒻᒪᓗ ᐊᖑᓇᓱᖃᑎᒋᖃᑦᑕᓚᐅᖅᑐᒍ ᓯᓂᒃᑕᖃᑎᒋᕙᒃᑐᒍ ᑕᐅᕙᓂ ᒪᑲᐃ ᓖᒃᒥ. 
ᒪᓕᒐᓕᐅᖅᑎᐅᖃᑦᑕᖅᑐᓄᑦ ᒐᕙᒪᒋᖃᑦᑕᓚᐅᖅᑕᑎᓐᓂ ᑕᐅᕙᓂ ᐊᓯᕙᖃᑦᑕᓚᐅᕋᓐᓄᑦ ᐊᒻᒪᓗ ᓱᖅᑯᐃᓱᒃᑐᖓ 
ᑐᑐᕙᐅᔭᓂᒃ ᐊᖑᓇᓱᓚᐅᕐᓯᒪᒻᒥᒐᑦᑕ ᓯᕗᓪᓕᖅᐹᒥᒃ ᐊᒻᒪᓗ ᓄᒃᑎᕐᒥᒐᑦᑕ ᐃᖃᓗᓐᓄᑦ ᐊᖑᓇᓱᒋᐊᖃᑦᑕᓚᐅᕐᒥᔪᒍᒃ 
ᐊᑕᐅᑦᓯᒃᑯᑦ ᐊᒻᒪᓗ ᓯᓂᒃᑕᖅᐸᒃᑐᓄᑦ ᑕᐅᓇᓂ. 
 
ᖃᐅᔨᒪᔭᕗᑦ ᐊᒃᓱᐊᓗ ᐃᓄᒃᑎᐊᕙᐅᒻᒪᑦ ᐊᒻᒪᓗ ᐃᓕᓐᓂᐊᖅᑎᑕᐅᓕᕋᑦ ᒪᓕᒐᓕᐅᖅᑎᐅᓕᕋᑖᖅᑎᓪᓗᑕ 
ᓄᓇᕗᒻᒧᑦ, ᐃᓕᓐᓂᐊᖅᑎᑦᑎᖃᑕᐅᓚᐅᖅᑐ ᐃᓕᓐᓂᐊᖅᑎᓪᓗᑕ ᐊᒻᒪᓗ ᐅᕙᑦᑎᓂᒃ ᐃᑲᔪᖃᑦᑕᓚᐅᖅᑐᓂ. 
ᐃᖅᑲᐅᒪᕙᕗᑦ ᐊᒻᒪᓗ ᓇᓪᓕᒋᕙᕗᑦ ᐃᓚᒋᔭᖏᑦ ᑭᒻᒥᕈᕐᒥ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐊᒻᒪᓗ ᓄᓕᐊᖓ ᑐᐊᑎ ᐊᒻᒪ ᕿᑐᕐᖓᖏᑦ ᐊᒻᒪᓗ ᓴᑭᖓ, ᕼᐊᓄᕆ ᔫ ᐊᒻᒪᓗ 
ᐃᓚᒋᔭᖏᑦ ᕋᐃ ᐃᐊᑦᔪᒥ. (ᑐᓵᔨᑎᒍᑦ) ᐊᒻᒪᓗ ᐅᖃᕈᑎᓗᒋᑦ ᒪᓕᒐᓕᐅᖅᑎᐅᔪᑦ ᖃᐅᔨᒪᖁᕙᕗᑦ ᓇᓪᓕᒋᒐᑦᑎᒍᑦ 
ᐃᓚᒋᔭᓕᒫᖏᑦ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 064-1(6): ᓇᓪᓕᒋᔭᐅᓂᖏᑦ ᐋᕐᓗᒃᑑᑉ ᖃᑕᓐᖑᑎᖏᑦ ᐊᒻᒪᓗ ᐃᓚᖏᑦ 
ᑭᓐᖓᕐᓂ ᐊᒻᒪᓗ ᑭᒻᒥᕈᕐᒥ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᒃᓱᓕ ᐊᕐᕚᓗᒃ ᐅᖃᐅᓯᖏᑦ, 
ᐃᖅᑲᐅᒪᓂᐊᖅᑕᕗᑦ ᒎ ᐋᕐᓗᒃᑑᑉ  ᐃᑲᔪᕐᓯᒪᕐᔪᐊᕐᓂᖓ ᓄᓇᕗᒻᒧᑦ ᐊᒻᒪᓗ ᑭᒡᒐᖅᑐᕐᐃᓂᕆᕙᒃᑕᖓ ᕿᑭᖅᑖᓗᑉ 
ᓂᒋᐊᓄᑦ ᐊᒻᒪᓗ ᓄᓇᕗᓕᒫᒧᑦ ᒪᓕᒐᓕᐅᖅᑎᐅᑎᓪᓗᒍ. ᓇᓪᓕᒋᕙᕗᑦ ᐃᓚᒋᔭᖏᑦ ᑭᓐᖓᕐᓂᖅ ᐊᒻᒪᓗ 
ᖃᑕᓐᖑᑎᖏᑦ, ᐱᖃᓯᐅᑎᓪᓗᒍ ᐊᑖᑕᖓ ᑭᒻᒥᕈᕐᒥᒃ ᐊᒻᒪᓗ ᓄᓕᐊᖓ ᐊᒻᒪ ᐃᓚᒋᔭᖏᑦ ᐃᓱᒪᒋᓂᐊᖅᐸᕗᑦ 
ᑐᒃᓯᐊᓂᑦᑎᓐᓂᒃ ᐊᒻᒪᓗ ᐃᓱᒪᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 065-1(6): ᕿᒧᔅᓯᖅᑐᑦ ᑲᖏᖅᑐᒑᐱᒻᒥᑦ ᒥᑦᑎᒪᑕᓕᒻᒧᑦ 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐊᐃᐳᕈ 26-ᖑᑎᓪᓗᒍ ᕿᒧᔅᓯᖅᑐᖃᓚᐅᕐᒪᑦ ᑎᑭᑦᑐᑎᒃ 
ᒥᑦᑎᒪᑕᓕᒻᒧᑦ ᑲᖏᖅᑐᒑᐱᒻᒥ.  ᕿᒧᔅᓰᑦ ᑎᑭᒐᓱᐊᖅᐸᓚᐅᖅᐳᑦ 8-9-ᓂᒃ ᐅᓪᓗᓂᒃ ᑲᖏᖅᑐᒑᐱᒻᒥᑦ ᒥᑦᑎᒪᑕᓕᒻᒧᑦ.  
ᐅᐊᑦᑎᐊᕈᐊᓗᒃ ᐊᐅᓪᓚᖅᐸᓚᐅᕐᒪᑕ ᕿᒧᔅᓯᒃᑯᑦ ᑲᖏᖅᑐᒑᐱᒻᒥᑦ ᒥᑦᑎᒪᑕᓕᒻᒧᑦ ᐅᑎᒧᓪᓗ. 

ᐱᖓᓱᓂᒃ ᓱᒃᑲᓂᖅᐹᖅᑕᖃᖅᐳᖅ ᕿᒧᔅᓯᖅᑎᓂᒃ.  ᔭᐃᑯᐱ ᐊᕕᓐᖓᖅ ᓯᕗᓪᓕᐅᓚᐅᖅᑐᖅ.  ᐸᓄᐃᓕ ᐅᒃᑲᒻᖑᑦ 
ᐊᒻᒪ ᓕᐅᕆ ᑲᐅᑕᒃ ᐱᖓᓲᓚᐅᖅᑐᑦ ᑎᑭᖅᑳᖅᑐᑦ. 15-ᖑᓚᐅᖅᐳᑦ ᕿᒧᔅᓰᑦ ᓱᒃᑲᓂᑭᓴᐅᑎᖃᑕᐅᔪᑦ.  ᐲᑕ 
ᓯᐊᑯᓗᒃ, ᓵᒻᓴᓐ ᖃᓐᖑᖅ, ᐊᐃᒨᓯ ᓯᕗᒐᖅ, ᓴᐃᒪᓐ ᖃᒪᓂᖅ, ᔭᑯᓛᓯ ᕿᔨᖅᑎ. ᐲᑕ ᐱᐅᓐᖏᑦᑐᖅ, ᔪᐊᓇᓯ 
ᐊᑦᑖᕐᔪᐊᖅ, ᕉᒥᐅ ᐸᓪᓗᖅ, ᐲᑦᑐᓘᓯ ᐊᑦᑕᒃᑳᓕᒃ, ᔭᐃᓴᓐ ᐸᓪᓗᖅ, ᐊᒻᒪ ᓴᐃᓚᓯ ᑕᖃᐅᒐᖅ. 
 
ᑖᒃᑯᐊ ᐃᓚᒋᔭᐅᓚᐅᖅᐳᑦ ᕿᒧᔅᓯᓕᐅᑎᑎᓪᓗᒋᑦ ᓱᒃᑲᓂᑭᓴᐅᑎᔪᓂᒃ.  ᓯᕿᓐᖏᔭᒃᑰᓚᐅᖅᐳᑦ ᐃᑲᕐᕋᒃᑯᑦ 
ᑎᑭᒐᓱᐊᖅᑐᑎᒃ ᐊᐅᓪᓚᕐᕕᖓᓐᓂᑦ ᑎᑭᕝᕕᖓᓐᓄᑦ, ᑕᒪᓐᓇ ᑲᔪᓰᓐᓇᓚᐅᖅᐳᖅ ᓱᒃᑲᓂᑭᓴᐅᑎᓂᓕᒫᖏᓐᓂᑦ. 
 
ᑲᑎᑦᑐᒋᑦ ᐃᑲᕐᕋᐃᑦ ᐱᖓᔪᐊᑦ ᑎᑭᖅᑳᖅᑐᖅ 34 ᐃᑲᕐᕋᐅᓚᐅᖅᐳᑦ ᐊᒻᒪ 46 ᒥᓂᔅᓯᓂᒃ ᐊᒻᒪ 7 ᓴᑲᓐ.  ᑭᖑᓪᓕᖅ 
ᑎᑭᓚᐅᖅᐳᖅ 33 ᐃᑲᕐᕋᐃᑦ, 52 ᒥᓂᔅᓰᑦ, ᐊᒻᒪ 22 ᓴᑲᓐ ᐊᒻᒪ ᔭᐃᑯᐱ ᐊᕕᓐᖓᖅ ᑎᑭᓚᐅᖅᐳᖅ 31 ᐃᑲᕐᕋᐃᑦ, 
52 ᒥᓂᔅᓰᑦ ᐊᒻᒪ 17 ᓴᑲᓐ. 
 
ᐅᖃᖅᑲᐅᒐᒪ 8-9 ᐅᓪᓗᓂᒃ ᑎᑭᒐᓱᐊᖅᐸᓚᐅᕐᒪᑕ ᑲᖏᖅᑐᒑᐱᒻᒥᑦ ᒥᑦᑎᒪᑕᓕᒻᒧᑦ ᑭᓯᐊᓂ ᑕᐃᒪᓐᓇᓂᑦ ᐊᒥᓱᓂᒃ 
ᐃᑲᕐᕋᓂᑦ ᑎᑭᒐᓱᐊᓚᐅᖅᐳᑦ ᕿᒧᔅᓯᓕᐅᑎᑎᓪᓗᒋᑦ.  ᓱᒃᑲᔪᒻᒪᕆᐅᓚᐅᖅᐳᑦ ᓱᒃᑲᓂᖃᖅᑐᑎᒃ 
ᓯᑭᑑᑐᖃᐅᓚᐅᖅᑐᑐᑦ 1970-ᖏᓐᓂᑦ  ᓯᑭᑑᖑᓚᐅᖅᑐᓂᒃ, ᖁᕕᐊᓇᖅᑐᒻᒪᕆᐅᓚᐅᖅᐳᕐᓗ ᑕᑯᒋᐊᖓ ᕿᒧᔅᓯᓂᒃ 
ᑎᑭᐊᔪᓂᒃ. 
 
ᑕᐃᒪᐃᒻᒪᑦ ᐄᐳᕈ 28 ᖁᕕᐊᓇᖅᑐᒻᒪᕆᐅᓚᐅᖅᐳᖅ ᐅᓪᓗᖓ ᐊᒻᒪ 8-ᖑᔪᑦ ᒪᓕᒐᓕᐅᖅᑏᑦ ᑕᑉᐸᐅᓐᖓᓚᐅᖅᐳᑦ.  
ᒥᓐᓂᐊᓕᕋᑦᑕ ᑭᖑᓪᓕᖅᐹᒥᑦ ᕿᒧᔅᓯᖅᑐᒥᑦ ᑕᑯᓚᐅᖅᐳᒍᑦ ᐃᒐᓕᒻᒥᑦ.  ᕿᒧᓯᖅᑏᑦ ᑎᑭᖅᑳᓚᐅᖅᐳᑦ ᐅᕙᑦᑎᓐᓂᒃ 
ᒥᑦᑎᒪᑕᓕᒻᒧᑦ ᑭᓯᐊᓂ ᑕᑯᓚᐅᕋᓗᐊᖅᐳᒍᑦ ᐱᖓᓱᓂᒃ ᑎᑭᑉᐸᓪᓕᐊᔪᓂᒃ, ᖁᕕᐊᓇᖅᑐᒻᒪᕆᐅᓚᐅᖅᐳᖅ.  
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒪᒃᓚᐃᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 066-1(6): ᐃᑲᔫᓯᐊᖅᑐᓕᕆᔨᒃᑯᑦ - ᑖᒃᓰᔭᐅᑎᓄᑦ ᐃᑲᔫᑏᑦ 
 
ᒪᒃᓚᐃᓐ:  ᖁᔭᓐᓇᒦᒃ,ᐅᖃᖅᑏ.  ᐅᖃᖅᑏ, ᒪᓕᒐᓕᐅᖅᑏᑦ ᑕᕝᕙᓂ ᖃᐅᔨᒪᕗᑦ ᑕᒪᓐᓇ ᐊᔪᖅᓴᕐᓂᖅ ᐊᒻᒪ 
ᐊᒥᓲᓗᐊᕐᓂᖏᑦ ᑮᓇᐅᔭᓕᐅᓐᖏᓂᖅᓴᐃᑦ ᐅᕙᓐᓄᑦ ᖃᓂᑦᑐᒻᒪᕆᐅᒻᒪᑕ. 
 
ᐊᕐᕌᓂ ᑕᒪᒃᑯᐊ ᐃᓱᒫᓘᑎᐅᔪᑦ ᓴᖅᑭᑕᐅᓚᐅᖅᐳᑦ ᒪᓕᒐᓕᐅᕐᕕᒻᒥ ᒐᕙᒪᑐᖃᒃᑯᑦ ᐅᖅᓱᐊᓗᒻᒧᑦ ᐊᓯᔾᔨᕈᑎᖏᑦ 
ᑐᓂᔭᐅᓚᐅᖅᑐᑦ ᑮᓇᐅᔭᓕᐅᓐᖏᓂᖅᓴᓄᑦ ᐲᖅᑕᐅᓂᐊᕆᐊᖏᑕ ᐃᑲᔫᓯᐊᕆᕙᑦᑕᖏᓐᓂᑦ. 
 
ᑕᐃᔅᓱᒪᓂ, ᖁᕕᐊᓚᐅᖅᐳᖓ ᑐᓴᕆᐊᖓ ᑕᐃᒪᐃᔾᔮᓐᖏᒻᒪᑦ ᖁᕕᐊᓚᐅᖅᐳᖓᑦᑕᐅᖅ ᑐᓴᕋᒪ ᐊᓯᖏᑦ 
ᒐᕙᒪᑐᖃᒃᑯᑦ ᐃᑲᔫᑎᖏᑦ ᓲᕐᓗ ᔩᐊᔅᑏ ᐊᒻᒪ ᓱᕈᓯᕐᓄᑦ ᑖᒃᓰᔭᐅᑎᓄᑦ ᐃᑲᔫᑏᑦ ᖃᑦᑏᓐᓇᕈᕆᐊᕈᑕᐅᓐᖏᒻᒪᑕ 
ᐃᑲᔫᓯᐊᖃᑦᑕᖅᑐᓄᑦ.   
 
ᑭᓯᐊᓂ, ᐃᓱᒫᓘᑎᖃᖅᐳᖓ ᒐᕙᒪᒃᑯᑦ ᐊᐅᓚᓐᓂᕆᔭᖓᓐᓂᑦ ᒐᕙᒪᑐᖃᒃᑯᑦ ᐃᑲᔫᑎᒋᔭᖏᓐᓂᑦ ᓱᕈᓯᕐᓄᑦ 
ᑖᒃᓯᓕᕆᓂᒃᑯᑦ ᐃᑲᔫᑎᐅᔪᓄᑦ, ᑕᒫᓂ ᓄᓇᑦᑎᓐᓂᑦ ᑕᐃᔭᐅᔪᖅ ᓄᓇᕗᒻᒥ ᓱᕈᓯᕐᓄᑦ ᑖᒃᓰᔭᕐᓂᕐᒧᑦ ᐃᑲᔫᑎ. 

ᔪᓚᐃ 1998-ᒥ ᒐᕙᓚᑐᖃᒃᑯᑦ ᓴᖅᑮᓚᐅᖅᐳᑦ ᐃᑲᔫᑎᑭᓂᒃ ᓱᕈᓯᕐᓄᑦ ᑖᒃᓰᔭᐅᑎᓄᑦ ᐃᑲᔫᑎᓂᒃ, 
ᑐᓂᕐᕈᑕᐅᓚᐅᖅᑐᑦ ᖁᓛᒍᒃᑲᓐᓂᖅ ᓱᕈᓯᕐᓄᑦ ᑖᒃᓰᔭᕐᓂᒃᑯᑦ ᐃᑲᔫᑕᐅᔪᓄᑦ ᑮᓇᐅᔾᔭᔅᓴᖏᓐᓂᖅᓴᓄᑦ ᓄᓇᕗᒻᒥ.  
ᒪᓕᑦᑐᒋᑦ ᓄᓇᑦᓯᐊᕐᒥ ᐊᒻᒪ ᐊᓯᖏᓐᓂᑦ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ, ᐃᓚᒌᑦ ᐃᑲᔫᓯᐊᖃᑦᑕᖅᑐᑦ 
ᑐᓂᔭᐅᓚᐅᓐᖏᒻᒪᑕ ᑕᐃᒃᑯᓂᖓ ᐊᖏᓂᖅᓴᒃᑲᓐᓂᐅᔪᓂᒃ ᑮᓇᐅᔭᖅᑖᕈᓯᐊᒃᑲᓐᓂᒻᒪᕆᐅᒐᔭᖅᑐᓂᒃ.  ᑕᒪᓐᓇ 
ᐱᔾᔪᑎᖃᖅᐳᖅ ᐃᓚᕆᐊᕈᑎᒃᓂᒃ ᐃᓱᒪᒋᔭᐅᕗᖅ ᐃᓚᓕᐅᔾᔭᐅᓐᖏᒋᐊᖓ ᑮᓇᐅᔭᓕᐊᓄᑦ ᐊᒻᒪ 
ᑭᐱᒋᐊᕈᑕᐅᓇᓱᐊᖅᑐᓂ ᐃᓚᒌᑦ ᐃᑲᔫᓯᐊᖏᓐᓂᑦ ᓯᒃᑭᑖᕆᕙᑦᑕᖏᓐᓂᑦ. 
 
ᐅᖃᖅᑏ, ᐊᒥᓱᒻᒪᕆᓐᓂᒃ ᐊᕐᕌᒍᓂᒃ ᑲᓇᑕᓕᒫᕐᒥ, ᐃᓚᒌᑦ ᐊᑖᑕᖃᓐᖏᑦᑐᑦ ᐊᓈᓇᐃᓐᓇᖏᓐᓄᑦ ᑲᒪᒋᔭᐃᑦ 
ᐊᔪᖅᓴᖃᑦᑕᒃᑲᔪᑉᐳᑦ ᓇᓕᐊᑐᐃᓐᓇᐃᑦ ᐃᓚᒌᑦ ᑕᑯᓐᓇᖅᑐᒋᑦ ᐊᕐᕌᒍᓂᒃ ᐊᒥᓱᓂᒃ ᐊᒻᒪ ᓄᓇᕗᒻᒥ, 
ᐊᑭᑐᔪᒻᒪᕆᐅᓪᓗᑎᒃ ᐃᓅᔾᔪᑎᔅᓴᐃᑦ ᐊᑦᑕᓇᖅᑐᒦᒍᑕᐅᒃᑲᓂᕐᒪᑦ. 
 
ᐊᕐᕌᓂ, ᐃᓚᒌᑦ ᐃᑲᔫᓯᐊᖃᑦᑕᖅᑐᑦ ᐃᓅᔪᑦ ᓅᕙ ᓯᑰᓴᒥ, ᒫᓂᑑᕙᒥ, ᐊᒻᒪ ᑯᕙᐃᒥ, ᐃᓚᓕᐅᔾᔨᓚᐅᖅᐳᑦ ᐃᓚᒌᓂᒃ 
ᓂᐅᕙᓐᓛᓐᒥ, ᓛᐸᑐᐊᕆᒥ ᐊᒻᒪ ᓂᐅ ᕗᕋᓐᓱᐃᒃᒥ ᐊᑭᑦᑐᕆᐊᖅᑕᐅᔪᑦ ᑮᓇᐅᔾᔭᔅᓵᖏᑦ. 
 
ᑕᒪᒃᑯᓇᓂ ᓄᓇᓕᐅᔪᓂ ᓱᒃᑯᐊᕿᒍᑕᐅᕙᑦᑐᓄ ᐃᑲᔫᑎᑦ ᐋᕿᒋᐊᖅᑕᐅᓂᑰᓪᓗᑎ ᐃᒪᐃᒧᑦ ᑕᐃᑯᐊ 
ᑮᓇᐅᔾᔭᓴᑦᓯᐊᖏᑦᑐᐃ ᐃᓚᒌᑦ ᐱᔪᓐᓇᕐᓂᐊᕐᒪᑕ ᐅᑯᓇᓂᖓ ᐃᓚᒋᐊᕈᑎᓂ ᐅᑯᓂᖓ ᑲᓇᑕᒥ 
ᓱᕈᓯᐊᕿᔪᖅᓯᐅᑎᖏᓐᓄᑦ. 
 
ᑭᓯᐊᓂ ᓄᓇᕗᒥ, ᑕᐃᑦᑕᓱᒪ ᖃᑦᓯᐅᓂᖏ ᓴᕿᑕᐅᑲᓐᓂᕐᓱᑎ ᐅᑯᓄᓇ ᐊᕕᑦᑐᖅᓯᒪᔪ ᒐᕙᒪ ᐊᒻᒪᓗ 
ᑮᓇᐅᔾᔭᓴᑦᓯᐊᖏᑦᑐᐃ ᐱᓕᑕᐅᕙᑦᑐᐃᑦ ᓱᒃᑯᐊᕿᔾᔪᑎᓂ ᐲᑕᐅᓚᑦᓯᑦᓴᐅᑎᒋᕙᑦᑐᐃᑦ ᐅᑯᓇᖓ ᑮᓇᐅᔭᑦᓴᑲᓐᓂᖅᓂ 
ᐱᓕᑕᐅᓯᒪᔪᓂ ᒐᕙᒪᑐᖃᑯᓐᓂ. ᐅᖃᐅᓯᕆᔪᒪᑦᓱᒍᑦᑕᐅᖅ ᐅᖃᖅᑎ, ᑐᓴᖅᓯᒪᒐᒪ ᐃᓚᖏᓂ ᒪᓕᒐᓕᐅᖅᑏᑦ 
ᑕᐃᑯᐊᑕᐅᖅ ᐃᒻᒪᖃ ᐃᓚᒋᔭᐅᔪᓂ ᓂᐅᕕᖅᑐᒥᓂᐅᑉᐸ ᖃᖓᑦᑕᐅᑎᒥ, ᓇᓪᓕᐊᓄ ᓱᒃᑯᐊᕿᕙᑦᑐᒧ 
ᖃᐃᓂᐊᖁᓪᓗᒍ ᐳᓛᕆᐊᖅᓗᓂ ᐅᕝᕙᓗ ᓇᔪᖅᓯᕆᐊᕐᑐᓪᓗᓂ ᑕᐃᒃᑯᓄᖓ, ᐊᑭᖏ ᖃᖓᑦᑕᐅᑏᑦ 
ᐃᒪᐃᓕᖓᑎᑕᐅᒻᒪ ᑮᓇᐅᔾᔭᑎᑐᑦ ᐃᓱᒪᒋᔭᐅᓪᓗᓂ ᐊᒻᒪ ᑕᐃᑯᐊ ᐱᕙᑦᑕᖏ ᓱᒃᑯᐊᕿᒍᑏᑦ ᐊᑉᐸᕆᐊᕐᑕᐅᓕᑦᑐᑎ. 
 
ᐃᒪᐃᓕᖓᔪᖅᔫᔮᕐᒪ ᐅᕙᓐᓄ, ᐅᖃᖅᑎ, ᐱᑕᖃᕆᐊᖓᓂ ᑕᖅᒪᖅᓯᒪᔪᒥ ᑎᑎᕋᖅᓯᒪᓂᖏᓄ ᐅᑯᓇᓂ ᒪᓕᒐᖅᒥ 
ᑕᐃᒪᐃᓕᖓᓚᕿᕙᒻᒥᔪᐃᑦ. ᓱᒻᒪᓪᓕ ᐃᓄᒃ ᓱᒃᑯᐊᕿᕙᑦᑐᖅ ᐱᔭᕆᐊᑦᑐᓴᐅᕙᑉᐸ ᐃᓚᒋᔭᖓ, ᐊᖓᔪᖄᕆᑉᐸᐅ, 
ᐃᑲᔪᕋᓱᐊᖅᑎᓪᓗᒋᑦ ᐅᕝᕙᓗ ᐱᓕᑦᓯᑎᓪᓗᒋᑦ ᐱᓕᐅᓯᐊᖅᑎᑦᓯᓪᓗᑎ. 
 
ᐅᖃᖅᑎ, ᑐᑭᓯᔪᖓ ᑕᐃᑯᐊ ᓄᓇᕗᑯ ᓱᒃᑯᐊᕿᓕᕆᔨᑯᖏ ᒫᓐᓇᐅᔪᖅ ᖃᐅᔨᓴᖅᑕᐅᓂᖃᕐᑐᐃ. ᐊᑲᐅᓈᓯᑉᐸ, 
ᐊᐱᕆᓂᐊᕐᑕᕋ ᒥᓂᔅᓴ ᐊᐱᖁᑎᑦᓴᓂ ᑕᒪᑐᒧᖓᖓᔪᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 067-1(6): ᐅᑯᓇᓂ ᓄᓇᕗᒥ ᓈᓴᐅᓯᕆᓂᖅᓄ ᖃᐅᔨᓴᖅᑕᐅᓂᖏ 
ᐱᔪᓐᓇᖅᓂᖏᑦ - ᑐᓴᕋᑦᓴᓕᕆᔩᑦ ᐅᖃᐅᓯᖏ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒋᔭᓂ. ᐅᖃᖅᑎ, ᔫᓂ 
1999ᖑᑎᓪᓗᒍ, ᓄᓇᕗᒥᐅ ᖁᕕᐊᓚᓚᐅᖅᓯᒪᒻᒪᑕ ᑐᓴᕆᐊᒥ ᐳᖅᑐᓂᓖᑦ ᐱᖓᓲᔪᖅᑐᓂ ᐃᓕᓐᓂᐊᖅᑎ ᓇᑲᓱ  

ᐃᓕᓐᓂᐊᖅᕕᓛᒥ ᓂᖏᖃᕐᓂᕐᒪᑕ ᐊᑉᐸᓯᓐᓂᕐᓴᒐᓛᖑᓪᓗᓂ ᐅᑯᓇᓂ ᓯᓚᖅᔪᐊᖅᒥᓕᒫᖅ ᓈᓴᐅᓯᕆᓂᖅᓄ 
ᐱᓕᐅᔾᔭᖅᑐᓂ. 
 
ᑕᐃᑦᓱᒪᓂᐅᑎᓪᓗᒍ ᒥᓂᑖ ᐃᓕᓐᓂᐊᖅᑐᓕᕆᔨᑯ ᐅᖃᐅᓯᖃᔪᒻᒪ ᐃᒪᐃᓕᖓᓪᓗᑎ ᐅᑯᓇᓂ ᐃᓕᑕᕆᔭᐅᒪᔪᑦ ᒐᕙᒪ 
ᓄᓇᕗᒥ ᑐᓴᕋᑦᓴᓂᐊᖅᑎᑦ ᐅᖃᓕᒫᒐᖏᓂ. ᑕᒪᓐᓇ ᐱᐅᔪᒻᒪᕆ ᐱᓇᓱᐊᖅᓂ ᐅᑯᓄᖓ ᐃᓕᓐᓂᐊᖅᑐᓄ. 
ᐅᐱᒋᒋᐊᓖᑦ ᓇᒻᒥᓂᖅ. ᐆᑦᑑᑎᑦᓯᐊᕙᐅᒪ ᖃᓄᐃᓐᓂᖏᓄ ᒪᒃᑯᑐᖁᑎᕗ ᐱᔪᓐᓇᓯᐊᕐᓂᖏᓂ ᓄᓇᕗᒥ. 
 
ᐅᖃᖅᑎ, ᒥᓂᔅᑖ ᐃᓕᓐᓂᐊᖅᑐᓕᕆᔨᑯ ᐅᓪᓗᒥ ᐅᖃᖃᐅᒪ ᑕᐃᒫᑦᓯᐊᖅ, ᕿᑐᖓᕗ ᐊᒻᒪ ᐃᓕᓐᓂᐊᑎᑦᓯᔨᕗ 
ᖃᐅᔨᒪᒋᐊᖃᕐᒪᑕ ᓂᕆᐅᒋᔭᑦᑎᓐᓂ ᐊᒻᒪ ᑐᖓᓱᑦᑎᑦᓱᒋ ᐃᓕᓐᓂᐊᖅᕕᖕᒧ. ᖃᐅᔨᒪᔭᕆᐊᖃᕐᒪᑕ 
ᐱᓇᓱᐊᕆᓚᕆᒋᐊᖅ ᐱᓚᕿᔾᔪᑎᐅᕙᒪᑕ ᐊᒻᒪᓗ ᑕᐃᓐᓇ ᐃᑲᔪᖅᓱᓂ ᐊᑐᐃᓐᓇᐅᓂᐊᕐᓱᑎ ᓂᕆᐅᒋᔭᕗ 
ᐱᑕᖃᖏᑐᐊᖃᑕ. 
 
ᐅᖃᖅᑎ, ᑲᖔᓚᐅᕋᒪ ᑕᕝᕙᓂ ᐱᓇᓱᐊᕈᓯᖅᒥ ᐅᖃᓕᒫᕆᐊᒥ ᐅᖃᐅᓯᕆᔭᐅᓯᒪᔪᓂ ᑐᓴᕋᑦᓴᓕᕆᔩ 
ᑎᑎᕋᖅᓂᑯᖏᓂ ᐅᑯᓇᓂ ᐱᓕᕆᕝᕕᐊ ᐃᓕᓐᓂᐊᖅᑐᓕᕆᔨᑯ. ᐅᖃᖅᑎ, ᑕᒪᒃᑯᐊ ᐅᖃᐅᓯᐅᓯᒪᔪ 
ᐃᒪᓕᒐᓱᐊᕐᑑᔮᕐᐸᒻᒪᑕ ᑕᐃᑯᐊ ᐊᑉᐸᓯᓛᖑᓐᓂᕆᐊᖏ ᐅᑯᓇᓂ ᓄᓇᕗ ᐃᓕᓐᓂᐊᖅᕕᖏᓂ ᐅᑯᓇᓂ ᓯᓚᖅᔪᐊᖅᒥ 
ᓈᓴᐅᓯᕆᓂᖅᓄ ᖃᐅᔨᓴᖅᓂᓂ ᐱᐅᓚᐅᖏᑦᑐᐃᑦ. 
 
ᐅᖃᖅᑎ, ᐅᖃᐅᓯᖃᕐᓂᐊᕐᑐᖓ ᐊᖓᔪᖄᖑᓂᕋ ᐊᑑᑎᓗᒍ. ᐃᒪᐃᓕᖓᓂᖃᒪ ᑕᒻᒪᖅᓯᒪᓗᓂ ᑐᑭᓯᓂᖅᓗᑦᑕᐅᓗᓂ 
ᒪᒃᑯᑦᑐᖁᑎᑦᑎᓐᓄ ᐊᒻᒪ ᐃᓕᓐᓂᐊᑎᑦᓯᔨᖁᑎᑦᑎᓐᓄ ᐅᑯᐊ ᒐᕙᒪᑯ ᐃᒪᐃᓕᑎᓪᓗᒋ ᑲᑕᑉᐸᓐᓂᖅ ᓂᕆᐅᒋᓗᒍ. 
ᐃᒪᐃᓕᖓᒻᒪᓪᓕ… 
 
ᑲᑎᒪᔨ: ᑲᖕᖑᓇᖅ, ᑲᖕᖑᓇᖅ. 
 
…ᕿᑐᖓᕗᑦ ᑐᓴᕆᐊᖃᕐᒪᑕ ᑲᑕᑉᐸᓐᓂᖅ ᐊᑑᑎᔭᕆᐊᖃᖏᒪ. ᑐᓴᕆᐊᖃᕐᒪᑕᓕ ᐱᓕᓐᓂᐊᕋᑦᑎᒍ 
ᐃᓕᓐᓂᐊᖅᑎᖁᑎᕗ ᐊᒻᒪ ᐃᓕᓐᓂᐊᖅᕕᖁᑎᕗ ᐅᑯᓇᓂ ᐃᑲᔫᑎᓂ ᐱᕙᓪᓕᐊᒋᐊᖃᕐᓱᑎᓗ. 
 
ᐅᖃᖅᑎ, ᐱᓕᕆᒋᐊᖃᕋᑦᑕ ᐅᕗᖓ ᓄᓇᕗᒧ ᐃᒫᒃ ᓂᕆᐅᓐᓂᖃᖅᓗᑎ ᐊᒻᒪ ᐃᔨᖅᓯᑐᐃᓐᓇᖏᓪᓗᑎ 
ᑲᖔᖅᓂᕆᔭᖏᓐᓂ ᐅᑯᓇᓂ ᐱᔾᔪᑎᖃᖏᓐᓂᖅᓂᓗᓂ ᐊᒻᒪ ᐱᔪᓐᓇᖏᔪᑎᖃᖏᓂᕋᐸᖏᓗᑎ. ᐅᖃᖅᑎ, 
ᐃᓚᒋᓕᐅᑎᔭᕋ ᑕᐃᓐᓇ ᒥᓂᔅᑕ ᓇᓛᒍᑦ ᐃᓱᒪᖃᕐᓯᐊᕋᑖᖅᒪ ᐅᕙᓂ ᓄᓇᕗᒥ ᓯᕗᓪᓕᖅ ᐅᐱᖅᖔ. 
ᐃᓕᓐᓂᐊᖅᑎᖁᑎᕗ ᐊᒻᒪ ᐃᓕᓐᓂᐊᖅᕕᕗᑦ ᐱᔪᓐᓇᓂᖃᕐᓯᐊᖅᑐᐃ ᖃᓄᑐᐃᓐᓇᓯᐊᖅ. 
 
ᐊᓐᓈᓗᒻᒥᐅᒐᓗᐊᖅ ᖃᐅᔨᒪᓕᕆᐊ ᐊᓯᔾᔩᔪᒥᓂᕐᔪᔭᕆᐊ ᐅᑯᓇᓂ ᓂᕆᐅᒋᓯᒪᔭᑦᑎᓐᓂ ᐱᖓᓱᐃᑦ ᐊᖅᕌᒍᑦ 
ᐊᓂᒍᖅᓯᒪᓕᕐᑐᐃ. ᐅᖃᖅᑎ, ᐃᓱᒪᒋᓗᐊᓕᕋᒃᑯᓕ ᑕᐃᑯᐊ ᐱᓕᕆᕝᕕᐊ ᐃᓕᓐᓂᐊᖅᑐᓕᕆᔨᑯ ᓴᖀᒋᐊᑐᖏᒪᑕ 
ᑲᖔᖅᓇᖅᓂᐅᔪᓂ, ᑭᓯᒥ ᐃᒪᐃᒋᐊᖃᕐᒪᑕ ᑎᓕᐅᕆᒋᐊᒃᑲᓐᓂᖅᓗᑎ ᐃᓕᓐᓂᐊᖅᑎᖁᑎᑎᓐᓂ 
ᐱᑦᑕᓯᐊᓚᖓᓂᖏᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 068-1(6): ᐃᖃᐅᒪᑦᓯᓂᖅ ᒎ ᐋᕐᓗᖅᑐᒥ ᐊᒻᒪ ᐃᓱᒪᒋᑦᓯᐊᖅᓂᑎᓐᓂ 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᕙᖓᑦᑕᐅᖅ ᐅᓪᓛᒋᐊᖅ ᑐᓴᖃᐅᒐᒪ ᐃᓅᔪᓃᓐᓂᖓᓂ ᒎ 
ᐋᕐᓗᖅᑐ. ᖁᐊᖅᓵᖃᐅᔪᖓ ᐊᖅᕌᒍᖃᑐᐃᓐᓇᕐᓱᓂ 38ᓂ. ᓯᕗᓪᓕᖅᐹᒥ ᑲᑎᒋᐊᖓᓚᐅᖅᓯᒪᔭᕋ ᒎ 
ᓄᓇᓕᒥᐊᑕᓕᕆᔨᕈᒋᐊᖓᑎᓪᓗᒍ ᐃᖃᓗᑦᑑᖅᓯᐊᖅᒥ ᐊᒻᒪ ᑕᐃᑦᓱᒪᓂ 1980ᖑᑎᕋᑖᖅᑎᓪᓗᒍ. ᖁᕕᐊᑐᖓ 
ᐱᓕᕆᖃᑎᒋᔪᓐᓇᓚᐅᕋᒃᑯ ᐅᕙᓂ 13ᖓᓐᓂ ᑲᒪᑎᓂᖅᒥ ᐅᕙᓂ ᒪᓕᒐᓕᐅᖅᕕᖕᒥ ᓄᓇᑦᓯᐊᖅᒥ ᓯᕗᓕᐅᖅᑎᐅᑉ  

ᑐᖏᓕᕆᔭᖓᓂ, ᐃᓪᓗᓕᕆᔨᑯᓄ ᒥᓂᔅᑕᐅᓗᓂ, ᐃᖃᓇᐃᔭᖅᑐᓕᕆᔨᑯᓄ ᒥᓂᔅᑕᐅᓪᓗᓂ, ᐃᖃᖅᑐᐃᓂᓕᕆᔨᑯᓄ 
ᒥᓂᔅᑕᐅᓗᓂ ᑕᕝᕙᓴᐃᓐᓇᐅᔾᔭᖏᑦᑑᒐᓗᐊᖅ. 
 
ᐊᒻᒪ ᖃᐅᔨᒪᓪᓗᒍ ᐱᓇᓱᐊᖅᑎᓪᓚᕆᐅᓚᐅᖅᓱᓂ ᐊᒻᒪ ᐱᓕᕆᑦᓯᐊᒻᒪᕆᐸᓚᐅᖅᓱᓂ ᐃᖃᓇᐃᔮᖓᓂ ᐊᒻᒪ 
ᐱᓗᐊᖅᑐᒥ ᓴᐳᔾᔨᓂᖅᒥ ᐊᒻᒪ ᐱᕙᓪᓕᐊᑎᑦᓯᓂᖅᒥ ᑭᖒᒪᓯᒪᔭᖏᓐᓄ ᓄᓇᕗ ᑕᐃᑦᓱᒪᓂᐅᑎᓪᓗᒍ. 
ᐃᓱᒪᒋᔭᖃᑦᓯᐊᖏᓐᓇᕐᐸᓚᐅᖅᓱᓂ ᐃᓚᖏᓐᓂ, ᐅᐊᖑᓪᓗᓂ ᐊᒻᒪ ᐊᑖᑕᐅᓪᓗᓂ. ᐊᒻᒪᓗ ᐃᓚᐅᔪᒪᓪᓗᖓ 
ᐃᓱᒪᒋᑦᓱᒋᑦ ᐅᑯᓂᖓᓗ ᑭᒡᒐᑐᖅᑕᑲᓂ, ᒪᓕᒐᓕᐅᖅᑎᓂ ᑲᑎᒪᕕᖕᒥ, ᑕᒪᖅᒥᓗ ᐃᓚᒋᔭᖏᑦ, ᑭᓯᒥ 
ᐱᓗᐊᖅᑐᒥᑕᐅᖅ ᓄᓕᐊᖓ ᑐᐊᑎ ᔫᓪ ᐊᒻᒪᓗ ᕿᑐᖓᖏᑦ ᐊᒻᒪᑦᑕᐅᖅ ᐊᑖᑕᖓ ᔫ ᐋᕐᓗᖅᑐ ᐊᒻᒪ ᕼᐃᖕᓇᓕ 
ᔫᓪ, ᐊᓯᐊᑦᑕᐅᖅ ᒪᓕᒐᓕᐅᖅᑎᐅᖃᑎᒋᕙᔪᔭᖓ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 069-1(6): ᐊᑐᖅᑐᐊᕐᓂᕐᒧᑦ ᐊᒻᒪ ᐃᓪᓗᖃᖅᑐᓄᑦ ᐊᑭᓕᐅᑦᔭᐅᕙᒃᑐᑦ 
 
ᐊᓚᑲᓐᓂᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥᐅᑕᐅᔭᕆᐊᒃᓴᖅ ᐊᑭᑐᔪᐊᓘᒻᒪᑦ ᐊᒻᒪᓗ 
ᖃᐅᔨᒪᓪᓗᑕ ᖃᓄᐃᑦᑑᓂᖓᓂᒃ ᓄᓇᖃᕐᓂᕐᒥᒃ ᓄᓇᕗᒻᒥ. 
 
ᐊᒥᓱᑦ ᐃᓄᐃᑦ ᓄᓇᕗᒻᒥᐅᑕᐅᔪᑦ ᓇᖕᒥᓂᖅ ᐃᓪᓗᖃᕐᒪᑕ. ᑕᐃᒪᓕ ᑐᑭᖃᖅᐳᖅ ᑲᒪᔭᕆᐊᖃᕐᒪᑕ ᓇᒻᒥᓂᖅ 
ᐃᓪᓗᒥᓐᓂᒃ, ᓂᕿᖃᖅᑎᑦᑎᔭᕆᐊᖃᖅᑐᓂᒃ ᐊᒻᒪᓗ ᐊᓄᕌᖃᖅᑎᑦᑎᒋᐊᖃᕆᓪᓗᑎᒃ ᐃᓚᒥᓄᑦ. ᑐᑭᓯᐅᒪᒐᒪ 
ᑕᒪᒃᑯᐊ ᐃᓪᓗᒧᑦ ᐊᑭᓕᕐᓱᑕᐅᕙᒃᑐᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ ᐊᑭᓕᐅᑦᔭᐅᕙᒃᑐᑦ ᓄᓇᕗᒻᒥ ᐱᔭᐅᓯᒪᒻᒪᑕ 
ᓄᓇᑦᓯᐊᕐᒥ. 
 
ᑕᐃᒪᓕ ᖃᐅᔨᒍᒪᕗᖓ ᑖᒃᑯᐊ ᒐᕙᒪᒃᑯᑦ ᕿᒥᕐᕈᕙᓪᓕᐊᒪᖔᑕ ᓄᓇᕗᒻᒥ ᐋᖅᑭᒃᑕᐅᓯᒪᔪᒥ ᐊᑐᖅᑐᐊᖅᐸᒃᑐᓄᑦ 
ᐊᒻᒪᓗ ᐃᓪᓗᒧ ᐊᑭᓕᕐᓱᕿᓂᕐᒧᑦ ᐋᖅᑭᒃᓯᒪᔾᔪᑕᐅᔪᓂᒃ. ᓈᒻᒪᓕᖅᐸᑦ ᐊᐱᕐᓱᕐᓂᐊᖅᑐᖓ ᒥᓂᔅᑕᐅᔪᓂᒃ ᑲᒪᔪᒧᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᓈᓴᐅᑖ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓈᓴᐅᑖ 4, ᑭᐅᔾᔪᑎᑦ ᐅᖃᒃᑯᑦ ᐊᐱᖅᑯᑎᓄᑦ. ᓈᓴᐅᑖ 5, 
ᐃᓕᑕᖅᓯᓂᖅ ᐳᓛᖅᑎᓂᑦ. ᓯᕗᓕᖅᑏ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᖅᑎᓪᓗᒍ ᐊᕐᕌᓂ ᓂᐅᕕᐊᖑᓚᐅᕐᓯᒪᒐᒪ ᐃᑲᕐᕋᒥᒃ 
ᐃᑲᔪᕐᓂᐊᕐᓗᑕ ᐱᓕᕆᕕᐅᔪᑦ ᑕᑯᒃᓴᐅᑎᑦᑎᑎᓪᓗᒋᑦ. ᓂᐅᕝᐊᖑᓚᐅᕋᒪ ᐃᓄᒻᒧᑦ ᑖᓐᓇ ᐅᓪᓗᒥ 
ᒪᓕᒐᓕᐅᕐᕕᒦᑦᑐᖅ ᐅᓪᓗᒥ. ᒪᐃᑯ ᕌᕗᑦ ᓄᐊᑎᐊᔅᑯᓐᓂᑦ, ᓴᓇᔨᐅᖃᑦᑕᖅᑐᑦ ᓄᓇᑦᓯᐊᖅ ᓂᐅᔅᑯᓐᓂᑦ.  
 
ᑕᐃᒪᓕ ᖁᕕᐊᖅᑲᐅᕗᖓ ᐅᕙᓐᓂᒃ ᐊᐱᕆᓂᕆᔭᖓ ᐱᔭᕆᐊᑐᔾᔮᖏᒻᒪᑦ ᑕᐃᒪᓕ ᐊᐱᕆᔪᒪᓂᐊᖅᐸᓯ ᐊᑐᓂᒃ 
ᐊᑎᓕᐅᖁᓪᓗᓯ ᓴᐃᒻᒪᑎᐅᔪᒥᒃ, ᑕᐃᒃᑯᐊ ᑮᓇᐅᔭᓕᐊᖑᔪᑦ ᑐᕌᖓᓂᐊᕐᓗᑎᒃ ᐸᐃᕆᕕᐅᔪᓄᑦ ᓄᓇᕗᒻᒦᑦᑐᓂᒃ. 
ᑕᒪᔾᔭᑐᐊᖅ, ᐊᒃᓱᐊᓗᒃ ᐅᐱᒍᓱᒃᐳᖓ ᐊᒻᒪᓗ ᑕᒪᓐᓇ ᐊᒃᓱᐊᓗᒃ ᐱᔨᑦᓯᑦᑎᐊᕙᓐᓂᐅᒻᒪᑦ ᐅᕙᓐᓂᒃ ᑐᒃᓯᕋᖅᑕᖓ 
ᐊᒻᒪ ᑕᒪᓐᓇ ᐃᑲᔪᕐᓂᖃᒻᒪᕆᒃᑲᔭᖅᑐᓂᒃ ᓄᓇᕗᒻᒥ ᓱᕈᓯᖏᓐᓄᑦ. 
 
ᑕᐃᒪᓕ, ᖁᔭᓐᓇᒦᒃ, ᕌᕗᑦᔅ. ᑐᓐᖓᓱᓪᓗᑎᓪᓗ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐅᕐᓯᒪᔪᑦ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 064-1(6): ᓂᕆᐅᒋᔭᐅᔪᑦ ᐊᑐᖅᑕᐅᓂᐊᖅᑐᒋᔭᐅᓐᖏᑦᑐᑦ 2002/2003 ᑮᓇᐅᔭᐃᑦ 
ᐊᑐᖅᑐᒃᓴᐃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᖃᐅᔨᒪᔪᖓ ᑕᒪᒃᓱᒥᖓ ᓂᕆᐅᒻᒪᑦ ᐊᒻᒪᓗ ᐅᓪᓗᒥ ᐊᐱᖅᑯᑎᒋᔭᕋ 
ᒥᓂᔅᑕᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ. 
 
ᐅᖃᖅᑏ, ᐃᒃᐸᒃᓴᖅ ᑮᓇᐅᔭᓄᑦ ᐅᖃᐅᓯᖃᖅᑐᖃᖅᑎᓪᓗᒍ ᓂᕆᐅᒋᔭᐅᔪᑦ ᒥᒃᓴᐅᓴᒃᑕᐅᓯᒪᔪᑦ 17 ᒥᓕᐊᓐ 
ᓂᕆᐅᒋᔭᐅᔪᑦ ᐊᑐᖅᑕᐅᓂᐊᖅᑐᒋᔭᐅᓐᖏᑦᑐᑦ 2002-2003 ᑮᓇᐅᔭᓄ ᐊᑐᖅᑐᒃᓴᓄᑦ. ᖃᐅᔨᒪᔪᖓ, ᐅᕙᓐᓂᒃ 
ᐋᖅᑭᒃᓱᐃᓐᓂᕈᒪ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐅᕙᓐᓄᑦ ᐊᑐᕐᓂᐊᖅᑐᓂᒃ, ᐱᔭᕆᐊᖃᕐᓂᕈᒪ $900 ᐊᒻᒪᓗ 
ᑐᒃᓯᕋᕐᓂᕈᒪ $1000, ᐊᐱᕆᒐᔭᕋᒪ ᖃᓄᐃᒻᒪᑦ $100-ᑲᓂᕐᓂᒃ ᐱᔭᕆᐊᖃᕐᒪ̀ᖓᑦ. ᑕᐃᒪᓕ ᑖᒃᑯᐊ ᑮᓇᐅᔭᐃᑦ 
ᐊᑐᖅᑐᒃᓴᐅᔪᑦ ᑕᐃᒪᐃᓕᐅᖅᑑᔭᕐᒪᑕ, ᐱᔪᒪᔪᑦ ᑮᓇᐅᔭᓂᒃ ᖃᐅᔨᒪᓪᓗᑎᒃ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᔾᔮᖏᑦᑐᑦ. 
 
ᐊᐱᕆᔪᒪᔪᖓ ᒥᓂᔅᑕᐅᔪᒥᒃ ᑕᒪᒃᑯᐊ ᐊᑐᖅᑕᐅᔾᔮᓐᖏᑦᑐᑦ ᓱᑯᑦᑎᐊᓃᓐᓂᐊᕐᒪᖔᑕ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᑮᓇᐅᔭᓕᕆᓂᕐᒧᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦ, ᐅᖃᖅᑏ. ᐅᖃᖅᑏ. ᒪᒥᐊᓇᖅ. ᐅᖃᖅᑏ, ᐃᒪᐃᒐᔪᓲᖑᒐᓗᐊᑦ 
ᐊᑐᖅᑕᐅᔮᖏᑦᑐᓂᒃ ᓴᖅᑮᓐᓇᓱᖑᔪᑦ ᒐᕙᒪᒃᑯᓐᓂᑦ. ᒐᕙᒪᒃᑯᓐᓂᑦᑐᐃᓐᓇᐅᒻᒪᑦ. ᐃᓚᖏᑦ ᐱᓕᕆᔨᐅᔪᑦ 
ᐅᖓᑖᓕᖃᑦᑕᖅᑐᑦ ᐊᒻᒪᓗ ᐊᓯᖏᑦ ᐊᑖᓂᒻᒪᑕ ᐊᔾᔨᒌᓐᖏᑦᑐᓂᒃ ᐊᒻᒪᓗ ᐃᓛᓐᓂᒃᑯᑦ ᐊᕐᕌᒍᑉ ᐃᓗᐊᓂ, ᐊᒻᒪᓗ 
ᓱᓕ, ᓄᒃᑎᖅᑕᐅᓂᐅᔪᑦ ᑕᒪᒃᑯᓄᖓ ᐊᑐᕐᓯᒪᔪᓄᑦ ᐱᓕᕆᕕᐅᔪᓂ ᐊᒻᒪᓗ ᐊᓯᖏᓐᓂᑦᑕᐅᖅ. 
 
ᑕᕝᕙᓂᓕ, ᐃᒃᐸᒃᓴᖅ ᓇᐃᓪᓕᒋᐊᕐᓯᒪᔪᑦ, ᑮᓇᐅᔭᑎᒍᑦ ᖃᓄᐃᓕᖓᓂᖏᑦ, ᓂᕆᐅᒃᑐᒍᑦ 17 ᒥᓕᐊᓐ 
ᐊᑐᖅᑕᐅᔾᔮᖏᑦᑐᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ ᐊᒻᒪᓗ 15 ᒥᓕᐊᓐ ᐊᑐᖅᑕᐅᓐᖏᑦᑐᑦ ᐊᑭᑐᔫᑎᓄᑦ. 
ᖁᔭᓐᓇᒦ, ᐅᖃᖅᑏ.. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᖅᐸ ᖃᐅᔨᒪᒻᒪᖔᖅ ᐃᓚᖏᓐᓂᒃ ᐳᓴᓐᖏᑎᒍᑦ 
ᐅᕝᕙᓘᓐᓃᑦ ᐊᒥᓲᓂᖏᑦ ᐊᑐᖅᑕᐅᖏᑦᑐᑦ ᓴᖅᑭᓯᒪᔪᑦ ᐃᖅᑲᓇᐃᔮᒃᓴᐅᔪᓄᑦ ᐃᓐᓄᒃᑕᐅᓯᒪᓐᖏᑦᑐᓄᑦ. 
ᒥᒃᓴᐅᓴᒃᓯᓯᒪᕙᑦ ᐊᒥᐊᒃᑯᒐᔭᖅᑐᓂᒃ ᑮᓇᐅᔭᓂᒃ ᐃᖅᑲᓇᐃᔭᖅᑎᓄᑦ ᓴᖅᑭᓯᒪᔪᓂᒃ ᐃᖅᑲᓇᐃᔭᖅᑎᑭᕐᓱᕐᓂᖏᓐᓄᑦ. 
ᖁᔭᓐᓇ.ᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᑐᓐᖏᓐᓂᕆᔭᖏᑦ ᓇᓗᓇᐃᕐᓯᒪᔭᒃᑲ 
ᓇᓗᓇᐃᕐᓯᓯᒪᓗᐊᓐᖏᒻᒪᑦ ᐊᒻᒪᓗ ᒐᕙᒪᒃᑯᓐᓄᓕᒫᖅ ᑐᕌᖓᓪᓗᑎᒃ. ᐊᑐᓂᑦ ᐱᓕᕆᕕᐅᔪᑦ ᐊᔾᔨᒌᓐᖏᑦᑐᓂᒃ 
ᐃᖅᑲᓇᐃᔭᖅᑎᑕᐅᖃᕐᒪᑕ ᐊᒻᒪᓗ ᐃᓄᖃᓐᖏᑦᑐᓂᒃ ᐊᒻᒪᓗ ᐊᔾᔨᒌᓐᖏᑦᑐᓂᒃ ᓇᒧᓐᖓᖅᑕᐅᓂᐊᕐᒪᖔᑕ 
ᓂᕆᐅᓇᓚᐅᓐᖏᑦᑐᑦ ᑮᓇᐅᔭᐃᑦ ᑕᒪᒃᑯᓇᓐᖓ ᐃᖅᑲᓇᐃᔮᒃᓴᐅᔪᓂᒃ ᐃᓄᖃᓐᖏᑦᑐᓂᒃ ᑕᒪᒃᑯᓇᓂ 
ᐱᓕᕆᐊᖑᔪᓂᒃ ᐊᕐᕋᒍᔪᒥᒃ. ᑕᐃᒪᓕ ᐊᒃᓱᕈᕐᓇᕐᓂᐊᖅᐳᖅ ᐱᔭᕆᐊᒃᓴᖅ ᓇᓗᓇᐃᕐᓯᒪᑦᑎᐊᖅᑐᓂᒃ ᐊᑐᓂᑦ 
ᐱᓕᕆᕕᐅᔪᓂᑦ ᐊᒻᒪᓗ ᐊᑐᓂᑦ ᐃᖅᑲᓇᐃᔭᖑᔪᓂᒃ ᑕᒪᒃᑯᓂᖓ ᐅᖃᐅᓯᖃᖅᐸᑦ ᑕᐃᒃᑯᐊ 
ᐱᔭᕆᐊᑭᑦᑐᑯᓘᔪᓐᓇᖏᒻᒪᑕ. 

ᐅᖃᑐᐃᓐᓇᕈᓐᓇᖅᑐᖓ ᒪᓕᒐᓕᐅᖅᑎᒧᑦ 17 ᒥᓕᐊᓐ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᑦ ᐊᑐᖅᑕᐅᓐᖏᑦᑐᓄᑦ 
ᒐᕙᒪᒃᑯᓕᒫᓂ ᓂᕆᐅᒋᔭᐅᔪᓂ 2001-2002 ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᑦ, ᐅᖃᖅᑏᑦ. ᐅᖃᖅᑏ, ᒐᕙᒪᒃᑯᑦ ᑕᕝᕙᓂ ᓇᐃᓪᓕᒋᐊᕐᓯᒪᔪᓂᒃ ᓇᓗᓇᐃᕐᓯᓯᒪᒻᒪᑕ ᓂᕆᐅᒻᒪᑕ 
ᐊᒥᐊᒃᑯᓂᐊᕆᐊᒃᓴᖅ 1.6 ᒥᓕᐊᓂᒃ. ᐊᕐᕌᒍᑕᒫᑦ ᒐᕙᒪᒃᑯᑦ ᓴᖅᑮᖃᑦᑕᕐᒪᑕ ᐊᒥᓱᓂᒃ ᑮᓇᐅᔭᓂᒃ 
ᐃᓚᒋᐊᕈᑎᒃᓴᐅᔪᓂᒃ ᐅᖓᑖᓕᓯᒪᔪᓂᒃ ᑖᒃᑯᓂᖓ. ᒥᓂᔅᑕᐅᔪᖅ ᓂᕆᐅᑉᐸ ᑕᒪᒃᑯᐊ ᐊᑐᓐᖏᓐᓂᐅᓂᐊᖅᑐᑦ 
ᐊᕐᕋᒍᔪᒥ ᐃᓚᒋᐊᕐᓯᒋᐊᕆᐊᖃᔾᔮᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑕᐃᒪᓕ ᓂᕆᐅᒃᐳᖓ ᑮᓇᐅᔭᐃᑦ 
ᐃᓚᒋᐊᕈᑎᒃᓴᖃᐃᓐᓇᕐᒪᑕ. ᑕᐃᒪᓕ ᓴᑕᖅᑭᓂᐊᖅᑐᓂ ᐃᓚᒋᐊᕈᑎᒃᓴᐅᔪᓄᑦ ᖃᐅᔨᒃᑲᐃᔾᔪᑎᓄᑦ ᐅᓐᓄᒃᓴᒃᑲᓐᓂᖅ 
ᐱᔾᔪᑎᖃᖅᑐᓂᒃ ᓯᕗᓪᓕᕐᒧᑦ ᐃᓚᒋᐊᕈᑎᐅᔪᓂᒃ 2002-2003 ᑲᒪᒋᔭᖃᖅᑐᓂᒃ ᐊᑭᑐᔫᑎᓄᑦ ᐊᒥᐊᒃᑯᓯᒪᔪᓄᑦ. 
ᑕᐃᒪᓕ ᑕᒫᓂ ᐊᕐᕌᒍᒥ ᑕᒪᓐᓇ ᑲᔪᓯᓂᐊᕐᒪᑦ ᑕᒪᓐᓇ ᒐᕙᒪᒃᑯᓐᓂᑦ ᐊᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ. ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᒍ. ᑕᐃᒪᓕᖃᐃ ᒥᓂᔅᑕᐅᔪᖅ ᐅᖃᕈᓐᓇᖅᐳᖅ 
ᒐᕙᒪᒃᑯᑦ ᒪᓕᓪᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᖁᑎᖏᑦ ᐊᒻᒪ ᒥᒃᓴᐅᓴᒃᑕᐅᓯᒪᔪᑦ ᓴᖅᑭᑕᐅᓚᐅᖅᑐᑦ ᐃᒃᐸᒃᓴᖅ 
ᐊᑐᕐᓂᐊᕐᒪᑕ 14.4 ᒥᓕᐊᑲᓂᕐᓂᒃ ᓂᕆᐅᒋᓚᐅᖅᑕᑎᓐᓂᒃ ᑮᓇᐅᔭᓕᐊᖑᓂᐊᖅᑐᓂᒃ. ᑕᒪᓐᓇᓕ ᑕᑯᒃᓴᐅᑎᓪᓗᒍ 
1.6 ᒥᓕᐊᓐ ᐊᒥᐊᒃᑰᔪᑦ, ᑕᑯᒃᓴᐅᑎᑦᑎᒻᒪ 32 ᒥᓕᐊᓐ ᐊᑐᖅᑕᐅᓚᐅᓐᖏᑦᑐᑦ.  ᐅᕙᓘᓐᓃᑦ ᑕᒪᒃᑯᐊ ᑮᓇᐅᔭᐃᑦ 
ᒪᕐᕈᐊᖅᑎᖅᑐᒋᑦ ᑕᑯᒃᓴᐅᑎᑉᐱᑎᒍᑦ. 32 ᒥᓕᐊᓐ ᐱᖃᓯᐅᑦᔭᐅᓯᒪᕙ ᓯᕗᓪᓕᐅᔪᒥᒃ ᐊᑐᖅᑐᒥᓂᕐᓂ ᐊᒻᒪᓗ 
ᐅᑎᖅᑎᑕᐅᓪᓗᑎᒃ ᐅᓇᓂᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᒪᕐᕈᐊᑎᖅᑕᐅᓗᓂ ᓈᓴᖅᑕᐅᓯᒪᓐᖏᑦᑐᑦ. 
ᖃᐅᔨᒪᓐᖏᑦᑐᖓ ᓇᑭᑦ ᑕᒪᒃᑯᐊ ᒪᓕᒐᓕᐅᖅᑎᐅᑉ ᐱᓯᒪᒻᒪᖔᒋᑦ. ᐃᓚᒋᓐᖏᑕᖏᑦ ᐊᑭᓕᕆᐊᖃᕐᓯᒪᔪᓄᑦ ᑕᒫᓂ 
ᐊᕐᕌᒍᒥ ᐱᔾᔪᑎᒋᓪᓗᒍ ᐊᑐᕐᓯᒪᔪᑦ ᓇᓗᓇᐃᖅᑕᐅᕙᒌᕐᓯᒪᒻᒪᑕ ᒪᓕᒐᓕᐅᕐᕕᒻᒥ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ 
ᕿᒥᕐᕈᓂᐊᖅᑕᕗᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ 609 ᒥᓕᐊᓐ ᐊᒻᒪᓗ ᐱᑕᖃᖅᐸᒌᕐᒪᑦ 70 ᒥᓕᐊᓐ 
ᐊᑭᑐᔫᑎᓄᑦ ᐊᖏᖅᑕᐅᓚᐅᖅᑐᑦ ᐅᑭᐊᒃᓵᖅ. ᐅᖃᕈᓐᓇᑐᐃᓐᓇᖅᑐᖓ 1.6 ᒥᓕᐊᓐ ᐊᐅᓚᑦᑎᔾᔪᑕᐅᔪᓄᑦ 
ᐊᒥᐊᒃᑯᔪᑦ ᓂᕆᐅᒋᔭᐅᔪᑦ ᑮᓇᐅᔭᐅᓗᑎᒃ ᑕᒫᓐᖓᑦ ᐊᕐᕋᒍᒥᑦ. ᑕᒪᔾᔭ ᓇᐃᓪᓕᒋᐊᕐᓯᒪᔪᓂᒃ ᑭᓇᐅᔭᑎᒍᑦ 
ᖃᓄᐃᓕᖓᓂᖏᓐᓄᑦ ᐅᖃᐅᓯᕆᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ.  ᕼᐊᕕᐅᔭᖅ. 

ᐊᐱᖅᑯᑦ 065-1(6): ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᖃᑦᑏᓐᓇᕈᖅᐸᓪᓕᐊᑐᐃᓐᓇᕐᓂᐊᖅᐸᑦ 
 
Hᐊᕕᐅᔭᖅ: ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ ᑮᓇᐅᔭᓄᑦ ᐅᖃᐅᓯᕆᓚᐅᖅᑕᖏᓐᓂᒃ ᐃᒃᐸᒃᓴᖅ 
ᐊᒻᒪᓗ ᓴᖅᑭᑕᐅᓯᒪᔪᒥ ᑎᑎᖅᑲᐅᔪᒥᒃ. ᐊᑭᑐᔫᑎᓂ ᐱᓕᕆᐊᖑᔪᓂ 2002 9%-ᒋᔭᖓ ᑮᓇᐅᔭᓄᑦ 
ᐊᑐᖅᑐᒃᓴᐅᔪᓄᑦ ᐊᑭᑐᔫᑎᕐᓂᐊᖅᑐᑦ, ᑕᒪᓐᓇ ᖃᑦᓯᓐᓇᕈᒃᑲᓐᓂᕐᒪᑦ ᐊᕐᕌᓃᓂᑦ. 
 
ᐊᒻᒪ ᐊᒥᓲᓪᓗᑎᒃ ᐊᑭᑐᔪᓄᑦ ᐱᓕᕆᐊᑦ ᑕᑯᒋᐊᖅᑕᐅᖃᑦᑕᕆᐊᓖᑦ ᐊᕐᕌᒍᑕᒫᑦ ᐊᒻᒪ ᑲᔪᓯᕙᓪᓕᐊᑎᓪᓗᓯ, 
ᐱᑕᖃᒃᑲᓐᓂᕆᐊᖃᖅᑐᒋᕙᕋ ᐱᓕᕆᐊᒃᑲᓂᕐᓂᑦ ᑕᒪᑐᒧᖓ. 
 
ᐊᐱᖅᑯᑎᒋᔪᒪᔭᕋᓕ ᑲᔪᓯᓂᖅ ᑲᑕᑉᐸᓪᓕᐊᔪᒧᑦ.  ᐃᒫᒃ, ᑲᑕᑉᐸᓪᓕᐊᖏᓐᓇᕐᒪᑦ ᐊᕐᕌᒍᑕᒫᑦ.  ᒥᑭᓪᓕᒋᐊᖏᓐᓇᕐᒪᑕ.  
ᑕᒪᓐᓇ ᑲᔪᓯᓂᐊᖅᐹ ᒪᓕᓪᓗᓂ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑮᓇᐅᔭᓕᕆᓂᕐᒧᑦ.  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ ᐊᕐᕌᓂ 2001-2002 ᐊᕐᕌᒍᒥ, ᐊᑭᑐᔪᓄᑦ ᐊᑭᓕᐅᑕᐃᑦ 
ᑐᕌᒐᐅᓇᓱᐊᓚᐅᖅᐳᑦ $71.2-ᒥᓕᐊᓄᑦ.  ᑕᕝᕙᓂ ᐊᕐᕌᒍᒥ $70.3-ᒥᓕᐊᖑᓪᓗᑎᒃ, ᑕᒪᓐᓇ 
ᐊᓯᔾᔨᖅᓯᒪᓗᐊᓐᖏᓚᖅ. 
 
ᐃᒻᒪᖃ ᒪᓕᒐᓕᐅᖅᑎᐅ ᖃᐅᓯᖃᖅᐸᑦ ᐊᓯᔾᔨᖅᑕᐅᓯᒪᔪᓂᒃ ᓇᓚᐅᑦᑖᖅᑕᐅᓚᐅᖅᑐᓂᒃ ᑖᒃᑯᐊᖑᓪᓗᑎᒃ $96.9-
ᒥᓕᐊᓐ ᐊᕐᕌᒍᒧᑦ, ᐊᓯᔾᔨᕐᓂᖅᑕᖃᓚᐅᕐᒪᑦ, ᐊᑭᑐᔪᓄᑦ ᑲᔪᓯᑎᑕᐃᑦ ᐊᕐᕌᒍᒧᑦ.  ᐆᑦᑑᑎᒋᓗᒍ, ᐅᖃᖅᑲᐅᒐᒪ 
ᐅᐊᑦᑎᐊᕈ ᐊᐱᖅᑯᑎᖃᖅᑎᓪᓗᒍ ᑐᑐ ᐊᑭᑐᔪᓂᒃ ᑲᔪᓯᑎᑕᐅᔪᖃᕐᒪᑦ ᓴᖅᑭᖅᑐᓂᒃ ᑕᕝᕙᓂ ᐱᓇᓱᐊᕈᓯᕐᒥᑦ. 
 
ᐱᔾᔪᑎᒋᓪᓐᓗᒋᑦ ᐊᑭᑐᔪᓄᑦ ᑲᔪᓯᑎᑕᐅᑦ 2001-2002-ᒥ ᐊᕐᕌᒍᒥ, ᑕᕝᕗᖓ ᐃᓚᒋᐊᕈᑕᐅᓂᐊᖅᐳᑦ ᑕᕝᕗᖓ 
ᐊᕐᕌᒍᒧᑦ.  ᖃᐅᔨᒪᒋᐊᖁᓪᓗᑕ ᐊᑭᑐᔪᓄᑦ ᐱᓕᕆᐊᑦ ᑎᑎᖅᑲᓃᓚᐅᖅᑐᑦ ᐱᔭᕇᔭᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᐃᓚᒋᐊᕈᑏᑦ.  ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ.  ᑐᓴᖅᐸᒋᑦ ᐊᒻᒪ ᑐᑭᓯᕙᕋᓗ ᑭᐅᔾᔪᑏᑦ.  ᐊᕐᕌᓂ ᐊᑭᑐᔪᓂᑦ 
ᑕᐃᔭᐅᓚᐅᖅᐳᑦ 2002-2003 ᐱᓕᕆᐊᓂᒃ.  ᑭᓯᐊᓂᓗ ᑕᒪᓐᓇ ᐊᔾᔨᒋᓐᖏᓐᓂᕆᔭᖓ ᐊᑭᑦᑐᕆᐊᕐᓂᖓᓄᑦ 
ᑕᑯᓐᓇᖅᑐᒋᑦ ᓇᓚᐅᑦᑖᖅᑕᐅᓚᐅᖅᑐᑦ.  ᑕᐃᒪᐃᒃᑲᓐᓂᕈᓐᓇᒥᒻᒪᑦ ᑕᕝᕙᓂ ᐊᕐᕌᒍᒥ ᐱᔾᔪᑎᒋᓪᓗᒋᑦ ᐊᑭᑐᔪᓄᑦ 
ᐱᓕᕆᐊᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᖃᐅᔨᒪᓪᓚᑦᑖᓐᖏᓚᖓ, ᐅᖃᖅᑏ ᑐᑭᓯᑦᑎᐊᕋᓗᐊᕐᒪᖔᒃᑯ 
ᐊᐱᖅᑯᑎᖓ ᒪᓕᒐᓕᐅᖅᑎᐅᑉ ᑭᓯᐊᓂ ᐊᑭᑐᔪᓄᑦ ᐊᑭᓕᐅᑕᐅᓚᐅᖅᑐᓄᑦ ᓇᓗᓇᐃᖅᑕᐅᓯᒪᔪᓂᒃ 2002-2003, 
$70.3 ᒥᓕᐊᓐ.  
 
ᑕᒪᓐᓇ ᐊᖏᕈᑕᐅᓚᐅᖅᐳᖅ ᐊᕐᕌᓂ ᐅᑭᐊᔅᓵᖅ.  ᐃᓚᒋᐊᖅᑕᐅᓛᖅᐳᑦ ᑕᕝᕙᓂ ᑮᓇᐅᔭᑎᒍᑦ ᐊᕐᕌᒎᑉ ᐃᓗᐊᓂ 
ᑕᐃᒫᒃ ᐊᐱᖅᑯᑎᖃᖅᐸᑦ.  ᐱᓪᓗᒍ ᐅᖃᖅᑲᐅᒐᒪ, ᐊᑭᑐᔪᓄᑦ ᑲᔪᓯᑎᑕᐅᔪᖅᑕᖃᕐᒪᑦ ᐊᕐᕌᓂᐅᓚᐅᖅᑐᒥᑦ 
ᐃᓚᒋᐊᕈᑕᐅᓂᐊᖅᑐᓂᒃ ᑕᕝᕗᖓ ᐊᕐᕌᒍᒧᑦ.  ᐃᓚᖏᑦ ᐱᑐᐃᓐᓇᐅᓐᖏᑦᑐᓅᑐᐃᓐᓇᕆᐊᖃᖅᐳᑦ 
ᑐᐊᕕᕐᓇᖅᑐᓅᕋᔭᖅᑐᓂᒃ ᐊᕐᕌᒎᑉ ᐃᓗᐊᓂ ᐃᓚᒋᐊᕈᑕᐅᒐᔭᖅᑐᑎᑦᑕᐅᖅ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᐃᓚᒋᐊᕈᑏᑦ.  ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒻᒪᕆᒃ ᑭᐅᔾᔪᑎᓐᓄᑦ.  ᑭᐅᔭᐅᔪᒪᑐᐃᓐᓇᖅᐳᖓ.  ᐊᒥᓲᕗᑦ ᐊᑭᑐᔪᓄᑦ 
ᐱᓕᕆᐊᑦ ᓱᓕ ᐊᑐᖅᑕᐅᓚᐅᓐᖏᑦᑐᑦ ᐱᔭᕇᖅᑕᐅᖁᓪᓗᒋᓪᓗ.  ᐱᒋᐊᖅᑕᐅᒋᐊᖃᖅᓯᒪᓕᕐᒪᑕ, ᑭᓯᐊᓂ 
ᓇᒧᑐᐃᓐᓇᖅ ᐅᖅᑯᖅᑕᐅᖏᓐᓇᕐᒪᑕ ᐊᓯᐅᓪᓗᑎᓪᓗ.  ᑐᑭᓯᕗᖓ ᐃᓚᓛᕋᔅᓯᐅᒃ ᐊᑭᑐᔪᓄᑦ ᐱᓕᕆᐊᓄᑦ 
ᐱᓇᓱᐊᕈᓯᐅᓈᖅᑐᒥ $70-ᒥᓕᐊᓐ ᐊᑐᖅᑕᐅᓛᖅᑐᑦ.   
 
ᐃᒻᒪᖃ ᐊᕐᕌᒍ ᐊᖏᓪᓕᒋᐊᓛᖅᐳᑦ ᐃᒻᒪᖃ $100-ᒥᓕᐊᓄᑦ ᐃᒻᒪᖃ.  ᑭᓯᐊᓂ ᖃᐅᔨᔪᒪᑐᐃᓐᓇᕋᑖᖅᐳᖓ 
ᖃᑦᑎᓪᓚᑦᑖᖑᒻᒪᖔᑕ ᑕᒪᒃᑯᓄᖓ ᐱᓕᕆᐊᓄᑦ ᐃᒻᒪᖃ ᑕᒃᑯᐃᑦᑑᓐᓂᕐᒪᖔᑕ ᐊᑭᑐᔪᓅᖓᔪᑦ ᐱᔾᔪᑎᒋᓪᓗᒋᑦ.  
ᑕᒪᒃᑯᐊ ᐊᑭᑐᔪᓄᑦ ᐱᓕᕆᐊᑦ ᕿᒥᕐᕈᔭᐅᑦᑎᐊᖅᓯᒪᕚᑦ?  ᑕᒪᒃᑯᐊ ᐱᓕᕆᐊᑦ 2002-2003-ᒧᑦ 
ᓇᓚᐅᑦᑖᑦᑕᐅᓯᒪᔪᑦ ᐃᒻᒪᖃ ᓴᓂᕐᕙᖅᑕᐅᒻᒪᑕ. 
 
ᖃᐅᔨᒪᓪᓚᑦᑖᓐᖏᓚᖓ $70-ᒥᓕᐊᓐ ᒥᔅᓵᓄᑦ.  ᐅᖃᖅᑲᐅᒐᕕᑦ ᐊᕐᕌᒎᓂᐊᖅᑐᖅ ᐊᖏᓪᓕᒋᐊᕐᓂᐊᕐᒪᑕ.  
ᐆᑦᑑᑎᒋᓗᒍ, 2001-2003, $71-ᒥᓕᐊᓐ ᐊᑐᖅᑕᐅᓚᐅᖅᐳᑦ.  ᐊᒻᒪ $96-ᒥᓕᐊᓐ ᐅᖃᖅᑲᐅᕖᑦ 
ᐊᑐᖅᑕᐅᓛᕐᒪᖔᑕ, $71-ᒥᓕᐊᓐ. 
 
ᐊᑭᑦᑐᐃᒋᐊᓚᐅᖅᐲᑦ $26-ᒥᓕᐊᓂᒃ ᑕᒪᑐᒧᖔ ᐱᔾᔪᑎᕋᖅᐹ?  ᑐᑭᓯᕙᒋᑦ ᖃᓄᐃᓕᐅᕐᒪᖔᖅᐱᑦ ᑭᓯᐊᓂ 
ᑕᐃᒪᐃᒃᑲᓂᕐᓂᐊᖅᐹ ᐊᕐᕌᒍ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐊᕐᕌᒎᑉ ᐃᓗᐊᓂ, ᐊᑭᑐᔫᑎᓄᑦ ᐃᑲᔫᑎᓂᑦ ᐱᓕᕆᐊᖃᓚᐅᕐᒪᑕ 
ᑕᒪᒃᑯᐊᓗ ᐊᑭᑦᑐᕆᐊᕈᑎᓚᐅᖅᑐᑦ ᑕᕝᕗᖓ ᒪᓕᒐᓕᐅᕐᕕᒻᒧᐊᖅᑕᐅᖃᑦᑕᖅᑐᑦ ᑮᓇᐅᔭᓄᑦ ᐃᑲᔫᑕᐅᓪᓗᑎᒃ 
ᐊᖏᖅᑕᐅᓇᓱᓕᖅᑐᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᖃᐅᓯᖅᑎᒍᑦ ᐊᐱᖅᑯᓯᑦ. ᐊᓚᑲᓐᓄᐊᖅ.  
 
ᐊᐱᖅᑯᑦ 066-1(6): ᐊᓯᔾᔨᖅᑕᐅᓂᖏᑦ ᐃᒡᓗᒥᑦ ᓇᒻᒥᓂᖃᕈᑕᐅᔪᓄᑦ ᐊᑐᖅᑐᐊᕈᑕᐅᔪᓄᓪᓗ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕋ ᑐᕌᖓᔪᖅ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᓄᓇᕘᒥᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓪᓗᒋᑦ ᐃᒡᓗᒥᓂᒃ ᓇᖕᒥᓂᕐᓱᖅᑐᓄᑦ ᐃᒡᓗᖁᑎᖃᕐᓂᕐᒧᑦ ᐊᑐᖅᑐᐊᕐᓂᕐᒧᓪᓗ 
ᐊᑭᓕᐅᑕᐅᖃᑦᑕᖅᑐᓂᑦ. ᐃᒡᓗᒧᑦ ᐊᑭᓕᐅᑕᐅᑎᑕᐅᖃᑦᑕᕐᑐᖅ ᐊᓯᔾᔨᖅᑕᐅᓚᐅᖏᒻᒪᑦ ᓱᓕ. 
ᖃᐅᔨᓇᓱᑦᑐᖃᒃᑲᓐᓂᕐᓂᐊᖅᐳᖃᐃ ᐅᕝᕙᓘᓐᓃᑦ ᐊᓯᔾᔨᖅᑕᐅᓂᐊᖅᐳᖅᑲᐃ ᓯᕗᓂᒃᓴᑦᑎᐊᑦᑎᓐᓂ ᐱᔾᔪᑎᒋᓪᓗᒋᑦ 
ᐊᑭᓕᖅᓱᖅᑕᐅᖃᑦᑕᖅᑐᑦ ᐃᒡᓗᓕᕆᔨᒃᑯᓐᓄᑦ ᐃᒡᓗᖁᑎᒋᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᒪᒋᔭᖃᕐᑐᖅ ᐃᒡᓗᓕᕆᔨᒃᑯᓐᓄᑦ. ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐄ, ᐊᓯᔾᔨᕐᓂᖅᑕᖃᓛᕐᑐᖅ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑖ. ᐃᓚᒋᐊᕈᑦ. ᐊᓚᑲᓐᓄᐊᖅ.  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᓇᐃᑦᑐᓂ ᐊᐱᖅᑯᓯᖅ, ᖁᔭᓐᓇᒦᑦᑎᐊᖅᐸᕋ ᒥᓂᔅᑕ 
ᑭᐅᑦᑎᐊᕐᒪᑦ ᑐᑭᓯᓪᓗᒍᓗ ᑭᒡᒍᓯᖓ. ᐊᐱᕆᔪᒪᔭᕋ ᒥᓂᔅᑕ ᖃᖓ ᐊᓯᔾᔨᕐᓂᐅᔪᑦ ᐊᑐᓕᕆᐊᓛᕐᒪᖔᑕ ᐊᒻᒪ ᖃᖓ   

 



ᐱᖓᔪᐊᑦ, ᐄᐳᕈ 24, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐃᒡᓗᒧᑦ ᐊᑭᖓ ᐊᓯᔾᔨᖅᑕᐅᓛᕐᒪᑦ ᓄᓇᕘᒥᑦ? ᐅᒡᓗᖁᑎᒥᑦ ᐋᖅᑭᒃᓯᓯᒪᓕᖅᐱᓯ, ᑕᒪᑐᒪᓂ ᑮᓇᐅᔭᐃᑦ 
ᐊᕐᕌᒍᖓᓐᓂᒃ ᐅᕝᕙᓘᓐᓃᑦ ᑮᓇᐅᔭᐃᑦ ᐊᕐᕌᒍᒋᓛᖅᑕᖓᓂᑦ? ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕆᐅᑉᐳᖓ ᑕᐃᒫᒃ ᐱᒐᔭᕆᐊᒃᓴᑦᑎᓐᓂ, ᐃᒻᒪᖃ ᑕᖅᑮᒃ 
ᒪᕐᕉᒃ ᐱᖓᓱᓪᓘᓐᓃᑦ ᐊᓂᒍᖅᐸᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓚᑲᓐᓄᐊᖅ.  
 
ᐊᓚᑲᓐᓄᐊᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᑦᑎᐊᖅᐸᕋ ᑭᒡᒍᓯᖓ ᓂᕆᐅᑉᐳᐊ ᐊᓯᔾᔨᖅᑐᓂᑦ ᑕᑯᓛᕆᐊᒃᓴᖅ 
ᑕᖅᑮᑦ ᒪᕐᕉᒃ ᐱᖓᓱᓪᓘᓐᓃᑦ ᐊᓂᒍᖅᐸᑕ. ᖃᐅᔨᔪᒪᑐᐃᓐᓇᖅᑐᖓ ᐊᓯᔾᔨᖅᑕᐅᓂᐊᕐᒪᖔᑦ ᐃᒡᓗᒧᑦ 
ᐊᑭᓕᐅᑕᐅᖃᑦᑕᕐᑐᖅ, ᐊᑭᑭᓐᓂᖅᓴᐅᓂᐊᓕᖅᐳᖃᐃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐄᖑᖅᑰᕐᑐᖅ ᐅᖃᖅᑏ, ᓇᓗᓇᕐᒪᑦ ᐊᖏᕆᐊᒃᓴᖅ 
ᐋᒃᑳᕆᐊᒃᓴᕐᓘᓐᓃᑦ, ᓲᖃᐃᒻᒪ ᑭᒃᑯᑐᐃᓐᓇᕐᓄᑦ ᐊᒃᑐᐃᓂᖃᕐᓂᐊᕐᒪᑦ ᐊᔾᔨᒌᖏᑦᑐᒥᑦ ᒪᓕᒡᓗᑎᒃ 
ᑮᓐᓇᐅᔾᔭᒃᓵᖏᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᐃᓕᐊᒻᔅ.  
 
ᐊᐱᖅᑯᑦ 067-1(6): ᖃᓄᐃᒻᒪᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᑮᓐᓇᐅᔾᔭᒃᓴᖏᓐᓂᖅᓴᐅᒻᒪᖔᑕ 
ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑐᓂᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᓂᐊᖅᑕᕋ ᑐᕌᖓᔪᖅ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐊᐱᖅᑯᓯᕆᓂᐊᖅᑕᕋ ᓇᐃᑦᑐᑯᓗᒃ. ᖃᓄᐃᒻᒪᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᑮᓐᓇᐅᔾᔭᒃᓴᖏᓐᓂᖅᓴᐅᕙᑦ ᐊᑭᑦᓯᕌᖅ ᒪᓕᒐᓕᕆᔨᐅᓂᕐᒧᑦ 
ᐃᓕᓐᓂᐊᖅᑐᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᐃᑦᑐᖅ ᑭᒡᒍᓯᖅ ᓄᓇᕘᒥᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑐᑦ ᑮᓐᓇᐅᔾᔭᒃᓴᑎᑕᐅᒻᒪᑕ ᐱᓕᕆᕝᕕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᑐᔾᔨᖃᑎᖃᖅᑐᑎᒃ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒻᒥ. ᐊᐅᓚᓂᖃᕐᐳᕐᓕ ᐃᓗᐊᓂ ᓯᓚᑦᑐᖅᓴᕐᕕᐅᑉ ᐊᐅᓚᑕᐅᓂᖓ 
ᒪᓕᑐᐃᓐᓇᖅᑐᓂ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕈᑕᐅᔪᓂᑦ.  
 
ᐅᖃᖅᑏ, ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑕᐅᔪᕐᓕ ᐃᓛᒃᑰᖓᒻᒪᑦ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑕᐅᒐᔪᒃᑐᒃᓴᔭᐅᒐᓂ 
ᐊᔾᔨᐅᖏᑦᑐᖅ ᓇᓗᓇᐃᖅᑕᐅᖃᑦᑕᖅᓯᒪᓪᓗᓂ ᓯᕗᓕᑦᑎᓐᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᒍᑦ, ᐅᖃᕈᓐᓇᕈᒃᑯ ᖃᓪᓗᓈᑎᑐᑦ, ᐃᓕᓐᓂᐊᖅᑏᑦ 
ᑕᒪᕐᒥᒃ ᐊᔾᔨᐅᓐᖏᓚᑦ. ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑐᑐᐊᑦ ᐊᔾᔨᐅᖏᑦᑑᖖᒋᓚᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑐᑦ ᐊᔾᔨᐅᖏᒻᒥᔪᑦᑕᐅᖅ. ᒥᓂᔅᑕᖃᐃ ᑮᓇᐅᔭᖃᖅᑎᑦᑎᒃᑲᓐᓂᕆᐊᕐᓂᐊᖅᐸ ᐋᓐᓂᐊᓯᐅᖅᑎᐅᓂᕐᒧᑦ  

ᐃᓕᓐᓂᐊᖅᑐᓄᑦ, ᐃᒻᒪᖃ ᐊᔾᔨᒋᔾᔫᒥᐸᓗᒋᐊᖅᑕᖓᓂᒃ ᑮᓐᓇᐅᔾᔭᒃᓵᖏᑕ ᐊᑭᑦᓯᕌᕐᒥᑦ ᒪᓕᒐᓕᕆᔨᐅᓂᕐᒧᑦ 
ᐃᓕᓐᓂᐊᖅᑐᓄᑦ ᓲᖃᐃᒻᒪ ᐃᓕᓐᓂᐊᖅᑐᑦ ᐃᓕᓐᓂᐊᖅᑕᒥᖕᓂᒃ ᐃᓱᓕᑦᑎᖁᒐᓗᐊᕋᑦᑎᒍᑦ ᐊᒻᒪ ᖄᒃᑲᓐᓂᐊᒍᑦ, 
ᐅᖃᐅᓯᖃᐃᓐᓇᖃᑦᑕᕋᑦᑕ ᐋᓐᓂᐊᓯᐅᖅᑎᑖᕆᐊᖃᕐᓂᑦᑎᓐᓂ ᓄᓇᕘᑉ ᓄᓇᓕᖏᓐᓂᑦ. 
 
ᖃᐅᔨᔪᒪᔪᖓ ᒥᓂᔅᑕ ᖃᐅᔨᓇᓱᒍᓐᓇᕐᓂᐊᕐᒪᖔᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᑦ 
ᑮᓐᓇᐅᔾᔭᒃᓴᓂᖃᖅᑎᒋᔪᓐᓇᕐᓂᐊᕐᒪᖔᑕ ᐊᑭᑦᓯᕌᖅ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑐᓕᖅᑎᓚᐅᖅᓯᒪᔭᕋ ᒥᓂᔅᑕᐅᓪᓗᖓ ᐱᓕᕆᕝᕕᐊᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᖓᓱᑦ ᐊᕐᕌᒍᑦ ᐊᓂᒍᖅᑐᑦ ᐱᒋᐊᓚᐅᖅᓯᒪᒻᒪᑦ ᑖᓐᓇ 
ᐃᓕᓐᓂᐊᕐᓂᐅᔪᖅ, ᐅᔾᔨᕈᓱᓕᓚᐅᖅᓯᒪᒐᑦᑕ ᐃᓄᖕᓂᑦ ᐱᔪᓐᓇᐅᑎᖃᖅᑐᖃᐅᕆᐊᖃᕐᓂᖓᓂᒃ ᓲᕐᓗ 
ᐋᓐᓂᐊᓯᐅᖅᑎᖃᓕᕐᓗᓂ. ᒫᓐᓇᐅᔪᒃᑯᑦ ᐅᖃᖅᑏ, ᖃᐅᔨᒪᔭᒃᑯᓪᓕ ᐊᑕᐅᓯᐅᒻᒪᑦ ᐋᓐᓂᐊᓯᐅᖅᑎ ᓄᓇᕘᓕᒫᒥᑦ. 
ᓄᓇᔅᓯᓐᓃᖅᑰᖅᑐᓂ ᐊᕐᕕᐊᓂᑦ, ᐅᖃᖅᑏ.  
 
ᐅᖃᖅᑏ, ᐅᖃᕇᓚᐅᖅᑐᒍ ᑕᒪᓐᓇ ᐊᔭᐅᖅᑐᐃᒃᑲᓐᓂᕈᑎᒋᓇᓱᒃᑐᒍ ᖃᐅᔨᓂᑯᒋᓪᓗᒋᓪᓗ 
ᐃᓕᓐᓂᐊᖅᑕᐅᖃᑦᑕᖅᓯᒪᔪᑦ ᓯᓚᑦᑐᖅᓴᕐᕕᒻᒥ ᐅᖃᖅᑏ, ᐃᓕᓐᓂᐊᖅᑎᓄᑦ ᐊᑭᓕᐅᑕᐅᔪᒃᓴᓂᑦ ᑮᓇᐅᔭᓂᑦ 
ᐱᓂᐊᒐᒃᓴᐅᔪᒥᒃ ᓴᖅᑭᑦᑎᓚᐅᖅᑐᖓ ᑎᑭᑦᑐᒍ $10,000-ᓂᑦ ᐊᑐᓕ ᐃᓕᓐᓂᐊᖅᑐᒧᑦ ᐋᓐᓂᐊᓯᐅᖅᑎᐅᓂᕐᒧᑦ. 
ᐅᖃᖅᑏ, ᐅᖃᐅᔾᔨᒋᐊᕈᑎᒋᔭᕆᐊᖃᓕᕐᒥᔭᕋ  ᒪᓕᒐᓕᐅᖅᑎᐅᑉ ᓴᖅᑭᑕᐅᖁᓯᒪᔭᖓ ᒫᓐᓇᐅᔪᒃᑯᑦ ᒥᓂᔅᑕᐅᓪᓗᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᕝᕕᒃᑎᒍᑦ ᐊᔾᔨᒌᒃᑎᓐᓇᓱᒋᐊᖃᓕᕋᒃᑭᑦ 
ᐃᓕᓐᓂᐊᖅᑎᓄᑦ ᐃᑲᔫᑕᐅᔪᑦ ᑮᓇᐅᔭᐃᑦ ᐃᖅᑲᓇᐃᔭᕐᕕᖕᓂᑦ ᑮᓐᓇᐅᔾᔭᒃᓴᑎᑕᐅᔪᓄᑦ.  
 
ᐅᖃᖅᑏ, ᑲᔪᓯᓂᖃᑦᑎᖃᑦᑕᖅᓯᒪᓪᓗᓂ ᓯᕗᓂᑦᑎᓐᓂ ᑕᐃᒪ ᐅᖃᖃᑦᑕᓚᐅᕋᒪ ᑕᕝᕙᓂ ᒪᓕᒐᓕᐅᕐᕕᒻᒥ, 
ᐅᖃᐅᑎᓯᒪᓪᓗᑎᒍᑦ ᖃᔅᓯᒐᓚᐅᔪᑦ ᐊᖏᔫᑎᑦ ᐃᖅᑲᓇᐃᔭᕐᕕᐅᔪᑦ ᑲᔪᓯᑎᑦᑎᓂᐊᕐᓂᕋᖅᓯᒪᓪᓗᑎᒃ 
ᑮᓇᐅᔾᔭᒃᓴᑎᑦᑎᓗᑎᒃ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ ᐃᑲᔫᑎᓂᑦ ᑮᓐᓇᐅᔾᔭᒃᓵᒃᓴᓂᑦ ᓄᓇᕘᒥᑦ 
ᖃᔅᓯᒐᓚᐅᔪᓄᑦ ᐊᕐᕌᒍᓄᑦ ᑖᓐᓇᓗ ᐃᓕᓐᓂᐊᖅᑎᓄᑦ ᑮᓐᓇᐅᔾᔭᒃᓵᖑᑎᑕᐅᖃᑦᑕᕐᓂᐊᕐᑐᖅ ᐅᖃᖅᑏ 
ᕿᓃᓐᓇᖅᑐᑕᓗ ᑮᓐᓇᐅᔾᔭᒃᓴᑎᑦᑎᔪᒪᔪᓂᑦ ᐅᕙᖓ ᐊᓪᓚᕝᕕᖓᑦᑎᒍᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᒃᑐᖅᑐᑎᒃ  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᕈᒥᓇᑦᑎᐊᕐᐳᖅ ᒐᕙᒪᒃᑯᑦ ᐱᓕᕆᖃᑎᒌᑦᑎᐊᕐᓂᕋᖅᑕᐅᑎᓪᓗᒋᑦ 
ᑕᒪᑐᒥᖓ. ᑕᐃᒪᐃᒻᒪᑦ ᓂᕆᐅᓐᓂᐊᕐᓕᖅᐳᒍᑦ ᐊᑭᑦᑐᕆᐊᖅᑕᐅᓂᐊᕐᓂᖏᓐᓂ ᑮᓐᓇᐅᔾᔭᒃᓵᖏᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᓄᓇᕘᒥᑦ ᑕᐃᒫᒃᑕᐅᖅ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑐᑐᑦ.  
 
ᒥᓂᔅᑕ ᑕᐃᒪ ᐅᖃᓚᐅᖅᓯᒪᒻᒪᑦ ᐊᕐᕌᓂ ᐱᓕᕆᕝᕕᐊᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓇᓱᖕᓂᐊᕐᓂᕋᖅᑐᓂ 
ᐃᓕᓐᓂᐊᖅᑐᑦ ᐃᓱᓕᑦᑎᑦᑎᐊᖃᑦᑕᕋᓗᐊᕐᒪᖔᑕ ᐃᓕᓐᓂᐊᖅᑕᒥᖕᓂᒃ ᐃᑲᔪᖅᑐᖅᑕᐅᑦᑎᐊᕋᓗᐊᕐᒪᖔᑕᓗ 
ᐃᓱᓕᑦᑎᑦᑎᐊᖃᑦᑕᖁᓪᓗᒋᑦ ᐃᓕᓐᓂᐊᖅᑕᒥᖕᓂᒃ. ᑕᐃᒪᐃᓯᒪᓕᖅᐳᖃᐃ ᐅᖃᖅᑏ? 
 
ᐅᖃᖅᑎ: ᒥᓂᔅᑕ ᐲᑯ.  

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᑕᒻᒪᖖᒋᓚᖅ, ᐅᕘᓇ ᖁᔭᓐᓇᒦᑲᐃᓐᓇᕈᒪᔭᒃᑲ 
ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒦᑦᑐᑦ ᐱᓗᐊᖅᑐᒥ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 
ᐃᑲᔪᖅᑐᐃᑦᑎᐊᖏᓐᓇᕐᓂᖏᓐᓄᑦ ᐃᓕᓐᓂᐊᖅᑎᓄᑦ ᐃᑲᔫᑎᒥᑦ ᑮᓐᓇᐅᔾᔭᒃᓴᐅᑕᐅᔪᓂᑦ ᐊᒻᒪ 
ᐱᓕᕆᓂᕆᖃᑦᑕᖅᑕᑦᑎᓐᓄᑦ ᑖᓐᓇ ᐃᓕᓐᓂᐊᕐᓂᐅᔪᖅ ᑲᔪᓯᑦᑎᐊᖁᓪᓗᒍ.  
 
ᐅᖃᖅᑏ, ᒫᓐᓇᐅᔪᒃᑯᑦ ᑐᕌᒐᕆᔭᕗᑦ ᐅᑭᐊᒃᓵᒧᑦ ᑕᑯᓪᓗᒋᑦ ᓇᓗᓇᐃᖅᓯᓯᒪᕗᑦ 23-ᖑᓂᖏᓐᓂ ᐃᓕᓐᓂᐊᖅᑐᑦ 
ᐃᓕᓐᓂᐊᕆᐊᕐᓂᐊᖅᑐᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᐅᓕᒻᒪᒃᓴᓂᐊᖅᑐᑦ. ᐊᕐᕌᒍᖏᓐᓂᑦ ᓯᕗᓪᓕᖅᐹᖅ, ᐊᐃᑉᐸᖓ 
ᐊᒻᒪ ᐱᖓᔪᐊᑦ ᐊᒻᒪ ᐃᓕᓐᓂᐊᕐᓂᐅᓂᐊᖅᑐᒧᑦ ᑲᔪᓯᑎᑕᐅᔪᓐᓇᕐᒪᖔᑦ ᖃᐅᔨᓴᖅᑕᐅᓂᖃᖅᑐᑦ. ᒫᓐᓇᐅᔪᒃᑯᑦ 
ᓯᓚᑦᑐᖅᓴᕐᕕᒻᒥ ᓇᓚᐅᑦᑖᖅᓯᒪᕗᑦ ᑎᓴᒪᐅᔪᖅᑐᓂᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕆᐊᕈᓐᓇᓛᕐᒪᖔᑕ 
ᖃᐅᔨᓴᖅᑕᐅᔪᖃᓛᕋᓱᒋᔅᓯᓪᓗᑎᒃ, ᑎᓴᒪᐅᔪᖅᑐᑦ ᐃᓕᓐᓂᐊᖅᑏᑦ ᐊᕐᕌᒍᖓᓐᓂᒃ ᓯᕗᓪᓕᖅᐹᖅᓯᐅᖅᑐᑦ, ᐱᖓᓱᑦ 
ᐃᓕᓐᓂᐊᖅᑏᑦ ᐊᕐᕌᒍᖓᓐᓂᒃ ᐊᐃᑉᐸᖓᓃᑦᑐᑦ ᐊᒻᒪ ᐅᖃᖅᑏ, ᐱᖓᔪᖓᓐᓃᑦᑐᑦ, ᑎᓴᒪᐃᑦ ᐃᓕᓐᓂᐊᖅᑏᑦ.  
 
ᓂᕆᐅᑉᐳᒍᑦ ᐅᖃᖅᑏ ᐊᕐᕌᒍᖓᓐᓂᒃ 2006-2007 ᑎᓴᒪᑦ ᐊᕐᕌᒍᑦ ᐊᓂᒍᖅᐸᑕ, 11-ᖑᔪᓂᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓂᑦ ᐃᓱᓕᑦᑎᓛᖅᑐᒋᔅᓯᓪᓗᑕ ᐃᖅᑲᓇᐃᔭᓕᕐᓗᑎᒃ ᐋᓐᓂᐊᓯᐅᖅᑎᐅᓕᕐᓗᑎᒃ 
ᓄᓇᕘᒥᑦ. ᐅᖃᖅᑏ ᑕᒪᓐᓇᓕ ᑲᔪᓯᓂᖃᑦᑎᐊᕐᓂᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᒃᑐᖅᑐᑎᒃ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᒃᑯᑦ ᒥᓂᔅᑕ ᑕᐃᒍᐃᖁᕙᕋ ᐃᓕᓐᓂᐊᖅᑏᑦ ᐊᑎᖏᓐᓂ ᐊᒻᒪ ᖃᔅᓯᓂᑦ 
ᐃᑲᔫᓯᐊᖅᑎᑕᐅᖃᑦᑕᕐᒪᖔᑕ ᐅᑯᓄᖓ ᒐᕙᒪᒃᑯᓐᓄᑦ ᑲᔪᓰᓐᓇᖅᑎᑕᐅᓇᓱᒃᑐᑎᒃ ᐃᓕᓐᓂᐊᖅᑕᒥᖕᓂᒃ, 
ᐃᓱᓕᑦᑎᔪᓐᓇᖅᑎᑕᐅᓇᓱᒃᑐᑎᒃ ᐃᓕᓐᓂᐊᖅᑕᒥᖕᓂᒃ. ᖃᐅᔨᒪᔪᐃᓐᓇᐅᒐᑦᑕ ᐃᑲᔪᖅᑐᖅᑐᐃᓐᓇᐅᓂᑦᑎᓐᓂ 
ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑕᐅᔪᒥᒃ ᐊᒻᒪ ᒪᓕᒐᓕᕆᔨᖃᕆᐊᖃᖅᑐᑕ ᓄᓇᕘᒥᑦ. ᑭᓯᐊᓂ ᐱᓪᓚᕆᒃᑐᒃᑯᑦ, 
ᐋᓐᓂᐊᖃᕐᓇᖏᑦᑐᓕᕆᓂᖅ ᓄᓇᕘᒥᐅᓄᑦ ᐱᔨᑦᓯᕈᑕᐅᔭᕆᐊᖃᓪᓚᕆᒃᑑᖕᒪᑦ. ᐃᒫᒃ ᐱᖁᔨᒐᓗᐊᕋᒪ, ᖃᓄᕐᓕ 
ᑮᓇᐅᔭᖃᖅᑎᑦᑎᓂᐊᕐᒪᑕ ᒐᕙᒪᒋᔭᕗᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ. ᐃᒡᓗᖃᖅᑎᑕᐅᔪᓐᓇᓛᖅᐳᖅᑲᐃ 
ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑐᑐᑦ? ᖃᓄᑎᒋ ᖀᓇᐅᔭᓄᑦ ᐃᑲᔪᖅᑕᐅᓂᖃᖅᑎᒋᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᐅᖃᖅᑏ, ᐅᖃᑲᐅᑎᒋᓗᖓᖃᐃ ᐄᐳᕈᓪ 1, 1999-ᖑᓚᐅᖅᑎᓪᓗᒍ, ᒪᕐᕉᖕᓂᖅ 
ᐱᓪᓗᐊᑕᐅᔪᓂᑦ ᐊᖏᖃᑎᒌᒃᑐᖃᓚᐅᖅᓯᒪᖕᒪᑦ ᒐᕙᒪᒃᑯᓐᓄᑦ. ᓯᕗᓪᓕᖅᐹᖅ ᐅᖃᖅᑏ, ᑲᑎᑦᑎᓪᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒥᑦ ᑲᑎᒪᔨᖏᓐᓂᑦ ᐊᒻᒪ ᐅᑉᐱᕈᓱᒃᐳᖓ ᐅᖃᖅᑏ 
ᐊᐃᑉᐸᖓ, ᐊᖓᔪᖅᑳᖃᖅᑐᑎᒃ ᐊᕐᕚᓪᓗᖕᒥᒃ ᑕᐃᔅᓱᒪᓂ, ᐊᑐᓕᖅᑎᑦᑎᓗᑎᒃ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕐᓂᐅᔪᒥᒃ.  
 
ᐅᑉᐱᕈᓱᒃᐳᖓ ᐅᖃᖅᑏ, ᐃᓱᒪᒋᔭᒃᑯᑦ, ᑲᑎᓕᒫᖅᑐᒋᑦ ᐃᓕᓐᓂᐊᖅᑕᐅᔪᒥᑦ ᐊᑭᖃᕋᓱᒋᓪᓗᒍ $750,000-ᓂᑦ, 
ᐃᓚᒋᓪᓗᒍ ᐊᑭᖓ ᑮᓇᐅᔭᖃᖅᑎᑦᑎᓂᐅᔫᑉ ᐃᓕᓐᓂᐊᖅᑎᓂᑦ. ᐅᖃᖅᑎ ᑕᒪᖅᒥ ᐃᓕᓐᓂᐊᖅᑎ, ᒥᓂᔅᑕ 
ᑮᓇᐅᔭᓕᕆᔨᑯᓄ ᐅᖃᕋᑖᑦᓯᐊᖅᒪ ᐅᑯᓇᓂ ᑮᓇᐅᔭᑦᓴᒫᓂ, ᐃᑲᔪᖅᑕᐅᒋᐊᖃᒪᑕ ᐊᒻᒪ ᐃᑲᔪᖅᓱᖅᑐᐅᓗᑎ 
ᐅᑯᑎᒎᓇ ᐃᓕᓐᓂᐊᖅᑏᑦ ᑮᓇᐅᔭᑦᓴᒫᖏᓄ ᐃᑲᔫᑎᓂ. ᑕᐃᒪᐃᒧ ᑕᐃᒪᐃᒪᓪᓗ, ᐃᓛ ᐅᖃᖅᑏ, ᑖᓐᓇ ᒐᕙᒪ 
ᖁᕝᕙᐃᒋᐊᓚᐅᕐᒪ ᐃᓕᓐᓂᐊᖅᑏᑦ ᑮᓇᐅᔭᑦᓴᒫᖏᓄ ᖃᑦᓯᐅᓂᖏᑦ. ᑕᐃᒪᑦᑕᐅᖅ, ᐅᖃᖅᑎ, ᖃᐅᔨᒪᒐᒪ ᑕᐃᑯᐊ 
ᐋᓐᓂᐊᓯᐅᖅᑎᑦᓴᒧ ᐃᓕᓐᓂᐊᖅᑐᐃᑦ ᑕᒫᓂ ᐅᕝᕙᓗ ᐊᓯᖏ ᐃᓕᓐᓂᐊᖅᑏᖅ ᑕᒪᐅᖓᖅᓯᒪᔪᑦ ᐃᖃᓗᖕᓄ, 
ᐅᕝᕙᓗ ᐊᐅᓪᓚᖅᑐᐃᑦ ᓄᓇᓕᖏᓂ ᐱᓕᑕᐅᓗᑎ ᐃᓪᓗᖃᑎᑕᐅᓗᑎ. 
 
ᐅᖃᖅᑎ, ᑕᒪᖅᒥ ᐋᓐᓂᐊᓯᐅᖅᑎᐅᓂᖅᒧ ᐃᓕᓐᓂᐊᖅᑏᑦ ᐱᓕᑕᐅᕙᑦᑐᐃᑦ ᐃᓕᓐᓂᐊᕈᒻᒧ ᐊᑭᓕᐅᑎᑦᓴᖅ 
ᑮᓇᐅᔭᖅᓂ ᐃᒪᐃᑦᑐᓂ 1500ᖄᓐᓇᓚᓂ. ᑕᐃᒪᐃᓕᖓᔪᖅ ᑕᒪᓐᓇ ᒫᓐᓇᐅᔪᖅ. ᐊᒻᒪ ᐅᖃᖅᑎ,  

ᐅᖃᐅᓯᕆᔪᒪᑦᓱᒍᑦᑕᐅᖅ ᒪᓕᒐᓕᐅᖅᑎ ᐅᖃᖅᓯᒪᓪᓗᓂ ᐅᕙᓐᓄ, ᑕᐃᑯᐊ ᑮᓇᐅᔭᑦᓴᒫᓄ ᖃᓄᐃᑕᐃᒋᐊᕈᑏᑦ 
ᐊᑑᑎᔭᐅᕙᑦᑐ ᐃᑲᔪᕈᑕᐅᓗᓂ ᐊᒻᒪ ᐱᓇᓱᐊᑎᒋᐊᖃᓱᑎᒍ ᐃᓕᓐᓂᐊᖅᑎᖁᑎᕗ ᑕᒪᑐᒥᖓ, ᐊᐃᑉᐸᖓᓗ 
ᖃᓄᐃᓂᕆᔭᖏᓄ ᐊᒻᒪᓗᑦᑕᐅᖅ ᑮᓇᐅᔭᑦᓴᒫᖏᓄᖓᔪᓂ ᐃᑲᔪᖅᓱᓗᒋ ᐃᓕᓐᓂᐊᖅᑎᖁᑎᕗ. 
 
ᐃᒪᐃᓕᖓᓗᐊᕐᒪᓕ, ᐋᓐᓂᐊᓯᐅᖅᑎᒧ ᐃᓕᓐᓂᐊᖅᑐᐃᑦ ᐊᓈᓇᐅᒥᔪᑦ, ᐊᔾᔨᒋᖏᒪᒋᓪᓕ ᐃᓕᓐᓂᐊᖅᑐᐃᑦ 
ᖃᓪᓗᓈᓂ, ᐅᖃᖅᑎ, 16, 17, ᐊᒻᒪ 18ᓂ ᐊᖅᕌᒍᓕ ᐃᓕᓐᓂᐊᕈᓐᓃᖅᑐᐃᑦ. ᐃᓕᓐᓂᐊᖅᑎᖁᑎᕗᑦ 
ᐃᓇᓵᖑᓪᓗᑎ. ᐅᑯᓇᓂᓕ ᐋᓐᓂᐊᓯᐅᖅᑎᐅᓂᖅᒧ ᐃᓕᓐᓂᐊᖅᑏᑦ, ᐅᖃᖅᑎ, ᐊᖅᓇᐅᓪᓗᑎ 27 ᐅᕝᕙᓗ 28ᓂ 
ᐊᖅᕌᒍᖃᕐᓱᑎ ᐅᖓᑎᐊᓄᓪᓘᓐᓃᑦ, ᕿᑐᖓᖃᖅᓱᑎᓗ ᐊᒻᒪ ᑕᐃᒪᖓᓕᒫᑐᐃᓐᓇᖅ ᐊᖓᔪᖄᖑᓪᓗᑎ. ᐅᖃᖅᑎ, 
ᐃᓱᒪᒋᔭᕋ ᑕᒪᓐᓇ ᐃᓱᒪᒋᔭᐅᓂᐊᖁᓪᓗᒍ. 
 
ᐅᑯᓇᓂ ᑭᖑᓪᓕᖅᐹᒥ ᐊᐱᖁᒥ ᑕᐃᑦᓱᒪᓗ ᒪᓕᒐᓕᐅᖅᑎᐅᑉ ᐊᐱᖁᑎᒋᖃᐅᔭᖓ ᐅᑯᓇᓂ ᑲᑎᑦᑐ ᐊᑭᖏᓂ 
ᐅᕙᓂ ᐱᔭᑦᓴᐅᔪᒥ, ᐅᖃᖅᑎ, ᖃᓄᐃᒋᐊᕐᓂᓄ ᐱᓕᕆᖃᑎᒋᓪᓗᒋ ᒥᓂᔅᑖ ᐃᓕᓐᓂᐊᖅᑐᓕᕆᔨᑯ ᐊᒻᒪ ᒥᓂᔅᑖ 
ᑮᓇᐅᔭᓕᕆᔨᑯ, ᖃᐅᔨᒪᒋᐊᕐᓂᐊᖁᖓ ᑐᑭᓯᒍᑎᓅᖓᔪᖅᓂ ᐊᑐᐃᓐᓇᐅᑎᑦᓯᓂᐊᕆᐊ. ᖃᐅᔨᒪᒐᓗᐊᕐᑐᖓ 
ᐱᓕᑦᓯᒋᐊᖃᖏᓂᑎᓐᓂ ᑭᓇᒥ ᖃᑦᓯᐅᓂᖏᓄ ᐊᑎᖏᑎᒍᑦ, ᑭᓯᒥ ᐱᓕᑦᓯᔪᓐᓇᑐᑦᓴᐅᕗᖓ ᐅᑯᓇᓂ ᑲᑎᑦᑐ 
ᐊᑭᖏᓐᓂ ᐅᑯᓇᓂ ᐱᔭᑦᓴᓂ ᐊᖅᕌᒍᑕᒫᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 068-1(6): ᐃᖃᓇᐃᔮᑦᓴᒧ ᐃᓕᓐᓂᐊᖅᓂᖅ ᓄᖃᐃᓐᓇᖅᐸᑦᑐᐃᑦ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓇ ᐊᐱᖁᑎ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. 
 
ᑕᐃᒪᖓ ᒐᕙᒪ ᓄᓇᕗᑯ ᐱᒋᐊᓚᐅᖅᓯᒪᒻᒪᑕᓂ ᐱᖓᓱᑦ ᐊᖅᕌᒍᑦ ᐊᓂᒍᖅᓯᒪᓕᕐᑐ, ᐃᓕᓐᓂᐊᖅᓂᓖᑦ 12ᒥ 
ᐃᓱᓕᑦᓯᔪᑦ ᐅᑯᓇᓂ ᓄᓇᓕᐅᔪᓂ ᑐᖔᒍᑦ ᐃᓱᓕᑦᓯᓂᐅᑉ ᐱᕙᓪᓕᐊᓯᓪᓗᑎ ᐃᖃᓇᐃᔮᖅᓴᕐᓯᐅᓱᑎ. 
ᑲᔪᓯᖏᓐᓇᓂᐊᕐᑐᐃ ᐃᓕᓐᓂᐊᖅᓂᖏᓂ ᓇᓪᓕᐊᓂ ᑐᖔᒍᑦ ᐃᓱᓕᑦᓯᒌᖃᑕ ᐃᓕᓐᓂᐊᖅᓂᓖᑦ 12ᒥ. 
 
ᐃᖃᓗᖕᓂ, ᐆᑦᑑᑎᒋᓗᒍ, ᐊᒻᒪ ᐃᖃᓗᑦᑑᑦᓯᐊᖅ, ᐱᑕᖃᕐᒪᑕ ᐃᓄᖕᓂ ᑲᔪᓯᒋᐊᕈᒪᔪᓂ ᐃᓕᓐᓂᐊᖅᓂᖏᓄ ᐊᒻᒪ 
ᑭᓇᓗ ᐱᔪᓐᓇᖅᑐ. ᖃᑦᓯᐅᕙᑦ ᐃᓕᓐᓂᐊᖅᑐᐃᑦ ᑲᔪᓯᒍᓐᓇᓚᐅᖏᑦᑐᐃᑦ ᐃᓕᓐᓂᐊᖅᓂᖏᓂ ᐅᕝᕙᓗ 
ᐱᔭᕇᓐᓂᖏᑦᑐᓂ ᐃᓕᓐᓂᐊᖅᑕᖏᓂ, ᐅᖃᐅᑎᔪᓐᓇᕿᖔ ᑕᒪᑐᒪ ᒥᑦᓴᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᒋᐊᑲᓐᓂᕈᓐᓇᕿᐅ ᑕᐃᓐᓇ 
ᐃᓕᓐᓂᐊᖅᓂᖃᑐ 12ᓂ ᐅᖃᐅᓯᕆᖃᐅᔭᓐᓂ, ᑕᒪᓐᓇ ᐃᓕᖓᓂᖃᖃ ᐃᓕᓐᓂᐊᖅᓂᖏᓄ ᐅᕝᕙᓗ 
ᐃᓕᓐᓂᐊᖅᑎᓄ? ᐅᖃᐅᓯᖃᖀᑦ ᐅᑯᓂᖓ ᐃᖃᓇᐃᔭᖅᓗᓂ ᐃᓕᓐᓂᐊᓯᓈᑦ ᐅᕝᕙᓗ ᐃᓕᓐᓂᐊᖅᕕᐊᓗᖕᒥ 
ᓄᖃᐃᓇᖅᓂᑯᓂ? 
 
ᐅᖃᖅᑎ: ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ: (ᑐᓵᔨᑎᒍ): ᒪᒥᐊᓇᖅ ᑐᑭᓯᑦᓯᐊᕋᑖᖏᓐᓇᒪ. ᐅᖃᐅᓯᖃᕐᑐᖓᓕ ᑕᐃᑯᓂᖓ ᐃᓕᓐᓂᐊᖅᓂᓕ 12ᓂ 
ᐃᓱᓕᑦᓯᔪᓂ ᐅᑯᓇᓂ ᓄᓇᓕᐅᔪᓂ, ᑐᖔᒍᑦ ᐃᓕᓐᓂᐊᕌᓂᒌᕐᐸ ᐃᓕᓐᓂᐊᑲᓐᓂᕈᓐᓇᕐᑐᐃ 
ᐃᖃᓇᐃᔭᑲᐃᓐᓇᖅᓗᓂ ᐃᓕᓐᓂᐊᖅᓯᓈᑦ. ᖃᑦᓯᐅᕙᑦ ᐃᓕᓐᓂᐊᖅᑏᑦ ᑲᔪᓯᓚᐅᖏᑦᑐᐃᑦ ᐃᓕᓐᓂᐊᖅᓂᖏᓂ 
ᐅᑯᓇᓂ ᐃᖃᓇᐃᔭᑲᐃᓐᓇᖅᓗᓂ ᐃᓕᓐᓂᐊᖅᓯᓈᑦ? ᖃᑦᓯᐅᕙᑦ ᐱᔭᕇᖏᑦᑐᐃᑦ ᐊᒻᒪ ᐊᖏᖅᕋᖏᓐᓇᖅᑐᒥᓃᑦ? 
ᖃᐅᔨᒃᑲᐃᒍᓐᓇᖀᑦ ᑕᒪᑐᒪ ᒥᑦᓵᓄ? ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ ᑭᐅᒍᓐᓇᖏᓐᓇᑯ ᒪᓕᒐᓕᐅᖅᑎ ᐱᓪᓗᒍ 
ᐱᓯᒪᖏᓇᒃᑭ ᖃᑦᓯᐅᓂᖏᓄ ᐃᓕᓐᓂᐊᖅᑏᑦ ᓄᖃᖅᑐᒥᓃᑦ ᓵᓐᓃᖏᒻᒪᑕ. ᑭᓯᒥ, ᐊᑐᐃᓐᓇᐅᑎᑕᐅᓛᖅᑐᐃ 
ᑐᑭᓯᒪᓛᕋᑦᓯ. ᑐᑭᓯᒋᐊᑲᓐᓂᕐᓂᐊᕐᑐᖓ. ᐅᖃᐅᓯᖃᖀᑦ ᑕᒪᐃᓄ ᓄᓇᕗᒧ, ᐅᕝᕙᓗ ᑕᒪᐃᓂ ᓄᓇᓕᖏᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕐᑐᖓ ᑕᒪᐃᓄ ᓄᓇᕗ, ᑭᓇᐅᒐᓗᐊᕈᕕ, ᓇᓪᓕᐊᓂᓗ 
ᐃᓕᓐᓂᐊᖅᑕᖃᕋᓗᐊᕈᕕ, ᐃᒪᐃᑦᑕᑐᐊᕐᐸᑕ ᐃᓚᐅᕙᓪᓗᑎ ᐃᖃᓇᐃᔭᑲᐃᓐᓇᖅᓗᑎ ᐃᓕᓐᓂᐊᓂᖏᓂ ᐊᑎᐊᓂ 
ᐃᓕᓐᓂᐊᖅᓂᖅᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ.. ᐄ, ᓄᓇᕗᓕᒫᒧᑦ, ᐊᑕᓂᓐᓂᐊᖅᐸᑕ ᓄᓇᕗᒻᒥ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᓂᒃ ᐊᒻᒪᓗ ᑕᒪᒃᑯᐊ ᐱᓕᕆᐊᕗᑦ, ᖃᐅᔨᒪᑦᑎᐊᕋᓱᐊᕐᓂᐊᖅᑐᖓ ᑕᒪᒃᑯᐊ 
ᓈᓴᐅᑎᐅᔪᑦ ᐃᓕᒃᓯᓐᓄᑦ ᐊᑐᐃᓐᓇᐅᑎᑕᐅᒐᓗᐊᕐᒪᖔᑕ ᐊᒻᒪ ᖃᐅᔨᒋᐊᒃᑲᓐᓂᕐᓂᐊᖅᑐᒍ. 
 
ᑭᓯᐊᓂᓕ ᑕᒪᒃᑯᐊ ᐱᓕᕆᐊᖑᔪᓄᑦ ᓯᓚᑖᓂᑦᑐᓄᑦ ᓄᓇᕗᑦ ᓯᓚᑦᑐᓴᕐᕕᒻᒥ, ᐅᖃᕈᓐᓇᓐᖏᑦᑐᖓ ᖃᑦᓯᐅᔪᑦ 
ᓴᐱᓕᕐᒪᖔᑕ, ᑭᓯᐊᓂᓕ ᑕᒪᒃᑯᓄᖓ ᓄᓇᕗᒻᒥᑦᑐᓄᑦ ᐃᓕᓐᓂᐊᖅᑎᐅᔪᓄᑦ ᖃᐅᔨᒋᒃᑲᓐᓂᕐᓂᐊᖅᐸᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᓱᓕᔪᐊᓘᓕᕐᓂᖅᐸᑦ, ᑕᒪᓐᓇ ᐊᒃᓱᐊᓗ 
ᑐᓴᕈᒥᓇᖅᐳᖅ. ᑕᑯᔪᒪᒐᓗᐊᕋᒪ ᖃᑦᓯᐅᓂᖏᓂᒃ ᐱᔭᕇᕐᓯᒪᔪᓂᒃ ᐊᒻᒪᓗ ᐃᓕᓐᓂᐊᖅᑎᐅᔪᓂᒃ ᓄᖅᑲᖅᐸᒃᑐᓂᒃ 
ᐃᓕᓐᓂᐊᖅᑕᒥᓂᒃ. ᖃᓄᑎᒋ ᑮᓇᐅᔭᓂ ᔭᒐᐃᓚᐅᖅᐸᑦ ᐊᒻᒪᓗ ᖃᑦᓯᐅᔪᑦ ᑮᓇᐅᔭᐃᑦ ᐊᑐᖅᑕᐅᓚᐅᖅᐸᑦ 
ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ ᓄᖅᑲᓚᐅᖅᑐᓄᑦ ᑕᒪᒃᑯᓇᓐᖓ ᐃᓕᓐᓂᐊᖅᑕᐅᔪᓂᒃ. 
 
ᐅᐱᓐᓇᕋᓂ ᑕᒪᓐᓇ ᐊᑭᑐᔫᒐᒥ ᐊᒻᒪᓗ ᐊᒃᓱᐊᓗᒃ ᑮᓇᐅᔭᖃᕆᐊᑐᒻᒪᑦ ᐊᐅᓪᓚᖃᑦᑕᕐᓗᓂ ᓄᓇᕗᒻᒥ, ᐱᓗᐊᖅᑐᒥᒃ 
ᐊᔾᔨᒌᓐᖏᑦᑐᓂᒃ ᖃᖓᑕᓲᓂᒃ ᐃᓱᒪᐃᓐᓇᕿᑎᖃᓐᖏᓐᓇᑦᑕ. ᑕᒪᓐᓇ ᐱᔾᔪᑎᒋᓪᓗᒍ, ᖃᐅᔨᒃᑲᓐᓂᕈᒪᔪᖓ 
ᑕᒪᒃᓱᒥᖓ ᓄᖅᑲᖃᑦᑕᕐᓂᕐᒥᒃ ᐊᒻᒪᓗ ᖃᑦᓯᐅᓂᖏᓂᒃ ᐱᔾᔪᑎᒋᓪᓗᒍ ᑮᓇᐅᔭᓄᑦ ᐊᒃᑕᕐᓇᐅᑎᒋᒻᒪᒍ. ᐊᒻᒪᓗ 
ᖃᓄᑎᒋ ᑮᓇᐅᔭᐃᑦ ᔭᒐᐃᓚᐅᖅᐱᑕ ᖃᐅᔨᔪᒪᒐᑦᑕ ᖃᑦᓯᓪᓚᕆᐅᔪᓂᒃ ᐊᑐᕐᓯᒪᒻᒪᖔᑕ ᐃᓕᓐᓂᐊᖅᑎᐅᔪᓄᑦ 
ᐊᒻᒪᓗ ᖃᑦᓯᓂᒃ ᑮᓇᐅᔭᓂᒃ ᐊᑐᕈᒪᕐᓂᐊᕐᒪᖔᑦᑕ ᐅᑭᐅᓄᑦ ᐱᖓᓱᓂᒃ ᐱᓕᕆᓂᕐᒧᑦ ᐸᕐᓇᒍᑕᐅᔪᓂᒃ 
ᐱᓗᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑲᐅᔪᖓ ᑕᕝᕗᓇ ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᖃᐅᔨᒃᑲᓐᓂᕐᓂᐊᖅᑐᖓ ᑕᒪᒃᓱᒪ ᒥᒃᓵᓄᑦ ᐊᒻᒪᓗ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂᒃ ᐱᑎᓐᓂᐊᖅᐸᒃᓯ. 
ᐊᑯᓂᑲᓪᓚᐅᓂᐊᖅᑑᒐᓗᐊᖅ ᕿᒥᕐᕈᓂᐊᕐᓗᒋᑦ ᐊᒻᒪᓗ ᐃᓚᖏᖅᑲᐃ ᓄᖅᑲᕐᓂᑰᔪᑦ ᐃᓕᓐᓂᐊᕐᕕᒻᒧᑦ 
ᐅᑎᕈᓐᓇᕐᓂᐊᕐᒪᖔᑕ ᐅᐱᓐᓇᕋᓂ ᐊᔾᔨᒌᓐᖏᒻᒪᑕ ᐱᔾᔪᑎᒋᔭᖏᑦ ᓄᖅᑲᕐᓂᕐᒧᑦ. 

ᐃᓛᓐᓂᒃᑯᑦ ᐱᔾᔪᑎᖃᓕᖃᑦᑕᕐᒪᑕ ᐃᓚᒥᓐᓂᒃ, ᑎᒥᖏᑕ ᖃᓄᐃᓐᓂᖏᓐᓂᒃ ᑭᓯᐊᓂᓕ ᐱᔾᔪᑎᖃᕆᐊᖃᕐᒪᑕ 
ᖃᓄᐃᒻᒪᑦ ᐃᓕᓐᓂᐊᖅᑕᖏᓐᓄᑦ ᑲᔪᓯᔪᓐᓇᐃᓕᒻᒪᖔᑕ. ᐊᑏ ᑕᒪᓐᓇ ᐃᓱᒪᒋᒋᐊᕐᓗᒍ ᐊᒻᒪᓗ ᑕᒪᔾᔭ 
ᐱᔾᔪᑎᒋᓪᓗᒍ ᖃᐅᔨᔪᒪᔾᔪᑎᒋᕙᕗᑦ ᐱᔾᔪᑎᖏᓐᓂᒃ ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᖅ. 
 
ᐊᐱᖅᑯᑦ 069-1(6): ᓴᓇᒋᐊᖅᑕᐅᓂᖓ ᐊᕐᓇᓄᑦ ᕿᒫᕕᐅᔪᑦ - ᑮᓇᐅᔭᐃᑦ ᐊᒥᓱᕈᕆᐊᖅᑕᐅᓂᖏᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.. ᐅᖃᖅᑏ, ᐃᒃᐸᒃᓴᖅ ᐅᖃᐅᓯᖃᓚᐅᕋᑦᑕ ᑮᓇᐅᔭᓂᒃ 
ᐊᑐᖅᑐᒃᓴᐅᔪᓂᒃ ᐊᒻᒪᓗ ᑮᓇᐅᔭᓕᕆᓂᕐᒧᑦ ᒥᓂᔅᑕᖓ ᓴᖅᑭᒻᒪᑕ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ. ᑐᓴᕈᒥᓇᓚᐅᖅᐳᖅ 
ᐱᒋᐊᓕᖅᑎᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᕕᐅᔪᑦ ᐅᖃᐅᓯᕆᔭᐅᓚᐅᕐᒪᑦ 31 ᒥᓕᐊᓐ ᐊᑐᐃᓐᓇᐅᓂᐊᕐᒪᑕ 
ᐱᒋᐊᕈᑎᒃᓴᐅᓂᐊᕐᓗᑎᒃ ᐊᔾᔨᒌᓐᖏᑦᑐᓂᒃ ᐱᓕᕆᐊᓄᑦ ᓴᖅᑭᔮᖅᑎᑦᑎᕙᓪᓕᐊᓂᕐᒧᑦ ᖃᓄᐃᓐᖏᑦᑎᐊᕐᓂᖏᓐᓄᑦ 
ᓄᓇᕗᒻᒥᐅᑦ ᐊᒻᒪᓗ ᐱᖃᓯᐅᑦᔨᓂᐊᕐᒥᔪᖅ 1.7 ᒥᓕᐊᓐ ᓄᑖᖑᔪᓂ ᑮᓇᐅᔭᓂᒃ ᓄᓇᓕᓐᓂ ᖃᓄᐃᓐᖏᑦᑎᐊᕐᓂᕐᒧᑦ 
ᐱᓕᕆᐊᓄᑦ. 
 
ᐅᖃᐅᓯᖃᖅᑐᖓ ᐃᓪᓗᒥᒃ ᒪᓕᒐᓕᐅᖅᑎᐅᖃᑎᒪ ᓄᓇᖁᑎᖓᓃᑦᑐᒥᒃ ᓇᓄᓕᒻᒥ, ᓄᓇᓕᐅᔪᑦ ᐃᓪᓗᓕᒑᕐᔪᒃ 
ᐃᓗᐊᓂ. ᑮᓇᐅᔭᖅᑕᖃᕐᒪᑦ ᓴᓇᔭᐅᒋᐊᕐᓂᖓᓄᑦ ᐃᓪᓗᔪᖅ ᑕᐃᓐᓇ ᐃᓪᓘᔪᖅ ᐱᑐᖃᐅᓗᐊᓕᕐᓂᖓᓄᑦ. 
 
ᐊᐱᖅᑯᑎᒋᔭᕋ ᒥᓂᔅᑕᒧᑦ, 650 ᑕᐅᓴᓐ ᖃᖓᒍᒃᑲᓐᓂᖅ ᑮᓇᐅᔭᐅᔪᑦ ᑲᑎᓪᓗᒋᑦ 1.6 ᒥᓕᐊᓐ ᐃᓪᓗᒧᑦ 
ᐃᓪᓗᓕᒐᕐᔪᒻᒥ, ᐱᖃᐅᓯᑦᔭᐅᓂᐊᖅᐸᑦ ᐊᕐᓇᓄᑦ ᕿᒫᕕᐅᔪᑦ ᑕᕝᕙᓐᖓᑦ ᑮᓇᐅᔭᒃᑲᓐᓂᐅᔪᓂᒃ 650 ᑕᐅᓴᓐ 
ᐊᑐᖅᓴᐅᓂᐊᖅᑐᑦ ᑮᓇᐅᔭᖃᖅᑎᑕᐅᒃᑲᓐᓂᕐᓗᑎᒃ ᐊᕐᓇᓄᑦ ᕿᒫᕕᐅᔪᑦ, ᐅᕝᕙᓘᓐᓃᑦ ᐊᓯᐊᓂᒃ ᐃᓛᒃᑯᖅᑐᓂᒃ 
ᓴᓇᒋᐊᕈᑎᒃᓴᐅᔪᓂᒃ ᐱᑕᖃᕐᓂᐊᖅᐸ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ.. ᐅᖃᖅᑎ, ᒪᓕᒐᓕᐅᖅᑎᐅᔪᖅ ᑕᒻᒪᓐᖏᑦᑐᖅ. ᑕᒪᓐᓇ 
ᐱᖃᓯᐅᑦᔭᐅᓯᒪᔪᖅ ᓈᓴᐅᑎᐅᔪᓂᒃ ᑐᓂᔭᐅᓚᐅᖅᑐᓂᒃ ᒪᓕᒐᓕᐅᕐᕕᒻᒥ ᐃᒃᐸᒃᓴᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒡᒐᖅᑐᓕᕐᒥᓪᓗᒍ ᐊᐃᒃᐸᖓ ᓄᓇᓕᐅᔪᖅ ᑭᒡᒐᖅᑐᖅᑕᕋ, ᑕᓗᕐᔪᐊᑦ 
ᐊᕐᓇᓄᑦ ᕿᒫᕕᑦᑕᖃᕐᒪᑦ ᒪᑐᐃᖓᓯᒪᓪᓗᓂ ᑎᓴᒪᐅᔪᖅᑐᓂᒃ ᐊᕐᕌᒍᓂᒃ ᐊᖏᓪᓕᒋᐊᖅᑕᐅᓚᐅᖅᓯᒪᒐᓂ 
ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑏᑦ ᐊᑭᖏᓐᓄᑦ.  ᐊᐱᕆᔪᒪᕙᕋ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᓐᓄᑦ ᑮᓇᐅᔭᖅᑕᖃᒃᑲᓂᕐᓂᐊᕐᒪᖔᖅ ᑐᓂᔭᐅᓂᐊᖅᑐᓂᒃ ᕿᒫᕕᒻᒧᑦ ᐊᖏᓪᓕᒋᐊᖅᑐᒻᒪᕆᐅᓂᐊᕐᒪᑕ 
ᑮᓇᐅᔭᐃᑦ ᐃᕝᕕᑦ ᐱᓕᕆᕝᕕᖓᓐᓂ. 
 
ᑕᑯᓂᐊᖅᐱᑖ ᑮᓇᐅᔭᒃᑲᓂᕐᓂᒃ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᔅᓵᓂᒃ ᐊᒻᒪ ᖁᓛᒍᒃᑲᓐᓂᖅ ᐃᑲᔫᑎᓂᒃ 
ᐃᖅᑲᓇᐃᔭᖅᑎᓄᑦ ᐊᒻᒪ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᕿᒫᕕᒻᒧᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓯᕗᓪᓕᖅᐹᒥ ᐊᑭᑦᑐᕆᐊᖅᑕᐅᓚᐅᖅᑐᑦ ᒥᓂᔅᑕ ᐃᖕᒧᑦ 
ᐃᑉᐸᔅᓴᖅ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᒃ ᐅᖃᐅᓯᖃᖅᑎᓪᓗᒍ ᑐᓐᖓᓱᑦᑎᑕᐅᓚᐅᕋᑦᑕ ᐱᓕᕆᕕᖓᓐᓄᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ. 
 
ᐅᖃᖅᑏ, ᐃᓚᒌᑦ ᓂᓐᖓᐅᑎᖃᑦᑕᖅᑐᑦ ᕿᒫᕕᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᐊᒻᒪ ᐊᒥᓱᑦ ᑕᕝᕙᓂ 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐊᖏᓪᓕᒋᐊᓚᐅᖅᓯᒪᓐᖏᒻᒪᑦ 1992-ᒥᓂᑦ.  ᐅᖃᖅᑏ, ᑖᓐᓇ ᒐᕙᒪᐅᔪᖅ 
ᓯᕗᓪᓕᖅᐹᒥ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ, ᑮᓇᐅᔭᖃᑦᑎᐊᕈᓐᓇᓕᕋᑦᑕ 
ᑮᓇᐅᔭᖅᑖᖅᑎᑦᑎᔪᓐᓇᓕᖅᑐᑕᓗ ᕿᒫᕕᓐᓄᑦ ᐊᒻᒪ ᖁᔭᒋᕙᒃᑲ ᒪᓕᒐᓕᐅᖅᑏᑦ ᑕᒪᑐᒧᖓ ᐃᑲᔪᖅᓱᖅᐸᒻᒪᑕ. 
 
ᐅᖃᖅᑏ, ᑮᓇᐅᔭᐃᑦ ᑐᓂᔭᐅᔪᑦ ᕿᒫᕕᓐᓄᑦ ᐃᓱᒪᖅᓲᑕᐅᒍᓐᓇᖅᑐᓄᑦ ᑐᓂᕐᕈᑎᓄᑦ.  ᐅᖃᖅᑏ, ᐃᓚᒌᑦ 
ᓂᓐᖓᐅᒪᖃᑦᑕᐅᑎᕙᑦᑐᓄᑦ ᕿᒫᕖᑦ ᓄᓇᕗᒻᒥ ᐊᖏᓪᓕᒋᐊᖅᑕᐃᓐᓇᐅᓂᐊᖅᐳᑦ ᑮᓇᐅᔭᖏᑦ.  ᐅᖃᖅᑏ, ᑖᒃᑯᐊ 
ᐊᖏᓪᓕᒋᐊᕈᑏᑦ ᒪᓕᓐᓂᐊᖅᐳᑦ ᐃᓱᒪᓕᕆᓂᕐᒧᑦ ᐸᕐᓇᐅᒻᒧᑦ ᐊᖏᕈᑕᐅᔪᓂᒃ ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ 
ᐸᕐᓇᐅᑎᖏᓐᓂᑦ ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᑕᒪᑐᒧᖓ ᐊᖏᓪᓕᒋᐊᕐᓂᕐᒧᑦ ᐃᓚᒌᓄᑦ ᓂᓐᖓᐅᒪᖃᑦᑕᐅᑎᕙᑦᑐᓄᑦ ᕿᒫᕖᑦ ᓄᓇᕗᒻᒥ, ᑕᒪᒃᑯᐊ ᕿᒫᕖᑦ 
ᐊᑐᕈᓐᓇᕐᓂᐊᖅᐳᑦ ᑮᓇᐅᔭᓂᒃ ᑮᓇᔾᔭᔅᓵᓄᑦ, ᖁᓛᒍᒃᑲᓐᓂᖅ ᐊᑭᓕᐅᑕᐅᔪᓄᑦ ᐅᕝᕙᓘᓐᓃᑦ  ᐊᓯᖏᓐᓄᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐊᑭᓕᐅᑎᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᓚᒋᐊᕈᑏᑦ.  ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ, ᑭᐅᔾᔪᑎᑦᑎᐊᕙᒻᒪᕆᒻᒧᑦ.  ᓄᓇᓖᒃᑲ ᓇᓗᓇᓐᖏᑦᑐᖅ 
ᖁᕕᐊᑦᑎᐊᕐᒪᑎᒃ ᐅᕙᖓᑎᑐᑦ.  ᑭᓯᐊᓂ ᖃᓂᒋᔮᓂᐅᓯᒪᓕᕐᒪᑦ ᐊᕐᕌᒍᐃᑦ ᑎᓴᒪᐅᔪᖅᑐᑦ ᓄᓇᑦᓯᐊᕐᒥ 
ᒐᕙᒪᐅᓚᐅᖅᑐᑯᓐᓂᑦ ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᑕ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
ᐊᖏᓪᓕᒋᐊᖅᑕᐅᓕᕐᒪᑕᓕ ᑖᔅᓱᒧᖓ ᒐᕙᒪᐅᔪᒧᑦ. 
 
ᑭᖑᓪᓕᖅᐹᒥ ᐊᐱᖅᑯᑎᔅᓴᕋ, ᐅᖃᖅᑏ, ᐃᓚᖏᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᓯᒪᔪᑦ ᑕᒪᒃᑯᓂᖓ ᕿᒫᕕᓐᓂᑦ 
ᐊᒥᓱᑲᓪᓚᓐᓂᒃ ᐊᕐᕌᒍᓂᒃ ᑭᓯᐊᓂ ᑕᑯᓚᐅᖅᓯᒪᓐᖏᒻᒪᑕ ᐊᖏᓪᓕᒋᐊᖅᑕᐅᔪᓂᒃ ᑮᓇᐅᔾᔭᔅᓵᖏᓐᓂᑦ ᐅᕝᕙᓘᓐᓃᑦ 
ᖁᓛᒍᒃᑲᓐᓂᖅ ᐊᑭᓕᐅᑕᐅᔪᓂᒃ.  ᑕᑯᓂᐊᖅᐱᑖ ᐊᑭᑦᑐᕆᐊᖅᑕᐅᔪᓂᒃ ᑮᓇᐅᔾᔭᔅᓵᖏᓐᓂᑦ ᐊᒻᒪ 
ᐊᑭᓕᐅᑎᒃᑲᓐᓂᐅᔪᓂᒃ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕈ, ᐊᖏᓪᓕᒋᐊᕐᓂᐊᕐᒪᑕ 
ᑮᓇᐅᔭᑎᒍᑦ ᐸᕐᓇᐅᑏᑦ ᐊᖏᕈᑕᐅᑉᐸᑕ ᐃᓘᓐᓇᓕᒫᖏᓐᓄᑦ ᐃᓚᒌᓄᑦ ᓂᓐᖓᐅᒪᖃᑦᑕᐅᑎᕙᑦᑐᓄᑦ ᐊᒻᒪ 
ᕿᒫᕕᓐᓄᑦ ᓄᓇᕗᒻᒥ. 
 
ᐅᖃᖅᑏ, ᑖᒃᑯᐊ ᐊᒥᓲᓂᖏᑦ ᐊᖏᓪᓕᒋᐊᖅᑕᐅᔪᑦ ᑲᑎᑦᑐᒋᑦ ᐊᔾᔨᒌᓐᖏᑦᑑᑎᐅᕗᑦ ᑲᑎᒪᔨᓄᑦ.  ᑕᒫᓃᑉᐳᑦ 
ᐊᑯᓐᓂᖓᓂ 8-10% ᐊᖏᓪᓕᒋᐊᖅᑕᐅᓪᓗᑎᒃ ᑮᓇᐅᔭᐃᑦ ᕿᒫᕕᓐᓄᑦ.  ᐅᖃᖅᑏ, ᐊᑐᖅᑕᐅᔪᓐᓇᖅᑐᑦ 
ᐊᑐᐃᓐᓇᐅᕗᑦ ᐊᑐᓂᑦ ᐃᓛᒃᑯᑦ ᑲᑐᔾᔨᖃᑎᒌᓂᒃ ᐅᕝᕙᓘᓐᓃᑦ ᓄᓇᓕᓐᓂᑦ ᑲᑐᔾᔨᖃᑎᒌᓂᒃ ᐅᖃᖅᑏ, ᐅᕝᕙᓘᓐᓃᑦ 
ᐊᑦᑕᑎᖃᓐᖏᑦᑐᓂᒃ ᓴᓴᐃᔭᑎᓂᒃ ᐊᐅᓚᑦᑎᔪᓂᒃ ᑕᒪᒃᑯᓂᖓ ᕿᒫᕕᓐᓂᑦ ᐃᑲᔪᖅᑐᑎᒃ ᓄᓇᕗᒻᒥᐅᓂᒃ, 
ᐊᑐᖅᑕᐅᖁᓪᓗᒋᑦ ᑮᓇᐅᔾᔭᔅᓵᓄᑦ ᐃᑲᔫᑎᒃᑲᓂᕐᓄᓪᓗ ᑮᓇᐅᔾᔭᔅᓵᕆᔭᓄᑦ. 
 
ᑐᓕᕐᕈᑕᐅᕗᑦ ᑕᐃᑯᓗᖓ ᐃᓱᒪᖅᓲᑕᐅᔪᓐᓇᖅᐳᑦ ᑕᒪᓐᓇ ᑐᑭᖃᖅᑐᓂ ᐱᕕᔅᓴᖃᕐᓂᖏᓐᓂᑦ ᐃᓱᒪᓕᐅᕈᓐᓇᖅᑐᑎᒃ 
ᖃᓄᖅ ᑮᓇᐅᔭᐃᑦ ᐊᑐᕐᓂᐊᕐᒪᖔᕐᒥᒋᑦ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᓄᑕᕋᖅ. 
 
ᐊᐱᖅᑯᑦ 070-1(6): ᓴᖅᑭᔮᖅᑎᑦᑎᓂᖅ ᑐᔅᓯᕋᐅᑎᓂᒃ ᑮᓇᐅᔭᖅᑖᕈᓯᐊᕐᓂᕐᒧᑦ - ᐱᕕᔅᓴᖃᖅᑎᑕᐅᓂᖏᑦ 
 
ᓄᑕᕋᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐊᐱᕆᓂᐊᖅᐸᕋ ᒥᓂᔅᑕᖓᑦ ᓴᓇᔪᓕᔪᕆᔨᒃᑯᑦ.  ᐊᐱᖅᑯᑎᒐ 
ᒥᔅᓵᓄᑦ ᑮᓇᐅᔭᓄᑦ ᑐᔅᓯᕋᐅᑏᑦ ᐊᒻᒪ ᓴᖅᑭᖅᑎᑕᐅᕙᑦᑐᑦ ᑕᖅᑲᐅᖓ.  ᖃᓄᑎᒋ ᐊᑯᓂᒃ 
ᓴᖅᑭᔮᖅᑎᑕᐅᒋᐊᖃᖅᐸᑉᐸᑦ, ᒪᕐᕉᒃ ᐱᓇᓱᐊᕈᓰᒃ, ᐊᑕᐅᓯᖅ ᑕᖅᑭᖅ?  ᖁᔭᓐᓇᒦᒃ. 
 
ᐅᖃᖅᑎ:  ᒥᓂᔅᑕ ᓴᓇᔪᓕᕆᔨᒃᑯᓐᓄᑦ.  ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓴᖅᑭᔮᖅᑎᑕᐅᔪᑦ ᐊᔾᔨᒌᑉᐸᓐᖏᓚᑦ 
ᐊᑐᓂᑦ ᐊᑯᓂᐅᓂᖏᑦ ᓴᖅᑭᔮᖅᑎᑕᐅᔪᑦ.  ᐃᓚᖏᑦ ᐃᓛᓐᓂᒃᑯᑦ ᐊᑯᓂᐅᓂᖅᓴᐅᓪᓗᑎᒃ, ᐊᓯᖏᑦ 
ᕿᓚᒻᒥᐅᓂᖅᓴᐅᓪᓗᑎᒃ, ᒪᓕᑉᐸᑉᐳᑦ ᑭᐅᔭᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐆᒃᑐᑎᖃᕈᓐᓇᕈᒪ, ᓴᖅᑭᔮᖅᑎᑦᑎᔪᖃᖅᐸᑦ ᐱᓇᓱᐊᕈᓯᕐᒥ ᓴᖅᑭᓂᐊᕐᓗᓂ 
ᓴᖅᑭᔮᖅᑎᑕᐅᒃᑲᓐᓂᖃᑦᑕᖅᐸᑦ ᑕᐃᒃᑯᐊ ᐃᖅᑲᓇᐃᔮᖑᔪᑦ ᐃᓐᓄᖏᑉᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᓴᖅᑭᔮᖅᑎᑕᐅᒃᑲᓐᓂᖃᑦᑕᖅᑐᑦ ᒪᓕᒃᑐᒋᑦ 
ᑕᐃᒃᑯᐊ ᐃᓐᓄᒻᒪᖔᑕ ᐃᓐᓄᖏᒻᒪᖔᑕᓘᓐᓃᑦ. ᑕᒪᓐᓇ ᒪᓕᒃᑐᖅ ᑮᓇᐅᑦᔭᒃᓴᒃᓴᖏᓐᓄᑦ ᐃᑲᔪᖅᑕᐅᔾᔪᑎᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓴᖅᑭᔮᖅᑎᑦᑎᔪᖃᓚᐅᕐᒪᑦ ᒥᑦᑎᒪᑕᓕᒻᒥ. ᖃᖓᓕᑕᐃᒪ ᖃᐅᔨᓂᐊᖅᐱᑕ ᑭᓇᒃᑯᑦ 
ᑳᓐᑐᕌᒃᑕᐅᓂᕐᒪᖔᑕ. ᐱᔾᔪᑎᖃᖅᑐᖅ ᐋᓐᓂᐊᕐᕕᐅᔫᑉ ᓴᓇᒋᐊᖅᑕᐅᓂᖓᓄᑦ ᓄᓇᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᓕ ᐊᓐᓂᐊᕐᕕᐅᔪᖅ ᐊᓯᑦᔨᖅᑕᐅᓂᐊᕐᓂᖓᓄᑦ, 
ᑭᓯᐊᓂ ᑕᐃᓐᓇ ᓴᓇᒋᐊᕈᑕᐅᔪᒪᔪᖅ ᒪᑐᓯᒪᓕᖅᐸᑦ ᑭᓯᐊᓂ ᖃᐅᔨᑕᐃᓐᓇᕋᔭᖅᑐᒍᑦ ᑭᓇᒃᑯᓐᓄᑦ ᐱᔭᐅᒻᒪᖔᖅ 
ᐊᒻᒪᓗ ᑭᖑᕐᖓᒍᑦ ᐸᕐᓇᒃᐸᓪᓕᐊᓂᐊᖅᑐᒍᑦ ᖃᓄᖅ ᑲᔪᓯᓂᐊᕐᒪᖔᑦᑕ. ᐋᖅᑭᒃᓯᓯᒪᒻᒥᔪᒍ 
ᒪᓕᒃᑕᐅᔭᕆᐊᖃᕐᓂᐊᖅᑐᓂ ᑭᖑᓂᐊᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏ. ᐊᕐᕚᕐᓗᒃ. 
 
ᐊᐱᖅᑯᑦ 071-1(6): ᖃᑦᓯᐅᓂᖏᑦ ᑮᓇᐅᔭᐃᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐅᒥᒻᒪᒐᓱᐊᕐᓂᕐᒧᑦ  
 
ᐊᕐᕚᓗᒃ (ᑐᓵᔨᑎᒍᑦ)ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. ᑭᖑᓪᓕᖅᐹᒥ 
ᑭᐅᔾᔪᑎᒋᔭᕐᓂ ᐅᖃᓚᐅᕋᕕᑦ ᑮᓇᐅᔭᐃᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑐᐃᓐᓇᕆᐊᖃᕐᓂᕋᖅᑐᒋᑦ  

ᐃᖃᓗᑦᑑᑦᑎᐊᕐᒥ. ᒥᓂᔅᑕᐅᔪᖅ ᐅᖃᐅᑦᔨᔪᓐᓇᖅᐸ ᖃᑦᓯ ᑮᓇᐅᔭᐃᑦ ᑐᓂᔭᐅᖁᓚᐅᕐᒪᖔᑕ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓄᑦ ᐃᖃᓗᑦᑑᑦᑎᐊᒥ ᐅᒥᒻᒪᒐᓱᐊᕐᓂᕐᒧᑦ.ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᓈᓴᐅᑎᐅᔪᑦ 
ᖃᑦᓯᐅᓂᖏᑦ ᐱᓯᒪᓐᖏᓐᓇᒃᑭᑦ ᓵᓐᓂ. ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᐅᔪᖅ ᖃᐅᔨᒋᐊᖅᑕᐅᓛᖅᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 072-1(6): ᕿᒥᕐᕈᔭᐅᓂᖏᑦ (ᖃᐅᔨᓴᖅᑕᐅᓂᖏᑦ) ᓱᒃᑯᐊᕿᓕᕆᓂᐅᔪᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕᐅᔪᖅ 
ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒥᒃ ᖃᓄᐃᓕᖓᓕᕐᒪᖔᑕ ᖃᐅᔨᓴᖅᑕᐅᓂᖓᓄᑦ ᓱᒃᑯᐊᕿᖃᑦᑕᕐᓂᓕᕆᓂᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᓱᒧᖓ ᕿᒥᕐᕈᓂᕐᒧᑦ, ᖃᐅᔨᒪᓕᖅᑐᖓ 
ᑎᑎᖅᑲᐅᔪᓂᒃ ᐊᒻᒪᓗ ᐊᖏᖅᑕᐅᓯᒪᓕᖅᐸᑕ ᒥᓂᔅᑕᐅᔪᓂᒃ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᑎᓛᖅᑕᒃᑲ 
ᒪᓕᒐᓕᐅᖅᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐃᓚᖏᓐᓂᒃ ᐊᐱᖅᓱᕈᓐᓇᖅᑐᒃᓴᐅᕗᖓ. ᒥᓂᔅᑕᐅᔪᖅ ᐅᖃᕈᓐᓇᖅᐸ ᑕᐃᓐᓇ 
ᖃᐅᔨᓴᕐᓂᐅᓚᐅᖅᑐᖅ ᓱᒃᑯᐊᕿᓂᐅᕙᒃᑐᓂᒃ ᐱᖃᓯᐅᑦᔨᓂᐊᕐᒥᒻᒪᖔᖅ ᕿᒥᕐᕈᔭᐅᓂᖓᓄᑦ ᐃᓱᒪᒋᔭᐅᓂᖓ 
ᑮᓇᐅᔭᓕᐊᖑᔪᖅ ᖃᐅᔨᓇᓱᐊᖅᑎᓪᓗᒋᑦ ᓱᒃᑯᐊᕿᓄᑦ ᐊᑭᓕᐅᑦᔭᐅᕙᒃᑐᑦ ᐊᒻᒪᓗ ᖃᓄᖅ ᐊᑐᐊᒐᐅᔪᑦ 
ᐊᑐᐊᑎᑕᐅᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᐊᐱᖅᑯᑎᖓ ᑐᑭᓯᑦᑎᐊᖏᓐᓇᒃᑯᑦ. 
ᒪᓕᒐᓕᐅᖅᑎ ᐊᐱᖅᑯᓯᒥᒃ ᐊᐱᕆᒃᑲᓐᓂᑲᐃᓐᓇᕐᓕ. 
 
ᐅᖃᖅᑎ: ᒪᒃᓖᓐ ᐊᐱᖅᑯᑎᒋᕋᑖᖅᑕᐃᑦ ᐊᐱᖅᑯᓯᕆᒃᑲᓐᓂᑲᐃᓐᓇᕈᒃ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᖃᐅᑦᔨᒍᓐᓇᖅᐸ ᑕᒪᓐᓇ ᕿᒥᕐᕈᓂᐅᔪᖅ ᓱᒃᑯᐊᕿᓕᕆᓂᕐᒧᑦ 
ᐱᖃᓯᐅᑦᔨᒐᔭᖅᐸᑦ ᕿᒥᕐᕈᓯᓐᓇᕐᓗᑎᒃ ᑮᓇᐅᔭᓕᐊᕆᔭᐅᕙᒃᑐᑦ ᖃᐅᔨᓇᓱᐊᖅᑎᓪᓗᒋᑦ ᐃᑲᔪᕈᑕᐅᓂᐊᖅᑐᓂᒃ 
ᐊᒻᒪᓗ ᖃᓄᖅ ᑕᒪᓐᓇ ᐊᑐᐊᒐᐅᔪᑦ ᐊᑐᖅᑕᐅᕙᒻᒪᖔᑕ. ᐅᖃᐅᓯᖃᖅᑐᖓ ᐅᑎᖅᑎᒍᒪᓂᖏᓐᓂᒃ ᑲᓇᑕᒥᑦ 
ᑮᓇᐅᔭᖁᑎᖏᓐᓄᑦ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ 

ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᓐᓂᐊᖅᐸᕋ ᒪᓕᒐᓕᐅᖅᑎᐅᔪᖅ ᐊᑕᖏᕐᓗᒋᑦ 
ᖃᐅᔨᓴᖅᑕᐅᓚᐅᖅᑐᓂᒃ. ᑭᓯᐊᓂᓕ ᐃᓚᓯᔪᒪᒻᒥᔪᖓ ᐱᖃᓯᑦᔨᓂᐊᕐᒥᒐᒪ, ᐱᔾᔪᑎᒋᓪᓗᒍ ᓄᓇᕗᑦ 
ᑕᐃᒪᐃᓕᖓᖃᑕᐅᑐᐃᓐᓇᕐᒪᑦ 8-ᖑᔪᓂ ᐊᕕᒃᑐᕐᓯᒪᔪᓂ ᑲᓇᑕᒥ, ᐅᑎᖅᑎᑦᑎᒍᓐᓇᖅᑐᑎᒃ ᑲᓇᑕᒥ ᑮᓇᐅᔭᖏᓐᓂᒃ 
ᓱᕈᓯᕐᓄᑦ ᑮᓇᐅᔭᖅᑕᕆᔭᐅᕙᒃᑐᓂᒃ, ᐊᖅᑯᑎᖃᖅᑐᑎᒃ ᓱᒃᑯᐊᕿᒃᑯᑦ ᐱᓕᕆᐊᒃᑯᑦ ᑕᒪᒃᑯᐊ ᑮᓇᐅᔭᐃᑦ 
ᑐᕌᖓᑎᑕᐅᕙᒃᑐᑦ ᐊᓯᖏᓐᓄᑦ ᐱᓕᕆᐊᓄᑦ ᓇᓗᓇᐃᕐᓂᐊᖅᐸᒃᑲ ᐅᕙᖓ ᑭᐅᔾᔪᑎᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ ᐃᓚᖓ 20 ᒫᓐᓇᐅᔪᖅ ᓱᒃᑯᐊᕿᕙᒃᑐᓄᑦ ᐊᑐᐊᒐᐅᔪᓄᑦ, ᓱᕈᓯᕐᓄᑦ 
ᑮᓇᐅᔭᖅᑖᕆᔭᐅᕙᒃᑐᓄᑦ ᐊᑖᓂ ᑲᓇᑕᒥ ᐃᓐᑲᒻᑖᒃᓯᔭᕐᓂᕐᒧᑦ ᐃᓱᒪᒋᔭᐅᖃᑦᑕᖏᑦᑐᑦ ᑮᓇᐅᔭᓕᐊᖑᒋᐊᖏᓐᓂ 
ᓱᒃᑯᐊᕿᔪᓐᓇᖅᑕᖏᓐᓂᒃ ᒥᒃᓴᐅᓴᒃᓯᑎᓪᓗᒋᑦ. ᑭᓯᐊᓂᓕ ᑕᒫᓂ ᓄᓇᕗᒻᒥ ᓱᕈᓯᕐᓄᑦ ᐱᔭᐅᕙᒃᑐᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐃᓱᒪᒋᔭᐅᖃᑦᑕᖅᑎᓪᓗᒋᑦ ᑮᓇᐅᔭᓕᐊᖑᒋᐊᖏᓐᓄᑦ. ᖃᓄᐃᒻᒪᑦ ᑕᐃᒪᐃᒃᐸ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ.. ᓄᓇᕗᒻᒥ ᑲᓇᑕᒥ ᒐᕙᒪᒃᑯᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒋᖃᑦᑕᕐᒪᑎᒃ ᐊᒻᒪ ᐅᐊᑦᑎᐊᕈ ᐅᖃᖅᑲᐅᒐᒪ 8-ᖑᒻᒥᒪᑕ ᑲᓇᑕᒥ ᐊᕕᒃᑐᕐᓯᒪᔪᓂᒃ 
ᑕᐃᒪᒃᓴᐃᓐᓇᖅᑕᐅᖅ ᐊᐅᓚᓂᖃᖅᑐᑦ. ᐅᖃᖅᑲᐅᒐᒪ ᐃᓱᒪᒋᔭᐅᒻᒪᑦ ᑮᓇᐅᔭᓕᐊᖑᒋᐊᖓᓂᒃ ᐊᒻᒪᓗ ᒪᓕᒃᑐᒋᑦ 
ᐊᑐᐊᒐᕗᑦ ᑕᕝᕙᓐᖓᒃᓴᐃᓐᓇᖅ ᐱᔭᐅᖃᑦᑕᖅᐸᑕ ᑮᓇᐅᔭᐃᑦ ᐃᓱᒪᒋᔭᓱᖑᒻᒪᑦ ᑮᓇᐅᔭᓕᐊᖑᒋᐊᖓᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᐹᒥᒃ ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐃᓱᒪᓚᐅᕐᓯᒪᕙ ᐊᒻᒪᓗ ᐃᓱᒪᒋᐊᕈᓐᓇᖅᐸ ᒥᓂᔅᑕᐅᔪᖅ ᐊᖏᕈᓐᓇᖅᐸᖅ 
ᖁᔭᓐᓇᖅᑕᐅᓂᖓᓄᑦ ᓄᓇᕗᒻᒥ ᓱᕈᓯᕐᓄᑦ ᑮᓇᐅᔭᓕᐊᖑᕙᒃᑐᑦ  ᑮᓇᐅᔭᓕᐊᑎᑐᑦ ᐲᖅᑕᐅᖃᑦᑕᖏᓪᓗᑎᒃ ᐊᑖᓂ 
ᓱᒃᑯᐊᕿᔪᓕᕆᓂᕐᒧᑦ ᐱᓕᕆᐊᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐅᖃᖅᑎ, ᐊᖏᕐᓯᒪᑦᑎᐊᖅᑐᖓ ᐅᖃᖃᑎᖃᖃᑦᑕᑲᓐᓂᕐᓂᕐᒧᑦ ᒪᓕᒐᓕᐅᑎᓂᒃ ᑕᒪᒃᓱᒪ 
ᒥᒃᓵᓄᑦ ᑕᐃᒃᑯᐊ ᒪᓕᒐᓕᐅᖅᑎᐅᔪᑦ ᕿᒥᕐᕈᔪᓐᓇᕐᓯᓯᒪᓕᖅᐸᑕ ᕿᒥᕐᕈᔭᐅᓚᐅᕐᓂᖏᓐᓄᑦ ᓱᒃᑯᐊᕿᔪᓕᕆᓂᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᑐᑐ. 
 
ᐊᐱᖅᑯᑦ 073-1(6): ᐃᖅᑲᓇᐃᔭᖅᑎᓄᑦ ᐃᓪᓗᓄᑦ/ᐊᑭᑦᑐᕆᐊᕈᑏᑦ ᑮᓇᐅᔭᓕᐊᓂᒃ 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ, ᐅᕝᕙᓘᓐᓃᑦ 
ᐃᓪᓗᓕᕆᔨᕐᔪᐊᒃᑯᑦ, ᓇᓕᐊᓐᓅᖓᒍᒪᒻᒪᖔᖅ ᓇᓗᕗᖓ ᑭᐅᓕᖅᐸᒍ ᐊᐱᖅᑯᑎᒐ ᓇᓕᐊᓐᓃᓐᖔᖓᓪᓗᓂ 
ᑭᐅᓕᐊᕐᒪᖔᖅ.  ᐃᒻᒪᖃ ᑕᒪᒃᑮᓐᓄᑦ. 
 
ᑮᓇᐅᔭᑎᒍᑦ ᐸᕐᓇᐅᑎᓂᒃ ᐃᑉᐸᔅᓴᖅ, ᐅᖃᓚᐅᕐᒪᑦ 1/3 ᐊᖏᓪᓕᒋᐊᕐᓗᑎᒃ $3-ᒥᓕᐊᑲᓵᑦ ᑮᓇᐅᔭᐃᑦ 
ᐅᑎᖅᑎᑕᐅᔪᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ.  ᑐᑭᓯᕗᖓ ᐊᕐᕌᓂ ᑮᓇᐅᔭᓕᐊᖑᓚᐅᖅᑐᑦ $6-ᒥᓕᐊᑲᓴᐅᓚᐅᕐᒪᑕ 
ᐊᑭᒋᓪᓗᓂᒋᑦ $36-ᒥᓕᐊᓐ ᖃᓂᒋᔮᓂ. 

ᑕᐃᒪᐃᒻᒪᑦ ᒐᕙᒪᒃᑯᑦ ᐃᑲᔪᖅᓱᖅᐳᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᖃᓂᒋᔮᓄᑦ $30-ᒥᓕᐊᓐ.  ᐊᐱᕆᔪᒪᕗᖓ 
ᓇᑭᓐᖔᕐᒪᖔᑕ ᑮᓇᐅᔭᐃᑦ ᐊᖏᓪᓕᒋᐊᕈᑏᑦ.  ᐱᔾᔪᑎᖃᖅᐹ ᐊᒥᓱᕈᕆᐊᖅᑕᐅᓂᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐃᓪᓗᐃᑦ ᐊᒻᒪ ᐊᑐᖅᑐᐊᖅᑎᑕᐅᓪᓗᑎᒃ ᐅᕝᕙᓘᓐᓃᑦ ᐃᓪᓗᒨᖅᑲᖅᑕᐃᑦ ᐊᑭᑦᑐᕆᐊᖅᐹᑦ ᐃᖅᑲᓇᐃᔭᖅᑎᓄᑦ?  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ.  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᕐᕉᒃ ᐅᖃᐅᓯᔅᓴᕆᕚᒃᑲ ᑕᒪᑐᒧᖓ.  
ᐊᑐᖅᑐᐊᕐᓂᖅᑕᖃᒃᑲᓐᓂᓚᐅᖅᐳᖅ, ᑕᐃᒪᐃᒻᒪᑦ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᖅᑕᖃᒃᑲᓂᖅᐳᖅ ᑭᓯᐊᓂ 
ᐱᒻᒪᕆᐅᓂᖅᓴᐅᔪᖅ, ᖃᐅᔨᔭᐅᓚᐅᖅᐳᖅ ᓯᕗᓪᓕᖅᐹᒥ ᑕᖅᑲᒃᑯᓄᖓ ᐱᓕᕆᐊᒧᑦ, ᓇᓗᓇᐅᒃᑲᓐᓂᐊᕐᔪᓪᓗᒍᖃᐃ 
ᐱᓕᕆᐊᖑᓂᖏᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐊᑐᖅᑐᐊᖅᐸᑦᑐᓄᑦ.  ᑕᐃᒪᐃᒻᒪᑦ ᐊᖏᔪᒻᒪᕆᐅᕗᑦ ᐳᓴᖏᑦ 
ᐊᖏᓪᓕᒋᐊᕐᓃᑦ ᑕᒪᑐᒧᖓ ᓇᓗᓇᐃᑦᑎᐊᒃᑲᓐᓂᕐᓗᒍ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᑮᓇᐅᔭᓕᐊᓄᑦ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐃᓚᒋᐊᕈᑏᑦ ᐊᐱ6ᑯᒻᒧᑦ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖃᐅᔨᔪᒪᑐᐃᓐᓇᖅᐳᖓ ᑮᓇᐅᔭᐃᑦ ᑎᑎᕋᖅᑕᐅᓚᐅᓐᖏᒻᒪᖔᑕ 
ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᑭᖑᓂᑦᑎᓐᓂᑦ, ᓇᓗᓇᓐᖏᑦᑐᖅ ᑮᓇᐅᔭᓂᒃ ᓈᓴᐃᔨᕐᔪᐊᖅ ᓇᓗᓇᐃᖅᓯᓚᐅᕐᒪᑦ 
ᐅᕝᕙᓘᓐᓃᑦ ᖃᐅᔨᓐᓂᖅᐹ ᓇᒧᓐᖓᖅᑕᐅᓂᐊᕐᒪᖔᑕ ᑮᓇᐅᔭᐃᑦ.   
 
ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ ᒪᓕᒐᓕᐅᕐᕕᒻᒧᑦ, $3-ᒥᓕᐊᓐ ᓇᒦᓚᐅᕐᒪᖔᖅ 
ᑮᓇᐅᔭᓕᐊᑦᑎᓐᓂᑦ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᐅᑎᖅᑐᓅᓚᐅᖅᑎᓐᓇᒋᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᓯᖏᓐᓃᓐᖔᖅᓯᒪᒍᓇᖅᐳᑦ ᑮᓇᐅᔭᓕᐊᓂᒃ, 
ᑕᑯᒍᓐᓇᕋᕕᑦ ᐊᖏᔪᒻᒪᕆᐅᒻᒪᑦ ᑐᓂᔭᐅᔪᑦ ᑖᒃᑯᓄᖓ ᑮᓇᐅᔭᓄᑦ.  ᖁᔭᓐᓇᒦᒃ. 
 
ᐅᖃᖅᑎ:  ᑐᑐ.  ᐃᓚᒋᐊᕈᑏᑦ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᒻᒪᖄ ᒥᓂᔅᑕ ᐅᓂᒃᑳᕈᓐᓇᖅᐸᑦ ᖃᓄᖅ ᑕᑯᒃᓴᐅᒻᒪᖔᖅ ᐱᔭᐅᕙᒻᒪᖔᕐᓗ. 
ᓇᓗᓇᓐᖏᑦᑐᖅ ᖃᖓᓕᒫᖅ ᐊᑐᖅᑐᐊᕈᑎᑦ ᐊᑭᓕᖅᑕᐅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐅᑎᕐᕕᕙᒃᑐᑦ ᓯᒃᑭᑖᖏᓐᓂᑦ 
ᑮᓇᐅᔭᓕᕆᔨᒃᑯᑎᒍᑦ. ᑐᓴᕈᒪᑐᐃᓐᓇᖅᑐᖓ ᐊᑕᖏᖅᑕᐅᕙᒻᒪᖔᖅ ᑕᐃᒃᑯᑎᒎᓇ, ᖃᓄᖅ 
ᓯᐊᒻᒪᑎᖅᑕᐅᔪᓐᓇᕋᔭᕐᓂᕐᒪᖔᖅ ᐊᑐᖅᑕᐅᓗᓂᓘᓐᓃᑦ ᐃᓚᖏᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑮᓇᐅᔾᔭᔅᑕᐅᑎᓂᑦ ᐲᖅᑕᐅᕙᓐᖏᑦᑐᑦ ᑐᕌᑲᐅᑎᒋᔪᒦᓛᒃ. 
ᑕᐃᒪᓐᓇᐃᓚᐅᖅᓯᒪᔫᒐᓗᐊᖅ, ᐃᖅᑲᐅᒪᓐᖏᑕᕋ ᖃᖓᓪᓚᑦᑖᖅ, ᐃᖅᑲᐅᒪᑐᐃᓐᓇᖅᑐᖓ ᐋᖅᑭᑦᑕᐅᓚᐅᖅᓯᒪᒻᒪᑦ. 
ᑮᓇᐅᔭᖅᑖᒥᓂᕐᓂᑦ ᕿᒥᕐᕈᔭᕆᐊᖃᕋᔭᖅᐳᖓ ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐊᐱᖅᑯᑎᒃᓴᐃᑦ, ᐃᓚᒋᐊᕈᑎᑦ. ᑭᖑᓪᓕᖅᐹᖅ ᐃᓚᒋᐊᕈᑎᑦ ᑐᑑ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕈ, ᐃᓚᒋᐊᕈᑏᑦ ᒪᓕᒻᒪᑕ ᑮᓇᐅᔭᓕᐊᓄᑦ ᐊᒻᒪ 
ᐊᑭᓕᔅᓴᓕᐊᓄᑦ ᐃᖅᑲᓇᐃᔭᖅᑏᑦ ᐃᓪᓗᖏᑕ ᐊᕐᕌᓂ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᖃᓂᒋᔮᓃᒻᒪᑦ 85%.  $30-
ᒥᓕᐊᑲᓴᐃᑦ ᐊᒻᒪ ᑮᓇᐅᔭᓕᐊᑦ ᐊᑭᑦᑐᕆᐊᕐᒪᑕ, ᖃᐅᔨᔪᒪᑐᐃᓐᓇᖅᐳᖓ ᐊᖏᓪᓕᒋᐊᕐᒪᖔᑕ ᐃᖅᑲᓇᐃᔭᖅᑎᓄᑦ 
ᐃᓪᓗᓄᑦ, ᑕᐃᒪᓐᓇᔅᓴᐃᓐᓇᖅ ᐊᑭᑦᑐᕆᐊᕐᓂᐊᕐᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᖃᕇᖅᓯᒪᖅᑯᖅᐳᖓ ᑭᖑᓂᑦᑎᓐᓂᑦ 
ᑕᑯᒋᐊᕐᓂᐊᕐᓂᕋᖅᑐᖓ ᐃᓘᓐᓇᖏᓐᓂᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ ᒪᓕᒐᖏᓐᓂᑦ.  ᑕᖅᑲᒃᑯᓄᖓ ᐃᓪᓗᐃᑦ 
ᐊᑭᖏᑦ ᐊᑐᖅᑐᐊᕐᓂᕐᒧᑦ, ᐊᑐᖅᑕᐅᕙᑦᑐᑦ ᐱᓕᕆᐊᑦ, ᒪᓕᒐᓕᒫᑦ ᐱᔾᔪᑎᖃᖅᑐᑦ ᐃᓪᓗᓂᒃ ᑕᖅᑲᒃᑯᓄᓐᖔᖓᑉᐸᑕ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᓪᓗᓅᓐᖔᖓᑉᐸᑕ ᒫᓐᓇᐅᔪᖅ, ᐃᓱᒪᔅᓴᖅᓯᐅᕈᑕᐅᕗᑦ, ᑲᑎᑎᕆᔪᒪᕗᒍᑦ 
ᐃᖅᑲᓇᐃᔭᖅᑏᑦ ᐃᓪᓗᖏᓐᓂᑦ ᐊᒻᒪ ᑕᖅᑲᒃᑯᓄᖓ ᐃᓪᓗᓂᒃ ᐱᓕᕆᐊᓂᒃ ᐊᔾᔨᒌᓕᖅᑎᑦᑎᔪᒪᓪᓗᑕ 
ᑕᒪᑐᒧᖓᓕᒫᖅ. 
 
ᑕᐃᒪᐃᒧ, ᓯᕗᓂᕆᓂᐊᕐᑕᑎᓐᓂ, ᐅᖃᐅᓯᕆᔭᒋ ᐊᓯᔾᔨᖅᓂᐊᖅᑐᓂ ᐅᕝᕙᓗ ᐅᑯᓇᓂ ᓇᐃᓈᕐᓯᒪᔪ ᐱᔭᑦᓴᒥ 
ᒫᓐᓇᐅᔪᖅ, ᑕᐃᒪᓕ ᐱᓕᕆᔭᕆᐊᖃᓐᓂᐊᕋᑦᑕ ᐊᒻᒪ ᖃᐅᔨᓇᓱᐊᕐᓗᑕ ᖃᓄᐃᑦᑐᓂ ᐊᑦᑐᖅᑕᐅᓂᖏᓂ 
ᓯᕗᒧᒋᐊᖏᓂᑎᓂ ᐃᒪᐃᓐᓂᐊᑎᓪᓗᒋ ᐋᕿᑦᓱᐃᓂᖅᓂ ᐊᒻᒪ ᐱᕙᓪᓕᐊᑎᑦᓯᓂᖅᓂ ᐊᑐᐊᒐᖅᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐊᐃᓕᐊᒻᔅ. 
 
ᐊᐱᖅᑯᑦ 074-1(6): ᐊᑭᑦᑐᕆᐊᓐᓂᖏ ᑕᕝᕚᑲᐅᑉ ᑖᔅᓯᖏ ᐅᑯᓄᖓ ᐱᐅᓕᓴᖅᑕᐅᓂᖅ ᐱᔭᑦᓴᓄ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᔪᖅ ᒥᓂᔅᑖᓄ ᑮᓇᐅᔭᓕᕆᔨᑯ. ᐃᑉᐸᑦᓴᖅ ᑮᓇᐅᔭᑦᓴᒫᓂ 
ᐅᖃᐅᓯᖃᕐᑎᓪᓗᒍ, ᒥᓂᔅᑕ ᐅᖃᓚᐅᖅᒪ ᒥᑦᓴᐅᓯᓗᒋ 10ᒥᓕᐊᓐ ᑖᓚᐃᑦ ᐅᑯᓇᓂ ᐊᑭᖅᑐᕆᐊᓐᓂᖏᓄ ᐅᑯᓇᓂ 
ᑕᕝᕚᑲᐅᑉ ᑖᔅᓯᖏᓄ ᐊᒻᒪ ᐃᒥᐊᓗᐃᑦ ᓂᐅᕕᐊᕆᔭᐅᕙᑦᑐᐃ, ᐃᒥᐊᓗᖕᒥ ᓂᐅᕕᐊᑦᓴᓖᑦ. 
 
ᒥᓂᔅᑖ ᖃᓄᐃᒋᐊᕐᓂᐊᖃ ᑕᒪᐃᓄ ᐅᕝᕙᓗ ᐃᓚᖏᓐᓄ ᐅᑯᓇᓂ ᐊᑭᑦᑐᕆᐊᓐᓂᖏ ᑕᕝᕚᑲᐅ ᐅᑯᓇᓂ 
ᓱᖅᕋᓇᖅᑐᓂ ᐊᔪᓕᖅᓯᒪᔪᓂ ᐱᐅᓕᓴᖅᑕᐅᓂᖅ ᐱᔭᑦᓴᓄ ᐃᒪᐃᔾᔭᖏᓪᓗᑎᐅᓐᓃᑦ ᐅᑎᖅᑎᑕᓐᓇᒋ ᑕᒪᖅᒥᓕᒫᖅ 
ᑮᓇᐅᔭᑦᓴᐃᑦ ᐃᓗᐊᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᓄᐃᒋᐊᔭᖏᑦᑐᖓ ᑕᐃᑯᐊ ᑮᓇᐅᔭᓂ ᐱᓪᓗᒍ ᐃᒻᒪᖃ 
ᑕᐃᒪᐃᓐᓂᐊᕈᑦᑕ ᖃᐅᔨᒪᑦᓱᑎᓗ, ᖃᓄᐃᒋᐊᕆᐊᖃᓐᓂᐊᕐᑐᒍ ᐊᑉᐸᑦᑎᕆᓂᖅᓂ ᐱᓪᓗᒍ ᐃᒪᐃᓕᖓᒪ ᑕᐃᑯᐊ 
ᐱᓕᕆᕝᕕᐊ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐋᕿᑦᓱᐊᔪᒪᑕ ᐊᖏᓈᖅᓂᕐᓴᕆᓗᓂᒋ ᐅᑯᓇᓂ 
ᑕᒪᐃᓄ ᐱᔭᑦᓴᓄ ᐱᓕᕆᓂᐊᕐᓱᑎ ᖃᓄᐃᑕᐅᓂᖏᓄ ᑕᕝᕚᑲᐅᑉ ᐊᒻᒪ ᐃᒥᐊᓘᑉ ᐊᑐᖅᑕᐅᓂᖏᓄ ᐊᒻᒪ 
ᐊᑐᓂᖅᓗᓐᓂᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ. ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐱᓕᕆᓯᒪᒐᓗᐊᕐᑐᖓ ᑎᑎᖃᐅᔪᒥ ᑕᐃᓱᒥᖓ ᔫᑳᓐ ᐊᑑᑎᓯᒪᓂᑯᖓᓂ 
ᖃᐅᔨᓴᖅᓂᖃᕐᑎᓗᒋ ᐃᒥᐊᓗᖕᒧ ᐃᓱᒪᓘᑎᐅᔪᓂ ᔫᑳᓐᒥ. ᐃᒪᐃᓕᖓᒻᒪᑕ, ᐱᑕᖃᕐᒪ ᐊᑐᓕᖁᔭᐅᔪᓂ 
ᑕᐃᒪᐃᓗᓂᐊᕐᓗᑎ. 
 
ᒥᓂᔅᑖ ᖃᓄᐃᒋᐊᕈᓐᓇᖃ ᐅᑯᓇᓂ ᑮᓇᐅᔭᓂ ᐅᕙᖓᖓᔪ ᐱᐅᓕᓴᖅᑕᐅᓂᖅ ᐱᔭᑦᓴᓄ ᓄᓇᕗᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᐅᔪᖅ ᐊᐱᖁᑎ ᐊᒻᒪ ᐅᖃᖃᐅᒐᒪ ᐅᑯᓇᓂ ᑮᓇᐅᔭᑦᓴᒫᓂ 
ᐅᖃᐅᓯᕆᓚᐅᖅᑕᑲᓂ ᐃᑉᐸᑦᓴᖅ, ᐱᑕᖃᕐᒪ ᐃᓚᒋᐊᕈᑎᓂ ᑖᓚᓂ ᐅᑯᓄᖓ ᐱᓕᕆᕝᕕᐊᓄ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐊᒻᒪ ᐃᒥᐊᓗᖕᒧ ᐊᔪᓕᖅᓯᒪᔪ ᐱᐅᓕᓴᖅᑕᐅᓂᖅ ᐱᔭᑦᓴᓂ. 
 
ᐃᒪᐃᓕᔪᖓ, ᓇᓗᒋᓇᒍ ᒥᓂᔅᑕ ᖁᕕᐊᒋᔭᖃᓂᐊᕐᑐ ᑐᑭᓯᑎᑕᐅᑦᓯᐊᕐᓗᓂ ᑕᐃᑯᓄᖓ ᑐᑭᓕᐅᖅᓯᒪᔪᓄ ᑐᖔᒍᑦ 
ᑮᓇᐅᔭᑦᓴᒫᓂ ᐱᓕᑕᐅᓚᐅᖅᑎᓗᒍ ᖃᐅᔨᓴᖅᓂᓄ ᐊᒡᒋᐸᓪᓕᐊᔪᖅ ᑲᑎᒪᓂᐅᓛᖅᑐᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᑲᐅᖏᓕᐅᕈᑎᓂ ᐱᑕᖃᕋᑦᑕ ᐃᒥᐊᓗᖕᒧ ᐃᓕᖓᓂᖃᕐᑐᓂ. ᓱᖅᕋᓇᖅᑐᓄ 
ᐃᓕᖓᓂᖃᕐᑐᐃ ᐊᑲᐅᖏᓕᐅᕈᑎ ᓄᓇᕗᒥ ᑕᒪᐃᓂᓗ ᓄᓇᓕᐅᔪᓂ ᓄᓇᕗᒥ. ᐊᒻᒪᓗ ᒥᓂᔅᑕ ᐅᔾᔨᖅᓱᔪᑦᑕᐅᕗ 
ᐃᒪᐃᑦᓱᓂ ᐃᓪᓗᓕᕆᔨᖅᔪᐊᑯᓐᓄ ᒥᓂᔅᑕ, ᐃᒻᒪᖃ ᖃᓂᒪᔪᐃᑦᑑᓐᓂᕈᑦᑕ, ᐃᒻᒪᖃ ᐃᒥᐊᓗᓗᐊᖅᐸᖏᒃᑯᑕ, ᐃᒻᒪᖃ 
ᑕᒪᐃᓂ ᓱᖅᕋᓇᖅᑐᓂ ᐊᑐᓂᖅᓗᐸᖏᐸᑕ ᐃᐱᒋᓂᖅᓴᕆᔪᓐᓇᓂᐊᕐᑕᕗ ᐊᖏᖅᕋᕗᑦ. ᐃᓅᓯᖃᑦᓯᐊᓂᕐᓴᐅᒐᔭᖅᑐᒍ. 
 
ᐅᔾᔨᕆᓪᓗᒋ ᑕᒪᒃᑯᐊ, ᒥᓂᔅᑕ ᐊᑦᓱᕈᑦᓯᐊᖅᓗᓂ ᓴᓂᖅᕙᐃᔪᓐᓇᖃ ᑕᕝᕙᓂ ᑮᓇᐅᔭᓂ ᐅᑯᓄᖓ ᓱᖅᕋᓇᖅᑐᓄ 
ᐊᑐᓂᖅᓗᐸᑦᑐᓄ ᐱᔭᑦᓴᓂ ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᓱᓕᒃᑲᓐᓂᖏᓛ, ᒪᓕᒐᓕᐅᖅᑎ ᓴᖀᕙᑦᑐ ᐱᐅᔪᒥ ᐃᓱᒫᓘᒥ ᐊᒻᒪ 
ᐅᔾᔨᕆᑦᓱᒍᑕᐅᖅ, ᐅᖃᖃᐅᒐᒪ, ᓯᕗᓪᓕᖅᐹᒥ, ᐃᒻᒪᖃ ᐅᖃᕆᐊᑦᓯᐊᕐᓗᖓ, ᒪᓕᒐᓕᐅᖅᑏᑦ ᖃᐅᔨᒪᑦᓱᑎᓗ, 
ᐃᓱᒪᖅᓲᑎᒋᔪᓐᓇᖏᓇᑯ ᑮᓇᐅᔭᓕᕆᔨᑯᓄ ᒥᓂᔅᑕᐅᓗᖓ ᑮᓇᐅᔭᓂ ᐅᑯᓄᖓ ᐊᔾᔨᒌᖏᑦᑐᓄ ᐱᔭᑦᓴᓄ. 
 
ᑕᒪᓐᓇ ᐱᓕᕆᔭᖅ ᐱᓕᕆᔭᐅᑦᓯᐊᖅᓱᓂ, ᐱᑕᖃᕐᒪ ᒪᓕᒐᖅᓄ ᐱᕙᓪᓕᐊᑎᑦᓯᓂᖅᓂ, ᑲᑎᒪᔨᖑᑲᐃᓐᓇᖅᑐᐃ ᐊᒻᒪ 
ᑮᓇᐅᔭᓕᕆᓂᖅᓄ ᐊᐅᓚᑦᓯᔨ ᑲᒪᑎᔨᖏᓄ, ᒪᓕᒐᓕᐅᖅᑏᑦ ᑲᑎᒪᔨᖏ, ᑕᐃᑯᖓ ᑕᒪᒃᑯᐊ ᐱᕙᓪᓕᐊᑎᑕᐅᕙᑐᐃ. 
 
ᑕᐃᒪᐃᓕᓚᐅᖅᓱᖓ, ᖃᐅᔨᒪᒐᒪ ᒥᓂᔅᑕ ᐱᑰ ᓯᕗᒧᐸᓪᓕᐊᔪᒋᐊᓪᓚᐅᒻᒪ ᐊᒻᒪ ᓈᒻᒪᑦᓴᓐᓂᖃᕋᓂ ᐅᑯᓄᖓ 
ᑮᓇᐅᔭᓄ ᐅᑯᓄᖓ ᐊᔪᓕᖅᓯᒪᔪᐃ ᐊᑐᖅᓂᓗᓂᖏᓂ ᐅᕝᕙᓗ ᒪᒥᐊᓇᖅ, ᐊᔪᓕᖅᓯᒪᔪ ᐊᑐᖅᓂᓗᓂᖏᓂ 
ᑮᓇᐅᔭᑦᓴᒫᓂ ᐊᒻᒪᓗ ᐊᓕᐊᓇᐃᒍᓱᓂᐊᕐᒪ ᑕᐃᑯᓄᖓ ᑐᑭᓯᒍᑎᐅᔪᓄ ᑐᖔᒍ ᑮᓇᐅᔭᑦᓴᒫᖁᑎᖏ 
ᓴᕿᑕᐅᓚᐅᖅᑎᓗᒋ ᑲᑎᒪᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 

ᐊᐱᖅᑯᑦ 075-1(6): ᓱᒃᑯᐊᕿᕙᑦᑐᐃᑦ ᐱᕙᓪᓕᐊᑎᑕᐅᓂᖏ 
 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᑲᓐᓂᕈᒪᓪᓗᒍ ᐅᕙᓂ ᒪᓕᒐᓕᐅᖅᑎᐅᖃᑎᒪ 
ᐊᐱᖁᑎᖏᓂ ᐅᑯᓇᓂ ᓱᕈᓯᐊᕿᒍᑕᐅᔪᓂ, ᐅᖃᐅᓯᖃᖅᑐᖓᓕ ᐅᑯᓂᖓ ᒐᕙᒪᑐᖃᑯ ᐃᑲᔫᑎᖏᓂ. ᓴᖀᓯᒪᒻᒪᑕ 
ᐊᑲᐅᖏᓕᐅᕈᑎᓂ ᓄᓇᓕᖁᑎᒋᔭᒃᑲᓂ ᐃᒪᐃᓕᓯᒪᒻᒪᑕ ᑕᕙᖓᓴᐃᓐᓈᕐᓯᒪᓪᓗᑎ. 
 
ᐱᑕᖃᖄ ᐱᕙᓪᓕᐊᑎᑕᐅᓂᖏᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᖃᐃ ᐱᐅᔪᖅ ᐊᑐᖅᐸᒃᑕᕗᑦ ᑭᓯᐊᓂᓕᖃᐃ 
ᑐᑭᓯᐅᒪᓪᓚᕆᓐᖏᒻᒪᑕ ᐅᖃᖃᑎᖃᓐᖏᓗᐊᖅᐸᒻᒪᑕᖃᐃ ᑭᒃᑯᑐᐃᓐᓇᕐᓂᒃ. ᑕᑯᒃᓴᐅᓐᖏᓗᐊᕐᒪᖅᑲᐃ. ᐅᖃᖅᑏ. 
 
ᐃᓚᖓᑦ ᐊᑲᐅᓐᖏᓕᐅᕈᑕᐅᔪᖅ ᓇᓗᓇᐃᒃᑲᓐᓂᕈᒪᔭᕋ, ᐱᔾᔪᑎᖃᖅᑐᖅ ᐃᓱᒫᓗᒍᑕᐅᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ 
ᐊᑐᕈᓐᓇᕋᔭᓚᐅᖅᑐᑦ ᑭᓯᐊᓂ ᐊᑐᓚᐅᓐᖏᑦᑐᑦ ᐊᕐᕋᒍᒧᑦᑕᐅᑲᓐᓂᖅᑐᑦ. ᑭᓯᐊᓂᓕ ᐅᕙᓂ ᓄᓇᕗᒻᒥ, 
ᑮᓇᐅᔭᖃᖅᑎᑕᐅᓂᑦᑎᒍᑦ ᐊᖏᖃᑎᒋᒍᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐱᔪᓐᓇᖏᒻᒪᑕ ᓱᕈᓯᕐᓄᑦ 
ᑮᓇᐅᔭᖅᑖᖑᕙᒃᑐᓂᒃ ᒪᓕᒃᑐᒋᑦ ᐱᓕᕆᐊᖑᔪᑦ ᒪᓕᓪᓗᒍ ᐊᖏᖃᑎᒋᒍᑕᐅᓯᒪᔪᖅ. 
 
ᑕᐃᒃᑯᐊ ᐲᔭᖅᑕᐅᓯᒪᓕᖅᐸᑕ ᐃᓱᒪᒋᔭᐅᓯᒪᓕᖅᐸᑕ ᑮᓇᐅᔭᓕᐊᒥᓂᖅᑎᑐᑦ, ᐃᓱᒪᒋᒋᐊᕈᓐᓇᖅᑕᕗᑦ ᒪᕐᕈᐊᑎᕐᓗᒍ 
ᐊᒻᒪᓗ ᐊᓯᖏᓐᓄᖅᑕᐅᓯᒪᒻᒪᑕ ᐊᓯᖏᓐᓄᑦ ᐃᑲᔪᕈᑕᐅᔪᓄᑦ, ᓱᕐᓗ ᐃᖅᑲᓇᐃᔭᖅᓂᕐᒧᑦ ᐊᒻᒪ ᓱᕈᓯᕐᓄᑦ 
ᑮᓇᐅᔭᖅᑖᖑᕙᒃᑐᓄᑦ ᐱᑎᑕᐅᒃᑲᓐᓂᖅᐸᒻᒥᔪᑦ ᑮᓇᐅᔭᒃᑲᓐᓂᕐᓂᒃ ᑭᓯᐊᓂ ᐃᓄᒻᒧᑦ ᐊᑐᑎᖃᒻᒪᕆᑦᑐ.  ᐃᓄᒃ 
ᑕᐃᒪᐃᑦᑐᒧᑦ ᑮᓇᐅᔭᓕᐅᕈᓐᓇᖏᑉᐸᑦ, ᐊᓯᖏᓐᓄᑦ ᐊᑐᖅᑕᐅᓕᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒻᒪᕐᓂᕈᒪ, ᐅᖃᐅᑦᔭᐅᓂᐊᖅᖁᖓ. ᖃᓄᐃᑉᐸᓚᐃᓐᖏᑦᑐᖅ 
ᑕᒻᒪᕋᓗᐊᕐᓗᓂ. ᐱᓗᐊᖅᑐᒥᒃ ᓱᕈᓯᕐᓄᑦ ᑮᓇᐅᔭᓕᐊᕆᔭᐅᕙᒃᑐᓄᑦ. ᖃᐅᔨᒪᔪᖓ ᑕᒪᒃᑯᐊ ᐊᒃᓱᐊᓗᒃ 
ᐃᑲᔪᖃᑦᑕᕐᒪᑕ ᑕᒪᒃᑯᓄᖓ ᑮᓇᐅᑦᔭᒃᓴᑦᑎᐊᖏᑦᑐᓄᑦ ᑭᓯᐊᓂᓕ ᑕᒪᒃᑯᓄᖓ ᐃᖅᑲᓇᐃᔭᖅᑐᓄᑦ, 
ᐃᒃᐱᓐᓇᓗᐊᖅᐸᓚᐃᓐᖏᑦᑐᑦ. 
 
ᐊᒻᒪᓗ ᓱᓕ, ᑕᒪᒃᑯᐊ ᐃᓄᐃᑦ ᐊᑭᓕᒃᓴᖃᓕᖃᖅᑕᖂᖅᑐᑦ ᐃᓐᑲᒻᑖᒃᓯᒧᑦ ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ 
ᖁᓚᓐᖏᑦᑐᖓ ᑕᒪᓐᓇ ᐊᒃᓱᕈᕈᑕᐅᓕᖃᑦᑕᕐᒪᑦ ᓄᓇᓕᐅᔪᓄᑦ ᐊᒻᒪᓗ ᓄᓇᕗᒻᒥᐅᓄᑦ ᐊᒻᒪᓗᖃᐃ 
ᖃᐅᔨᒪᔭᐅᓐᖏᓗᐊᕐᓂᖏᓐᓄᑦ. ᖃᓄᕐᓕ ᑕᐃᒪ  ᓄᓇᕗᒻᒥᐅᖑᓗᑕ ᖃᐅᔨᒋᐊᒃᑲᓐᓂᕈᓐᓇᖅᐱᑕ ᖃᓄᐃᑦᑐᑦ 
ᑮᓇᐅᔭᐃᑦ ᐊᑐᐃᓐᓇᐅᒻᒪᖔᑕ. ᑲᓇᑕᒥᐅᑕᐅᓪᓗᑕ, ᖃᐅᔨᒪᔭᕆᐊᖃᕋᓗᐊᕋᑦᑕ ᓇᑭᑦ ᑮᓇᐅᔭᖅᑖᕈᓐᓇᕐᒪᖔᑦᑕ 
ᐅᕝᕙᓘᓐᓃᑦ ᑕᐃᒃᑯᐊᖃᐃ ᐱᓕᕆᕕᒋᔭᐃᑦ ᑕᒪᒃᑯᓂᖓ ᑐᑭᓯᒋᐊᖅᑎᑦᑎᔪᓐᓇᖅᑐᑦ ᐅᕙᑦᑎᓐᓂᒃ. ᖁᔭᓐᓇᒦᒃ. 
 
ᐅᖃᖅᑏᑦ: ᖁᔭᓐᓇᒦᒃ, ᐅᖃᖅᑏ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ.. ᓯᕗᓕᖅᐹᒥᒃ ᐅᖃᖅᑏ, ᐅᖃᕈᒪᔪᖓ ᑲᓇᑕᐅᑉ 
ᒐᕙᒪᒃᑯᖏᑦ ᑲᒪᒋᔭᖃᕐᒪᑕ ᐃᓐᑲᒻᑖᒃᓯᔭᕐᓂᕐᒧᑦ ᐊᒻᒪᓗ ᐅᕙᒍᑦ ᓄᓇᕗᒻᒥ ᒐᕙᒪᒃᑯᓪᓗᑕ ᑕᒪᓐᓇ 
ᖃᓄᐃᓕᒃᑲᓐᓂᕈᓐᓇᖏᓐᓇᑦᑎᒍᑦ ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ. ᑭᓯᐊᓂᓕ ᓄᓇᕗᒻᒥ ᓱᕈᓯᕐᓄᑦ 
ᑮᓇᐅᔭᓕᐊᖑᕙᒃᑐᑦ ᐊᐅᓚᔪᓐᓇᖅᑕᑦᑎᓃᒻᒪᑕ, ᐊᒻᒪᓗ ᑕᒪᒃᑯᐊ ᓱᕈᓯᕐᓄᑦ ᑮᓇᐅᔭᓕᐊᖑᕙᒃᑐᑦ  

ᐃᑲᔪᑎᖃᕐᓂᐊᖅᐸᑦ ᐃᓄᖁᑎᑦᑕ ᑮᓇᐅᔭᓕᐊᕆᕙᒃᑕᖏᓐᓄᑦ, ᐄ, ᑕᒪᓐᓇ ᓇᓗᓇᐃᕆᐊᒃᑲᓐᓂᕐᓗᒍ ᐊᒻᒪᓗ 
ᐋᖅᑭᓐᓇᓱᐊᕐᓗᒍ ᐊᑲᐅᓐᖏᓕᐅᕈᑕᐅᔪᖅ, ᑐᓴᖅᑎᒋᐊᕈᓐᓇᖅᑕᕗᑦ ᑕᖅᑲᒃᑯᐊ. 
 
ᐃᓐᑲᒻᑖᒃᓯᔭᕐᓂᕐᒧᑦ ᐊᕐᕋᒍᓂ, ᐃᓄᐃᑦ ᓇᓕᖅᑲᓂᒃ ᐱᑎᑕᐅᕙᒃᑐᑦ ᒐᕙᒪᒃᑯᓐᓂᑦ. ᑕᐃᒪᓕᖃᐃ ᑕᒪᒃᓱᒥᖓ 
ᑐᓴᖅᑎᑦᑐᓐᓇᖅᐱᑎᒍᑦ  ᐊᒻᒪ ᑕᐃᒃᑯᐊ ᓱᒃᑯᐊᕿᖃᑦᑕᖅᑐᑦ ᐱᔾᔪᑎᖃᖅᑐᓂᒃ ᓄᓇᕗᒻᒥ ᓱᕈᓯᕐᓄᑦ 
ᑮᓇᐅᔭᓕᐊᖑᕙᒃᑐᓂᒃ ᐃᑲᔪᕈᑕᐅᕙᒃᑐᓂᒃ ᐃᒃᐱᓐᓇᕐᓂᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᕋ ᑭᐅᔾᔪᑎᖓ ᐊᒻᒪᓗ ᖁᕕᐊᒃᐳᖓ ᑕᒪᓐᓇ 
ᐃᑲᔪᖅᑐᖅᑕᐅᓂᖓᓂᒃ. ᓱᒃᑯᐊᕿᕙᒃᑐᑦ ᐊᕐᕌᒍᑕᒫᑦ ᐱᖃᑦᑕᕐᒪᑕ ᓱᒃᑯᐊᕿᔾᔪᓯᐊᒥᓂᕐᒥᓂᒃ. ᑕᒪᓐᓇ 
ᓴᖅᑭᑕᐅᓯᒪᒐᓗᐊᕐᒪᑦ ᐱᔭᕆᐊᑭᓐᓂᕐᓴᐅᑎᑕᐅᓇᓱᐊᖅᑐᑎᒃ ᐃᓐᑲᒻᑖᒃᓯᐅᔪᑦ, ᑭᓯᐊᓂᓕ ᓇᓪᓕᖃᓪᓚᕆᑦᑎᑐᓐᖏᒻᒪᑦ 
ᑎᑎᕋᕋᓱᐊᓕᖅᑐᓂ ᐃᓐᑲᒻᑖᒃᓯᓄᑦ. ᐃᓛᓐᓂᒃᑯᑦ ᐃᖅᑲᓇᐃᔭᖅᑎᐅᔪᑦ ᓇᓂᓯᔪᓐᓇᓲᖑᓐᖏᒻᒪᑕ 
ᑮᓇᐅᔭᓕᐊᕐᒥᓂᖏᑦᑕ ᑎᑎᕋᕐᓯᒪᓂᖏᑕ ᐊᔾᔨᖏᓐᓂᒃ ᐊᒻᒪᓗ ᑎᑎᕋᖅᑕᐅᓯᒪᓕᕋᐃᒻᒪᑕ, ᐃᖅᑲᓇᐃᔭᖅᑎᐅᔪᑦ 
ᐱᔭᒃᓴᖃᓗᐊᕐᓂᕋᓱᖑᒻᒪᑕ ᑎᑎᕋᕆᐊᓕᓐᓂᒃ, ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᓄᐃᒻᒪᑦ ᐃᓚᓕᐅᑦᔭᐅᓯᒪᒻᒪᖔᑕ 
ᑎᑎᖅᑲᐅᔪᓂᒃ ᐊᑑᑎᖃᓗᐊᖅᑐᔭᖅᑎᓐᓇᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖏᑦᑐᖓ ᐊᑑᑎᖃᖏᓐᓂᕋᕐᓗᒋᑦ ᑭᓯᐊᓂ 
ᒪᓕᒐᑦᑎᓐᓂ ᐅᖃᖅᓯᒪᖕᒪᑕ ᐊᐅᓪᓚᖅᑎᑦᑎᔭᕆᐊᖃᖃᑦᑕᕐᓂᑦᑎᓐᓂ ᓂᕿᑖᕈᑕᐅᓚᐅᖅᑐᑦ ᑕᕐᕋᖏᓐᓂ ᑕᐃᒃᑯᓄᖓ 
ᓂᕿᑖᕈᑎᑖᖅᕋᒃᑐᓄᑦ ᐊᕐᕌᒍᑕᒫᑦ. ᑕᒪᕐᒥᒃ ᓂᕿᑖᕈᑕᐅᕙᒃᑐᑦ ᑕᕐᕋᖏᑦ ᐱᓯᒪᔭᐅᖃᑦᑕᖅᐳᑦ 
ᐅᑎᖅᑐᒃᓴᖖᒍᖅᑎᑕᐅᔪᒃᓴᐅᑕᐅᓂᐊᕐᒪᑕ. ᒪᓕᒃᑐᒋᑦ ᒪᓕᒐᕗᑦ ᑕᐃᒪᐃᓕᖓᒻᒪᑦ, ᑕᕐᕋᖓᓐᓂᒃ 
ᑐᓂᓯᖃᑦᑕᖁᔭᐅᓪᓗᑕ ᐃᑲᔫᑎᖃᑦᑎᐊᕐᓂᐊᕐᒪᑦ.  
 
ᒪᒥᐊᑉᐳᖓ ᐊᑲᐅᖖᒋᓕᐅᕈᑎᖃᖅᐸᑦ ᑖᓐᓇ ᐃᑲᔫᑕᐅᓇᓱᒃᑐᖅ. ᑕᐃᒃᑯᐊ ᓂᕿᑖᕈᑎᑖᖅᐸᒃᑐᑦ 
ᖃᐅᔨᒃᑲᖅᑕᐅᖃᑦᑕᖅᑑᒐᓗᐊᑦ ᑮᓇᐅᔭᖅᑖᕐᓂᐊᕐᒪᖔᑕ ᐅᕝᕙᓘᓐᓃᑦ ᐊᑭᓕᒃᓴᖅᑖᕐᓂᐊᕐᒪᖔᑕ 
ᐅᑎᖅᑐᒃᓴᓕᕆᔨᒃᑯᓐᓄᑦ. ᑕᒪᓐᓇ ᒐᕙᒪᑐᖃᒃᑯᓐᓄᑦ ᑲᒪᒋᔭᕆᔭᐅᒻᒪᑦ, ᐃᒻᒪᖃ ᐊᑲᐅᖖᒋᓕᐅᕈᑎᖃᖅᐸᑦ 
ᓇᓗᓇᐃᖅᓯᕕᒋᔪᓐᓇᖅᑕᓯ ᒐᕙᒪᑐᖃᒃᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᕐᕋᑐᐃᓐᓇᕆᖃᑦᑕᖅᐸᐃᑦ ᐅᕝᕙᓘᓐᓃᑦ 
ᓇᓗᓇᐃᖅᓯᓯᒪᑦᑎᐊᖃᑦᑕᖅᐸᑦ ᓂᕿᑖᕈᑎᒋᓯᒪᔭᒥᒃ ᑕᐃᒃᑯᐊ ᑐᓂᔭᐅᖃᑦᑕᖅᑐᑦ ᓂᕿᑖᕈᑎᑖᖅᐸᒃᑐᓄᑦ? 
ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑖ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒻᒪᖏᒃᑯᒪ, ᑕᐃᔭᐅᖃᑦᑕᓚᐅᖅᑐᑦ ᑏ-5-ᓂᒃ 
ᑕᕐᕋᑐᐃᓐᓇᐅᒐᑎᒃ. ᑕᐃᒃᑯᐊ ᐅᑎᖅᑐᒃᓴᖅᑖᕈᓐᓇᐅᑎᐅᔪᑦ ᐊᐅᓪᓚᖅᑎᑕᐅᔭᕆᐊᖃᓲᑦ ᐅᑎᖅᑐᒃᓴᓕᕆᔨᒃᑯᓐᓄᑦ. 
ᑭᒃᑯᑐᐃᓐᓇᐃᑦ ᐅᑎᖅᑐᒃᓴᖅᑖᕋᓱᒡᓗᑎᒃ ᑐᓂᓯᖃᓯᐅᔾᔨᒐᔭᖅᑐᑦ ᑕᐃᒪᐃᑦᑐᓂᑦ. ᑎᑎᖅᑲᑐᐃᓐᓇᐅᖏᑦᑐᑦ 
ᑕᕐᕋᑐᐃᓐᓇᐅᒐᑎᒡᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᐳᑦ ᐊᐱᖅᓱᕐᓇᖅ ᐊᓂᒍᕐᒪᑦ ᒫᓐᓇ. ᑲᑎᒪᔾᔪᑎᒃᓴᖅ 
7. ᑎᑎᕋᖅᓯᒪᔪᑦ ᐊᐱᖅᑯᓰᑦ. ᑲᑎᒪᔾᔪᑎᒃᓴᖅ 8. ᐅᑎᕐᕕᖃᕐᓂᖅ ᑎᑎᕋᖅᓯᒪᓪᓗᑎᒃ ᐊᐱᖅᑯᓯᐅᓂᑯᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᓂᖅ ᐅᖃᐅᓯᐅᕐᖓᖅᑐᓄᑦ. ᑲᑎᒪᔾᔪᑎᒃᓴᖅ 10. ᑭᐅᓂᖅ ᑮᓇᐅᔭᓕᕆᓂᕐᒧᑦ 
ᐅᖃᐅᓯᐅᕐᖓᖅᓯᒪᔪᒧᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᑲᑕᒍᑕᐅᓯᒪᔪᑦ. ᐊᓇᕈᐊᖅ.  

ᑲᑎᒻᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 

 
 
ᐊᑎᓕᐅᕈᑕᐅᓯᒪᔪᖅ 02-1(6): ᐹᓯᖃᖅᑎᑦᑎᓂᖅ ᓈᒪᔪᒥᒃ ᑲᖏᖅᖠᓂᕐᒥ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖃᖓᑕᓲᕐᔪᐊᖅ ᓂᐱᒃᑭᐊᓘᑲᐃᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᓄᐊᖅᓯᔪᒪᒐᒪ ᐊᑎᓕᐅᑲᑕᒍᑕᐅᓂᑰᔪᒥᑦ ᐱᔾᔪᑎᒋᓪᓗᒋᑦ ᐸᓯᒃᑰᖅᑎᑕᐅᖃᑦᑕᕐᓂᕆᔭᖏᑦ ᓱᕈᓰᑦ 
ᓄᓇᑦᑎᓐᓂ ᑲᖏᕐᖠᓂᕐᒥᑦ.  
 
ᑖᓐᓇ ᐊᑎᓕᐅᑲᑕᒍᑕᐅᓂᑰᔪᖅ ᐊᑎᓕᐅᖅᑕᐅᓚᐅᕐᐳᖅ 593-ᓄᑦ ᑭᒃᑯᑐᐃᓐᓇᕐᓄᑦ. ᑖᒃᑯᐊ ᐊᑎᓕᐅᖅᓯᒪᔪᑦ 
ᐃᓚᒃᑲᓐᓂᕆᐊᖁᔨᕗᑦ ᐸᓯᓂᑦ ᐃᓕᓐᓂᐊᖅᑎᓄᑦ ᑐᕌᖓᔪᓂᑦ ᑲᖏᕐᖠᓂᕐᒥᑦ. 
 
ᐅᖃᖅᑏ, ᑲᖏᕐᖠᓂᖅ ᐃᓄᒋᐊᓕᖅᐸᓪᓕᐊᑐᐃᓐᓇᕐᒪᑦ. ᓱᕈᓰᑦ ᐸᓯᒃᑰᕈᓐᓇᖃᑦᑕᕐᒪᑕ ᑎᑭᑦᑐᒍ ᖁᕝᕙᓯᖕᓂᓕᖕᓄᑦ 
4-ᓂᑦ. ᓄᑲᖅᑏᑦ ᐸᓯᒃᑰᖅᑎᑕᐅᖃᑦᑕᖅᐳᑦ ᐊᖏᕐᕋᒧᑦ ᑭᓯᐊᓂ ᐊᖏᔪᒃᑏᑦ ᓇᔭᖏᑦ ᐊᖏᔪᖏᓪᓘᓐᓃᑦ 
ᑕᕝᕙᓂᑦᑕᐃᓐᓇᖅ ᐸᓯᒦᑦᑐᓐᓇᖅᑎᑕᐅᖃᑦᑕᖖᒋᓚᑦ. ᐃᓛᓐᓂᒃᑯᑦ, ᑕᒪᓐᓇ ᐊᑲᐅᖖᒋᓕᐅᕈᑎᓕᖃᑦᑕᕐᒪᑦ 
ᓄᑲᖅᑎᐅᔪᑦ ᐊᖏᕐᕋᖅᓯᒪᔪᑑᑎᑕᐅᑎᓪᓗᒋᑦ ᐊᖏᔪᒋᔭᖏᑦ ᐱᓱᒋᐊᖃᖃᑦᑕᕐᒪᑕ ᐊᖏᕐᕋᒧᑦ ᐃᓚᖏᓪᓗ ᐊᑯᓂ 
ᐊᖏᕐᕋᒧᑦ ᑎᑭᓐᓇᓱᒋᐊᖃᖅᐸᒃᑐᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐊᑎᓕᐅᑲᑕᒍᑕᐅᓂᑰᔪᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᕆᓯᒪᔭᖏᑦ ᑲᑎᒪᔨᕋᓛᑦ ᐊᒻᒪ 
ᑐᐊᕕᕐᓇᖅᑐᓕᕆᔩᑦ ᑲᑎᒪᔨᕋᓛᑦ. ᑲᑎᒪᔾᔪᑎᒃᓴᖅ 13. ᐅᓂᒃᑳᓕᐊᕆᓯᒪᔭᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ  
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᓄᐊᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᕿᓚᕝᕙᖅ.  
 
 

ᑲᑎᒻᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
 
ᓴᖅᑭᑕᐅᔪᖅ ᑎᑎᖅᑲᒃ 08-1(6): ᐃᖅᑲᓇᐃᔭᕐᕕᓐᓂ ᖃᓄᐃᓐᖏᓯᐊᕐᓂᖃᕐᓂᖓᓂᒃ ᖃᐅᔨᓴᕐᓂᖅ 
 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔾᔪᑎᒃᓴᓄᐊᖅᓯᔪᒪᒐᒪ ᑎᑎᖅᑲᓂᑦ. 
ᐊᑎᖃᖅᑐᓂ “ᐃᖅᑲᓇᐃᔭᕐᕕᒻᒥ ᖃᓄᐃᖏᑦᑎᐊᕐᓂᕐᒧᑦ ᖃᐅᔨᓴᕐᓂᐅᓂᑯ.” ᖁᔭᓐᓇᒦᒃ.  
 
ᐅᖃᖅᑎ: ᑲᑎᒪᔾᔪᑎᓴᒃᓄᐊᖅᑕᐅᓂᖏᑦ ᑎᑎᖅᑲᐃᑦ. ᐊᓚᑲᓐᓄᐊᖅ.  
 
 
ᓴᖅᑭᑕᐅᔪᖅ ᑎᑎᖅᑲᒃ 09-1(6): ᐅᓂᒃᑳᖅ ᓱᕋᒃᓯᒪᔪᖅᓯᐅᕈᑕᐅᔪᓂᑦ ᑰᒑᖅᔪᒻᒥ - ᒑᓯᕐᓗᖅᑐᒧᑦ 
 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᓄᐊᖅᓯᔪᒪᒐᒪ ᐱᔾᔪᑎᒋᓪᓗᒋᑦ ᖃᒧᑕᐅᔭᓄᑦ 
ᕿᐊᖖᒍᕐᓄᓪᓗ ᐊᐅᓚᐅᑎᓄᑦ ᓱᕋᖃᑦᑕᕐᓂᕆᓯᒪᔭᖏᑦ ᐅᖅᓱᐊᓗᕐᓘᑎᒧᑦ. ᑖᒃᑯᐊ ᑎᑎᖅᑲᐃᑦ ᓇᓗᓇᐃᖅᓯᓯᒪᕗᑦ 
67-ᖑᔪᓂᑦ ᐱᖁᑎᐅᔪᓂᑦ ᓱᕋᑐᐃᓐᓇᓚᐅᖅᑐᓂᑦ ᐅᕙᖓ ᓄᓇᓕᖁᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑲᑎᒪᔾᔪᑎᒃᓴᓄᐊᖅᓯᓂᖅ ᑎᑎᖅᑲᓂᑦ. ᒪᒃᓚᐃᓐ.  

ᓴᖅᑭᑕᐅᔪᖅ ᑎᑎᖅᑲᒃ 10-1(6): ᑭᕙᓪᓕᕐᒥ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᖓᑦ 2002ᒥ 
ᐊᕐᕌᒍᑕᒫᖅᓯᐅᑎᖓᓐᓄᑦ ᐅᓂᒃᑳᖅ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑭᕙᓪᓕᕐᒥᑦ ᐃᖅᑲᓇᐃᔭᕐᕕᖕᓂᑦ ᓇᖕᒥᓂᖁᑎᖃᖅᑐᓄᑦ ᑲᑐᔾᔨᖃᑎᒌᖏᑕ 
ᐊᕐᕌᒍᑕᒫᖅᓯᐅᑎᖏᓐᓂᑦ ᐃᓄᓕᒫᖅᑎᑦᑎᓂᕆᓚᐅᖅᑕᖏᓐᓂᖖᒑᕐᑐᖅ ᑲᖏᕐᖠᓂᕐᒥᑦ, ᒫᔾᔨ 26 ᐊᒻᒪ 27-ᖑᑎᓪᓗᒍ, 
ᐃᖅᑲᓇᐃᔭᕐᕕᖕᓂᑦ ᓇᖕᒥᓂᖁᑎᖃᖅᑐᓂᑦ ᐊᐅᓚᑦᑎᔨᖏᓐᓂᑦ ᐊᒻᒪ ᐱᒋᐊᖅᑎᑦᑎᔾᔪᑎᑕᖃᖅᑐᓂ.  
 
ᓇᓗᓇᐃᖅᓯᓯᒪᖕᒪᑕ ᒐᕙᒪᒃᑯᑦ ᓂᕈᐊᕆᔭᖏᓐᓂᑦ ᐃᖏᕐᕋᔪᓕᕆᔾᔪᑎᒋᔪᒪᓂᖅᐹᖏᓐᓂᑦ ᖃᖓᑕᓲᒃᑯᑦ 
ᐅᒥᐊᕐᔪᐊᒃᑯᓪᓗ. ᑖᓐᓇ ᑐᒃᓯᕋᐅᑕᐅᓯᒪᔪᖅ ᐊᑭᕋᖅᑐᖅᑕᐅᕐᔪᐊᓚᐅᕐᐳᖅ ᐃᖅᑲᓇᐃᔭᕐᕕᖕᓂᑦ ᓇᖕᒥᓂᖁᑎᓖᑦ 
ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓄᑦ.  
 
ᐱᒋᐊᖅᑎᑦᑎᔾᔪᑎᒥᒃ ᐊᓂᒍᖅᑎᑦᑎᔪᖃᓚᐅᕐᒪᑦ ᐊᕐᕌᒍᑕᒫᖅᓯᐅᑎᖏᓐᓂᑦ ᐃᓄᓕᒫᖅᑎᑦᑎᑎᓪᓗᒋᑦ ᑲᑐᔾᔨᖃᑎᒌᑦ 
ᐊᖏᖅᑎᑦᑎᓇᓱᖁᔭᐅᓪᓗᑎᒃ ᒐᕙᒪᒃᑯᓐᓂᑦ ᐲᖅᑎᑦᑎᖁᔨᓪᓗᑎᒃ ᐸᕐᓇᒃᓯᒪᔭᖏᓐᓂᑦ ᓂᕈᐊᕆᓯᒪᔭᖏᓐᓄᑦ 
ᐃᖏᕐᕋᔾᔪᑎᒋᔪᒪᓯᒪᔭᖏᓐᓂᑦ ᑲᑕᒃᑎᑦᑎᔾᔪᑕᐅᑐᐃᓐᓇᕆᐊᖃᕐᓂᖓᓄᑦ ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔭᕐᕕᐅᔪᒧᑦ 
ᐊᑐᓃᖓᔪᒥᑦ ᓴᖅᑭᑦᑎᔾᔪᑕᐅᑐᐃᓐᓇᕆᐊᖃᕐᓂᖓᓄᑦ ᐱᔨᑦᓯᖅᑕᐅᔪᖃᖏᓐᓂᖅᓴᐅᓕᕐᓗᓂ ᑕᖅᑲᒃᑯᓇᖖᒐᑦ 
ᓄᓇᕘᒦᑦᑐᓂᑦ ᒪᓕᖔᓕᕈᑎᒃ ᓂᕈᐊᕆᔭᐅᓂᖅᓴᐅᔪᒥᑦ ᒪᕐᕉᔫᖕᓂᒃ ᓇᕈᓇᐅᑕᐅᖃᑦᑕᖅᑐᓂᑦ ᐱᔨᑦᓯᖅᑐᓂᑦ 
ᓄᓇᕘᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᓄᐊᖅᓯᓂᖅ ᑎᑎᖅᑲᓂᑦ. ᒥᓂᔅᑕ ᑲᑦᑐᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 11-1(6): ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᒃ - 2000/2001 ᐊᕐᕌᒍᑕᒫᑦ 
ᕿᒥᕐᕈᓂᖅ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᓄᐊᖅᓯᔪᒪᒐᒪ ᑎᑎᖅᑲᓂᑦ. ᐊᕐᕌᒍᑕᒫᑦ 
ᕿᒥᕐᕈᔭᐅᓂᕆᖃᑦᑕᖅᑕᖓ ᓄᓇᕘᒥᑦ ᓇᖕᒥᓂᖃᖅᑏᑦ ᐃᑲᔫᑎᖓᓐᓄᑦ ᒪᓕᒐᖅ ᐊᕐᕌᒍᖏᓐᓄᑦ 2000-2001. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᓄᐊᖅᓯᓂᖅ ᑎᑎᖅᑲᓂᑦ. ᑎᑎᖅᑲᓂᑦ ᓱᓕ 
ᑲᑎᒪᔾᔪᑎᒃᓴᓄᐊᖅᓯᔪᖃᕐᓂᐊᖅᐸ? ᑲᑎᒪᔾᔪᑎᒃᓴᖅ 15. ᐱᒋᐊᖅᑎᑦᑎᔾᔪᑎᑕᖃᕐᓂᖓᓂᒃ ᓇᓗᓇᐃᖅᓯᔾᔪᑎᑦ. 
ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᔾᔪᑎᑕᖃᕐᓂᖓᓂᒃ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖓᓄᑦ 
ᒪᓕᒐᒃᓴᐃᑦ. ᒥᓂᔅᑕ ᐃᖕ.  
 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 2 - ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 4, 1999-2000-ᒥ - ᖃᐅᔨᒃᑲᐃᔾᔪᑎ 
ᒪᓕᒐᒃᓴᖅ 3 - ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 3, 2000-2001-ᒥ - ᖃᐅᔨᒃᑲᐃᔾᔪᑎ 
ᒪᓕᒐᒃᓴᖅ 4 - ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 4, 2001-2002-ᒥ - ᖃᐅᔨᒃᑲᐃᔾᔪᑎ 
ᒪᓕᒐᒃᓴᖅ 5 - ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 1, 2002-2000-ᒥ - ᖃᐅᔨᒃᑲᐃᔾᔪᑎ 
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᑕᓪᓕᒥᖅ ᒪᐃ 3-ᖑᓕᖅᐸᑦ, ᓅᑦᑎᓛᕋᒪ 
ᒪᓕᒐᒃᓴᖅ 2, ᑮᓇᐅᔭᓄᑦ ᐃᑲᔫᑎᐅᑉ ᓈᓴᐅᑖ 4, 1999-2000, ᒪᓕᒐᒃᓴᖅ 3, ᑮᓇᐅᔭᓄᑦ ᐃᑲᔫᑎᐅᑉ ᓈᓴᐅᑖ 3, 
2000-2001, ᒪᓕᒐᒃᓴᖅ 4, ᑮᓇᐅᔭᓄᑦ ᐃᑲᔫᑎᐅᑉ ᓈᓴᐅᑖ 4, 2001-2002 ᐊᒻᒪ ᒪᓕᒐᒃᓴᖅ 5, ᑮᓇᐅᔭᓄᑦ 
ᐃᑲᔫᑎᐅᑉ ᓈᓴᐅᑖ 1, 2002-2003, ᐅᖃᓕᒫᖅᑕᐅᖁᓗᒋᑦ ᓯᕗᓪᓕᖅᐹᒥᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᔾᔪᑎᑕᖃᕐᓂᖓᓂᒃ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 17. ᐱᒋᐊᖅᑎᑦᑎᔾᔪᑎᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 20. ᐃᓱᒪᒃᓴᖅᓯᐅᕈᑕᐅᓂᖏᑦ ᑲᑎᒪᔨᕋᓛᑐᐃᓐᓇᐅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ 

ᑲᑎᒪᔾᔪᑎᒃᓴᐃᑦ. ᒪᓕᒐᒃᓴᖅ 6 ᐃᒃᑲᕐᕆᐊᓗᒃ ᐃᒃᓯᕙᐅᑕᐅᓗᓂ. ᐱᒋᐊᖏᓐᓂᑦᑎᓐᓂ, ᐅᖃᓕᒫᑲᐃᓐᓇᕈᒪᒐᒪ 
ᑎᑎᕋᖅᑕᐅᓂᑰᔪᒥᑦ ᑲᒥᓯᓇᖓᓐᓂᖖᒑᖅᑐᓂ ᓄᓇᕘᑉ. ᐃᒪᐃᓕᖓᔪᖅ: 
 
 “ᐅᖃᑎᒋᐊᕈᒪᒐᒃᑭᑦ ᐊᑐᓕᖁᔨᓪᓗᖓᓗ ᒪᓕᒐᓕᐅᕐᕕᐊᓂᑦ ᓄᓇᕘᑉ ᐊᓂᒍᖅᑎᑕᐅᖁᓪᓗᒋᑦ ᒪᓕᒐᒃᓴᐃᑦ  
 ᐅᑯᐊ ᐱᖓᓲᔪᖅᑑᔪᒥᑦ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ.  
 

• ᒪᓕᒐᒃᓴᖅ 2, ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 4, 1999-2000;  
• ᒪᓕᒐᒃᓴᖅ 3, ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 3, 2000-2001;  
• ᒪᓕᒐᒃᓴᖅ 4, ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 4, 2001-2002;  
• ᒪᓕᒐᒃᓴᖅ 5, ᑮᓇᐅᔭᓄᑦ ᐃᑲᔫᑎᑦ ᐊᑭᑐᔪᓄᑦ, ᒪᓕᒐᖓᑕ ᓈᓴᐅᑖ 4, 2002-2003;  
• ᒪᓕᒐᒃᓴᖅ 6, ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 2, 2002-2003;  

 
ᐊᑎᓕᐅᕐᓂᑯᐊ ᐲᑕ ᐃᕐᓂᖅ ᑲᒥᓯᓇ ᓄᓇᕘᒧᑦ. 
 

ᐱᒋᐊᖏᓐᓂᖏᓐᓂ ᑲᑎᒪᔨᕋᓛᑐᐃᓐᓇᐃᑦ, ᓄᖅᑲᖓᑲᐃᓐᓈᕐᔪᖕᓂᐊᖅᑐᒍᑦ. ᒪᓕᒐᓕᐅᖅᑏᑦ ᐅᕙᓐᓄᑦ 
ᒪᓕᒍᓐᓇᖅᑐᑦ ᒪᓕᒐᓕᐅᖅᑏᑦ ᑲᑎᕝᕕᐊᓄᑦ. ᐃᖅᓱᒃᑏ.  

 
>>ᒪᓕᒐᓕᐅᕐᕕᒻᒥ ᓄᖅᑲᖓᑲᐃᓐᓇᖅᑐᑎᒃ 3.05-ᒧᐊᖅᑎᓪᓗᒍ ᐅᓪᓗᒃᑯᑦ ᐅᑎᖅᑐᑎᓪᓗ 3:34ᒥ ᐅᓐᓄᓴᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᓂᑦ ᐃᓱᒪᖅᓴᖅᓯᐅᕐᓂᖏᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᑦᓯᕙᐅᑕᖅ: (ᐃᒃᑲᕐᕆᐊᓗ) (ᑐᓵᔨᑎᒍ): ᑲᔪᓯᒋᑲᓐᓂᖁᓪᓗᒍ ᑲᑎᒪᓂᕗᑦ. ᐅᑯᓇᓂ ᑲᑎᒪᕕᐅᕕᖕᓂ ᑕᒪᐃᓄ, 
ᐱᑕᖃᕋᑦᑕ ᑲᑎᒪᐅᑎᑦᓴᒥ ᐱᓕᕆᓂᐊᓱᒍ, ᒪᓕᒐᖅ 6 ᐊᒻᒪ ᐃᑲᔪᖅᓱᓐᓂᖅ ᑎᑎᖃᐅᔪᓂ. ᒪᓕᒐᓕᐅᖅᑏᑦ ᓈᒻᒪᓴᖄ 
ᑲᔪᓯᓂᐊᕐᓗᑕ ᑲᐅᔨᓴᖅᓗᑕ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓂ ᐃᒫᒃ ᐃᑲᔪᖅᓱᑐ ᒪᓕᒐᖅ 6ᒥ ᐊᒻᒪ 
ᐃᓕᖓᓂᖃᕐᓱᓂ ᐅᑯᓇᓂ ᐱᓕᕆᕝᕕᐊᓂ ᐃᓕᓐᓂᐊᖅᑐᓕᕆᔨᑯ. ᓈᒻᒪᓴᕿᓰ? ᓈᒻᒪᓴᖅᑐᐃᑦ. 
 
ᐊᐱᕆᔪᒪᓪᓗᒍ ᒥᓂᔅᑕ ᐱᓕᕆᔪᖅ ᐃᓕᓐᓂᐊᖅᑐᓕᕆᔨᑯᓄ ᐱᒋᐊᖅᓗᓂ ᒪᑐᐃᖅᓯᓂᖓᓂ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᖁᕕᐊᑉᐳᖓ ᐅᕙᓃᖃᑕᐅᒋᐊᖓ ᐅᕙᓂ ᐅᓪᓗᒥ.  ᓇᓗᓇᐃᖅᓯᕕᒋᔪᒪᕙᔅᓯ ᐅᓪᓗᒥ ᑮᓇᐅᔭᑎᒍᑦ 
ᐸᕐᓇᐅᑎᓕᐊᖑᒐᓱᐊᖅᑐᒥᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 2002-2003 ᑮᓇᐅᔭᑎᒍᑦ ᐊᕐᕌᒍᒥ.  ᐃᒃᓯᕙᐅᑖᖅ, 
ᑐᓴᕈᒥᓇᖅᑐᒻᒪᕆᐅᕗᑦ ᑮᓇᐅᔭᑎᒍᑦ ᐸᕐᓇᐅᑎᔅᓴᓄᑦ. 
 
ᐊᕐᕌᓂᐅᓚᐅᖅᑐᖅ ᑐᓴᖃᑦᑕᓚᐅᖅᐳᒍᑦ ᐊᒥᓱᓂᒃ ᑭᒃᑯᑐᐃᓐᓇᕐᓂᒃ ᑲᑐᔾᔨᖃᑎᒌᓂᓪᓗ.  ᑮᓇᐅᔭᑎᒍᑦ ᐸᕐᓇᐅᑦ 
ᑐᔅᓯᕋᕈᒪᔭᕋ ᐱᔾᔪᑎᖃᖅᐳᖅ ᐊᔾᔨᒌᓐᖏᑦᑐᓂᒃ ᐱᓕᕆᕝᕕᐅᑉ ᐱᓕᕆᐊᔅᓴᖏᓐᓂᑦ. 
 
ᐃᓕᓐᓂᐊᕐᕖᑦ ᐃᓄᒋᐊᔅᓯᕙᓪᓕᐊᑐᐃᓐᓇᕐᒪᑕ ᐃᓕᓐᓂᐊᖅᑎᓂᒃ ᐊᕐᕌᒍᑕᒫᑦ.  ᐱᔾᔪᑎᒋᓪᓗᒋᑦ 
ᐊᒥᓱᕈᖅᐸᓪᓕᐊᓂᖏᑦ ᐃᓕᓐᓂᐊᖃᑦᑕᖅᑐᑦ, ᑐᔅᓯᕋᖅᐳᖓ $2.8-ᒥᓕᐊᓂᒃ ᐊᑐᖅᑕᐅᓂᐊᖅᑐᓂᒃ 
ᐃᓄᒋᐊᔅᓯᕙᓪᓕᐊᓂᖏᑦ ᒪᓕᑦᑐᒋᑦ ᐃᓕᓐᓂᐊᕐᕕᓐᓂᑦ ᐱᑕᖃᕆᐊᓕᓐᓄᑦ.  ᐃᓕᓐᓂᐊᕐᕕᕗᑦ ᐊᐅᓚᓂᖏᑦ 
ᐊᐅᓚᑦᑎᐊᖁᓪᓗᒋᑦ. 
 
ᖁᕕᐊᑉᐳᖓᑦᑕᐅᖅ ᓇᓗᓇᐃᖅᓯᒋᐊᖓ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᓂᔭᐅᓛᕐᒪᑕ $800,000-ᑲᓐᓂᕐᓂᒃ 
ᑮᓇᐅᔭᑎᒍᑦ ᐊᕐᕌᒍᓂᐊᖅᑐᒧᑦ.  ᑖᒃᑯᐊ ᑮᓇᐅᔭᐃᑦ ᓯᐊᕐᒪᑎᖅᑕᐅᓂᐊᖅᐳᑦ ᐊᒥᓱᑲᓪᓚᓐᓄᑦ ᓄᓇᓕᓐᓄᑦ ᓲᕐᓗ 
ᐊᖏᓪᓕᖅᐹᓪᓕᕐᓂᖏᓐᓄᑦ ᐊᑭᒋᖃᑦᑕᖅᑕᖏᓐᓄᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᓂᔭᐅᕙᑦᑐᑦ ᐊᒻᒪ 
ᐊᖏᓪᓕᒋᐊᕐᓂᖏᓐᓄᑦ ᑮᓇᐅᔭᐃᑦ ᐃᓕᓐᓂᐊᖅᑏᑦ ᐃᑲᔪᖅᑎᒋᕙᑦᑕᖏᓐᓄᑦ ᐊᒻᒪ ᑲᑎᒪᓂᕆᖃᑦᑕᖅᑕᖏᓐᓄᑦ 
ᐃᓘᓐᓇᖏᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ. 
 

 



ᐱᖓᔪᐊᑦ, ᐄᐳᕈ 24, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

236 

ᐃᒃᓯᕙᐅᑖᖅ, ᐊᒥᓲᓂᖏᑦ ᐃᓐᓇᑐᖃᐃᑦ ᐱᔪᓐᓇᖅᑎᑕᐅᔪᑦ ᐃᓐᓇᑐᖃᖅᓯᐅᑎᓄᑦ ᐊᑭᓕᐅᑕᐅᕙᑦᑐᑦ 
ᐊᖏᓪᓕᒋᐊᕆᕗᑦ.  ᒪᓕᑦᑐᒋᑦ ᐃᓄᒋᐊᔅᓯᕙᓪᓕᐊᓂᖏᑦ, ᖁᕕᐊᑉᐳᖓ ᓇᓗᓇᐃᖅᓯᒋᐊᖓ $186,000 
ᑐᓂᔭᐅᓂᐊᕐᒪᑕ ᐱᑕᖃᖁᔭᐅᓕᖅᐸᓪᓕᐊᑐᐃᓐᓇᕐᓂᖏᓐᓄᑦ. 
 
ᐃᒃᓯᕙᐅᑖᖅ, ᒪᕐᕉᓚᐅᖅᑑᓐᓂᒃ ᐊᕐᕌᒎᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓚᐅᖅᐳᑦ ᐃᑲᔫᓯᐊᖅᑐᓕᕆᔨᒃᑯᑦ 
ᒪᓕᒐᖏᓐᓂᑦ ᐊᒻᒪ ᐅᖃᐅᓯᖃᓚᐅᖅᐳᑦ ᐊᖏᔪᖅᑲᐅᑎᓄᑦ ᑭᐅᓪᓗᑎᒃ ᒪᓕᒐᓕᐅᕐᕕᒻᒥ.  ᓴᖅᑭᐊᓚᐅᖅᐳᑦ 
ᖃᐅᔨᓴᕐᓂᑎᓐᓂᑦ, ᐊᒻᒪ ᑭᐅᔾᔪᑎᓄᑦ, ᑐᔅᓯᕋᒃᑲᓂᖅᐳᖓ $740,000-ᑲᓐᓂᕐᓂᒃ ᑐᓂᔭᐅᓂᐊᖅᑐᓂᒃ 
ᐊᔾᔨᒌᓐᖏᑦᑑᑎᓄᑦ ᐃᑲᔫᓯᐊᖅᑐᓕᕆᓂᕐᒨᖓᔪᓂᒃ. 
 
ᑕᒪᒃᑯᐊ ᐱᓕᕆᐊᖑᖁᔭᐃᑦᐃᓚᓕᐅᔾᔨᕗᑦ ᐃᓕᓐᓂᐊᖅᑎᑕᐃᒃᑲᓐᓂᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑏᑦ 
ᐱᔨᑦᓯᖅᑎᐊᕐᓂᖅᓴᐅᔪᓐᓇᖁᓪᓗᒋᑦ ᐃᑲᔪᖅᐸᑦᑕᑎᓐᓂᒃ.   ᐊᖏᓪᓕᒋᐊᖅᑎᑦᑎᓂᐊᖅᐳᒍᑦ ᐃᓕᓐᓂᐊᕋᔅᓴᓂᒃ ᐊᒻᒪ 
ᐃᓕᓐᓂᐊᕐᓂᕐᒧᑦ ᑮᓇᐅᔾᔭᔅᓵᓂᒃ ᑕᐃᒃᑯᓄᖓ ᐃᑲᔫᓯᐊᖃᑦᑕᖅᑐᓄᑦ. 
 
ᐃᒃᓯᕙᐅᑖᖅ, ᒪᕐᕉᒃ ᐱᓕᕆᐊᔅᓴᒃᑲᓐᓃᒃ ᐱᓪᓗᒋᑦ ᐃᑲᔫᓯᐊᖅᑐᓕᕆᓂᕐᒧᑦ ᒪᓕᒐᕐᓂᒃ ᖃᐅᔨᓴᖅᑎᓪᓗᑕ, ᒪᓕᒐᖏᑦ 
ᐊᓯᔾᔨᕆᐊᖃᕐᒪᑕ ᐱᓕᒻᒪᓴᖅᑕᐅᒌᓚᐅᖅᑎᓐᓇᒋᑦ.  ᑮᓇᐅᔾᔭᔅᓵᓂᒃ ᐲᖅᑕᐅᔪᑦ ᐊᒻᒪ ᓄᑦᑎᖅᑕᐅᔪᑦ ᐃᑲᔫᑏᑦ 
ᐃᖅᑲᓇᐃᔭᖅᑐᓄᑦ ᐃᑲᔫᓯᐊᖃᑦᑕᖅᑐᓄᑦ ᐱᓕᕆᐊᖑᓛᖅᐳᑦ ᐱᓕᕆᐊᖑᒋᐊᓖᑦ ᐱᔭᕇᖅᑕᐅᑐᐊᖅᐸᑕ. 
 
ᐃᒃᓯᕙᐅᑖᖅ, ᖁᕕᐊᑉᐳᖓ ᓇᓗᓇᐃᖅᓯᒋᐊᖓ $500,000-ᑲᓐᓃᑦ ᐃᓚᒋᐊᖅᑕᐅᓂᐊᕐᒪᑕ ᐃᓕᓐᓂᐊᖅᑎᓄᑦ 
ᐊᑭᓕᐅᑕᐅᔪᓄᑦ.  ᑕᒪᓐᓇ ᐊᓯᔾᔨᕈᑕᐅᒋᐊᖃᕐᓂᐊᖅᐳᖅ ᒪᓕᒐᕐᓄᑦ ᐊᐅᓚᑦᑎᔾᔪᑎᓄᑦ ᑕᒪᑐᒧᖓ.  ᓂᕆᐅᑉᐳᖓ 
ᒥᓂᔅᑕᓅᓛᕋᒃᑭᑦ ᒫᓐᓇᒫᖅ ᑐᒃᓯᕋᐅᑕᐅᔪᓂᒃ ᖃᓄᐃᑦᑐᓂᒃ ᐃᓱᒪᒃᓴᕐᓯᐅᕈᑕᐅᓯᒪᓂᖏᓐᓄᑦ 
ᐊᒥᓱᕈᕆᐊᕈᑕᐅᒐᔭᖅᑐᓂᒃ ᐃᓕᓐᓂᐊᖅᑎᐅᔪᓄᑦ ᑮᓇᐅᔭᖅᑖᕆᔭᐅᕙᒃᑐᓄᑦ. 
 
ᐃᒪᐃᑦᑐᖅᑕᐅᖅ ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᒥᔪᖅ ᐸᐃᕆᕕᐅᔪᑦ. ᓄᓇᕗᓗᒃᑖᒥ ᐊᒥᓱᓂᖏᑦ ᓄᑖᖑᔪᑦ 
ᐸᐃᕆᕕᐅᔪᑦ ᒪᑐᐃᖅᐸᓪᓕᐊᔪᑦ ᐊᒥᓱᕈᖅᐸᓪᓕᐊᒻᒪᑕ. ᐱᓕᕆᕕᐅᔪᖅ ᐃᑲᔪᖅᑐᐃᒻᒪᑦ ᓄᑖᓂ ᐸᐃᕆᕕᐅᔪᓂᒃ 
ᐱᒋᐊᕈᑎᒃᓴᖏᓐᓂᒃ ᑮᓇᐅᔭᓂᒃ ᐊᒻᒪᓗ ᐃᑲᔪᕈᑕᐅᖃᑦᑕᕐᓂᐊᖅᑐᓂᒃ ᑮᓇᐅᔭᓂᒃ ᒪᓕᓪᓗᒋᑦ ᐱᕕᖃᕐᓂᖏᑦ ᐊᒻᒪᓗ 
ᐸᐃᕆᕕᒻᒥᑎᑕᐅᖃᑦᑕᖅᑐᑦ ᐊᒥᓲᓂᖏᑦ. 
 
ᑕᒪᒃᑯᐊ ᓄᑖᖑᔪᑦ ᐸᐃᕆᕕᐅᔪᑦ ᐱᑎᑕᐅᒃᑲᓐᓂᖃᑦᑕᕐᓂᐊᕐᒥᔪᑦ 474 ᑕᐅᓴᑲᓐᓂᕐᓂᒃ ᐃᑲᔪᖅᑕᐅᓂᐊᕐᓗᑎᒃ 
ᐅᑭᐅᖑᓚᖅᑐᒥᒃ. ᐃᒃᓯᕙᐅᑖᖅ, ᐱᓕᕆᐊᕆᕙᓪᓕᐊᖏᓐᓇᕐᓗᒍ ᐃᓄᒃᑎᑐᑦ ᐃᓕᓐᓂᐊᕈᑎᓕᐅᕐᓂᕐᒧᑦ ᐊᒻᒪᓗ 
ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᐅᓂᖏᓐᓄᑦ, ᐱᓕᕆᕕᐅᔪᖅ ᓴᓂᕐᕙᐃᓂᐊᖅᑐᑦ 500 ᑕᐅᓴᓂᒃ ᑕᒪᒃᓱᒧᖓ 
ᐅᑭᐅᖑᓛᖅᑐᒧᑦ. ᑕᒪᓐᓇ ᐱᒻᒪᕆᐅᒻᒪᑦ ᐃᓚᒋᔭᐅᓂᐊᕐᓗᓂ ᐸᕐᓇᒍᑎᒋᔭᑦᑎᓐᓄᑦ. ᐃᑲᔪᖅᑐᖃᑦᑕᕐᓯᒪᒐᒃᑯᑦ ᑕᒪᓐᓇ 
ᐱᓕᕆᓂᐅᔪᑦ ᐅᑭᐅᓂᒃ ᐱᖓᓱᓂᒃ ᐊᒻᒪ ᑕᒫᓂ ᐊᕐᕌᒍᓂᐊᖅᑐᒥ ᐃᑲᔪᖅᑐᕐᓂᐊᕆᓪᓗᒍ . 
 
ᐃᒃᓯᕙᐅᑖᖅ, 6 ᒥᓕᐊᓐ ᐃᑲᔪᖅᑐᐃᓪᓚᕆᑦᑐᑦ ᐊᒻᒪᓗ ᒪᓕᒃᑐᑦ ᐱᓇᓱᐊᖅᑕᐅᔪᓂ ᕿᖓᐅᒻᒥ ᐋᖅᑭᒃᑕᐅᓚᐅᖅᑐᓂ; 
ᓄᓇᓕᐅᔪᑦ ᖃᓄᐃᒍᑎᖃᓐᖏᑦᑎᐊᕐᓗᑎᒃ, ᐊᓯᒥᓐᓂᒃ ᑐᕚᖃᕈᓐᓃᓂᕐᒧᑦ ᐊᒻᒪᓗ ᐃᓕᑉᐸᓪᓕᐊᓂᕐᒧᑦ. 
ᐱᕙᓪᓕᐊᓂᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ., ᖃᓄᐃᓐᖏᑉᐸᑦ ᒪᓕᒐᓕᐅᖅᑎᓄᑦ, ᐃᓚᒋᓂᐊᖅᑕᒃᑭᒃ 
ᖃᐃᖁᕕᒋᒃ. ᒪᒥᐊᓇᖅ ᐃᓕᖅᑯᓯᕆᓲᑦᑎᓐᓂᒃ ᐳᐃᒍᑲᐃᓐᓇᕋᒪ. ᐃᑲᔪᖅᑎᒋᓂᐊᖅᑕᓐᓂᒃ ᑕᒪᐅᓐᖓᖁᔨᕕᑦ ᒥᓂᔅᑕ. 
ᑕᑲᓄᓐᖓᕈᓐᓇᓕᖅᑐᑎᑦ ᐊᐱᖅᓱᖅᑕᐅᕕᐅᔪᒧᑦ ᒥᓂᔅᑕ. 
 
ᐅᖃᕇᕐᓯᒪᓕᕈᕕᑦ ᑭᓇᐅᓂᖏᓐᓂᒃ, ᐊᐱᕆᓂᐊᖅᑐᖓ ᐃᒃᓯᕙᐅᑕᐅᔪᒥᒃ ᑐᓂᓯᖁᓗᒋᑦ ᐅᓂᒃᑳᕆᔭᖏᓐᓂᒃ. 
ᖁᔭᓐᓇᒦ, ᒥᓂᔅᑕ ᐅᖃᐅᓯᕆᔪᓐᓇᕈᕕᒋᑦ ᑭᓇᒃᑯᒻᒪᖓᑕ. ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒥ ᐊᐃᒃᐸᕆᔭᒃᑲ ᓴᐅᒥᓐᓂ ᒥᓂᔅᑕᐅᑉ 
ᑐᖏᓕᖓ ᑖᒻ ᕆᑦᔅ ᐊᒻᒪᓗ ᑕᓕᕐᒥᓐᓂ ᐸᑉ ᓗᕼᐅ ᑲᒪᖃᑦᑕᖅᑐᖅ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐊᐱᕆᔪᒪᔭᕋ ᐃᒃᓯᕙᐅᑕᐅᔪᖅ ᑲᑎᒪᔨᕋᓛᖑᔪᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐅᖃᐅᓯᕐᖓᐅᑎᖃᕐᒪᖔᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ, ᖁᕕᐊᓱᒃᑐᖓ ᐱᕕᖃᖅᑎᑕᐅᔭᕆᐊᒃᓴᖅ ᐅᖃᐅᓯᕐᖓᐅᑎᓂᒃ 
ᐃᓱᒪᓕᐅᕋᓱᐊᕐᓂᐊᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ. 
 
ᑲᑎᒪᔨᕋᓛᖑᔪᑦ ᖃᐅᔨᒪᕗᑦ ᓱᓕᒃᑲᓐᓂ, ᐃᓕᓐᓂᐊᖅᑐᓕᕆᔨᒃᑯᑦ ᐊᖏᓚᖑᒻᒪᑕ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ 
ᒐᕙᒪᒃᑯᑦ ᐊᑐᖅᑐᒃᓴᖁᑎᖏᓐᓂ. ᐱᓕᕆᕕᐅᔪᑉ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᒍᑦ ᐊᑐᖅᑐᒃᓴᖁᑎᖏᑦ 
2002-2003 ᐊᒥᓱᕈᕆᐊᓪᓗᐊᑲᓪᓚᒃᓯᒪᒻᒪᑕ ᑕᐃᒪᓐᖓᑦ 2001-2002. 
 
ᑕᐃᒪᓕ ᑕᒪᓐᓇ ᐊᖏᓪᓕᒋᐊᖅᓯᓂ ᐱᔾᔪᑎᒋᓗᐊᕐᑕᖓ ᐱᕈᖅᐸᓪᓕᐊᔪ ᐃᓱᒫᓘᑎᓂ ᐅᑯᓇᓂ ᖃᑦᓯᐅᓂᖏ 
ᐃᓕᓐᓂᐊᖅᑏᑦ ᐊᒥᓱᖑᐸᓪᓕᐊᓂᖏ ᑕᐃᒪᖓᑦ ᐊᖅᕌᒍᑕᒫᑦ, ᑲᑎᒪᕕᐅᕕᓕ ᑲᒪᑎᔨᖏ ᐃᓱᒫᓘᑎᖃᐃᓐᓇᕐᒪᑕ 
ᖃᓄᐃᒋᐊᓗᑎ ᐅᑯᓇᓂ ᖃᓄᐃᒋᐊᕐᑕᐅᔪᓂ ᐃᓕᓐᓂᐊᕖᑦ ᑮᓇᐅᔭᑦᓴᒫᖏᓂ ᑕᑯᓪᓗᒋ ᐊᖅᕌᓂᐅᓚᐅᕐᑐ 
ᖃᑦᓯᐅᓂᖏ ᐃᓕᓐᓂᐊᖅᑏᑦ ᐊᑑᑎᓂᖃᖏᑐ. 
 
ᒪᓕᒐᓕᐅᖅᑏᑦ ᑐᑭᓯᓯᒪᒪᑕ ᑕᐃᓐᓇ ᒥᓂᔅᑕ ᖃᐅᔨᓴᖅᓂᖃᓐᓂᐊᓂᖓᓂ ᐅᑯᓇᓂ ᑮᓇᐅᔭᑦᓴᒫᓂ 
ᖃᓄᐃᓕᖓᓂᖏᓄ ᐊᒡᒋᖅᑐᓂ ᑕᕿᓂ, ᐃᒪᐃᒃᑲᓗᐊᕐᑎᓪᓗᒍ ᑐᑭᓯᓐᓇᓗᖏᑲᓗᐊᖃ ᐅᕝᕙᓗ 
ᖃᐅᔨᓴᖅᓂᖃᓂᐊᑐᓴᐅᒐᑎᓗ ᐅᑯᓇᓂ ᒐᕙᒪᐃᑦ ᐱᔭᑦᓴ ᖃᐅᔨᓴᖅᑕᐅᖁᔭᐅᔪᓂ. 
 
ᐊᒥᓱᑦ ᐃᓕᓐᓂᐊᖅᑐᓕᕆᔨᑯ ᑲᔪᓯᖏᓐᓇᕐᑐᐃ ᐊᑎᐊᓂ ᑮᓇᐅᔭᑦᓴᒪᖃᑎᑕᐃ ᐊᔾᔨᐸᓗᒋᒪᒋᑦ. 
ᐃᒪᐃᓕᖓᒐᓗᐊᕐᑎᓗᒍ ᑐᑦᓯᕋᖅᑕᐅᓯᒪᔪ ᑮᓇᐅᔭᑦᓴᒫᓂ ᑎᑎᕋᖅᓯᒪᔪᖃᓱᓂ ᐃᓚᒋᐊᕈᑎᓂ ᑮᓇᐅᔭᑦᓴᒫᓂ 
ᑕᒪᑐᒧᖓᖓᔪ, ᒪᓕᒐᓕᐅᖅᑏᑦ ᖃᐅᔨᒍᒪᒻᒪᑕ ᓇᓗᓇᐃᖅᓯᒪᔪᓂ ᑐᑭᓯᒍᑎᓂ, ᐃᒪᐃᑦᑐᒐᓚᓐᓂ ᖃᓄᐃᑕᐃᒋᐊᕐᓯᒪᔪ 
ᐊᑭᖏᓄ ᐅᑯᓇᓂ ᐋᕿᓯᒪᔪ ᑮᓇᐅᔭᑦᓴᒫᓂ ᐅᑯᓄᖓ ᐃᒻᒥᑯᐊᕐᑎᑐᓄ ᐃᓕᓐᓂᐊᖅᑐᓕᕆᔨᑯᓄ. 
 
ᒪᓕᒐᓕᐅᖅᑏᑦ ᑲᔪᓯᖏᓐᓇᕐᑐᐃ ᖃᐅᔨᒪᒃᑲᐃᓪᓗᑎ ᐃᓱᒫᓘᑎᓂ ᐃᓗᐊᓂ ᐱᓕᕆᕕᖏᑕ ᖃᓄᐃᒋᐊᖃᓂᖏᓄ 
ᐊᒻᒪ ᐱᓕᕆᔭᕆᐊᖃᕐᑕᖏᓄ ᐅᑯᓇᓂ ᐃᓕᓐᓂᐊᖅᑐᕆᔨᑯᖏᓂ. ᑲᑎᒪᔨᖏ ᓂᕆᐅᓐᓂᖃᕐᐸᒪᑕ ᐅᖃᐅᓯᕆᓗᓂᐅ 
ᑕᒪᓐᓇ ᐊᒻᒪ ᐊᓯᖏ ᐃᓱᒫᓘᑎᑦ ᖃᓄᐃᑕᐅᓂᐊᕐᓂᖏᓄ ᐊᒡᒋᖅᐸᓪᓕᐊᔪᓂ ᖃᐅᔨᓴᖅᓂᕐᓄ ᐅᑯᓇᓂ ᒪᓕᒐᖅ 1ᒥ, 
ᑐᑦᓯᕋᖅᑕᐅᓯᒪᔪ ᓄᑖᖅ ᐃᓕᓐᓂᐊᖅᑐᓕᕆᔨᑯ ᒪᓕᒐᖓ. 
 
ᑲᑎᒪᔨᖏ ᐃᒪᐃᓕᓯᒪᓪᓗᑎ ᑕᐃᑯᐊ ᓴᖏᔫᓪᓗᑎ ᐊᑐᓕᖁᔭᐅᓯᒪᔪᐃᑦ ᐃᓗᐊᓂ ᒪᖅᕉᒃ ᐊᖅᕌᒎᓐᓂ ᐃᑲᔪᖅᓱᕐᓱᑎ 
ᐱᕙᓪᓕᐊᑎᑕᐅᓂᖏᓄ ᐅᑯᐊ ᓄᓇᕗ ᐃᓕᓐᓂᐊᖅᑐᓕᕆᔨᑯ ᑲᑐᑎᖃᑎᒌᖏᓂ, ᐱᓕᕆᕝᕕᐊ ᓱᓕ 
ᐱᓇᓱᐊᓚᐅᕐᓯᒪᖏᑦᑐᐃ ᑕᒪᑐᒧᖓ ᐃᓱᒫᓘᑎᒧ. 
 
ᑲᑎᒪᔨᖏ ᑲᑎᖃᑎᖃᕐᓯᒪᓕᕐᑐᐃᑦ ᒥᓂᔅᑕᖓᓂ ᖃᑦᓯᐊᖅᑎᓯᒪᓪᓗᑎ ᑕᕝᕙᓂ ᐊᖅᕌᒍᒥ ᐊᒻᒪ 
ᖁᕕᐊᒋᔭᖃᕐᑐᒥᓂᐅᓗᑎ ᖃᐅᔨᓴᕆᐊᒥ ᐋᕿᒋᐊᕆᒋᐊᒥ ᐅᑯᓇᓂ ᐊᑐᓕᖁᔭᐅᔪᓂ ᐃᒪᑦᑐᒐᓚᐅᓪᓗᑎ 
ᓱᒃᑯᐊᕿᓂᖅᓄ ᖃᐅᔨᓴᖅᓂ, ᐅᖃᐅᓯᖅᑕᖏ ᐅᑯᐊ ᖃᓄᐃᑕᐅᖁᔭᐅᔪᓂ ᐅᓂᒃᑳᓂ ᐊᒻᒪ ᐱᕙᓪᓕᐊᓂᖏᓂ ᐅᑯᐊ 
ᓄᑖᖅ ᐃᓕᓐᓂᐊᖅᑐᓕᕆᔨᑯ ᒪᓕᒐᖓᓂ. 
 
ᐃᓱᒫᓘᑎ ᐅᑯᓇᓂ ᓱᒃᑯᐊᕿᕙᑦᑐᓂ ᑲᔪᓯᖏᓐᓇᖅᑐ ᐱᒻᒪᕆᐅᓛᖑᓪᓗᓂ ᑕᒪᐃᓂ ᓄᓇᕗᒥ. ᑲᑎᒪᔨᖏ 
ᐃᑲᔪᖅᓱᓯᐊᕐᑐᐃ ᐅᑯᓇᓂ ᐊᑐᓕᖁᔭᐅᔪᓂ ᑭᖒᒪᑦᓯᔪᓂ ᐱᓕᑦᓯᓂᐊᕐᓗᑎ ᐊᒻᒪᓗ ᐱᕚᓪᓕᑎᓯᓗᑎ ᐱᔨᑦᓯᕋᐅᑎᓄ  

ᐃᑲᔪᓂᐊᕐᓗᒋ ᐃᓄᐃᑦ ᐱᔭᕆᐅᖅᓴᓂᐊᕐᒪᑕ ᐃᒻᒥᓂᖅᓱᓗᑎ. ᑕᐃᒪᓗ, ᑲᑎᒪᔨᐅᔪ ᐃᓱᒪᖃᕐᒪᑕ ᑕᐃᑯᐊ ᐊᒥᓱᐃᑦ 
ᓱᒃᑯᐊᕿᕙᑦᑐᐃᑦ ᐱᔭᑦᓴᖏᓂ ᐱᔨᑦᓯᖅᑕᐅᔪᓂ ᐱᕚᓪᓕᖅᑎᑕᐅᔪᓐᓇᕐᑐᐃᑦ. 
 
ᑲᑎᒪᔨᖏ ᐅᐱᓚᐅᖅᒪᑕ ᖃᐅᔨᒃᑲᐃᒋᐊᒥ ᐱᓕᕆᕝᕕᐊᑕ ᑭᐅᒍᑎᖏᓄ ᐅᑯᓇᓂ ᐊᑐᓕᖁᔭᐅᔪᓂ ᐃᓕᖓᓂᖃᕐᑐᓂ 
ᓴᕿᑕᐅᕙᓪᓕᐊᓂᖏᓂ ᐃᓄᐃᑦ ᖃᐅᔨᒪᔭᑐᖃᖏᓂ ᑐᕌᒐᕈᑎᒋᓗᒍ. ᐃᒪᐃᒃᑲᓗᐊᕐᑎᓗᒍ ᐊᑕᐅᓯᐊᖅᔪᐊᖑᓂ 
ᐊᑐᓕᖅᑎᑕᐅᓗᓂ, ᑲᑎᒪᔩᑦ ᐃᓱᒪᖃᕐᒪᑕ ᑕᐃᑯᐊ ᐃᓄᑦᑎᑐ ᑐᕌᒐᕈᑎᖏ ᐃᓕᖓᓗᑎ ᑐᑦᓯᕋᖅᑕᐅᓯᒪᔪ ᐅᕗᖓ 
2002/2003ᒥ ᐃᒪᐃᓐᓂᐊᕐᒪ ᐊᑯᓃᖅᓗᓂ ᐃᑲᔫᑎᐅᓂᐊᕐᒪ ᐃᓕᓐᓂᐊᖅᑎᓄ. 
 
ᐃᓚᒋᐊᕈᑎ, ᑲᑎᒪᔩᑦ ᑎᓕᓯᒋᐊᑲᓂᖁᐃ ᒥᓂᔅᑕᒥ ᑲᔪᓯᖏᓐᓇᕐᓗᓂ ᐃᑲᔪᖅᓂᐊᕐᓗᑎ ᐱᓇᓱᐊᓐᓂᖏᓄ ᐃᖕᓇᐃᑦ 
ᐊᒻᒪ ᐊᓯᖏ ᓄᓇᓕᐅᔪ ᑲᑎᒪᔨᖏ ᐃᒪᐃᑐ ᐅᖃᐅᓯᓕᕆᓂᖅᓄ ᐊᒻᒪ ᐱᖁᓯᑐᖃᖅᓄ ᐊᐅᓚᑦᓯᔨᖃᕐᓗᑎ 
ᐃᓕᓐᓂᐊᖅᕕᖕᓂ. 
 
ᒪᓕᒐᓕᐅᖅᑏᑦ ᖁᕝᐊᓱᓚᐅᕐᒥᔪᑦ ᐊᒥᓱᕈᕆᐊᕈᑎᒃᓴᐅᔪᓂᒃ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓄᑦ ᐃᑲᔫᑕᐅᔪᓄᑦ 
ᑕᒪᒃᑯᓇᓂ ᐃᓕᓐᓂᐊᕐᓂᐅᔪᓂᒃ; ᐊᒥᓱᕈᕆᐊᖅᑕᐅᓂᖏᓐᓄᑦ ᑮᓇᐅᔭᐃᑦ ᐸᐃᕆᕕᐅᔪᓄᑦ ᐊᒻᒪᓗ 
ᐊᒥᓱᕈᕆᐊᕈᑕᐅᔪᓂᒃ ᑮᓇᐅᔭᓄᑦ ᐊᑐᐃᓐᓇᐅᔪᓄᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᖅᐸᒃᑐᓄᑦ ᑮᓇᐅᔭᑎᒍᑦ 
ᐃᑲᔪᖅᑕᐅᕙᒃᑐᓄᑦ. 
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᐱᓕᕆᕕᐅᔪᑉ ᐊᖏᕐᓯᒪᓂᖏᓐᓂᒃ ᐃᑲᔪᖅᑐᐃᓂᕐᒧᑦ ᓄᓇᕗᒻᒥ ᐃᓕᓐᓂᐊᖅᑎᐅᔪᓄᑦ 
ᖃᓄᐃᑦᑐᑐᐃᓐᓇᕐᓂ ᐱᕙᓪᓕᐊᓂᐅᔪᓂ. ᑕᒪᔾᔭ ᐅᖃᐅᓯᕐᖓᐅᑎᒃᑲ. 
 
ᖁᓚᓐᖏᑦᑐᖓ ᐊᑐᓂᑦ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒃᓴᖃᕐᓂᐊᖅᐳᑦ ᐊᒻᒪᓗ ᐅᖃᐅᓯᒃᓴᖃᕐᓂᐊᖅᑐᑦ 
ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔨᕋᓛᖑᔪᑦ ᐱᓕᕆᐊᒃᓴᖏᓐᓄᑦ. 
ᐃᖅᑲᐃᑎᑦᑎᒋᐊᕈᒪᔪᖓ ᒪᓕᒐᓕᐅᖅᑎᐅᔪᓂᒃ ᐱᓕᕆᒐᑦᑕ ᐱᖁᔭᒃᓴᖅ 6, ᑮᓇᐅᔭᓕᕆᓂᕐᒧᑦ ᒪᓕᒐᖅ, 
ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᖏᓐᓄᑦ ᐊᒻᒪᓗ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᑐᓂᑦ ᐱᓕᕆᕕᐅᔪᓄᑦ ᐊᒻᒪᓗ 
ᐊᑭᑐᔪᓅᓐᖏᑦᑐᖅ. 
 
ᑕᐃᒪᓕ ᒪᓕᒐᓕᐅᖅᑎᐅᔪᑦ ᐅᖃᐅᑎᔪᒪᔭᒃᑲ ᑕᒪᒃᑯᐊ ᐊᐱᖅᑯᑎᖏᑦ ᑐᕌᖓᓗᑎᒃ ᐱᔾᔪᑎᖃᖅᑐᓄᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. ᑲᔪᓯᒋᐊᓚᐅᓐᖏᓐᓂᑦᑎᓐᓂ ᐊᐱᕐᓱᕐᓂᕐᒧᑦ ᒥᓂᔅᑕᒧᑦ ᐱᓕᕆᐊᖏᓐᓄᑦ 
ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦᒃ ᐊᐱᕆᔪᒪᔪᖓ ᒪᓕᒐᓕᐅᖅᑎᓂᒃ ᐅᖃᐅᓯᒃᓴᖃᑐᐃᓐᓇᕐᒪᖔᑕ. 
 
ᐃᖅᑲᐃᑎᒋᐊᒃᑲᓐᓂᕈᒪᓪᓗᓯ ᒪᓕᓪᓗᒍ ᒪᓕᒐᖅ 77-1 10 ᒥᓂᑦᖃᕋᑦᓯ ᐅᖃᕈᓐᓇᕐᓗᓯ ᐊᒻᒪᓗ 
ᐃᖅᑲᐃᑎᒋᐊᒃᑲᓐᓂᕈᒪᓪᓗᓯ ᒪᓕᓪᓗᒍ 77-2, ᒪᓕᓪᓗᒍ ᐃᓱᒪᒋᔭᖓ ᐃᒃᓯᕙᐅᑕᐅᑉ, ᒪᓕᒐᓕᐅᖅᑎᐅᔪᖅ 
ᐅᖃᕈᓐᓇᖅᑐᖅ ᐊᑕᐅᓯᐊᓐᖏᓪᓗᑎᒃ ᑕᒪᒃᓱᒧᖓᒃᓴᐃᓐᓇᖅ ᐅᖃᐅᓯᐅᔪᒧᑦ ᑭᓯᐊᓂ ᑕᐃᒃᑯᐊ ᒪᓕᒐᓕᐅᖅᑎᓕᒫᖑᔪᑦ 
ᐅᖃᕈᓐᓇᕐᕕᖃᕐᓯᒪᓕᖅᑎᓪᓗᒋᑦ. ᑕᐃᒪᐃᓐᓇᓱᐊᖅᑐᒍᑦ ᑕᒪᒃᑯᐊ ᐊᐱᖅᑯᑎᐅᔪᑦ ᑐᕌᖓᓂᐊᓐᖏᒃᑲᓗᐊᕐᒪᖔᑕ 
ᐊᑭᑐᔫᑎᓄᑦ. 
 
ᒫᓐᓇᐅᔪᖅ ᐅᖃᐅᓯᖃᖅᑐᓄᒍᑦ ᐃᓕᓐᓂᐊᖅᑐᓕᕆᓂᕐᒧᑦ. ᐅᖃᐅᓯᒃᓴᖃᕈᑦᓯ ᒪᑐᐃᖓᓕᖅᑐᖅ ᒪᓕᒐᓕᐅᖅᑎᓄᑦ. 
ᐅᖃᐅᓯᒃᓴᓕᒃᑕᖃᖅᐸ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒋᑦᓯ ᑲᑎᒪᓂᕐᒧᑦ. 
 
ᕿᑐᕐᖓᕗᑦ ᐱᒻᒪᕆᐅᒻᒪᑕ ᓯᕗᓂᒃᓴᕆᒐᑦᑎᒍᑦ ᐊᒻᒪᓗ ᕿᑐᕐᖓᖃᐅᖅᑐᐃᓐᓇᐅᒐᑦᑕ ᐃᓕᓐᓂᐊᖅᑐᓂᒃ, ᑕᐃᒪᓕ 
ᑕᒪᓐᓇ ᐅᖃᐅᓯᕆᔭᕆᐊᖃᕋᑦᑎᒍᑦ. ᐊᔾᔨᒋᓐᖏᑦᑐᓂᒃ ᐅᖃᐅᓯᒃᓴᖃᖅᑐᒃᓴᐅᒐᓗᐊᖅᑐᒍᑦ ᐃᓕᓐᓂᐊᕐᓂᓕᕆᓂᕐᒧᑦ. 
ᐅᕙᖓᓕ, ᐅᖃᕈᒪᔪᖓ ᐊᒥᓱᑎᑐᑦ ᐃᓄᐃᑦ ᑕᐃᒪᐃᓪᓗᐊᒃᑲ, ᐊᒻᒪᓗ ᐃᓄᐃᑦ ᑭᒡᒐᖅᑐᖅᑕᒃᑲ, 
ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ, ᐅᖃᕈᒪᔪᖓ, ᓯᕗᓪᓕᖅᐹᒥᒃ, ᑭᒃᑯᑐᐃᓐᓇᐃᑦ ᐅᖃᖅᑐᐃᓐᓇᐅᕙᒻᒪᑕ ᐃᓄᐃᑦ 
ᐅᖃᐅᓯᖓᑕ ᐱᒻᒪᕆᐅᓂᖓᓂᒃ. 

ᑕᑯᓯᒪᒐ 500 ᑕᐅᓴ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᑕᒫᓂ 
ᐊᕐᕌᒍᒥ. ᐃᓕᓴᐃᔨᐅᔪᑦ ᐅᖃᖃᑦᑕᕐᓯᒪᒻᒪᑕ ᐊᒻᒪ ᓄᓇᓕᐅᔪᓂ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ 
ᐅᖃᖃᑦᑕᕐᒪᑕ ᐅᖃᖃᑦᑕᖁᔭᐅᓪᓗᑎᒃ ᐃᓄᒃᑎᑐᑦ ᐊᖏᕐᕋᖏᓐᓂ, ᑕᒪᒃᑯᐊ ᐅᕕᒃᑲᕆᔭᕗᑦ 
ᐅᖃᕈᓐᓇᕐᓯᓂᕐᓴᐅᓂᐊᕐᒪᑕ ᐃᓄᒃᑎᑐᑦ ᐅᖃᐅᓯᕐᒥᒃ. 
 
ᐅᕙᓐᓂᒃ ᐅᖃᐅᓯᕆᓗᖓ ᐊᒻᒪ ᐃᓚᒋᔭᒃᑲ ᐆᒃᑐᑎᒋᓗᒍ, ᓇᓕᐊᒃ ᓯᕗᓕᕕᓂᕗᑦ ᖃᓪᓗᓈᑎᑐᑦ 
ᐅᖃᕈᓐᓇᖅᑐᖃᓚᐅᓐᖏᒻᒪᑕ, ᐊᖓᔪᖅᑳᒃᑲ ᐅᖃᕈᓐᓇᓚᐅᓐᖏᑦᑐᖅ ᐃᓚᒃᑲᓘᓐᓃᑦ ᐊᖏᔪᑦᑎᐅᔪᑦ ᖃᓪᓗᓈᑎᑐᑦ 
ᑕᐃᒃᓱᒪᓂ. ᑕᐃᒃᓱᒪᓕ ᐃᓕᓐᓂᐊᖅᑎᑕᐅᕙᓪᓕᐊᓕᓚᐅᖅᑐᒍᑦ ᐃᓕᓐᓂᐊᕐᕕᐅᔪᓂᒃ ᐊᒻᒪᓗ ᐅᓪᓗᒥᐅᔪᖅ ᑕᒪᒃᑮᓐᓂᒃ 
ᐅᖃᐅᓰᓐᓂᒃ ᐊᑐᕈᓐᓇᓕᖅᑐᒍᑦ. ᑕᕝᕙ ᑕᐃᒫᒃ ᐃᓕᓐᓂᐊᕐᓂᐅᔪᖅ ᐱᒻᒪᕆᐅᑎᒋᕗᖅ. ᐊᖏᕐᕋᑦᑎᓐᓂ, 
ᐊᑕᐅᓯᐊᕐᓗᖓᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᑐᓴᓚᐅᕐᓯᒪᓚᐅᓐᖏᑦᑐᖓ ᐊᒻᒪ ᐅᖃᖅᑕᐅᔪᓕᒫᑦ 
ᐅᖃᐅᓯᖃᑦᑕᓚᐅᖅᑐᑦ ᐅᖃᐅᓯᑦᑎᓐᓂᒃ ᐊᑐᖅᑐᑎᒃ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᑐᓵᔨᖃᕆᐊᖃᓐᖏᓚᖓ, 
ᐃᓕᓐᓂᐊᖅᑎᑕᐅᓚᐅᕋ ᖃᓪᓗᓈᑎᑐᑦ ᐃᓕᓐᓂᐊᕐᕕᐅᔪᒥᒃ ᐊᒻᒪᓗ ᐃᓄᒃᑎᑐᑦ ᐅᖃᕈᓐᓇᖅᑐᖓ ᐊᖏᕐᕋᕐᓂ. 
 
ᑕᐃᒫᒃ ᐃᓕᓐᓂᐊᕐᓂᖅ ᐱᒻᒪᕆᐊᓘᕗᖅ, ᐃᓕᓐᓂᐊᖃᑦᑕᕐᓂᖅ ᖃᓪᓗᓈᑎᑐᑦ ᐃᓄᒃᑎᑐᓪᓗ ᐊᔾᔨᒌᖏᓐᓇᕐᒪᑏᒃ, 
ᐱᓗᐊᖅᑐᒥ ᐱᒋᐊᓕᓵᖅᑎᓪᓗᒋᑦ ᐃᓕᓐᓂᐊᓕᓵᖅᑐᑎᒃ ᑎᑭᑦᑐᒍ ᖁᕝᕙᓯᖕᓂᓕᖕᓄᑦ 12-ᒥᑦ, ᐊᔾᔨᒌᓂᑦ 
ᐱᓇᓱᒍᓐᓇᕐᕕᖃᖃᑦᑕᕐᒪᑕ ᐃᓕᓐᓂᐊᕈᓐᓇᖃᑦᑕᖅᑐᑎᒃ ᖃᓪᓗᓈᑎᑐᑦ ᐃᓄᒃᑎᑐᓪᓗ. ᐃᓄᐃᓪᓗ ᐅᖃᐅᓯᖓᑦ 
ᐱᖅᑯᓯᖓᓗ ᐊᑦᑎᖕᓂᖅᓴᐅᔭᕆᐊᖃᖖᒋᓚᖅ ᖃᓪᓗᓈᑎᑐᑦ ᐃᓕᓐᓂᐊᖅᑕᖏᓐᓂᑦ. 
 
ᐃᓛᓐᓂᒃᑯᑦ ᐃᓕᓐᓂᐊᕐᕕᖕᓄᐊᖅᑐᑕ, ᐃᒃᐱᐊᕐᔪᖕᒥ ᓲᕐᓗ ᑖᓐᓇ ᓄᓇᓕᐅᔪᖅ ᖃᐅᔨᒪᓂᖅᓴᒋᒐᒃᑯ. ᓄᒫᓇᓲᖑᒻᒪᑦ 
ᐃᓕᓐᓂᐊᕐᕕᖕᓄᐊᖅᑐᓂ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔾᔪᑎᒃᓴᖅᑕᖃᖖᒋᓗᐊᕐᓂᖓᓄᑦ. ᐃᓛᓐᓂᒃᑯᑦ ᐸᐃᑉᐹᕈᓗᖕᓂᑦ 
ᖃᖓᑕᓲᖖᒍᐊᓕᐅᓲᖑᒻᒪᑦ ᐃᓕᓐᓂᐊᕈᑎᒃᓴᑭᓗᐊᒧᑦ, ᑕᕝᕙᐅᑎᓪᓗᒋᑦ, ᐃᓕᓐᓂᐊᕐᓂᕋᖅᑕᐅᔪᑦ ᐃᓄᐃᑦ 
ᐱᖅᑯᓯᐊᓂᑦ ᐅᖃᐅᓯᖓᓐᓂᒡᓗ.  
 
ᖃᐅᔨᒪᓪᓗᖓ ᒥᑭᓐᓂᖅᓴᐅᔪᑦ ᓄᓇᓕᐅᔪᑦ ᓂᐅᕐᕈᕕᐅᓗᐊᖃᑦᑕᖏᓐᓂᖏᓐᓂ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᖖᒑᖅᑐᓄᑦ ᓄᓇᓕᐅᔪᓄᑦ ᒥᑭᓐᓂᖅᓴᐅᔪᓄᐊᒃᑲᔪᖏᒻᒪᑕ. ᐃᑉᐱᒍᓱᒃᑲᓗᐊᕐᒪᖔᑕ 
ᓇᓗᓇᖃᑦᑕᕐᒪᑕ ᑕᑯᔪᓐᓇᑦᑎᐊᖃᑦᑕᖏᓐᓇᑦᑎᒍᑦ. ᒥᑭᓐᓂᖅᓴᐅᔪᓄᐊᕈᔅᓯ ᓄᓇᓕᐅᔪᓄᑦ ᖃᐅᔨᒐᔭᖅᑐᓯ 
ᐃᓕᓐᓂᐊᖅᑎᑦᑎᔾᔪᑎᒃᓴᑭᓐᓂᖏᓐᓂ ᐊᑐᓂ ᐃᓕᓐᓂᐊᕐᕕᐅᔪᑦ.  
 
ᐊᒻᒪ ᒥᓂᔅᑕ ᐅᖃᖅᑲᐅᒋᓪᓗᓂ ᐃᓕᓐᓂᐊᖅᑐᒃᓴᐃᑦ ᐊᒥᓱᒃᑲᓐᓂᐅᓕᕐᓂᕋᖅᑐᓂᒋᑦ. ᐅᐱᒋᕙᕋ ᑕᒪᓐᓇ ᓱᕈᓰᓪᓗ 
ᐃᓕᓐᓂᐊᕆᐊᖃᑦᑕᕐᒪᑕ. ᑐᓴᑲᐃᓐᓇᖏᑦᑎᐊᕋᒪ ᐅᖃᐅᓯᖃᖅᑐᒥᑦ ᐃᓅᓯᓕᕆᔨᓂᑦ. ᐊᒥᓱᒃᑲᓐᓂᐅᓕᕐᒪᑕ 
ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᖅᑐᑦ ᐃᓚᖏᓪᓗ ᐊᒃᓱᕈᓕᑐᐃᓐᓇᕐᒪᑕ ᐃᓄᒋᐊᓗᐊᕐᓂᖏᓐᓄᑦ ᐊᒻᒪ 
ᐃᓂᒃᓴᑭᓗᐊᕐᓂᖏᓐᓄᑦ.  
 
ᐃᓂᒃᓴᑭᓗᐊᕐᓂᖏᓐᓄᑦ ᓱᖁᑎᒋᔭᐅᑦᑎᐊᖖᒋᓗᐊᕐᓂᖏᓐᓄᓪᓗ, ᐊᒥᓱᑦ ᓱᕈᓰᑦ ᐱᑦᑎᐊᕈᓐᓃᖃᑦᑕᕐᒪᑕ. ᐃᓕᓴᐃᔩᑦ 
ᐸᐃᕆᓕᑐᐃᓐᓇᖅᐸᒃᑐᑎᒃ ᐊᓯᖏᑕ ᕿᑐᕐᖓᖏᓐᓂᑦ, ᐃᓕᓐᓂᐊᖅᑎᑦᑎᖏᓐᓂᖅᓴᐅᓕᖅᑐᑎᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᑭᓐᓂᖏᓐᓄᑦ. ᐃᓕᓐᓂᐊᖅᑏᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐊᕐᕌᒍᑕᒫᑦ 
ᐃᓅᓯᓕᕆᔨᖃᒃᑲᓐᓂᕆᐊᓕᐅᒐᓗᐊᑦ ᐃᓕᓐᓂᐊᕐᕕᒋᔭᐅᔪᑦ.  
 
ᐃᓅᓯᖃᑦᑎᐊᖅᑐᓂ ᐃᑲᔪᖅᑐᖅᑕᐅᑦᑎᐊᖅᑐᓂ ᐊᑐᓂ ᐊᖏᔪᖅᑳᕆᔭᒧᑦ ᐱᒻᒪᕆᐅᒻᒪᑦ ᑭᐊᑐᐃᓐᓇᐅᑉ 
ᐃᓕᓐᓂᐊᕈᓐᓇᕐᓂᖓᓄᑦ ᐃᓕᓐᓂᐊᕐᕕᖕᒥᑦ. ᑖᒃᑯᐊ ᒪᕐᕉᒃ ᐅᖃᐅᓯᕆᔪᒪᓪᓗᐊᑕᖅᑲᐅᒐᒃᑭᒃ. ᐅᐱᒍᓱᑦᑎᐊᖅᐳᖓ 
ᑮᓇᐅᔭᖅᑕᖃᓕᕐᓂᐊᕐᓂᖓᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᑦ ᐃᓕᓐᓂᐊᕐᕕᖕᓂᑦ ᐃᓕᓐᓂᐊᖅᑎᖁᑎᑦᑎᓐᓄᑦ, 
ᐱᓗᐊᖅᑐᒥ ᐊᓈᓇᒋᔭᐅᔪᓄᑦ ᐃᓕᓐᓂᐊᖅᑐᑦ ᐃᑲᔪᖅᑕᐅᔪᓐᓇᖃᑦᑕᕐᓂᐊᓕᕐᒪᑕ. ᑕᑯᔪᒪᖕᒥᔪᖓ ᐃᓕᓐᓂᐊᕐᕕᖕᓂᑦ 
ᐃᓅᓯᓕᕆᔨᒋᔭᐅᔪᑦ ᐃᑲᔪᖅᑐᖅᑕᐅᑦᑎᐊᖅᑎᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ 
ᐃᓕᓐᓂᐊᕐᕕᖕᓂᑦ.  

ᐃᖅᑲᐃᑎᑦᑐᒪᒋᕙᔅᓯ ᐃᓕᓐᓂᐊᖅᑏᑦ ᓄᓇᓕᖁᑎᑦᑎᓐᓂ ᐱᒻᒪᕆᐅᓂᖏᓐᓂ. ᑕᐃᒫᒃ 
ᖁᕕᐊᓱᓐᓂᖅᓴᐅᖃᑦᑕᕐᓂᐊᕐᒪᑕ ᐃᓕᓐᓂᐊᕐᕕᖏᓐᓂ ᐱᓕᒻᒪᒃᓴᑦᑎᐊᕐᓗᑎᒃ ᐃᓕᓴᐃᔩᓪᓗ 
ᐃᓕᓐᓂᐊᖅᑎᑦᑎᔾᔪᑎᒃᓴᖃᑦᑎᐊᕐᓗᑎᒃ. ᐃᓕᑦᑎᕕᒋᓯᒪᒐᑦᑎᒍᑦ ᐊᖓᔪᖅᑳᕗᑦ ᐊᖓᔪᖅᑳᕗᓪᓗ 
ᐃᓕᓐᓂᐊᕐᕕᓐᓃᓚᐅᖅᓯᒪᓂᑰᓗᑎᒃ ᐱᓚᐅᕋᑎᒃ ᑭᓯᐊᓂ ᖃᓄᐃᓕᐅᕆᐊᒃᓴᖅ ᖃᐅᔨᒪᓚᐅᕐᒪᑕ.  
 
ᐃᓛᑎᒍᑦ ᐃᓕᓐᓂᐊᕐᕕᖕᓃᖃᑦᑕᖅᓯᒪᔪᑎᒍᑦ, ᐊᒥᓱᖖᒍᖅᐸᓪᓕᐊᑐᐃᓐᓇᕐᒪᑕ ᐱᓕᒻᒪᒃᓯᒪᔪᑦ ᐅᕙᒍᑎᑐᑦ 
ᐃᓐᓇᐅᑎᒋᔫᒐᓗᐊᑦ. ᐃᓅᓯᓕᕆᓂᐅᔪᑦ ᐃᓕᓐᓂᐊᕐᕕᖕᓂ, ᒪᓕᒃᑐᒋᑦ ᐊᒥᓲᓕᖅᐸᓪᓕᐊᓂᖏᑦ 
ᐃᓕᓐᓂᐊᕆᐊᖃᑦᑕᖅᑐᑦ ᐊᕐᕌᒍᑕᒫᑦ, ᐃᓕᓐᓂᐊᕐᕕᖕᓂ ᐃᓅᓯᓕᕆᔨᐅᔪᑦ ᐊᒥᓱᕈᕆᐊᖅᑕᐅᓪᓗᐊᕆᕗᑦ ᒪᓕᒡᓗᑎᒃ 
ᐃᓕᓐᓂᐊᖅᑎᓄᑦ ᐃᑲᔪᕈᓐᓇᑦᑎᐊᖃᑦᑕᕐᓂᐊᕐᒪᑕ.  
 
ᐃᓕᓐᓂᐊᕐᓂᖅ ᐱᒻᒪᕆᐊᓘᖕᒪᑦ ᓄᓇᓕᓕᒫᓂᑦ ᐱᐅᔪᐊᓗᖕᓂᓗ ᐃᓕᓐᓂᐊᕐᕕᖃᐅᖅᑐᑕ. ᖁᔭᓕᕗᒍᑦ 
ᐃᓕᓐᓂᐊᕐᕕᖃᐅᕋᑦᑕ. ᐊᐅᓱᐃᑦᑐᒥᑦ, ᓲᕐᓗ, ᐊᒥᓱᕈᕆᐊᖅᑕᐅᓚᐅᕐᒪᑕ ᐃᓕᓐᓂᐊᕐᕕᖏᑦ ᐊᐅᓱᐃᑦᑐᕐᒥ, 
ᖁᕕᐊᓱᒃᐳᖓ ᐅᖃᕈᓐᓇᕋᒪ ᐱᕚᓪᓕᖅᓯᒪᑦᑎᐊᓕᕐᓂᖏᓐᓂ ᐊᒻᒪ ᖃᐅᓱᐃᑦᑐᕐᒥ ᐃᓚᒋᐊᖅᑕᐅᓂᐊᕆᓪᓗᑎᒃ 
ᐃᓕᓐᓂᐊᕐᕕᖏᑦ. ᑕᒪᒃᑯᐊ ᑕᒪᔾᔭ ᐊᔭᐅᖅᑐᑦᑎᐊᕈᒪᔭᒃᑲ ᐊᓯᓐᓄᓪᓗ ᐊᔭᐅᖅᑐᖅᑕᐅᑦᑎᐊᖁᓪᓗᒋᑦ.  
 
ᑖᒃᑯᐊ ᑕᕝᕙ ᒪᕐᕉᒃ ᐅᖃᐅᓯᕆᔪᒪᖅᑲᐅᔮᒃᑲᒃ; ᐃᓄᒃᑎᑐᑦ ᐅᖃᐅᓯᖓᑦ ᐊᒻᒪ ᐃᓕᓐᓂᐊᕐᕕᖕᓂᑦ ᐃᓅᓯᓕᕆᔩᑦ. 
ᐃᓗᐊᓐᖏᓕᐅᕈᑦ ᐊᖓᔪᖅᑳᕆᔭᓃᖓᕗᖅ ᕿᑐᕐᖓᖏᑦ ᐊᖏᕐᕋᖅᓯᒪᓕᕌᖓᒥᒃ ᐃᓕᓐᓂᐊᕕᒻᒥᒃ 
ᑐᓴᐅᒪᖃᑎᒌᓐᖏᓗᐊᖅᐸᒻᒪᑕ ᐃᓄᒃᑎᑐᑦ. 
 
ᓱᕈᓰᑦ ᐅᖃᐅᓯᕐᒥᓂᒃ ᐊᑐᑦᑎᐊᖖᒋᓗᐊᖅᑎᓪᓗᒋᑦ ᐊᖏᕐᕋᒥᖕᓂᒃ, ᑭᒃᑯᑐᐃᓐᓇᐃᑦ ᐅᖃᖃᑦᑕᕐᒪᑕ 
ᐅᖃᕈᓐᓇᑦᑎᐊᖖᒋᓗᐊᖃᑦᑕᕐᒪᑕᒎᒃ ᐃᓕᓐᓂᐊᕐᕕᖏᓐᓂ. ᑕᐃᒪᐃᖏᑦᑎᐊᕐᒪᑦ, ᐃᓕᑦᑐᓐᓇᖅᑐᐃᓐᓇᐅᒐᑦᑕ, 
ᐃᓕᑦᑐᓐᓇᕐᒥᖕᒪᑕ ᐊᑖᑕᓕᒫᕌᓗᒃᐳᓐ ᖃᓪᓗᓇᐅᔭᕈᓐᓇᖅᑐᐃᓐᓇᐅᓚᐅᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᐅᖃᐅᓯᒃᓴᑐᐃᓐᓇᕐᓃᑦᑐᒍᑦ. ᐃᓂᒃᓴᖃᖅᑎᑦᑎᓂᐊᖅᐳᖓ ᑕᒪᑐᒧᖓ, ᑭᓯᐊᓂ 
ᐊᐱᖅᑯᓯᓂᑦ ᐅᐊᑦᑎᐊᕈᖔᖅ ᑲᒪᔪᒪᓪᓗᖓ. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᓇᐅᑦᑐᒥᒃ ᐅᖃᕈᒪᑐᐃᓐᓇᖅᑐᖓ. ᐃᑲᔪᖅᑐᑦᑎᐊᕋᒃᑯ ᐅᖃᐅᓯᐅᖅᑲᐅᔪᖅ 
ᐅᓪᓗᒥᒃᑲᓐᓂᖅ. ᐱᓗᐊᖅᑐᒥ ᐱᔾᔪᑎᒋᓪᓗᒍ ᐅᖃᐅᓯᓕᕆᓂᕐᒧᐊᖓᔪᖅ. ᐊᓕᐊᓇᐃᒍᓱᑦᑎᐊᖅᐳᖓ ᑮᓇᐅᔭᐃᑦ 
ᑖᒃᑯᓄᖓ ᑐᕌᖓᔪᑦ ᐊᒥᓱᕈᕆᐊᖅᑕᐅᓐᓂᕐᒪᑕ. ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᓄᓇᓕᖕᓃᑦᑐᑦ 
ᐊᑐᕈᓐᓇᑦᑎᐊᕐᓂᐊᕐᒪᑕ ᑖᒃᑯᓂᖓ ᑮᓇᐅᔭᓂᑦ.  
 
ᐊᒥᓱᕈᖅᐸᓪᓕᐊᑐᐃᓐᓇᕋᑦᑕ ᓱᒃᑲᔪᒥᑦ, ᖃᐅᔨᒪᒐᑦᑕ ᒪᒃᑯᒃᑐᖁᑎᕗᑦ ᐊᒥᓱᕈᖅᐸᓪᓕᐊᑐᐃᓐᓇᕐᓂᖏᓐᓂ ᓱᒃᑲᔪᒥᑦ, 
ᐃᓕᓐᓂᐊᕐᕖᑦ ᒥᑭᓗᐊᕐᓕᕐᓂᖏᓐᓂ, ᐱᓗᐊᖅᑐᒥ ᒥᑭᓐᓂᖅᓴᐅᔪᓂᑦ ᓄᓇᓕᖕᓂᑦ. ᑕᐃᒫᒃ 
ᐊᑲᐅᖖᒋᓕᐅᕈᑎᖃᖃᑦᑕᕐᒪᑕ ᐃᓕᓐᓂᐊᖅᑏᑦ ᐸᒻᒥᐅᕋᐅᑎᓂᖏᓐᓄᑦ. ᐃᓕᓐᓂᐊᖅᑎᑦᑎᔾᔪᑎᒃᓴᑭᖃᑦᑕᕐᒪᑕ 
ᐊᓕᐊᓇᐃᒍᓱᒃᐳᖓ ᐃᓕᓴᐃᔩᑦ ᐃᑲᔪᖅᑐᖅᑕᐅᒻᒪᑕ. ᖁᕕᐊᓱᒃᐳᖓ ᑐᓴᕈᓐᓇᕋᒪ, ᐱᐅᒻᒪᑦ ᑕᒪᓐᓇ ᑐᓴᖅᑐᒍ. 
ᐱᓂᐊᒐᒃᓴᐅᔪᓂᑦ ᐱᔨᑦᓯᕈᑕᐅᔪᓂᒡᓗ, ᖃᔅᓰᓐᓇᐅᒐᓗᐊᓂᑦ ᐅᖃᕈᒪᑐᐃᓐᓇᑲᐃᓐᓇᖅᑐᖓ.  
 
ᐃᓕᓐᓂᐊᖅᑐᑦ ᐃᓕᓴᐃᔨᒃᓴᐅᓂᕐᒧᑦ, ᐃᓕᓐᓂᐊᕆᐊᖏᓐᓇᖃᑦᑕᕐᒪᑕ. ᐃᓕᓐᓂᐊᖃᑦᑕᕐᒪᑕ ᐊᕐᕌᒍᓄᑦ ᐱᖓᓱᓄᑦ 
ᐃᓕᓴᐃᔨᐅᓂᕐᒧᑦ ᐃᓕᑕᕆᔭᐅᔾᔪᑎᑖᕋᓱᒃᑐᑎᒃ, ᑕᒻᒪᕈᒪ, ᐅᖃᐅᔾᔭᐅᔪᓐᓇᖅᑐᖓ. ᖃᐅᔨᒪᓪᓗᖓ 
ᓯᓚᑦᑐᖅᓴᕐᕕᒡᔪᐊᕐᒦᑦᑐᑦ, ᐃᑲᔪᖅᑕᐅᓪᓗᑎᒃ ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖓᓂᑦ ᐊᖏᖃᑎᒌᒍᑕᐅᓂᑰᔪᒧᑦ, 
ᐃᑲᔪᖃᑦᑕᕐᒪᑕ ᐃᓅᖃᑎᑦᑎᓐᓂ. ᐊᖏᖃᑎᒌᒍᑕᐅᓂᑰᔪᑦ ᐊᑐᖅᑎᓪᓗᒋᑦ ᑕᑯᔪᒪᒐᑦᑕ 
ᐱᓕᒻᒪᒃᓴᖅᑎᑕᐅᖃᑦᑕᕐᓂᐊᕐᒪᑕ ᐃᓄᖁᑎᕗᑦ.  
 
ᓄᑖᕕᓂᐅᒐᑦᑕ ᒐᕙᒪᐅᓪᓗᑕ ᑲᑐᔾᔨᖃᑎᒌᑦᑎᐊᕆᐊᖃᖅᐳᒍᑦ ᑲᔪᓯᑦᑎᐊᕐᓂᐊᕋᑦᑕ. ᐊᖏᖃᑎᒌᒍᑕᐅᓂᑰᔪᑦ 
ᑕᑯᔪᒪᒐᓗᐊᕋᒃᑭᑦ ᐅᕙᑦᑎᓐᓄᑦ ᐊᑑᑎᖃᖅᑎᓪᓗᒋᑦ. ᖃᐅᔨᒪᒐᑦᑕ ᐃᓄᐃᑦ ᐃᓕᓴᐃᔩᑦ ᓄᓇᕘᒦᑦᑐᑦ 
ᐊᒥᓱᕈᖅᐸᓪᓕᐊᓂᖏᓐᓂᑦ. ᐃᓛᓐᓂᒃᑯᑦ ᐊᑲᐅᖖᒋᓕᐅᕈᑎᑕᖃᖃᑦᑕᖅᑑᒐᓗᐊᖅ ᓯᓚᑦᑐᖅᓴᕐᕕᒡᔪᐊᕐᒧᐊᕋᓱᒃᑐᑎᒃ  

ᐃᓕᑕᕆᔭᐅᔾᔪᑎᑖᕋᓱᒃᑐᑎᒃ, ᐊᖏᖅᑕᐅᖃᑦᑕᖏᒻᒪᑕ ᐅᖃᐅᔾᔭᐅᓪᓗᑎᒃ ᐊᖏᖅᑕᐅᔪᓐᓇᖏᒻᒪᑕᒍᖅ 
ᐃᓕᓐᓂᐊᖅᑕᒥᖕᓂᒃ ᐃᓱᓕᑦᑎᓯᒪᖏᒻᒪᑕ.  
 
ᐅᓇ ᐆᒃᑑᑎᒋᔪᒪᑐᐃᓐᓇᖅᑕᕋ. ᑕᕝᕙᓂ, ᐃᓄᐃᑦ ᐅᖃᐅᔾᔭᐅᓚᐅᕐᒪᑕ, ᐃᓕᓴᐃᔨᐅᓂᕐᒧᑦ ᐊᔪᖏᔾᔪᑎᖃᕋᓗᐊᖅᑐᑎᒃ, 
ᐃᓕᓴᐃᔨᓪᓚᕆᐅᖏᒻᒪᑕ ᐃᓱᓕᑦᑎᓂᕐᒧᑦ ᐃᓕᑕᕆᔭᐅᔾᔪᑎᖃᖏᒻᒪᑕ. ᑖᓐᓇ ᐅᒃᑐᑎᒋᑐᐃᓐᓇᖅᑕᕋ 
ᐊᑲᐅᖖᒋᓕᐅᕈᑎᔪᖃᓕᖅᐸᑦ ᐋᖅᑭᒋᐊᕈᓐᓇᓛᕋᑦᑎᒍᑦ ᓯᕗᓂᑦᑎᓐᓂ.  
 
ᓯᕗᓂᑦᑎᓐᓄᑦ ᑕᑯᕗᖓ ᐆᒃᑑᑎ ᓲᕐᓗ ᒥᑦᑎᒪᑕᓕᖕᒥ, ᓄᑲᖅᑎᐅᔪᓄᑦ ᐃᓕᓐᓂᐊᕐᕕᐅᔪᖅ ᐃᓕᓴᐃᔨᖃᕐᒪᑦ 
ᐃᓄᐃᓐᓇᐸᓗᖕᓂᑦ ᒪᓕᒡᓗᑎᒍᑦ ᐆᒃᑑᑎᒋᔪᓐᓇᕋᑦᑎᒍᑦ. ᐃᓄᐃᑦ ᐃᓕᓴᐃᔩᑦ, ᑐᓱᒋᑦᑎᐊᖅᐸᕗᑦ ᓲᖃᐃᒻᒪ 
ᐃᓄᒃᑕᑑᒻᒪᑕ ᑲᑐᔾᔨᓪᓗᑎᒃ ᐃᓕᓴᐃᔨᐅᓪᓗᑎᒃ ᓄᓇᕘᓕᒫᒥᑦ. ᐅᐱᒋᔭᕆᐊᖃᕋᑦᑎᒍᑦ. ᐊᐱᖅᓱᕐᓂᐊᖅᑐᖓ ᑕᒪᑐᒪ 
ᒥᒃᓵᓄᑦ ᐃᓗᐊᒍᑦ ᐱᓂᐊᒐᒃᓴᐃᑦ ᐱᔨᑦᓯᕈᑕᐅᔪᓪᓗ ᐱᓪᓗᒍ ᐃᓕᓐᓂᐊᕐᓂᓕᕆᓂᖅ.  
 
ᐅᖃᐅᓯᕆᓱᖓᐅᑎᓐᓂᐊᖅᑕᕋ ᐱᔾᔪᑎᒋᓪᓗᒍ ᑎᑎᕋᖃᑦᑕᕐᓂᖅ ᐃᓕᓐᓂᐊᕐᕕᖕᓂᑦ. ᖃᐅᔨᒪᕕᓯ ᑎᑎᕋᕈᓯᕗᑦ 
ᖁᕐᓗᖅᑑᒥᑦ, ᒪᕐᕉᓕᖅᑲᖓᖅᑰᔨᓂᖓᓂᒃ? ᓯᕗᓪᓕᕐᐹᖅ ᓄᑖᖅ ᑎᑎᕋᕈᓯᐅᖃᑦᑕᓕᕐᑐᖅ ᐊᒻᒪ ᐊᐃᑉᐸᖓ ᐱᑐᖃᖅ 
ᑎᑎᕋᕈᓯᑐᖃᖅ ᓱᓕ ᐊᑐᖅᑕᐅᖃᑦᑕᕐᒪᑦ. ᐅᖃᐅᓯᕆᓂᐊᖅᑕᕋ ᑕᒪᓐᓇ ᐊᒻᒪ ᑕᐃᒃᑯᐊ ᐃᓕᓐᓂᐊᕐᕖᑦ ᑕᒪᒃᑯᓂᖓ 
ᐊᑐᖅᑐᑦ ᒫᓐᓇᒃᑯᑦ, ᐊᐱᖅᓲᑎᒋᓂᐊᖅᑕᕋ ᑕᒪᓐᓇ.  
 
ᓇᓗᓇᐃᖅᓯᕕᐅᑦᑎᐊᖏᑦᑕᕌᖓᑦᑕ ᑕᒪᒃᑯᓂᖓ, ᖁᕕᐊᓲᑎᒋᖃᑦᑕᖏᓐᓇᑦᑎᒍᑦ ᒪᕐᕉᓕᖅᑲᖓᔪᓂᑦ 
ᑎᑎᕋᐅᓯᖃᖅᑐᓂ. ᓱᕈᓯᕗᑦ ᒥᑭᔫᒻᒪᑕ ᐃᓕᓐᓂᐊᕈᒪᓪᓗᑎᓪᓗ.  ᐃᓱᒪᓛᕐᒪᑕ ᓱᒻᒪᑦ, ᐱᓱᑦᑎᓪᓗᒋᑦ ᓯᓚᒃᑯᑦ, ᖃᓄᖅ 
ᑎᑎᕋᕈᓯᕐᒥᒃ ᐊᑐᕐᓂᐊᕐᒪᖔᕐᒥᒃ.  ᐅᓇ ᐊᑐᖅᑕᔅᓴᕆᕙᕌ ᑎᑎᕋᕈᓯᖅ ᐋᒡᒐᓘᓐᓃᑦ.  ᒪᕐᕈᐃᓕᖅᑲᖓᖅᑰᔨᒻᒪᑎᒃ 
ᑎᑎᕋᕈᓰᒃ, ᑕᒪᓐᓇ ᐊᐱᖅᑯᑎᒋᔪᒪᒐᒃᑯ. 
 
ᐃᓚᖓᓄᓪᓗ ᐱᔾᔪᑎᒋᓪᓗᒍ ᐃᑲᔫᓯᐊᖅᑐᓕᕆᓂᖅ, $740,000 ᑐᓂᔭᐅᓚᐅᖅᑐᑦ ᑕᕝᕙᓂ ᐊᕐᕌᒍᒥ.  ᑕᒪᓐᓇ 
ᖁᕕᐊᒋᕙᕋ ᐊᒥᓲᓂᖓ ᑭᓯᐊᓂ ᐊᑯᓂᐅᓂᐊᖅᑐᒥᑦ ᐊᐱᕆᓛᕋᒃᑯ ᒥᓂᔅᑕ ᒪᑐᒪ ᒥᔅᓵᓄᑦ ᖃᓄᐃᓐᓂᕐᒪᖔᑕ 
ᐱᓕᕆᐊᑦ ᐊᑐᕐᓂᐊᖅᑕᕗᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ. 
 
ᑕᒪᑐᒧᖓ ᓇᓗᓇᐃᖅᓯᕕᐅᔪᒪᓂᐊᖅᐳᖓ ᐅᐊᑦᑎᐊᕈᒋᐊᖅ ᐊᐱᖅᓱᓕᕈᑦᑕ.  ᑕᒪᔾᔭ ᐊᒥᓲᓐᖏᑦᑐᑦ 
ᐅᖃᐅᓯᕆᔪᒪᖅᑲᐅᔭᒃᑲ ᐅᓪᓗᒥ.  ᖁᔭᓐᓇᒦᒃ ᑐᓵᔭᐅᕋᑖᕋᒪ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᕼᐊᕕᐅᔭᖅ, ᐅᖃᐅᓯᕆᔭᖓᓄᑦ ᐅᑎᕐᓂᐊᖅᐳᒍᑦ ᐊᐱᖅᓱᕐᓇᐅᓕᖅᐸᑦ.  ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᐃᑦᑐᒥᒃ ᐅᖃᐅᓯᔅᓴᖃᖅᐳᖓ.  
ᓄᓇᕗᒻᒥᐅᖑᖃᑕᐅᒐᒪ, ᐃᓅᓪᓗᖓ, ᖃᓪᓗᓇᐅᔭᕈᓐᓇᕐᓇᖓ.  ᐅᖃᐅᓯᕆᓕᕋᒃᑯ ᖁᓕᐅᓗᐊᖅᑐᓂᒃ ᐊᕐᕌᒍᓂᒃ.  
ᐱᕈᖅᓴᔾᔪᑎᒋᓚᐅᕋᒃᑯ. 
 
ᐃᓛᓐᓂᒃᑯᑦ ᐱᓪᓗᒍ ᐃᓅᔪᒍᑦ, ᓄᓇᑦᑎᓐᓂᑦ ᐆᑦᑑᑎᒋᓗᒍ, ᐃᓚᖏᑦ ᐊᐱᕆᕙᒻᒪᑕ, ᓱᒻᒪᑦ ᐃᓕᓐᓂᐊᖅᑎᕗᑦ 
ᖃᓪᓗᓛᑎᑐᐃᓐᓇᖅ ᐃᓕᓐᓂᐊᖅᑎᑕᐅᕙᓐᖏᓚᑦ ᐃᓄᑦᑎᑐᑦ ᐃᓕᓐᓂᐊᖅᑎᑕᐅᓛᑐᐃᓐᓇᕐᓗᑎᒃ ᑭᖑᕐᖓᒍᑦ.  
ᐊᖏᔪᖅᑳᕆᔭᐅᔪᓪᓗ ᐊᐱᖅᓱᐸᒻᒪᑕᓴ ᓱᒻᒪᑦ ᐃᓕᓐᓂᐊᖅᑎᕗᑦ ᐃᓕᓐᓂᐊᖅᑎᑕᐅᑦᑎᐊᖅᐸᓐᖏᒻᒪᖔᑕ 
ᖃᓪᓗᓈᑎᑐᑦ ᐃᖅᑲᓇᐃᔮᖃᑦᑎᐊᕈᓐᓇᖁᓪᓗᒋᑦ ᐱᕈᕈᑎᓪᓗ ᓇᒻᒥᓂᖅ ᐅᖃᐅᓯᕐᒥᓂᒃ ᐃᓕᓐᓂᐊᓕᕐᓗᑎᒃ.   

ᑖᒃᑯᐊ ᒪᕐᕉᒃ ᐃᓕᓐᓂᐊᕐᓃᒃ ᐊᔾᔨᒌᔅᓴᐃᓐᓇᖅᑎᒍᑦ ᐊᑐᖅᑕᐅᒋᐊᖃᕐᒪᑎᒃ.  ᐅᕙᓐᓄᓪᓕ, ᐅᑉᐱᕈᓱᑉᐳᖓ 
ᑕᑯᒋᐊᖅᑎᓪᓗᑕ ᓯᓚᕐᔪᐊᕐᒥ, ᔮᑉᐸᓃᓰᑦ ᐆᑦᑑᑎᒋᓗᒋᑦ, ᐊᓯᖏᑦ ᓯᓚᕐᔪᐊᕐᒥᐅᑦ, ᐊᑐᑦᑎᐊᕐᒪᑕ ᐅᖃᐅᓯᕐᒥᓂᒃ 
ᓴᐳᔾᔨᓪᓗᑎᓪᓗ ᐅᖃᐅᓯᕐᒥᓂᒃ ᐃᓕᖅᑯᓯᑐᖃᕐᒥᓂᓪᓗ ᐃᓕᓐᓂᐊᕐᕕᓐᓂᑦ ᑕᒪᓐᓇᓗ ᐱᐅᔪᒻᒪᕆᐅᕗᖅ ᑕᑯᒋᐊᖓ.  
ᑕᐃᒫᒃ ᑕᑯᒍᒪᒐᔭᖅᐳᖓ ᐅᕙᖓ ᓄᓇᓕᖓᓐᓂᑦ.  ᐊᑭᕋᖅᑐᖅᑕᐅᒐᓗᐊᕈᒪ ᐱᔪᓐᓇᕐᓂᒃᑲ ᐊᑐᕋᔭᕋᒃᑭᑦ, ᓴᐳᑎᓗᒍ 
ᐅᖃᐅᓯᕋ ᐊᒻᒪ ᐃᓕᖅᑯᓯᑐᖃᕋ, ᐱᓗᐊᖅᑐᒥ ᑭᒡᒐᖅᑐᖅᑎᐅᑎᓪᓗᑕ ᐃᓄᖁᑎᑦᑎᓐᓄᑦ. 
 
ᑕᕝᕙᓂ ᒪᓕᒐᓕᐅᖅᑎᐅᓪᓗᑕ, ᐅᑉᐱᕈᓱᑉᐳᒍᑦ ᕕᓕᐊᒻᔅ ᐅᖃᐅᓯᕆᖅᑲᐅᔭᖏᑦ ᐊᖏᔪᖅᑳᖏᒃ ᖃᐅᔨᒪᓚᐅᓐᖏᒻᒪᑎᒃ 
ᖃᓪᓗᓈᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᖅᑎᑕᐅᓚᐅᕐᒪᓪᓗ ᐃᓄᐃᑦ ᐃᓕᖅᑯᓯᖓᓂᑦ ᖃᓪᓗᓇᐅᔭᕈᓐᓇᓕᖅᑐᓂᓗ 
ᐅᓪᓗᒥ.  ᐊᒥᓱᑦ ᒪᒃᑯᑦᑐᑦ ᓄᓇᕗᒻᒥ ᕿᑐᕐᖓᖃᐅᕐᒪᑕ, ᐊᖏᔪᖅᑳᕆᔭᐅᓪᓗᑎᒃ.  ᕿᑎᕐᒥᐅᓂ ᐆᑦᑑᑎᒋᓗᒍ, 
ᒪᒃᑯᑦᑐᐃᑦ ᐊᖏᔪᖅᑳᕆᔭᐅᔪᑦ ᐃᓄᑦᑎᑑᖅᐸᒍᓐᓃᕐᒪᑕ ᐱᓪᓗᒍ ᐊᖏᔪᖅᑳᖏᑦ ᐅᖃᐅᓯᕐᒥᒃ ᐊᑐᓐᖏᒻᒪᑕ. 
 
ᓱᕈᓯᖅ ᑐᑭᓯᐊᒍᓐᓃᕐᒪᑦ ᐃᓄᐃᑦ ᐅᖃᐅᓯᖓᓐᓂᑦ.  ᓴᓐᖏᔫᒋᐊᖃᖅᐳᒍᑦ.  ᐊᒥᓲᔪᒍᑦ ᓴᓐᖏᔪᒪᕗᒍᑦ 
ᐃᓕᖅᑯᓯᑐᖃᖅᑎᓐᓄᑦ ᐊᒻᒪ ᐅᖃᐅᓯᖅᑎᓐᓄᑦ.  ᐃᓚᖏᑦ ᐅᖃᕋᔭᕐᒪᑕ ᐃᖅᑲᓇᐃᔭᖅᑎᑦᑎᓚᐅᖅᑕ 
ᐃᓄᑦᑎᑐᐃᓐᓇᖅ ᐃᓕᓐᓂᐊᕐᕕᒻᒥᑦ ᐊᐅᓚᑦᑎᒐᔭᖅᑐᒥᑦ.  ᐃᖅᑲᕙᐃᔭᓕᖅᑎᑦᑎᓗᑕ ᖃᓪᓗᓇᐅᔭᕈᓐᓇᖏᑦᑐᒥᒃ.  
ᑕᒪᔾᔭ ᐃᓚᖏᑦ ᑐᓴᖃᑦᑕᖅᑕᒃᑲ ᓄᓇᓕᓐᓂᑦ.  ᑕᐃᒪᐃᒻᒪᑦ ᐃᑲᔪᖅᓱᕈᒪᕙᒃᑲ ᐃᓄᐃᑦ ᐅᖃᐅᓯᖏᑦ, ᐃᓄᐃᓐᓇᖅᑐᓐ 
ᐊᒻᒪ ᐃᓄᑦᑎᑐᑦ.  ᑐᓵᔪᓐᓇᕆᐊᖃᖅᐸᕗᑦ ᐊᒻᒪ ᑕᑯᖃᑦᑕᕐᓗᑎᒍ ᓄᓇᕗᒻᒥ. 
 
ᐃᑉᐸᔅᓴᖅ ᒪᓕᒐᓕᐅᖅᑎ ᑎᑎᖅᑲᒃᑯᑦ ᓇᓗᓇᐃᖅᓯᓚᐅᕐᒪᑦ ᑕᕝᕙᓂ ᑲᑎᒪᕕᒻᒥ, ᑎᑎᖅᑲᓂᒃ ᑕᑯᑐᐃᓐᓇᕐᓗᓂ 
ᐃᑲᔫᑎᖃᖅᐳᖅ.  ᑎᑎᕋᖅᓯᒪᒻᒪᑕ ᐅᕙᒍᑦ ᐅᖃᐅᓯᖓᓐᓂᑦ.  ᑕᑯᓐᖏᓐᓇᒪ ᐃᓄᑦᑎᑐᑦ ᐅᖃᐅᓯᕐᒥᒃ, ᒪᓐᓇ ᐃᓄᐃᑦ 
ᓄᓇᒋᕚ?  ᑕᒪᒃᑯᐊ ᑳᐱ ᐱᖃᑦᑕᖅᑕᕗᑦ, ᐃᒥᖅ, ᕼᐋᑦ ᓵᑲᓚᑦ (ᑯᑯ), ᐃᓄᐃᑦ ᓄᓇᖏᓐᓂᑦ ᐃᓄᑦᑎᑐᑦ 
ᐅᖃᐅᓯᖃᓐᖏᒻᒪᑕ ᓂᕆᔭᔅᓴᓂᒃ ᓂᕆᕕᓐᓂᑦ. 
 
ᓄᐊᑦᑎᕙᓪᓕᐊᒍᑦᑕ ᑭᓯᐊᓂ ᐅᖃᐅᓯᕐᓂᒃ ᓄᓇᕗᒻᒥ ᓯᕗᒧᐊᒋᐊᖅᐸᓪᓕᐊᓂᐊᕋᑦᑕ.  ᑕᐃᒪᐃᒻᒪᑦ 
ᑕᑯᕙᓪᓕᐊᒋᐊᖃᖅᐳᒍᑦ ᐃᓄᑦᑎᑐᑦ ᑎᑎᕋᖅᓯᒪᔪᓂᒃ.  ᑭᓱᒥᒃ ᐅᑕᖅᑭᕕᑕ?  ᐅᑕᖅᑮᓐᓇᕐᓂᐊᕈᑦᑕ ᑕᒪᒃᑯᐊ 
ᐊᑲᐅᓐᖏᓕᐅᕈᑎᐅᔪᑦ ᐱᔾᔪᑎᖃᕐᓂᐊᕐᒪᑕ ᐊᒻᒪ ᓄᐊᑉᐸᓪᓕᐊᓗᑎᒃ.  ᑕᐃᒪᐃᒻᒪᑦ, ᐃᓄᑦᑎᑐᑦ ᐅᖃᐅᓯᖅ 
ᓴᓐᖏᓕᖅᐹᓪᓕᖅᑎᕈᒪᒐᕋ ᐱᓪᓗᒍ ᐊᑐᑦᑎᐊᕈᒪᒐᑦᑎᒃᑯ ᑕᒫᓃᖁᓪᓗᑎᒍᓗ.  ᐊᑐᑐᐃᓐᓇᖏᓪᓗᑎᒍ 
ᐱᓯᒪᐃᓐᓇᕈᒪᒐᑦᑎᒃᑯ. 
 
ᓇᐃᓈᖅᑐᒥᒃ ᑕᒪᓐᓇ ᐃᓚᒋᐊᕈᒪᑐᐃᓐᓇᖅᐸᕋ, ᐃᓕᓐᓂᐊᖅᑏᑦ ᓄᓇᓕᑦᑎᓐᓂᑦ ᐱᔭᕇᖅᓯᓯᒪᔪᑦ 12-ᒥᑦ 
ᐃᓛᓐᓂᒃᑯᑦ ᐃᓕᓐᓂᐊᑲᓐᓂᖅᐸᒻᒪᑕ, ᓲᕐᓗ ᓄᓇᕗᑦ ᓯᕗᓂᔅᓴᕗᑦ.  ᐃᓂᔅᓴᖃᖅᐸᖏᒻᒪᑕ ᐅᑕᖅᑭᒋᐊᖃᖅᑐᑎᓪᓗ.  
ᐃᓕᓐᓂᐊᒃᑲᓐᓂᕈᓐᓇᕋᔭᖅᐳᑦ ᐃᓂᔅᓴᖃᑦᑎᐊᕐᓂᖅᐸᑕ.  ᑭᓇᑐᐃᓐᓇᖅ ᐃᓕᓐᓂᐊᑲᓐᓂᕈᒪᑐᐃᓐᓇᕆᐊᖃᖅᐳᖅ 
ᑭᓯᐊᓂ ᐅᑕᖅᑭᒋᐊᖃᕐᒪᑕ ᐃᓂᔅᓴᖃᓐᖏᓐᓇᒥᒃ ᐃᓕᓐᓂᐊᕐᕕᓐᓂᑦ ᐃᓕᓐᓂᐊᑲᓐᓂᕐᓂᕐᒧᑦ. 
 
ᒪᒃᑯᑦᑐᓄᑦ ᐅᐸᑦᑕᐅᒃᑲᔪᑦᑐᑦ, ᐊᐃᑉᐸᖓᓐᓂᑦ ᐅᕙᖓ ᓄᓇᓕᖓᑕ ᐱᓗᐊᖅᑐᒥᓪᓗ ᐃᓕᓐᓂᐊᓕᕋᑖᓄᑦ 
ᐊᔭᐅᖅᓯᒐᓱᐊᖅᐳᒍᑦ ᐃᓕᓐᓂᐊᓕᕋᑖᖑᓂᖅᓴᐃᑦ ᐃᓄᑦᑎᑐᐃᓐᓇᐅᒋᐊᖃᖅᐳᑦ.  ᐱᔾᔪᑎᒋᓪᓗᒋᑦ ᐸᐃᕆᕖᑦ 
ᐋᖅᑭᑦᑎᐊᖅᓯᒪᔪᒻᒪᕆᐅᒻᒪᑕ ᐸᐃᕆᕕᕗᑦ ᓄᓇᓕᑦᑎᓐᓂᑦ.  ᑭᓯᐊᓂ ᓱᕈᓯᕐᓄᑦ ᐃᖅᑲᓇᐃᔭᖅᑎᑕᖃᕆᐊᖃᖅᑐᒋᕙᕋ 
ᐅᖃᐅᓯᖏᓐᓂᑦ ᐊᑐᖅᑐᓂᒃ ᐃᓄᑦᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᓐ.  ᐃᓄᑦᑎᑐᐃᓐᓇᖅ ᐅᖃᓲᓂᒃ 
ᐃᖅᑲᓇᔭᐃᖅᑎᑕᐅᒋᐊᖃᖅᐳᑦ ᐸᐃᕆᕕᓐᓂᑦ ᐃᓄᑦᑎᑐᑦ ᐃᓕᓐᓂᐊᖅᑎᑦᑎᑎᐊᕈᓐᓇᖁᓪᓗᒋᑦ ᐸᐃᕆᔭᖏᓐᓄᑦ 
ᓱᕈᓯᕐᓄᑦ. 
 
ᐃᒃᓯᕙᐅᑖᖅ, ᐊᐱᖅᑯᑎᔅᓴᖃᒃᑲᓂᕐᓂᐊᖅᐳᖓ ᐅᐊᑦᑎᐊᕈ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐳᒃᑭᕐᓇᖅ.  ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᐃᓈᕐᓗᒍ ᐅᖃᐅᓯᖃᑐᐃᓐᓇᕈᒪᕗᖓ 
ᐃᓕᓐᓂᐊᖅᑎᑦᑎᓂᕐᒥᑦ ᐃᓄᑦᑎᑐᑦ ᐃᓕᓐᓂᐊᕐᕕᓐᓂᑦ.  ᓴᐳᑎᒍᒪᒐᑦᑎᒃᑯ ᐃᓄᑦᑎᑐᑦ ᐅᖃᐅᓯᖅ ᐊᒻᒪᓗ 
ᐊᒥᓱᒐᓗᐊᕐᒪᑕ ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᐃᓕᓐᓂᐊᕈᑕᐅᑎᔪᓐᓇᖅᑕᕗᑦ ᐃᓕᓐᓂᐊᕐᕕᐅᔪᒥ ᐅᓪᓗᒥᐅᔪᖅ. 
ᐃᓕᓐᓂᐊᖅᑎᒋᐊᖃᖅᑕᕗᑦ ᐃᓕᓐᓂᐊᖅᑎᐅᔪᑦ ᐃᓕᖅᑯᓯᐅᔪᒥᒃ ᐅᓪᓗᒥᐅᔪᖅ ᐊᑐᖅᑕᐅᕙᒍᓐᓃᖅᑐᒥᒃ ᐅᓪᓗᒥᐅᔪᖅ, 
ᐃᓕᖅᑯᓯᑐᖃᐅᔪᑦ ᐊᔪᓐᖏᓐᓂᐅᔪᑦ ᐃᓄᓐᓄᑦ ᒫᓐᓇᐅᔪᖅ ᐊᑐᖅᑕᐅᕙᒎᕐᓂᖅᑐᑦ. 
 
ᐃᓕᓐᓂᐊᖅᑎᑦᑎᔪᓐᓇᖅᑐᒍᑦ ᐃᒪᐃᑦᑐᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᓪᓗᕕᒐᓕᐅᕐᓂᕐᒥᒃ ᓯᓚᒥ ᐃᒃᑭᓇᖅᑐᐊᓗᒻᒥ, 
ᐱᓗᐊᖅᑐᒥᒃ ᐃᓅᓇᓱᐊᕐᓂᕐᒥᒃ ᐅᑭᐅᒃᑯᑦ. ᐊᒻᒪᓗ ᐱᑕᖃᕆᐊᖃᕐᒥᔪᖅ ᐃᓄᒃᑎᑐᑦ ᐃᓕᓐᓂᐊᕐᕕᐅᔪᒥᒃ ᐃᓚᖓᓐᓂ 
ᓄᓇᕗᒻᒥ ᓄᓇᓕᐅᔪᓂ, ᐊᒃᓱᐊᓗᒃ ᐊᑲᐅᒐᔭᕐᒥᔪᖅ ᐱᒋᐊᕈᑕᐅᑦᑎᐊᕐᓂᐊᕐᓗᓂ ᓄᑲᖅᑎᐅᔪᓄᑦ ᐃᓕᓐᓂᐊᕐᓗᑎᒃ 
ᑕᒪᒃᑯᓂᖓ ᐊᔪᓐᖏᓐᓂᐅᔪᓂᒃ, ᐃᓅᓇᓱᐊᕐᓂᕐᒧᑦ, ᐆᒪᓇᓱᐊᕐᓂᕐᒧᑦ ᐊᔪᓐᖏᓐᓂᐅᔪᓂᒃ ᐊᒻᒪᓗ ᐊᓯᖏᓐᓂᒃ. 
 
ᐃᓕᓐᓂᐊᖅᑎᑦᑎᓐᖏᓗᐊᕋᑦᑕ ᕿᑐᕐᖓᑎᓐᓂᒃ. ᐊᔪᕐᓇᖏᒻᒪᑦ ᑭᓯᐊᓂᓕ ᐃᓕᓐᓂᐊᖅᑎᑕᐅᑦᑎᐊᕆᐊᖃᕐᒪᑕ 
ᐃᓅᔪᓐᓇᕐᓂᐊᖅᐸᑕ ᐃᒃᑮᓇᖅᑐᒥᒃ. ᐆᒃᑐᑎᖃᕈᓐᓇᖅᑐᒍᑦ ᐃᒪᐃᑦᑐᓂᒃ ᖃᒧᑎᓕᐅᕐᓂᕐᒥᒃ, ᐅᑭᐅᕐᓯᐅᑎᓂᒃ 
ᐊᓐᓄᕌᓕᐅᕐᓂᕐᒥᒃ, ᕿᑐᒻᒪᕐᓴᐃᓂᕐᒥᒃ ᐊᒥᕐᓂᒃ ᐊᒻᒪ ᐊᓯᖏᓐᓂᒃ ᐊᔪᓐᖏᑕᐅᔪᓂᒃ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ 
ᐃᓕᓐᓂᐊᕐᕕᐅᔪᓂᒃ. ᑲᒥᓕᐅᕐᓂᕐᒧᑦ ᐊᒻᒪᓗ ᐊᕐᓇᐃᑦ ᐱᔪᓐᓇᕐᓂᕆᕙᓚᐅᖅᑕᖏᑦ ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᖅᑐ 
ᐃᓕᓐᓂᐊᕐᕕᐅᔪᓂᒃ. ᐊᒻᒪᓗ ᑕᒪᒃᑯᓄᖓ ᓄᑲᑉᐱᐊᓄᑦ ᐃᓅᓱᒃᑐᔪᓄᑦ ᐊᖑᑎᓄᑦ, ᐅᐊᑦᑎᐊᕈᓐᓂᕐᓴᐅᔪᑦ 
ᐊᔪᓐᖏᓐᓂᐅᔭᕆᐊᖃᖃᑦᑕᓚᐅᕐᓯᒪᔪᑦ. ᑕᒪᒃᑯᐊ ᐅᖃᐅᓯᒃᑯᑦ ᐃᓕᒍᓐᓇᖅᑐᑦ ᐊᒻᒪᓗ ᐅᒃᑐᓪᓚᕆᓪᓗᑎᒃ 
ᐃᓕᓐᓂᐊᖅᑎᑕᐅᔪᓐᓇᖅᑐᑦ. 
 
ᐊᒻᒪᓗ ᓱᓕ ᐆᒃᑐᑎᒋᓗᒍ, ᕿᑎᕐᒥᐅᓂ ᐊᒥᓲᓂᕐᓴᐅᔪᑦ ᖃᓪᓗᓈᑎᑐᑦ ᐅᖃᕐᒪᑕ ᐅᐱᓐᓇᕋᓂ ᑕᐃᒃᑯᐊ ᐊᖓᔪᖅᑳᖏ 
ᖃᓪᓗᓇᐅᔭᖅᐸᒻᒪᑕ. ᑕᒪᓐᓇ ᑐᓂᔭᐅᓕᑐᐃᓐᓇᖅᐸᒻᒪ ᐅᕕᒃᑲᐅᓂᕐᓴᐅᔪᓄᑦ. ᐅᕙᓐᓂ ᐆᒃᑐᑎᒋᓗᖓ, 
ᖃᓪᓗᓇᐅᔭᕈᓇᖏᓐᓇᒪ ᑭᓯᐊᓂᓕ ᕿᑐᕐᖓᒃᑲ ᐅᖃᖅᐸᓪᓕᐊᑐᐃᓐᓇᓕᕐᒪᑕ ᖃᓪᓗᓈᑎᑐᑦ ᐊᒻᒪᓗ ᑎᒍᐊᕋ 
ᑭᓯᐊᓂᓕ ᐅᖃᕈᓐᓇᕐᒪᑦ ᖃᓪᓗᓈᑎᑐᑦ ᖃᓪᓗᓇᐅᔭᕈᓐᓇᑎᓐᓇᖓ. ᑕᐃᒪᓕ ᐊᒃᓱᕈᑎᖃᕆᐊᖃᓕᖅᐳᒍ ᓴᓇᓗᑕ 
ᐃᓄᒃᑎᑐᑦ ᐃᓕᓐᓂᐊᕐᕕᐅᔪᒥᒃ ᑕᒪᒃᑯᐊ ᕿᑐᕐᖓᕗᑦ ᐃᓕᓐᓂᐊᖅᑎᒍᓐᓇᕐᓂᐊᕋᑦᑎᒍᑦ. ᐃᓱᒪᒋᔭᒃᑯᓪᓕ ᑕᒪᓐᓇ 
ᐊᒃᓱᕈᑎᒋᔭᕆᐊᖃᓕᕋᑦᑎᒍᑦ. 
 
ᑕᐃᒪᓕ ᐊᖅᑭᒍᑎᒃᓴᑐᐊᖑᔪᖅ ᑕᒪᒃᓱᒧᖓ ᓴᓇᓗᑕ ᐃᓄᒃᑎᑐᑦ ᐃᓕᓐᓂᐊᕐᕕᐅᔪᒥᒃ ᐊᓯᖏᓐᓂᒃ ᑭᓯᐊᓂ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᓗᑎᒃ ᑕᐃᑲᓂ ᐃᓕᓐᓂᐊᕐᕕᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓂᐊᖅ. ᐊᐱᕐᓱᕐᓂᐊᓕᖅᑐᒍᑦ ᐊᒻᒪᓗ ᐅᖃᐅᓯᒃᓴᖃᕐᓗᑕ. ᒫᓐᓇᐅᔪᖅ 
ᐃᒃᑲᕐᕆᐊᓗᒃ ᐱᕕᖃᖅᑎᓐᓂᐊᖅᐸᕋ ᒫᓐᓇᐅᔪᖅ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑐᓴᕈᒥᓇᖅᑐᒻᒪᕆᐅᔪᑦ ᓴᖅᑭᑕᐅᓯᒪᔪᑦ 
ᒪᓕᒐᓕᐅᖅᑎᐅᔪᓂᒃ ᑕᒪᒃᑯᓇᓂ ᐅᖃᐅᓯᒃᓴᐅᔪᓄᑦ ᐊᒻᒪᓗ ᐅᖃᒃᑲᓐᓂᕈᒪᖏᑕᒃᑲ ᐅᖃᐅᓯᔭᕆᕐᓯᒪᔪᑦ ᑕᒫᓂ. 
 
ᐅᖃᕈᒪᑐᐃᓐᓇᖅᑐᖓ, ᖃᐅᔨᒪᓐᖏᑦᑐᖓ ᖃᑦᓯᓂᒃ ᐅᑭᐅᓂᒃ, , ᐊᒥᓲᓯᒪᓕᕐᒪᑕ ᐃᓕᓐᓂᐊᖅᑏᑦ ᓄᖃᐃᓐᓇᓂᑯᐃ 
ᐱᔭᕇᖅᓯᓇᑎ ᐃᓕᓐᓂᐊᒐᖓᓂ 12ᒥ. ᐃᓱᒪᒋᑦᓱᒋᑦ ᑕᐃᒪᐃᖁᓇᖏᑦᑐᒐᓗᐊ ᑲᑕᑐᐃᓐᓇᕐᐸᓪᓗᑎ.  

ᐱᕕᖃᑦᑎᒍᓐᓇᕐᑕᕗ ᐊᒻᒪ ᓄᑖᖃᒻᒥᐅᓗᓂ ᓴᕿᕋᑖᓐᓂᐊᓂ ᓄᓇᕗ ᒐᕙᒪᖓ ᑕᑯᓂᐊᕋᑦᑕ ᐃᓕᓯᒪᓂᑯᓂ ᐃᓄᖕᓂ 
ᐃᖃᓇᐃᔭᕈᓐᓇᓯᓂᐊᕐᒪᑕ. 
 
ᑕᑯᑦᓱᒍ ᐊᓯᐊᒍᑦ ᐃᓱᒪᒋᔭᐅᔪᑎᒍ ᐱᑕᖃᕐᒪ ᐊᒥᓱᓂ ᐃᓕᓐᓂᐊᕈᓐᓃᓐᓂᑯᓂ ᑕᖄᓂ. ᓄᓇᕗᒥᖔᕐᓱᑎ, 
ᐱᔭᕇᖅᓯᒪᓇᑎ ᐃᓕᓐᓂᐊᖅᑕᖏᓂ ᐅᑯᓇᓂ ᓇᓪᓕᐊᓂ ᐃᓄᑦᑎᑐ ᐅᕝᕙᓗ ᖃᓪᓗᓈᑎᑐ. ᐃᓕᑦᓯᐊᖅᓯᒪᖏᒪᑕ 
ᓇᓪᓕᐊᓂ ᐅᖃᐅᓯᖅᓂ ᐊᒻᒪ ᕿᒥᖅᕈᑦᓴᒋᑦ ᐃᓱᒪᒋᓇᕐᒪᑕ ᐱᕕᖃᑎᓂᐊᓗᒋ ᐃᓕᓐᓂᐊᖅᑏᑦ ᓄᖃᐃᓇᖅᓯᒪᔪᐃ 
ᐱᓪᓗᒍ ᐃᖃᓇᐃᔭᖅᑎᓯᐊᕙᐅᓂᐊᕐᒪᑕ. 
 
ᐃᒪᐃᑦᑐᕈᔪᓐᓇᕐᒪᑕ ᐊᐅᓚᐅᓯᕆᔨᕈᓗᑎ, ᐃᓪᓗᓕᐅᖅᑎᕈᕈᓐᓇᕐᓱᑎ, ᐅᖂᓴᐅᓯᕆᔨᕈᕈᓐᓇᕐᓱᑎ, 
ᐅᐊᔭᓕᕆᔨᕈᕈᓐᓇᕐᓱᑎᓗ. ᓇᓂᓯᐅᑎᒍᓐᓇᕐᑕᕗ ᐃᖃᓇᐃᔮᑦᓴᒥ ᑕᐃᑯᓄᖓ ᐃᓄᖕᓄ ᐱᔭᕇᖅᓯᓯᒪᖏᑦᑐᓄ 
ᐃᓕᓐᓂᐊᖅᑕᖓᓂ 12ᒥ. ᖃᓄᐃᒋᐊᕈᓐᓇᓯᐊᕐᑕᕗᑦᑕᐅᖅ. 
 
ᐊᒻᒪᓗ ᐅᓪᓗᒥ, ᒪᓕᒐᓕᐅᖅᑎᐅᓗᖓ ᒪᓕᒐᓕᐅᖅᕕᖕᒧ, ᓱᓕᔪᕆᔭᒃᑯᓪᓗ ᑕᒪᑦᑕ ᕿᑐᖓᖃᕐᑐᐃᓐᓇᐅᔪᒍ ᐊᒻᒪ 
ᐊᐃᑉᐸᕗᑦ ᐸᐃᔨᐊᕆᕙᑦᑕᕗᑦ ᐊᖏᖅᕋᑎᓐᓂ ᑲᑎᒪᒍᒪᒐᓗᐊᕐᓱᑎᒍᑦ. ᒪᓕᒐᓕᐅᖅᑎᐅᓗᑕ ᒪᓕᒐᓕᐅᖅᕕᖕᒧ, 
ᕿᑐᖓᕗᑦ ᐃᓱᒪᖅᓱᕈᒪᕙᓕᕐᒪᑕ ᕿᒪᒐᐃᒐᑦᑎᒍᓗ ᐊᖏᖅᕋᑎᓂ. ᐃᒻᒪᖃ ᐱᑦᓯᐊᕈᒪᓐᓂᖃᑕ ᐃᓕᓐᓂᐊᖅᓂᖏᓂ, 
ᐱᑦᓯᐊᐸᑦᑐᐃ ᐃᓕᓐᓂᐊᖅᓱᑎ, ᑭᓯᒥ ᓄᑲᖅᑎᐅᓂᕐᓴᐃ ᒪᒃᑯᑦᑐᐃᑦ ᐃᓱᒪᖅᓱᕈᒪᒐᓛᐱᒻᒪᑕ ᑕᐃᒪᖓ. 
 
ᑕᐃᒪᐃᒧᑦ, ᐃᓚᒋᓕᐅᑎᓯᒪᕗᒍ ᐊᑲᐅᖏᓕᐅᕈᑎᓄ ᐃᒪᐃᓐᓇᓂ ᐃᓚᐃᓐᓇᖓᓄ. ᑕᒪᑦᑕ ᕿᑐᖓᖃᕐᑐᐃᓐᓇᐅᒐᑦᑕ 
ᐊᒻᒪ ᐊᐃᑉᐸᕗᓗ ᕿᒪᑉᐸᑦᓱᑎᒍ ᐊᖏᖅᕋᑎᓐᓄ ᑲᑎᖓᒍᒪᒐᓗᐊᕐᓱᑎᒍ. ᐅᕙᒍ ᐊᖓᔪᖄᕆᔭᐅᓗᑕ 
ᐊᖓᔪᖄᑦᓯᐊᕙᐅᒍᒪᕙᑐᒍ ᑭᓯᒥᑦᑕᐅᖅ ᓇᔫᑏᓐᓇᐸᖏᑦᑐᒍ ᕿᑐᖓᑎᓐᓄ. ᖃᓄᐃᒋᐊᕈᓐᓇᕋᑦᑕᓕ ᐅᓪᓗᒥᐅᓕᖅᑐ 
ᒪᓕᒐᓕᐅᖅᑎᐅᓗᑕ ᒪᓕᒐᓕᐅᖅᕕᖕᒧ ᐅᑯᓇᓂ ᓱᕈᓯᐅᔪᐃᑦ ᕿᒪᑉᐸᑦᑐᕗ ᐱᓇᓱᐊᕈᓯᕋᓴᓄ ᐊᖏᖅᕋᑎᓐᓂ? 
 
ᐊᒻᒪᓗ ᐃᓱᒪᒋᓪᓗᒍ ᐅᕙᒍᑑᔪᑦᓴᐅᖏᑦᑐ ᑕᐃᒪᐃᑉᐸᑦᑐᒍ. ᐊᒥᓲᒻᒪᑕ ᐃᓄᐃᑦ ᓄᓇᕗᒥ ᐊᐅᓪᓚᐸᑉᑐᐃᑦ ᓇᓪᓕᐊᓄ 
ᕿᒪᐃᑦᓱᑎ ᕿᑐᖓᖏᓐᓂ ᐊᒻᒪ ᓇᔫᑎᑦᓴᐃᓐᓇᖏᑦᑐᐃ ᓯᕗᒧᑦᑎᑦᓯᐊᓂᐊᕐᓗᒋᑦ. 
 
ᑮᓇᐅᔭᐃᔭᓪᓕᐊᓗᐊᓚᖓᒐᑦᑕ ᐱᔨᑦᓯᕋᑐᐃᓐᓇᕐᓗᑕ ᓱᕈᓯᖁᑎᑦᑎᓐᓄ ᑕᖄᓂ ᐃᒪᐃᓕᒐᓗᐊᕐᓱᑕ 
ᐃᓕᓐᓂᐊᓂᖃᑦᓯᐊᕆᐊᖏᓂ ᐊᒻᒪ ᐃᒪᐃᓪᓗᑕ ᓯᕗᓕᖅᓱᓯᐊᖏᑦᓱᑕ ᐆᑦᑑᑎᒋᓗᒍ, ᖃᓄᐃᒋᐊᕈᓐᓇᕋᑦᑕ 
ᑕᒪᒃᑯᓄᖓ ᐊᒻᒪᑦᑕᐅᖅ ᐱᓪᓗᒍ ᐱᒻᒪᕆᐅᒻᒪ ᓇᔫᑎᒋᐊᒥ ᕿᑐᖓᑎᓐᓄ. ᐊᒥᓲᒻᒪᑕ ᕿᑐᖓᕆᔭᕗ 
ᐱᔭᕇᖅᓯᒪᖏᑦᑐᐃ ᐃᓕᓐᓂᐊᖅᑕᖏᓂ. ᐃᓚᖏ ᓄᑲᖅᑎᐅᓂᕐᓴᐅᓗᑎ ᐊᒻᒪ ᐃᓚᖏ 20ᓂ ᐊᖅᕌᒍᓖᑦ ᐱᓪᓗᒍ 
ᑎᓕᐅᖅᑕᐅᖏᓗᐊᒧ ᓄᖃᐃᓐᓇᕐᓯᒪᔪ ᐱᔭᕇᖅᓯᓇᑎ ᐱᓕᕆᔭᖏᓂ. 
 
ᐱᕕᖃᖅᑎᒋᐊᖃᕐᑕᕗ. ᕿᒥᖅᕈᓇᒋᐊᖃᕋᑕ ᑕᒪᐃᓂ ᓄᓇᕗᒥᐅᑦ ᐊᒻᒪ ᐃᑲᔪᖅᓗᒋᑦ ᖃᓄᒋᐊᑲᓐᓂᓗ ᐊᒻᒪᓗ 
ᐃᓚᐃᓐᓈᖏᓪᓗᒋ ᐃᓄᐃᑦ ᓄᖃᐃᓐᓇᕐᓂᑯᐃᑦ. ᐃᓚᒋᓕᐅᑎᒋᐊᓕᕗ ᑭᓇᒃᑯᑐᐃᓐᓇᐃ ᐊᒻᒪ ᐅᖃᐅᔾᔭᐅᕙᒐᑦᑕᓗ 
ᑕᐃᒪᐃᔪᓐᓇᖏᓂᑎᓂ. 
 
ᒫᓐᓇᐅᓕᖅᑐᓕ ᖃᓄᐃᑦᑐᕈᓗᔭᓄ ᐃᓚᒋᓕᐅᑎᓯᒪᓕᕋᑕ ᓯᓚᖅᔪᐊᒥ. ᐃᓪᓗᖃᓕᕐᓱᑕ ᐅᖂᓴᐅᑎᓕᓂ. ᐱᓕᑕᓗᑕ 
ᐱᔨᑦᓯᕋᐅᑎᓄ ᐃᒪᐃᒋᐊᖃᓱᑕ ᐊᑭᓖᓗᑕ ᐊᒻᒪᓗ ᐊᑦᑐᐃᓂᖃᕐᓯᒪᔪᒋᐊᓪᓚᐅᒻᒪᑕ ᐃᓅᓯᕆᔭᑦᑎᓐᓂ. ᐅᓪᓗᒥᐅᓕᖅᑐ 
ᓄᓇᓕᕋᓛᒥᐅᑕᐅᒍᓐᓃᕋᑦᑕ, ᐊᖓᔪᖄᕆᕙᓚᐅᕐᑕᕗ ᑕᐃᒪᐃᑉᐸᔪᒻᒪᑕ ᐊᒻᒪ ᓱᕈᓯᐅᑎᓪᓗᑕ. 
ᑮᓇᐅᔾᔭᓴᖅᐸᓕᕐᑐᒍᓪᓕ. ᐱᔪᓐᓇᓕᕐᓱᑕ ᐅᑯᑎᒎᓇ ᓱᒃᑯᐊᕿᓂᑯᑦ ᐃᓅᔪᓐᓇᖁᓪᓗᑕ ᐅᓪᓗᒥᐅᓕᖅᑐ. ᑕᐃᒪᐃᒧ 
ᕿᒥᖅᕈᒋᐊᖃᕐᑐᒍ ᖃᓄᖅ ᐋᕿᒋᐊᕆᐊᓕᓂ ᐃᒪᐃᒧ ᐊᑲᐅᓂᕐᓴᐅᓂᐊᕐᒪ ᐃᓄᖏᓄ ᓄᓇᕗ. 

ᓯᓚᕐᔪᐊᖅ ᐅᖅᑯᓯᕙᓪᓕᐊᑎᓪᓗᒍ ᐊᔾᔨᐅᖏᑦᑐᓂᒃ ᐊᖅᑯᓴᕐᓯᓂᕐᓴᐅᖃᑦᑕᕐᓂᐊᕋᑦᑕ. ᐊᔾᔨᐅᑎᓐᖑᐊᕐᓗᒍ ᐃᖃᓗᐃᑦ, 
ᓯᑯᖓ ᐃᔾᔪᔪᒍᓇᖅᑑᒐᓗᐊᖅ ᑭᓯᐊᓂ ᓴᓐᓂᓛᒻᒪᑦ ᐊᐱᓯᒪᔪᓂᒃ ᐃᒪᐃᓪᓗᓂ ᐊᑯᓐᓂᖓ. 
ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᑕᐃᒪᐃᑦᑐᑦ ᓯᓚᕐᔪᐊᖅ ᐅᖅᑰᓯᕙᓪᓕᐊᑐᐃᓐᓇᖅᑎᓪᓗᒍ. ᐊᒥᓱᓂᒃ ᑕᑯᓯᒪᒐᑦᑕ ᓯᒃᑰᑉ 
ᒥᒃᓴᓄᑦ ᓯᓚᕗᑦ ᐅᖅᑯᓯᕙᓪᓕᐊᑎᓪᓗᒍ. ᐊᔾᔨᐅᖏᑦᑐᓂᖃᑦᑕᓕᕆᕋᑦᑕ ᑕᒪᓐᓇ ᓯᑯ ᓴᓐᓂᒃᓴᐅᖃᑦᑕᓕᖅᑎᓪᓗᒍ 
ᒫᓐᓇᒪᐸᓗᒃ ᑕᐃᒪᐃᖃᑦᑕᓚᐅᕐᓯᒪᓐᖏᑦᑐᖅ. 
 
ᐃᒪᐃᖃᑦᑕᓚᐅᕐᓯᒪᒐᓗᐊᕐᒪᑦ ᑭᓯᐊᓂ ᐊᐳᑎᖃᕐᓂᐊᓗᐊ ᓯᑯ ᓴᓪᓕᓯᒪᕙᓚᐅᕋᓗᐊᕐᒪᑦ. ᐅᓪᓗᒥᐅᔪᕐᓕ 
ᐊᐳᑎᖃᖏᓂᕐᓴᐅᕙᓕᕐᒪᑦ, ᑭᓯᐊᓂ ᓯᑯ ᓵᓐᓂᕐᓴᐅᓕᖅᑐᓂᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᓱᑲᑦᑐᒥᒃ. ᓄᓇᒥ 
ᐃᓅᓇᓱᐊᕐᓂ ᐊᒻᒪᓗ ᖃᐅᔨᒪᓂᖅ ᖃᓄᐃᑦᑐᑦ ᐊᒃᑕᕐᓇᕐᒪᖔᑕ ᐊᕙᑎᒧᑦ ᐊᒻᒪᓗ ᓇᓕᐊᓐᓄᕋᖃᑦᑕᕐᓂᖏᓐᓄᒃ, 
ᑕᒪᒃᑯᐊᓕᒫᑦ ᐃᓕᓐᓂᐊᖅᑕᐅᔭᕆᐊᖃᕋᓗᐊᕐᒪᑕ ᐃᓕᓐᓂᐊᕐᕕᐅᔪᓂ. 
 
ᕿᒥᕐᕈᔭᕆᐊᖃᖅᑐᒍᑦ ᖃᓄᐃᑦᑐᓂ ᐊᓯᑦᔨᔭᕆᐊᖃᕐᒪᖔᑦᑕ; ᑕᒪᒃᑯᓂᖓ ᐊᑑᑎᖃᖅᑐᓂᒃ ᐃᓄᓯᕆᔭᖏᓐᓄᑦ 
ᓄᓇᕗᒻᒥᐅᑦ ᐃᓄᖏᓐᓄᑦ. ᐊᐱᖅᑯᑎᒃᓴᖃᓗᐊᓐᖏᑦᑐᖓ ᑭᓯᐊᓂᓕ ᑕᒪᒃᑯᐊ ᐱᖃᓯᐅᑎᔪᒪᒐᒃᑭᑦ ᐅᖃᐅᓯᕆᔭᒃᑲ 
ᐅᖃᐅᓯᒃᓴᕆᔭᕐᓂ. ᖁᔭᓐᓇᒦᒃ. ᐃᒃᓯᕙᐅᑖᖅ ᐅᖃᕈᓐᓇᖅᑎᑕᐅᒐᒪ. 
 
ᐃᒃᓯᔭᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 10 ᒥᓂᑦᒥ ᐃᓱᓕᕝᕕᖃᕐᓗᑎᒃ ᐅᖃᐅᓯᒃᓴᐅᔪᓂᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᔪᖓ ᓇᑭᑦ ᐱᒋᐊᕆᐊᒃᓴᖅ ᑕᕝᕙᓂ ᐱᓕᕆᕕᒻᒥ. ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ 
ᐃᓕᓐᓂᐊᕐᓂᓕᕆᓂᖅ ᐊᐃᒃᐸᕆᒻᒪᒍ ᐅᕙᖓ ᓯᕗᓪᓕᐅᑦᔭᐅᖁᔭᖏᓐᓂ ᐊᒻᒪᓗ ᑕᒪᓐᓇ ᓯᕗᓪᓕᐅᑎᓐᓇᕋᒃᑯᑦ 
ᑕᐃᒪᓐᖓᓕᒫᖅ. 
 
ᕿᒥᕐᕈᓪᓗᒋᑦ ᐊᒻᒪᓗ ᓈᓚᒃᑐᒋᑦ ᒥᓂᔅᑕᐅᑉ ᐅᖃᐅᓯᕐᖓᐅᑎᖏᑦ, ᑖᓐᓇ ᐱᓕᕆᕕᐅᔪᖅ  
ᑮᓇᐅᔭᖃᖅᑎᑕᐅᓂᖅᐸᐅᖃᑕᐅᑎᓪᓗᒍ ᒐᕙᒪᒃᑯᓐᓂᑦ, ᐃᓱᒪᔪᖓ ᑕᐃᒪᓐᖓᓕᒫᖅ ᑐᓴᐃᓐᓇᕋᑦᑕ 
ᑮᓇᐅᔭᖃᖅᑎᑕᐅᑦᑎᐊᕋᓗᐊᖅᑎᓪᓗᒋᑦ, ᓱᓕ ᐊᒥᒐᕐᓯᒪᖃᑦᑕᕐᒪᑕ. ᑕᐃᒪᓕ ᑕᒪᒃᑯᐊ ᐱᐅᓂᖏᑦ ᐊᒻᒪᓗ ᖃᓄᑎᒋᑦ 
ᐃᓕᓐᓂᐊᖅᑎᑕᐅᓂᖏᑦ ᐊᒃᓱᕈᐃᓐᓇᖅᐳᑦ. ᐊᒻᒪᓗ ᐃᓱᒪᕗᖓ ᑕᐃᒪᓐᓇ ᑲᔪᓯᑎᑐᐃᓐᓇᕐᓂᐊᕈᑦᑎᒍᑦ ᐊᒻᒪᓗ 
ᐅᕙᓂ ᓱᓕ ᑕᑯᕗᖓ, ᑕᐃᒪᓐᓇᓴᐃᓐᓇᕐᓂᒃ ᑮᓇᐅᔭᓂᒃ ᐊᑐᕋᒃᓴᖃᖅᑐᑦ. 
 
ᑕᒪᒃᑯᐊ ᐊᓯᑦᔨᔭᖏᒻᒪᑕ. ᑕᐃᒪᓕ ᐃᓱᒪᔪᖓ ᐅᑯᐊ ᒪᓕᒐᓕᐅᖅᑎᒃᑯᑦ ᐊᒻᒪᓗ  ᒥᓂᔅᑕᑐᐊᓐᖑᓐᖏᑦᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖁᓚᓐᖏᑦᑐᖓ ᐊᒥᓱᒃᑲᓂᕐᓂᒃ ᑐᒃᓯᕋᕐᓯᒪᓚᐅᖅᑑᒐᓗᐊᖅ. ᐅᑯᐊ ᒪᓕᒐᓕᐅᖅᑎᒃᑯᑦ 
ᒐᕙᒪᒃᑯᑦ ᑮᓇᐅᔭᓂᒃ ᐃᓕᓯᔭᕆᐊᖃᕋᓗᐊᕐᒪᑕ ᐅᖃᐅᓯᕆᕙᒃᑕᖏᑦ ᒪᓕᓪᓗᒋᑦ ᐊᒻᒪᓗ ᕿᒥᕐᕈᓪᓗᒋᑦ 
ᐊᓯᑦᔨᕐᓂᐅᓯᒪᓕᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ. ᕿᒥᕐᕈᓪᓗᒍ ᖃᓄᐃᑦᑐᓂᖓ ᐃᓕᓐᓂᐊᕐᓂᓕᕆᔨᐅᔪᑦ. ᑕᐃᒪᓕ 
ᖃᓄᖅ ᓂᕆᐅᓐᓂᖃᕈᓐᓇᖅᐱᑕ ᐃᓕᓐᓂᐊᖅᑐᐅᔪᓂᒃ ᐃᓕᓐᓂᐊᖅᑎᑕᐅᑦᑎᐊᕐᓂᐊᕆᐊᖓ ᑕᒪᒃᑯᐊ ᐃᓕᓴᐃᔨᐅᔪᑦ 
ᐃᓕᓐᓂᐊᖅᑎᑦᑎᖃᑦᑕᖅᑎᓪᓗᒋᑦ 30 ᐅᖓᑖᓂᑦᑐᓂᒃ. ᐃᒪᐃᑦᑐᑐᐃᓐᓇᖅ, ᐅᖃᖅᑕᐅᕙᓪᓚᐃᖃᐅᔪᖅ, 
ᓇᔪᕐᓯᖅᑕᐅᑐᐃᓐᓇᖅᑐᑦ. 
 
ᖃᐅᔨᒪᔪᓯ ᐊᔪᕐᓇᑲᓴᒻᒪᑦ ᑲᒪᒋᔭᐃᓐᓇᕆᒋᐊᖏᓐᓂᒃ ᑕᒪᒃᑯᐊ ᓱᕈᓯᕐᓄᑦ ᐱᔪᔭᐅᔪᑦ. ᐊᑕᐅᓯᑐᒻᒪᑦ. ᑕᐃᒪᓕ 
ᐊᑯᓂᒍᓱᑉᐳᖓ ᑕᑯᒋᐊᒃᓴᖅ ᐅᑭᐊ ᒐᕙᒪᒃᑯᑦ ᐊᒃᓱᕈᐊᖃᕐᓂᕐᓴᐅᓗᑎᒃ ᑕᐃᒪᐃᓚᐅᕐᓯᒪᒻᒪᑕ ᓄᓇᑦᓯᐊᕐᒥ 
ᓴᖅᑮᓪᓗᑎᒃ ᐊᒻᒪᓗ ᒪᓕᒐᓕᐅᖅᑐᑎᒃ ᐃᓕᓐᓂᐊᖅᑎᐅᔪᑦ ᐊᒥᓲᔪᓐᓇᕐᓂᖏᓐᓄᒃ ᐊᒻᒪᓗ ᐊᑕᐅᓯᖅ ᐃᓕᓴᐃᔨᐅᔪᖅ 
ᖃᑦᑎᓂᒃ ᐃᓕᓐᓂᐊᖅᑎᖃᕆᐊᖃᕐᒪᖔᖅ. ᑕᒪᓐᓇ ᐃᑲᔪᖅᐸᓪᓕᒍᑕᐅᒐᔭᕐᒪᑦ ᓴᖅᑭᔭᖅᑎᑦᑎᓂᕐᒧᑦ ᑕᒪᒃᓱᒥᖓ 
ᐅᐱᓐᓇᕋᓂ ᑕᕝᕙᓂ ᑕᑯᒐᒃᑭᑦ ᐊᔾᔨᑐᐃᓐᓇᖏᑦ. 
 
ᐊᒥᓲᓂᕐᓴᐅᓕᕐᒪᑕ ᐃᓕᓐᓂᐊᖅᑎᐅᔪᑦ ᐱᓕᕆᒃᑲᓐᓂᕆᐊᖃᖅᐳᒍ ᒪᓕᓐᓂᐊᕐᓗᒋᑦ ᐱᔪᒪᔭᖏᑦ ᐊᒻᒪᓗ 
ᑕᐃᒪᐃᓕᖓᑐᐃᓐᓇᕐᓂᐊᖅᑐᑎᒃ. ᑕᒪᒃᑯᐊ ᓱᕈᓯᑦᑎᓐᓄᑦ ᐃᑲᔪᓐᖏᑦᑎᐊᕐᒪᑕ. ᐊᓯᑦᔨᒋᐊᓐᖏᒃᑯᑦᑕ ᓇᒻᒪᓐᖏᑦᑐᓂᒃ 
ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᒍᑦ, ᐊᒻᒪᓗ ᐅᐊᑦᑎᐊᕈ ᐅᖃᖅᑲᐅᒐᒪ ᐃᔨᕐᓯᒪᑐᐃᓐᓇᖅᑐᑎᒃ ᐱᔾᔪᑎᒋᔭᐅᔪᓂᒃ ᐊᒻᒪ  

ᐊᒥᓱᓪᓗᑎᒃ ᐱᔾᔪᑎᒋᔭᐅᔪᑦ ᐱᓐᖏᓗᑕᐅᖃᑦᑕᕐᒪᑕ. ᐅᕙᑦᑎᓐᓂᒃ ᒪᖓᑕᑐᐃᓐᓇᖅᑐᒍᑦ. 
ᖃᓄᐃᒃᑲᓐᓂᕆᐊᖃᓕᕋᓗᐊᕋᑕ ᐱᐅᓯᑎᒃᑲᓐᓂᕋᓱᐊᕐᓗᒍ ᖃᓄᐃᑦᑐᓂᖓ ᐃᓕᓐᓂᐊᖅᑐᓕᕆᓂᐅᔪᖅ ᓄᓇᕗᒻᒥ. 
 
ᑕᐃᒪᐃᖏᓐᓇᑐᐃᓐᓇᕆᐊᖃᕐᒪᑦ ᐅᑎᖅᑕᕐᓗᓂ ᑎᑭᐊᔪᑦ ᓯᓚᑖᓃᓐᖔᖅᑐᑦ ᓄᓇᕗᑦ ᐃᖅᑲᓇᐃᔮᖅᑖᖅᐸᓪᓗᑎᒃ 
ᖁᑦᑎᓐᓂᖅᓴᐅᔪᓂᒃ ᓄᓇᕗᒻᒥᐅᑦ ᑕᒪᑐᒥᖓ ᐊᑐᓚᐅᖅᓯᒪᓐᖏᓪᓗᑎᒃ, ᐱᐅᓂᖅᓴᓂᒃ ᐃᓕᓐᓂᐊᕐᓂᖅᑕᖃᕆᐊᖃᕐᒪᑦ 
ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᑕᒪᒃᑯᓂᖓ. 
 
ᖃᐅᔨᒪᒋᐊᕆᐊᖃᖅᐳᒍᑦ ᒪᒃᑯᑦᑐᕗᑦ ᐊᑐᕋᓗᐊᕐᒪᖔᑕ ᐊᑐᕆᐊᓕᖏᓐᓂᑦ ᐅᓪᓗᒥ ᐃᖅᑲᓇᐃᔮᕆᖁᓂᐊᖅᑕᑎᓐᓄᑦ 
ᓯᕗᓂᔅᓴᖅᑎᓐᓂᑦ.  ᑕᑯᓐᓇᖅᑐᒋᑦ ᐊᒥᓲᓂᖏᑦ ᒪᒃᑯᑦᑐᐃᑦ ᑕᐃᒪᐃᒃᑯᑦᑖ ᐱᐅᕚ?  50%-ᖏᑦ ᓱᕈᓰᑦ 
ᐃᓕᓐᓂᐊᖅᑐᑦ ᓄᖅᑲᑐᐃᓐᓇᖅᐸᑉᐳᑦ ᖁᑦᑎᓐᓂᓕᒃ 10-ᒧᑦ.  ᑕᒪᓐᓇ ᓇᓗᓇᐃᕈᑎᕗᖅ ᐊᑲᐅᓐᖏᓕᐅᕈᑎᑕᖃᕐᒪᑦ 
ᑕᒫᓂ.  ᐃᒻᒪᖃ ᑕᑯᒋᐊᑦᑎᐊᕆᐊᖃᖅᐸᕗᑦ ᐋᖅᑭᒋᐊᕐᓗᑎᒍᓗ. 
 
ᐊᑐᕋᑦᑕ ᐃᓕᓐᓂᐊᕐᕖᑦ ᑮᓇᐅᔭᖃᖅᑎᑕᐅᓪᓗᑎᒃ ᒪᓕᑦᑐᒋᑦ ᐊᒥᓲᓂᖏᑦ.  ᐅᓂᒍᑎᒋᓗᐊᖅᐸᕗᓪᓕ ᒫᓐᓇᐅᔪᖅ 
ᐃᓱᓕᕝᕕᖃᖅᑐᑦ ᐃᓕᓐᓂᐊᖅᑐᓕᕆᔾᔪᓰᑦ.  50% ᓱᕈᓰ ᖃᐅᔨᒪᕗᖓ ᐃᓕᓐᓂᐊᕆᐊᖃᑦᑕᑎᓪᓗᖓ, 
ᐃᓕᓐᓂᐊᖅᑎᑦᑎᕙᓚᐅᓐᖏᒻᒪᑕ ᑕᒪᒃᑯᓂᖓ ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕋᔅᓴᓂᒃ, ᐃᓪᓗᓕᐅᕐᓂᕐᒧᑦ, 
ᐅᕝᕙᓘᓐᓃᑦ ᓴᓇᔨᐅᓂᕐᒧᑦ ᐃᓕᓐᓂᐊᕋᔅᓴᓂᒃ, ᐃᓕᓐᓂᐊᕋᔭᓚᐅᓐᖏᓚᒍᑦ ᐊᑯᓂᐅᔪᖅ. 
 
ᐅᖃᕈᓐᓇᖅᐳᖓ ᐊᒥᓲᓂᖏᑦ ᓄᖅᑲᑐᐃᓐᓇᖃᑦᑕᖅᑐᑦ ᖁᑦᑎᓐᓂᓕᒻᒧᑦ 10 ᐊᓯᔾᔨᕋᔭᕐᒪᑕ ᑕᒪᒃᑯᐊ 
ᐃᓕᓐᓂᐊᕋᔅᓴᐃᑦ ᐊᑐᐃᓐᓇᐅᑎᑕᐅᓐᓂᖅᐸᑕ ᐃᓕᓐᓂᐊᕐᕕᒻᒪᕆᓐᓂᒃ ᑕᒪᒃᑯᓄᖓ ᓱᕈᓯᕐᓄᑦ.  
ᓄᖅᑲᑐᐃᓐᓇᖅᐸᒻᒪᑕ.  ᐋᖅᑭᑦᑕᐅᕙᒌᖅᓯᒪᒻᒪᑕ ᓄᖅᑲᓛᕐᓂᖏᓐᓄᑦ ᐱᔪᓐᓇᓐᖏᓐᓂᖏᓐᓄᑦ.  
ᐃᓕᓐᓂᐊᖅᑎᑕᐅᓯᒪᓐᖏᒻᒪᑕ ᐃᓕᓐᓂᐊᕆᐊᓕᖏᓐᓂᑦ. 
 
ᑐᓴᖅᑲᐅᒐᑦᑕ ᐅᐊᑦᑎᐊᕈ ᐊᔾᔨᒌᓐᖏᑦᑐᓂᒃ ᐊᖃᐅᓯᖃᕈᒪᓂᕐᒧᑦ.  ᐱᐅᓂᖏᒃ ᑕᒪᒃᑮᒃ ᐊᔾᔨᒌᓐᖏᒻᒪᑎᒃ.  
ᐅᖃᕈᓐᓇᖅᐳᖓ ᐱᓕᕆᑦᑎᐊᓐᖏᓗᐊᖅᑰᕋᑦᑕ ᐃᓕᓐᓂᐊᖅᑎᑦᑎᓂᕐᒥᒃ ᓇᓕᐊᓐᓂᑐᐃᓐᓇᖅ ᐅᖃᐅᓯᕐᓂᒃ 
ᐊᑐᕐᓗᑎᒃ.  ᐸᓯᓐᖏᓚᒃᑲ ᐃᓕᓴᐃᔩᑦ ᐊᒻᒪ ᐃᓕᓐᓂᐊᖅᑐᓕᕆᔩᑦ.  ᐱᔪᓐᓇᕐᓂᓕᒫᖏᓐᓂᑦ ᐱᓇᓱᐊᕐᒪᑕ 
ᐊᑐᕈᓐᓇᖅᑕᖏᓐᓂᒃ ᐊᑐᖅᑐᑎᒃ. 
 
ᐸᓯᔭᔅᓴᐅᓐᖏᓚᑦ ᐃᓕᓴᐃᔨ ᐊᑕᐅᓯᐅᒻᒪᑦ 30-ᐅᑎᓪᓗᒋᑦ ᐃᓕᓐᓂᐊᖅᑏᑦ.  ᐸᓯᔭᔅᓴᐅᓐᖏᓚᑦ 
ᐃᓕᓐᓂᐊᕈᑎᔅᓴᖃᓐᖏᒻᒪᑕ ᑕᐃᒫᔅᓴᐃᓐᓇᖅ ᐃᓕᓐᓂᐊᖅᑎᑦᑎᓂᕐᒧᑦ ᐃᓄᑦᑎᑐᑦ.  ᐸᓯᔭᔅᓴᐅᓐᖏᓚᑦ. 
 
ᐊᒥᓱᓂᒃ ᐊᕐᕌᒍᓂᒃ ᖃᐅᔨᒪᕗᖓ ᑎᒍᖅᑰᓚᐅᕋᑦᑎᒍ ᓄᓇᑦᓯᐊᕐᒥ, ᑲᔪᓯᑎᑦᑎᓪᓗᑎᒃ ᐃᓄᑦᑎᑐᑦ 
ᐃᓕᓐᓂᐊᖅᑎᑦᑎᓂᕐᒥᒃ ᑭᓯᐊᓂ ᖃᐅᔨᒪᒋᐊᓚᐅᓐᖏᓚᑦ ᐃᓄᑦᑎᑐᑦ ᐃᓕᓐᓂᐊᖅᑎᑦᑎᓂᖅ ᐊᔾᔨᒋᓐᖏᒻᒪᒍ 
ᐱᐅᓂᖓᑕ ᐊᑐᖅᑕᐅᔪᑦ ᖃᓪᓗᓈᑎᑐᑦ ᐃᓕᓐᓂᐊᖅᑎᑦᑎᔾᔪᑕᐅᔪᓄᑦ.  ᑕᐃᒪᐃᑉᐸᒻᒪᑕ ᐊᓯᖏᓐᓂᑦ ᓄᓇᓕᕐᔪᐊᓂᒃ, 
ᓱᒻᒪᓪᓕ ᑕᐃᒪᐃᓐᖏᓚᒍᑦ ᑕᒫᓂ? 
 
ᓱᓕᒃᑲᓐᓂᖅ ᑕᒪᒃᑯᐊ ᐅᖃᐅᓯᐅᖃᑦᑕᕆᐊᖃᖅᐳᑦ ᑕᐃᒪᐃᔅᓴᐃᓐᓈᕐᓂᐊᕈᑦᑕ, ᐊᔾᔨᒌᔅᓴᐃᓐᓇᕆᐊᖃᕐᒪᑕ, 
ᐊᔾᔨᒌᓐᖏᓂᖅᑕᖃᕆᐊᖃᓐᖏᓚᖅ.  ᑕᑯᓯᒪᒐᑦᑕ ᐊᑲᐅᓐᖏᓕᐅᕈᑎᐅᔪᓂᒃ ᐊᖅᓴᕐᓂᖅ ᐃᓕᓐᓂᐊᕐᕕᒻᒥᑦ ᑕᒫᓂ 
ᐃᖃᓗᓐᓂ ᖁᑦᑎᓐᓂᓖᑦ 5, 6 ᐊᒻᒪ 7, ᐊᒥᓱᓂᒃ ᐊᑲᐅᓐᖏᓕᐅᕈᑎᖃᕐᒪᑕ.  ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ 
ᑕᑉᐱᑲᓂ ᐊᑦᑕᑎᖃᓐᖏᑦᑐᓂᒃ ᐃᓕᓐᓂᐊᕈᑎᖃᕐᒪᑕ. 

ᑲᖐᓱᑉᐳᖓ, ᖃᐅᔨᒪᓪᓚᑦᑖᓐᖏᓚᖓ ᑕᐃᒪᐃᓕᖓᒻᒪᖔᖅ, ᑕᐃᒃᑯᐊ ᐃᓕᓐᓂᐊᖅᑏᑦ ᐃᓄᑦᑎᑐᑦ 
ᐃᓕᓐᓂᐊᖅᑎᑕᐅᔪᑦ ᐊᒥᓲᔪᑦ ᑕᐃᒫᔅᓴᐃᓐᓇᖅ ᐱᐅᓂᖃᖅᑐᓂᒃ ᐃᓕᓐᓂᐊᖅᑎᑕᐅᓐᖏᒻᒪᑕ, ᑕᐃᒫᑎᑐᑦ 
ᖃᓪᓗᓈᑎᑐᑦ ᐃᓕᓐᓂᐊᕈᑎᒃᑯᑦ.  ᓱᓕᒃᑲᓐᓂᖅ, ᐱᔾᔪᑎᒋᓇᒋᑦ ᐃᓕᓴᐃᔩᑦ, ᐱᓪᓗᒍ ᐊᑐᕋᔅᓴᖃᓐᖏᓗᐊᕐᓂᖏᑦ 
ᐱᓕᕆᔾᔪᑎᒋᔪᓐᓇᖅᑕᖏᓐᓂᑦ. 
 
ᐃᓕᓐᓂᐊᕐᕕᕐᔪᐊᕐᓄᓪᓗ, ᐅᖃᖅᑲᐅᒐᒪ, 50% ᓱᕈᓰᑦ ᖁᑦᑎᓐᓂᓕᒻᒥᑦ 10 ᓄᖅᑲᖅᐸᒻᒪᑕ.  ᑕᐃᒃᑯᓇᓐᖓᑦ 50%-
ᓂᒃ, ᖃᑦᑎᐅᕗᒃᑭᐊᖅ, ᑕᑯᒋᐊᓚᐅᓐᖏᓇᒃᑭᑦ ᖃᑦᑎ ᐳᓴᐅᒻᒪᖔᑕ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᕙᑦᑐᑦ?  
ᑕᐃᒃᑯᓇᓐᖓᑦ ᖃᑦᑎᑦ ᐃᓕᓐᓂᐊᒃᑲᓐᓂᖃᑦᑕᖅᐸᑦ?  ᓯᓚᑦᑐᓴᕐᕕᒻᒧᑦ ᐅᕝᕙᓘᓐᓃᑦ ᓯᓚᑦᑐᓴᕐᕕᕐᔪᐊᕐᒧᑦ. 
 
ᑕᒪᔾᔭ ᑕᑯᒋᐊᑦᑎᐊᕆᐊᖃᖅᑕᕗᑦ ᓇᓗᓇᐃᕐᓗᑎᒍᓗ ᐊᓯᔾᔨᒋᐊᖃᕐᓂᐊᕐᒪᖔᑎᒍ ᖃᓄᐃᓐᓂᐅᔪᑦ ᒫᓐᓇ.  
ᓱᓕᒃᑲᓐᓂᖅ ᑕᒪᓐᓇ ᐃᓱᒪᒋᔭᒃᑯᓪᓕ, ᐱᔾᔪᑎᖃᕐᒪᑦ ᐃᓄᒋᐊᓐᓂᑐᐃᓐᓇᕆᓐᖏᑕᖏᓐᓂᑦ. 
 
ᐃᓚᖏᑦ ᐃᓱᒪᒋᕙᑦᑕᕗᑦ ᐅᖃᐅᓯᖃᖅᑎᓪᓗᒋᑦ ᓱᕈᓯᕐᓂᒃ ᐃᓕᓐᓂᐊᕐᓂᕐᒥᓂᒃ ᓄᖅᑲᐅᔾᔨᑐᐃᓐᓇᖅᑐᑦ 
ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕋᔅᓴᖅᑕᖃᕐᓂᖅᐸᑦ ᐃᓕᓐᓂᐊᕐᕕᓐᓂᑦ ᑮᓇᐅᔭᖅᑖᕈᓯᐊᖑᕙᑦᑐᒃᑯᑦ.  
ᐅᑎᑲᐃᓐᓇᕐᓗᖓ ᐃᓕᓐᓂᐊᕐᓂᕐᒧᑦ ᑮᓇᐅᔭᓄᑦ.  ᐊᑐᐃᓐᓇᐅᑎᑦᑎᓗᑎᒃ ᐃᓕᓐᓂᐊᕋᔅᓴᓂᒃ ᐃᓕᓐᓂᐊᕐᕕᓂᑦ 
ᐱᑕᖃᕆᐊᖃᖁᔭᖏᑦ ᐃᓕᓐᓂᐊᖅᑏᑦ ᒪᓕᓪᓗᒋ5. 
 
ᑭᒃᑯᑐᐃᓐᓇᓕᒫᑦ ᖃᓪᓗᓈᑎᑐᑦ ᐃᓕᖅᑐᖅᑐᐃᓐᓇᐅᖏᒻᒪᑕ. ᐊᒥᓱᑦ ᐃᓕᓐᓂᐊᖅᑏᑦ ᓄᖅᑳᕙᓪᓕᐊᑐᐃᓐᓇᕐᒪᑕ , 
ᐃᓕᓐᓂᐊᖅᑎᑕᐅᓚᐅᖅᐸᑕ ᐃᖅᑲᓇᐃᔭᕐᓂᐅᑉ ᒥᒃᓵᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᓕᒻᒪᒃᓴᓂᕐᒥᑦ, ᐃᓚᖏᑦ 
ᐅᐊᔭᓕᕆᔨᑦᑎᐊᕙᐅᓛᖑᔪᓐᓇᕐᒪᑕ, ᕿᔪᓕᕆᔨᑦᑎᐊᕙᐅᓛᖑᔪᓐᓇᕐᒪᑕ ᐊᒻᒪ 
ᐊᐅᓚᐅᓯᕆᔨᑦᑎᐊᕙᐅᓛᖑᔪᓐᓇᖅᑐᑎᒃ ᓲᖃᐃᒻᒪ ᐊᒥᓱᑦ ᑖᒃᑯᐊ ᐃᓕᓐᓂᐊᖅᑏᑦ ᐱᓕᒻᒪᒍᓐᓇᑦᑎᐊᖃᑦᑕᕐᒪᑕ 
ᑭᓯᐊᓕ ᐊᑐᐃᓐᓇᖃᕐᕕᐅᖖᒋᓗᐊᖃᑦᑕᕐᒪᑕ ᐅᔾᔨᕆᔭᐅᓂᖃᖃᑦᑕᕋᑎᒡᓗ ᓲᖃᐃᒻᒪ ᑕᒪᒃᑯᐊ ᐃᓕᓐᓂᐊᕐᕕᑦᑎᓐᓂ 
ᐃᓕᓐᓂᐊᖅᑎᑕᐅᔾᔪᑕᐅᖏᑦᑎᐊᕐᒪᑕ.  
 
ᐃᓚᖓᑦ ᐱᒻᒪᕆᐅᒻᒥᔪᖅ, ᐊᐃᑦᑖᕈᓱᖅᑰᕋᒪ ᐅᖃᐅᓯᐅᓚᐅᖏᒻᒪᑦ ᐊᖏᔪᖅ ᑕᕝᕙᓃᑦᑐᖅ 
ᐃᓕᓐᓂᐊᓕᒻᒪᒃᓴᓂᕐᒧᐊᖓᔪᑦ ᐱᓂᐊᒐᒃᓴᓄᑦ. ᑖᓐᓇ ᐱᓪᓗᐊᑕᐅᖅᑰᕐᒪᑦ ᐅᖃᐅᓯᕆᓪᓗᐊᑕᕆᐊᖃᖅᑕᑦᑎᓐᓂ 
ᐊᑲᐅᖖᒋᓕᐅᕈᑎᔪᑦ ᑲᒪᒋᒋᐊᕈᓐᓇᕐᓂᐊᕋᑦᑎᒍᑦ ᐃᓕᓐᓂᐊᕐᕕᑦᑎᓐᓂ. ᐱᐅᔪᑦ ᐃᓕᓐᓂᐊᓕᒻᒪᒃᓴᓂᕐᒧᑦ 
ᐱᓂᐊᒐᒃᓴᐅᔪᑦ ᐸᕐᓇᒃᑎᑦᑎᔾᔪᑕᐅᖃᑦᑕᕐᒪᑕ ᕿᑐᕐᖓᑦᑎᓐᓄᑦ ᐃᓕᓐᓂᐊᖃᑦᑕᕐᓂᕐᒧᑦ 
ᐅᓪᓚᒍᓐᓇᑦᑎᐊᖃᑦᑕᕐᓂᐊᕐᒪᑕ ᐸᐅᕐᖑᑐᐃᓐᓇᖏᓪᓗᑎᒃ ᐊᖖᒍᑎᓇᓱᒡᓗᑎᒃ ᐊᔾᔨᒌᖏᑦᑐᓄᑦ 
ᖁᕝᕙᓯᖕᓂᓕᕇᑦᑐᓄᑦ. ᑲᔪᓯᑦᑎᐊᕈᓐᓇᕐᓂᖅᓴᐅᒻᒪᑕ ᐸᕐᓇᒃᐸᒌᖅᑕᐅᓯᒪᑎᓪᓗᒋᑦ ᑕᐃᒫᒃ 
ᐃᓕᓐᓂᐊᓕᒻᒪᒃᓴᑎᑦᑎᓂᐅᔪᖅ ᑲᔪᓯᑎᑦᑎᔾᔪᑕᐅᔪᓐᓇᖃᑦᑕᕐᒪᑦ. ᒐᕙᒪᑦᑎᓐᓄᑦ ᑕᒪᓐᓇ 
ᑕᑯᓇᒃᑕᐅᑦᑎᐊᕆᐊᖃᖅᑑᒐᓗᐊᖅ ᑲᔪᓯᑎᑦᑕᐅᑦᑎᐊᕈᓐᓇᕐᓂᐊᕐᒪᑦ.  
 
ᑕᐃᒪ ᐅᖃᖅᑲᐅᒐᒪ, ᐊᒥᓱᑦ ᑖᒃᑯᐊ, ᑕᑯᖏᓪᓗᒋᑦ ᐊᑭᓕᕈᓐᓇᖖᒋᑕᑐᑦ. ᑲᔪᓯᑏᓐᓇᕆᐊᖃᕋᑦᑎᒍᑦ. ᑕᑯᓪᓗᒋᑦ 
ᐊᒥᓲᓂᖏᑦ ᐃᓕᓐᓂᐊᖅᑏᑦ ᓄᖅᑲᑐᐃᓐᓇᖃᑦᑕᖅᑐᑦ, ᐊᕝᕙᓪᓗᐊᖏᑦ ᓄᓇᓕᑦᑕ ᐅᓪᓗᒥᐅᓕᕐᑐᖅ 
ᐃᓕᓐᓂᐊᓪᓗᐊᖅᑐᐃᓐᓇᐅᒻᒪᑕ, ᓄᖅᑲᑐᐃᓐᓇᖅᐸᒃᑐᑎᒃ. ᑲᑎᑎᕋᓗᐊᖅᑐᖏᑦ ᐅᑯᐊ 
ᐊᔪᖅᓴᖅᑐᓕᕆᔨᒃᑯᑎᒎᖏᓐᓇᖃᑦᑕᕐᒪᑕ. ᐅᖁᒪᐃᓗᑕᑐᐃᓐᓇᐅᓕᕈᓐᓇᕐᒪᑕ ᐃᓅᖃᑎᒌᓐᓂᕐᒧᑦ ᐱᔾᔪᑎᖃᖏᓪᓗᑎᒃ 
ᐸᓯᔭᒃᓴᐅᖏᓪᓗᑎᒡᓗ.  
 
ᐊᒻᒪᑦᑕᐅᖅ, ᑕᑯᖔᖅᑐᒍ ᐃᒫᖔᖅ, ᑮᓇᐅᔭᖃᖅᑎᑦᑎᐊᕈᑕᐅᒻᒪᑦ ᐃᓱᒪᑦᑎᐊᕋᓱᒃᑯᑦᑕᓗ ᑲᑐᔾᔨᓗᑕ, ᑮᓇᐅᔭᓂᑦ 
ᐊᑐᖏᓐᓂᖅᓴᐅᔪᓐᓇᕋᑦᑕ ᐊᑯᓂᐅᓕᖓᔪᒧᑦ ᐊᑐᐃᓐᓇᖃᖃᑦᑕᕈᑦᑕ ᑕᐃᒪᐃᑦᑐᓂᑦ ᐱᓂᐊᒐᒃᓴᐅᔪᓂᑦ.  

ᐊᐃᑉᐸᖓᑦᑕᐅᖅ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ ᐅᖃᕆᐊᖖᒐᖅᑎᓪᓗᒍ ᐊᒥᓱᕈᖅᐸᓪᓕᐊᓂᕆᔭᖏᑦ 
ᐃᑲᔫᑕᐅᖃᑦᑕᖅᑐᑦ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ. ᐃᒻᒪᖃ ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓯᒪᔪᓂᑦ 
ᑕᑯᓇᒃᑯᑦᑕ ᐊᐱᖅᓱᕈᓐᓇᖅᑐᒍᑦ ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓯᒪᔪᓄᐊᕈᑦᑕ.  
 
ᐃᓚᖓᑦᑕᐅᖅ ᐸᐃᕆᕖᑦ, ᐸᐃᕆᕕᑦ ᓱᓕ ᑕᐃᒫᑦᑕᐃᓐᓇᖅ ᑮᓐᓇᐅᔾᔭᒃᓴᑎᑕᐅᖕᒪᑕ. ᐊᕐᕌᒍᓄᑦ ᐊᒥᓲᓕᖅᑐᓄᑦ 
ᑮᓇᐅᔭᖃᖅᑎᑕᐅᑦᑎᐊᖖᒋᓗᐊᕐᓂᕋᐃᓐᓇᕐᒪᑕ. ᐊᕐᕌᓂ, ᐊᑕᐅᓯᐊᑲᓪᓚᒃᑐᑎᒃ ᐊᑭᑦᑐᕆᐊᖅᑕᐅᓚᐅᕐᒪᑕ 
ᑕᐃᒪᑑᓚᐅᖅᑐᓂ. ᐃᓕᖅᑯᓯᑐᖃᖓᓄᑦ ᐅᑎᑐᐃᓐᓇᕆᓪᓗᑎᒃ. ᐊᒥᓱᕈᕆᐊᖅᑕᐅᓂᖏᑦ ᑮᓇᐅᔭᖅᑖᕆᖃᑦᑕᖅᑕᖏᑕ 
ᐸᐃᕆᕕᖕᓄᑦ ᐊᑭᑦᑐᕆᐊᕈᑕᐅᖏᒻᒪᑕ; ᐊᔾᔨᑐᐃᓐᓇᐸᓗᒋᒻᒪᒍ ᑮᓐᓇᐅᔾᔭᒃᓵᕇᓐᓇᖅᑕᖏᑕ ᐊᒥᓱᓂᖅᓴᓄᑦ 
ᑐᕌᖓᑎᓪᓗᒋᑦ ᐸᐃᕆᕕᖕᓄᑦ.  
 
ᓱᓕ, ᑕᒪᒃᑯᐊᖑᕗᑦ ᒪᓕᒐᓕᐅᕐᕕᒻᒦᑦᑐᑎᒍᑦ ᑕᑯᓇᒋᐊᖃᖅᑕᕗᑦ ᐊᔾᔨᒋᑎᓗᐊᑐᐃᓐᓇᕋᓱᖏᓪᓗᒍ ᑭᓯᐊᓂ 
ᐊᓯᔾᔨᖔᕐᓗᒋᑦ ᐊᒻᒪ ᐱᕚᓪᓕᖅᑎᓪᓗᒋᑦ ᐱᓕᕆᔾᔪᓯᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒫᓐᓇᐅᔪᒃᑯᑦ, ᒪᒃᓚᐃᓐ-ᖑᓂᐊᓕᕐᑐᖅ.  
 
ᒪᒃᓚᐃᓐ: ᒪᑦᓇ, ᐃᑦᓯᕙᐅᑕᖅ. ᑐᑑᑉ ᐅᖃᐅᓯᕆᔭᐃᓐᓇᐸᓗᒋᑲᐃᓐᓇᕐᒪᒍ ᐅᖃᓪᓚᒃᑎᓪᓗᒍ 
ᐅᖃᐅᓯᕆᑲᐃᓐᓇᖅᑕᖏᑦ ᐅᖃᐅᓯᕆᔭᐃᓐᓇᕆᔾᔮᖖᒋᑕᒃᑲ ᑐᓴᖅᓯᒪᔭᐃᓐᓇᕆᓕᕋᑦᑎᒍᑦ. 
 
ᐅᑎᕐᓗᑕ, ᑲᓇᑕᐅᑉ ᒐᕙᒪᒃᑯᖏᑦ ᐱᔪᓐᓇᐅᑎᖃᓗᐊᓚᐅᕐᒪᑕ ᐅᕝᕙᓘᓐᓃᑦ ᓈᓚᒃᑐᑎᒃ ᓄᓇᕘᒥᐅᓂᑦ 
ᓴᖅᑭᑦᑎᑎᑕᐅᓪᓗᑎᒃ ᓄᓇᕘᒥᑦ ᐃᒻᒥᓂᒃ ᐋᖅᑭᒃᓯᔪᓐᓇᕐᓂᐊᕐᒪᑕ ᑐᕌᒐᕆᔪᒪᔭᒥᓄᑦ ᑐᕌᕈᓐᓇᕐᓂᐊᕐᒪᑕ. 
ᐊᐃᑦᑖᖑᒐᓗᐊᕐᐳᖅ ᐱᓕᕆᕝᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᔾᔮᖏᒻᒪᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔨᐅᔪᓄᑦ ᕿᑭᖅᑖᓗᖕᒦᑦᑐᓄᑦ.  
 
>>ᐸᑦᑕᒃᑐᖅᑐᑎᒃ 
 
ᖃᓄᑐᐃᓐᓇᖅ ᐱᔾᔪᑎᖃᖅᑐᑎᒃ ᖃᐅᔨᒪᖖᒋᑕᓐᓂᒃ, ᐊᓯᐊᒍᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔨᐅᖃᑕᐅᓚᐅᕋᒪ ᐊᑯᓂ ᖃᒪᓂᑦᑐᐊᕐᒥᑦ ᐊᒻᒪ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᐃᓚᒋᔭᐅᓪᓗᖓ, 
ᕿᐸᒋᓛᕆᖃᑦᑕᓚᐅᖅᐸᒃᑲ ᐱᓕᕆᖃᑎᖃᕋᓱᒃᑲᓗᐊᖅᑐᓂ ᒐᕙᒪᒃᑯᓐᓂᑦ ᐅᖓᓯᓗᐊᖃᑦᑕᓚᐅᕐᒪᑕ ᔭᓗᓇᐃᕝ-
ᒦᑦᑐᑎᒃ.  
 
ᓈᓚᒍᓐᓇᖃᑦᑕᓚᐅᕋᑎᒡᓗ ᐃᓱᒫᓘᑎᒋᔭᖏᓐᓂᑦ ᖃᒪᓂᑦᑐᐊᕐᒥ ᓄᓇᓕᖏᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔨᓂᑦ ᐊᒻᒪ ᑭᕙᓪᓕᕐᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ. ᐅᓪᓗᒥᐅᓕᕐᑐᖅ ᓄᓇᕘᖃᓕᕋᑦᑕ. 
ᑐᑭᓕᐅᕆᔪᐊᓘᓗᖓ ᐱᔾᔮᖏᑦᑐᖓ ᑭᓯᐊᓂ ᐅᖃᑐᐃᓐᓇᖅᑐᖓ ᓈᓚᖃᑦᑕᕆᐊᖃᕋᓗᐊᕋᔅᓯ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐱᔪᒪᔭᖏᓐᓂᑦ. ᐋᓐᓇᓱᑐᐃᓐᓇᖏᓪᓗᒋᑦ ᓲᖃᐃᒻᒪ ᓄᓇᕘᒦᑦᑐᑦ 
ᓄᓇᓕᖏᓐᓂᖖᒑᖅᑐᑦ ᓴᖖᒋᓂᕆᔭᖏᑦ ᐃᓱᒪᒋᔭᐅᒋᐊᖃᑦᑕᕐᓂᐊᖅᐳᑦ ᐋᑕᐅᑐᐃᓐᓇᕋᓱᖃᑦᑕᖏᓪᓗᑎᒃ 
ᖃᐅᔾᔨᐊᓪᓚᒍᑕᐅᑐᐃᓐᓇᕆᐊᖃᕐᒪᑕ.  
 
ᒥᓂᔅᑕᐅᓪᓗᑎᑦ ᑐᑭᓯᑦᑎᐊᖅᑐᒃᓴᐅᒐᕕᑦ ᐱᔪᓐᓇᐅᑎᖃᕐᓂᖏᓐᓂ ᓄᓇᓕᐅᔪᑦ ᐊᓂᑦᑎᓇᓱᒃᑎᓪᓗᒋᑦ 
ᑲᑎᒪᔨᐊᓗᖕᒥᒃ. ᐊᖓᔪᖅᑳᓴᓗᖕᓄᑦ ᑐᑭᓯᐅᒪᔭᐅᖅᑰᖏᒻᒪᑦ ᖁᕝᕙᓯᖕᓂᖅᓴᒥᐅᑕᐅᔪᓄᑦ ᐊᒃᓱᕈᕐᓇᖃᑦᑕᕐᓂᖓᓂᒃ 
ᐅᕙᑦᑎᓐᓄᑦ ᓴᖅᑭᓐᓇᓱᒋᐊᒃᓴᖅ. ᑕᐃᒫᒃ ᐅᕙᑦᑎᓐᓂᒃ ᓂᕈᐊᓚᐅᖅᐳᑦ.  
 
ᐳᔪᖅᑕᖃᖏᑦᑑᒐᓗᐊᖅ ᑕᕐᕋᖅᑑᑎᑕᖃᕋᓂᓗ ᓄᓇᓕᑦᑎᓐᓂ. ᓂᕈᐊᓚᐅᕐᒪᑕ ᐅᕙᑦᑎᓐᓂ ᓲᖃᐃᒻᒪ 
ᐱᓕᕆᔪᓐᓇᕋᑦᑕ ᐱᓕᕆᐊᒃᓴᑦᑕᓗ ᐃᓚᒋᒻᒪᐅᒃ ᓇᓗᓇᐃᖅᓯᖃᑦᑕᕐᓂᖅ ᒐᕙᒪᒃᑯᓐᓂᑦ ᐊᒻᒪ ᒪᓕᒐᓕᐅᖅᑎᐅᓪᓗᑕ, 
ᑭᓱᓂᑦ ᑭᒡᒐᖅᑐᖅᑕᕗᑦ ᐱᔪᒪᖕᒪᖔᑕ. ᐊᒻᒪ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᓇᖕᒥᓂᖅ 
ᑮᓇᐅᔭᖁᑎᒥᓂᒃ ᐊᐅᓚᑦᑎᖃᑦᑕᕈᒪᒍᑎᒃ ᑕᐃᒫᒃ ᐱᑎᑕᐅᖃᑦᑕᕆᐊᖃᕋᓗᐊᖅᐳᑦ ᐃᓱᒪᒃᓴᖅᓯᐅᕈᓘᔭᖏᓪᓗᑎᒃ.  
 
ᑭᓯᐊᓂ ᑕᕝᕙᑐᐊᖅ ᐃᓕᓯᓐᓄᑦ ᑐᓴᖅᑎᑦᑎᔾᔪᑎᒋᔪᒪᖅᑲᐅᔭᕋ. ᓲᖃᐃᒻᒪ ᑲᑉᐱᐊᒋᒐᒃᑯ ᒪᓕᒐᓕᐅᖅᑎᐅᓪᓗᖓ, 
ᕿᑭᖅᑖᓗᖕᒥ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᖏᑦ ᐱᓕᕆᔾᔪᑎᒋᔪᓐᓇᕐᓂᐊᖅᑕᒥᓂᒃ ᐱᑎᑕᐅᖏᑉᐸᑕ  

ᐊᒻᒪ ᑮᓇᐅᔭᓕᕆᔪᓐᓇᕈᑎᒋᓂᐊᖅᑕᖏᓐᓂᑦ ᑲᔪᓯᑎᑦᑎᒋᐊᕈᓐᓇᖅᑎᑕᐅᖏᑉᐸᑕ, ᐊᕐᕌᒎᒃ ᒪᕐᕉᒃ ᐱᖓᓱᓪᓗᑭᐊᖅ 
ᐊᓂᒍᖅᐸᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᔪᓐᓇᐅᑎᖏᓐᓂᑦ ᐲᖅᓯᕕᐅᓛᕆᕙᑦ ᑭᕙᓪᓕᕐᒥᑦ 
ᕿᑎᕐᒥᐅᓂᓗ. 
 
ᑕᐃᒪᐃᒃᑯᔅᓯ, ᓄᓇᕘᑉ ᒐᕙᒪᒃᑯᖏᑦ ᐊᖏᔪᒥᒃ ᑕᒻᒪᕐᓂᖃᕐᓂᐊᕐᒪᑕ, ᐱᓗᐊᖅᑐᒥ ᐱᓕᕆᕝᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ. ᑕᐃᒪᐃᓂᐊᖅᐸᑦ, ᐅᖃᑎᕙᒌᕈᒪᑐᐃᓐᓇᕆᔅᓯ. ᓯᕘᕋᓵᕋᓱᖏᒃᑭᔅᓯ; ᐅᖃᐅᑎᒋᐊᑐᐃᓐᓇᕆᔅᓯ 
ᐅᔾᔨᕈᓱᒋᐊᖁᓪᓗᓯ. ᐅᔾᔨᕈᓱᑦᑎᐊᕆᐊᕐᓂᐊᖅᐳᓯ.  
 
ᓄᓇᕘᒥᑦ ᐃᓕᓐᓂᐊᖅᑐᓕᕆᓂᖅ ᐱᓪᓗᒍ, ᐊᖏᖃᑎᒋᕙᕋ ᒪᓕᒐᓕᐅᖅᑎᐅᖃᑎᒐ ᕼᐊᓐᓇ ᑐᑐ. ᐊᒥᓱᓂᒃ 
ᐊᖏᖃᑎᒌᒍᑎᖃᖏᒃᑲᓗᐊᖅᑐᒍᑦ ᑭᓯᐊᓂ ᑕᒪᓐᓇ ᐊᖏᖃᑎᒌᒍᑎᒋᔪᓐᓇᖅᑕᕈᓗᑕᐃᓐᓇᕆᓪᓗᑎᒍᑦ 
ᐱᓕᕆᔾᔪᑎᒃᓴᖃᖅᑎᑕᐅᓂᐅᖅᑰᕐᑐᖅ, ᑕᕝᕗᖓᑦᑎᐊᖅ ᐃᓕᔭᐅᑲᑕᖏᒻᒪᑕ.  
 
ᐃᓕᓴᐃᔨᑕᖃᐅᕐᒪᑦ ᐃᓕᓐᓂᐊᕐᕕᖕᓂᑦ ᐃᓕᓐᓂᐊᓕᓵᖅᑐᓂᑦ ᖁᑦᑎᖕᓂᓕᖕᓄᑦ 6-ᓂᑦ ᑎᑭᑦᑐᒍ ᐃᓕᓐᓂᐊᖅᑏᑦ 
ᐊᒥᓲᓂᖏᓐᓂᑦ ᐃᓕᓴᐃᔨᖃᖅᑐᓂᑦ, ᐃᓕᓐᓂᐊᖅᑎᑦ ᐃᓕᓴᐃᔨᖏᓐᓂ ᓈᒻᒪᒃᓴᖅᑎᓐᓇᓱᒃᑐᒋᑦ. ᐊᑯᓐᓂᖓᓃᒻᒪᑦ 25 
ᐊᒻᒪ 30 ᐊᑕᐅᓯᕐᒥᒃ ᐃᓕᓴᐃᔨᓖᑦ. ᓱᕈᓰᓪᓗ ᖁᕝᕙᓯᓐᓂᖃᓕᕌᖓᑕ 6, 7, 8 ᐊᒻᒪ 9-ᓂᑦ 
ᖃᐅᔨᓴᖅᑕᐅᖃᑦᑕᓕᕌᖓᑕ ᐊᑲᐅᖖᒋᓕᐅᕈᑎᔪᒥᒃ ᓴᖅᑭᑦᑐᖃᖃᑦᑕᕐᒪᑦ. ᐅᐸᓗᓇᖅᓯᓪᓗᓂ.  
 
ᐅᖃᐅᓯᖃᖅᑲᐅᒋᓪᓗᓂ 50 ᐳᓴᓐᑎᒥᑦ ᓄᖅᑲᑐᐃᓐᓇᖃᑦᑕᕐᓂᖃᕐᓂᖏᑦ; 85 ᐳᓴᓐᑎᐅᒻᒪᕆᒻᒪᑕᓕ 
ᓄᖅᑲᑐᐃᓐᓇᖃᑦᑕᖅᑐᑦ ᓄᓇᑦᑎᓐᓂ. ᖃᐅᔨᒪᓇᖓ ᓄᓇᔅᓯᓐᓂ ᖃᓄᐃᓕᖓᒻᒪᖔᑦ ᑭᓯᐊᓂ 
ᐊᔾᔨᐸᓗᒋᔭᒃᓴᕆᓪᓗᓂᐅᒃ. ᒫᓐᓇᐅᔪᒃᑯᑦ, ᐃᒻᒪᖃ ᐊᑐᖅᑕᐅᓂᐊᖅᑐᑦ ᖃᐅᔨᓇᓱᖅᑳᕈᑦᑎᒍᑦ ᓇᓃᑦᑕᕆᐊᖃᕐᒪᖔᑕ. 
ᐊᑭᓴᖅᑐᕋᓱᒃᐸᔅᓯ ᑭᒃᑯᑐᐃᓐᓇᐃᑦ ᒪᓕᒐᓕᐅᕐᕕᒻᒦᑦᑐᑦ, ᐊᑭᓴᖅᑐᕋᓱᒃᐸᒋᑦ, ᓇᓕᖅᑯᑦᑎᖅᑰᖃᑦᑕᖅᑐᖓᓗ 80 
ᐳᓴᓐᑎᖏᓐᓂᑦ.  
 
ᐃᓕᓐᓂᐊᕐᕕᐊᓗᖕᓄᐊᖅᑐᓂ, ᓇᒧᑐᐃᓐᓇᑦᑎᐊᖅ ᓄᓇᕘᒦᑦᑐᒧᑦ, ᐃᓕᓐᓂᐊᖅᑏᑦ ᐊᒥᓲᓂᖏᑦ ᐃᓕᓴᐃᔨᖃᖅᑐᑦ 
ᐃᒻᒪᖃ ᖃᓂᒋᔮᓃᑐᐃᓐᓇᕆᐊᖃᕐᐳᖅ 8 ᐅᕝᕙᓘᓐᓃᑦ 9 ᐅᕝᕙᓘᓐᓃᑦ 10 ᐊᑕᐅᓯᕐᒧᑦ. ᓱᕈᓰᓪᓗ 
ᐃᓕᓐᓂᐊᓪᓗᐊᑕᕆᐊᖃᓕᓲᖑᓪᓗᑎᒃ ᐊᒥᓲᓂᖅᓴᓂᑦ ᖁᕝᕙᓯᖕᓂᖃᓕᕌᖓᑕ, 10-ᒥ, 11, 12, ᐃᒻᒪᖃ 
ᐱᖓᓱᐊᖅᑎᖅᑐᑎᒃ ᐱᓇᓱᐊᕈᓯᕐᒧᑦ, ᐃᒻᒪᖃ 10-ᖏᕐᓱᕐᓗᑎᒃ ᐱᓇᓱᐊᕈᓯᕐᒧᑦ ᐅᕝᕙᓘᓐᓃᑦ 12-ᖏᕐᓱᕐᓗᑎᒃ 
ᐱᓇᓱᐊᕈᓯᕐᒧᑦ ᐅᑎᖅᐳᖓ ᐃᒻᒪᑐᖃᕐᒧᑦ, ᐊᓯᖏᓐᓂᑦ ᐱᔾᔪᑎᖃᐅᖃᑦᑕᖅᑐᒃᓴᐅᕗᑦ ᓱᕈᓰᑦ ᖃᓄᐃᒻᒪᑦ ᐅᓪᓗᓕᒫᖅ 
ᐃᓕᓐᓂᐊᖃᑦᑕᕈᓐᓃᕐᓂᖏᓐᓂ.  
 
ᐅᕙᑦᑎᓐᓂᑦ ᓯᓚᑐᓂᖅᓴᐅᖅᑰᖅᑐᑦ. ᐅᕝᕙᓘᓐᓃᑦ ᐅᓪᓗᖅᓯᐅᑎᑎᒍᑦ ᐱᔾᔪᑎᒃᓴᖅᑕᖃᖅᑐᖅ ᖃᓄᑭᐊᖅ. ᑭᓯᐊᓂᓕ 
ᓇᓗᓕᑦᑎᐊᕋᒪ ᑕᑯᒑᖓᒃᑭᑦ ᐃᓕᓐᓂᐊᖅᑏᑦ ᐱᓱᕋᔭᑐᐃᓐᓇᑎᓪᓗᒋᑦ ᓄᓇᑦᑎᓐᓂ ᐃᓕᓐᓂᐊᕕᒻᒦᒐᔭᓐᖑᐊᑎᓪᓗᒋᑦ. 
 
ᐅᖃᓪᓚᖃᑎᖃᓚᐅᕋᒪ ᐱᕙᓪᓕᐊᑦᑎᐊᖅᑐᐊᓘᔪᒥᒃ ᓄᓇᑦᑎᓐᓂ; ᓄᓇᓕᖕᓂ ᐱᕙᓪᓕᐊᔪᓕᕆᔨᐅᕗᖅ, ᕕᓕᑉ 
ᑕᒍᕐᓈᖅ. ᐃᓕᓐᓂᐊᓚᐅᖅᓯᒪᖕᒪᑦ ᖃᒪᓂᑦᑐᐊᕐᒥᑦ 9-ᒧᑦ ᑎᑭᑐᐃᓐᓇᖅᑐᒍ. ᐊᑲᐅᖖᒋᓕᐅᕈᑎᖃᕋᓂ. ᑭᕙᓪᓕᖅ 
ᕼᐋᓪ-ᒧᐊᓚᐅᖅᓯᒪᓪᓗᓂ, 10, 11, 12 ᒫᓐᓇ ᓄᓇᑦᑎᓐᓂ ᐱᕙᓪᓕᐊᔪᓕᕆᔨᐅᓕᖅᑐᓂ 
ᐱᐅᓛᖑᖃᑕᐅᔪᒃᓴᐅᓪᓗᓂᓗ ᓄᓇᕘᓕᒫᒥᑦ.  
 
ᑭᓯᐊᓂ ᐊᐱᕆᓚᐅᕋᒃᑯ, ᐅᖃᓚᐅᖅᑐᖓ ᕕᓕᑉ, ᐃᓕᓐᓂᐊᕆᐊᖃᑦᑕᖅᑎᓪᓗᑎᒃ ᑲᖏᕐᖠᓂᕐᒥᑦ, ᑭᖑᕝᕕᐅᑎᓯᒪᔪᒥᒃ 
ᐃᓕᓴᐃᔨᖃᖃᑦᑕᓚᐅᕆᕕᓰ. ᐅᖃᓚᐅᕐᐳᕐᓕ ᒋᓕᓐ ᐊᑕᐅᓯᐅᖏᑦᑐᒥᒃ ᑭᖑᕝᕕᖅᑎᖃᕌᖓᑦᑕ 
ᐃᓕᓴᕆᐊᕐᕕᒻᒧᐊᖅᑕᐅᖃᑦᑕᓚᐅᖅᐳᒍᑦ. ᐃᓕᓐᓂᐊᕆᐊᕈᒻᒪᐅᓚᐅᖏᓐᓇᒪ. ᑕᐃᒫᒃ ᐅᖃᕈᓐᓇᖅᑐᖓ, 
ᖁᕝᕙᓯᖕᓂᓕᖕᓄᐊᕋᒪ 10, 11, ᐊᒻᒪ 12 ᐃᓕᓐᓂᐊᕆᐊᕈᒪᖃᑦᑕᓚᐅᖖᒋᓚᖓ ᓲᖃᐃᒻᒪ ᑭᒃᑯᑐᐃᓐᓇᕐᓂᑦ 
ᖃᐅᔨᒻᒪᕆᓐᓂᖅᓴᐅᓱᒋᖃᑦᑕᓚᐅᕋᒪ ᐃᓕᓐᓂᐊᕐᕖᑦ ᐃᓕᓐᓂᐊᕈᒻᒪᑐᐃᓐᓇᕐᓅᓇᓱᒋᓪᓗᒍ.  
 
ᑭᓯᐊᓂ ᐅᐱᒍᓱᒃᐳᖓ ᐃᓕᓐᓂᐊᕆᐊᕆᐊᖃᖃᑦᑕᓚᐅᕋᒪ, ᐃᓱᒪᒋᖔᓕᖅᑐᒍ, ᐊᓕᐊᓇᐃᒍᓱᑦᑎᐊᖅᐳᖓ 
ᐱᔭᕆᐊᑭᑦᑑᒐᓗᐊᓂᑦ ᐃᓕᓐᓂᐊᕐᓂᖅᑖᓚᐅᕋᒪ. ᑕᕝᕙᓂ ᑕᕝᕙ ᓴᖅᑭᑦᑎᕙᓪᓕᐊᖖᒋᓚᒍᑦ ᑕᐃᒪᐃᑦᑐᓂᑦ. 
ᐱᔭᕆᐊᑭᓛᖑᔪᓂᑦ ᐃᓕᓐᓂᐊᖅᑎᑦᑎᔾᔪᑎᖃᖖᒋᓚᒍᑦ ᓄᓇᕘᒥᐅᓂᑦ.  
 

 



ᐱᖓᔪᐊᑦ, ᐄᐳᕈ 24, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

250 

ᖃᐅᔨᓇᓱᖏᑦᑐᖓ ᖃᓄᐃᒻᒪᐅᒻᒪᖔᑦ. ᐊᑐᕐᓂᐊᖅᑕᖏᓐᓂᑦ ᐊᑐᐃᓐᓇᕈᐃᕙᓪᓕᐊᒐᓗᐊᕋᑦᑕ. ᐄᓛᒃ. 
ᐃᓕᓐᓂᐊᕐᕕᓕᐅᖅᐸᒃᑐᑕᓗ. ᐃᓕᓴᐃᔨᓂᑦ ᐃᖅᑲᓇᐃᔭᖅᑎᑖᖅᐸᒃᑐᑕ, ᑕᐃᒪ ᖃᐅᔨᒪᕗᓯ, ᐸᓯᒃᓯᖏᑦᑐᖓ ᐲᑕᒥᒃ, 
ᐸᓯᖏᒃᑭᒃᑭᑦ ᐅᕝᕙᓘᓐᓃᑦ ᐸᓯᖖᒋᑕᕋ ᔭᐃᒥᓯ ᐊᕐᕚᕐᓗᒃ. ᑭᓇᑐᐃᓐᓇᕐᒥᑦ ᐸᓯᒃᓯᖏᑦᑎᐊᖅᑐᖓ. ᑭᓯᐊᓂ 
ᐃᓱᒪᔭᕆᐊᖃᖅᑰᕋᑦᑕ ᐃᓕᓐᓂᐊᖅᑎᑦᑎᓂᖅ ᐊᖓᔪᖅᑳᕆᔭᐅᔪᓄᑦ ᑲᔪᓯᑎᑕᐅᖃᑦᑕᕆᐊᖃᕋᓗᐊᕐᓂᖓᓂᒃ. 
 
ᑭᓯᐊᓂ ᐊᖓᔪᖅᑳᕆᔭᐅᔪᑦᑕᐅᖅ ᑭᒡᓕᖃᖅᑐᒧᑦ ᐱᓕᕆᔪᓐᓇᕐᒥᖕᒪᑕ. ᒪᒃᑯᒃᓯᖃᑦᑕᕐᒪᑕ. ᐃᑲᔪᕈᓐᓇᖅᑰᖏᓐᓇᒃᑯᓕ 
ᕿᑐᕐᖓᕋ ᖁᕝᕙᓯᖕᓂᖃᖅᑐᖅᓯᐅᑎᓂᑦ 10-ᓂᑦ ᓈᓴᐅᓯᕆᑎᓪᓗᒍ ᐅᕝᕙᓘᓐᓃᑦ ᖁᕝᕙᓯᖕᓂᖃᖅᑐᖅᓯᐅᑎᓂᑦ 10-
ᓂᑦ ᑭᒡᓕᓯᓂᐊᖅᑐᖅᓯᐅᑎᓕᕆᑎᓪᓗᒍ, ᐅᕝᕙᓘᓐᓃᑦ ᖁᕝᕙᓯᖕᓂᓕᒃᓯᐅᑎᓂᑦ 11-ᓂᑦ ᓈᓴᐅᓯᕆᑎᓪᓗᒍ. 
ᑐᑭᓯᔪᒃᓴᐅᔪᓯ ᖃᓄᐃᓕᓇᓱᖕᒪᖔᕐᒪ. ᖃᓄᑭᐊᕐᖏᓛᒃ. ᑕᕝᕗᖓ ᓱᓕ ᑎᑭᐅᑎᓚᐅᖏᓐᓇᒪ.  
 
ᐊᒃᓱᕈᕐᓇᕆᖃᑦᑕᕋᒃᑯ ᐸᓂᒐ ᖁᕝᕙᓯᖕᓂᓕᒃᓯᐅᑎᓂᑦ 8-ᓂᑦ ᓈᓴᐅᓯᕆᑎᓪᓗᒍ. ᐊᓱᐃᓪᓛᒃ, ᖃᐅᔨᒪᒐᔅᓯ ᑕᐃᒪ, 
ᐊᒃᓱᕈᖃᑦᑕᕈᒪ, ᐊᖓᔪᖅᑳᕆᔭᐅᔪᓂᑭᖖᒑᖅᑐᖓ ᓄᓇᕘᒥᐅᓂᑦ. ᖃᓄᕐᓕ ᖃᐅᔨᒪᖃᑦᑕᕐᓂᐊᕋᑦᑕ 
ᐃᑲᔪᕆᐊᖃᕐᓂᑦᑎᓐᓂ? ᖃᐅᔨᒪᓪᓗᖓᓗ ᐃᓕᓴᐃᔨᓂᑦ ᐃᖅᑲᓇᐃᔭᖅᑎᑦᑎᔪᓐᓇᖏᑦᑐᒍᑦ ᐃᑲᕐᕋᓄᑦ 18-ᓄᑦ 
ᐅᓪᓗᒧᑦ. ᑕᐃᒪᐃᑦᑐᓐᓇᖖᒋᓚᒍᑦ. ᑭᓯᐊᓂ ᐃᓕᓐᓂᐊᕐᕕᐊᓗᒻᒧᐊᖅᑐᖓ, ᐊᐴᓪᓚᑎᑳᓪᓚᖃᑦᑕᕋᑦᑕ 
ᐱᓕᕆᐊᕆᒋᐊᕆᐊᖃᖅᑰᖅᑐᑎᒍᓪᓗ. ᐅᖃᑦᑎᐊᒻᒪᕆᒍᒪᖏᒃᑲᓗᐊᖅᑐᖓ ᒪᓕᒐᓕᐅᕐᕕᒻᒥ, ᕿᑐᕐᖓᕗᑦ 
ᓇᒧᖖᒐᖅᐸᓪᓕᐊᒻᒪᖔᑕ. ᓴᖅᑭᑕᐅᓯᒪᔪᑎᒍᑦ ᑕᑯᔪᓐᓇᕋᑦᑕ.  
 
ᐅᖃᐅᓯᖅ ᐊᕝᕕᐊᕈᑎᖅᑰᖏᒻᒪᑦ. ᐊᐃᕙᖃᑎᖃᕈᓐᓇᑦᑎᐊᖅᑐᖓᓗ ᑭᓇᑐᐃᓐᓇᕐᒥᑦ. ᖃᓪᓗᓈᓪᓚᕇᑦ 
ᓄᓇᖖᒐᓐᓂᕐᒥᐅᑕᐃᑦ ᑕᕆᐅᑉ ᐊᑭᐊᓂ ᐅᖃᕈᓐᓇᕐᒪᑕᓕ ᐊᑐᕐᓗᑎᒃ ᐱᖓᓲᔪᖅᑐᓂᑦ ᐅᖃᐅᓯᕐᓂᑦ ᐱᖓᓲᔪᖅᑐᓂᑦ 
ᐊᔾᔨᒌᖏᑦᑐᓂᑦ ᓯᓚᑦᑐᖅᓴᕐᕕᕐᔪᐊᕐᒥᑦ ᐃᓱᓕᑦᑎᔾᔪᓯᐊᖅᓯᒪᔪᓐᓇᖅᑐᑎᒡᓗ. ᑭᒃᑯᑐᐃᓐᓇᐃᑦ ᐅᖃᐅᓯᖃᖅᑐᑦ ᒪᕐᕉᖕᓂᒃ 
ᓯᓚᑐᓂᖅᓴᐅᖅᑰᕐᒪᑕ. ᐊᑕᐅᓯᕐᒥᒡᓕ ᐅᖃᐅᓯᕐᒥᒃ ᐅᖃᕈᓐᓇᕋᒪ. ᑕᐃᒪᐃᒻᒪᑦ, ᑭᓇᑐᐃᓐᓇᕐᒥᒃ ᑲᑕᒃᓴᐃᓇᓱᖏᑦᑐᖓ.  
 
ᑕᐃᒪᐃᒻᒪᑦ, ᐅᖃᕋᓱᒃᑐᖓ ᑕᑯᓇᑦᑎᐊᕆᐊᖃᕋᓗᐊᕋᑦᑕ ᐊᒻᒪ ᐱᕙᓪᓕᐊᑎᑦᑎᓇᓱᒡᓗᑕ. ᖃᐅᔨᒪᒐᒪ ᓱᕈᓰᑦ 
ᐊᕐᕌᒍᖃᓕᕌᖓᒥᒃ 15-ᓂᑦ 16-ᓂᓗ, ᐃᓕᓐᓂᐊᕆᐊᑦᑎᐊᖏᓐᓂᖅᓴᐅᓕᖃᑦᑕᕐᒪᑕ. 
ᐃᓕᓐᓂᐊᕆᐊᖃᑦᑕᑲᑕᒍᓐᓃᓲᖑᔪᑦ ᐃᒃᓯᕚᖃᑦᑕᕐᒪᑕ ᐃᓕᓐᓂᐊᕐᕕᖏᓐᓂ ᑐᑭᓯᐅᒪᒐᑎᒃ 
ᖃᓄᐃᓕᐅᕆᐊᖃᕋᓗᐊᕐᒪᖔᕐᒥ. ᑕᐃᒪᐃᒃᑯᑎᒃ ᐊᑏ ᑕᒪᓐᓇ ᑕᑯᓇᒋᐊᓕᕐᓚᕗᑦ.  
 
ᐃᒪᐃᓕᖃᐅᑦᓱᓂ ᑐᑐ, ᐱᔭᑦᓴᑕᖃᕐᒪ ᑎᑭᐸᓪᓕᐊᔪᓂ ᓄᓇᓕᒋᔭᑦᑎᓐᓄ, ᑕᒪᖅᒥᐅᓗᑎ ᐲᑕ. ᐊᑦᓱᒻᒪᕆ 
ᐱᔪᓐᓇᓂᖃᕋᕕ ᓄᓇᓕᓐᓂᐅᕕᑦ, ᑕᐃᒪᐃᒥᔪ ᔫᐱ, ᑕᐃᒪᐃᒥᔪᖅᑕᐅᖅ ᑖᓄᑦ ᐊᒻᒪ ᑕᕙᓂᑦᑕᐅᖅ ᑲᑎᒪᕕᖕᒥ 
ᐅᑯᓇᓂ ᐅᔭᕋᓐᓂᐊᖅᓂᐅᔪᓄ. 
 
ᐊᑦᑐᕉᑎᖃᖃᑕᑦᓯᒪᔪᖓ ᐱᖓᓱᓄ ᐊᖅᕌᒍᓄ ᐱᓇᓱᐊᓯᒪᓗᑎ ᐃᓕᓐᓂᐊᕈᑎᑦᓴᓂ ᐱᓪᓗᒍ ᐊᑦᓱᒻᒪᕆ 
ᐱᔪᓐᓇᓂᖃᕋᕕ ᐅᑯᓇᓂ ᓯᕗᓪᓕᖅᐹᒥ ᒎᓗᓐᓂᐊᓂ ᐅᔭᕋᓐᓂᐊᖅᕕ ᓄᓇᕗᒥ ᒪᑐᐃᖅᑐᑦᓴᒫᖑᓪᓗᓂ ᐃᓗᐊᓂ 
ᒪᖅᕉᒃ ᐊᖅᕌᒎ ᐊᒻᒪᓗ ᐱᓯᒪᓇᑕ ᐃᓕᓐᓂᐊᖅᓯᒪᔪᒥ ᐱᓕᕆᓂᐊᖅᑐᒥ. 
 
ᐊᒻᒪ ᑐᕌᖓᑎᑕᐅᓂᐊᕐᒥᔪᐃ ᐅᕙᓐᓄ ᒪᓕᒐᓕᐅᖅᑎᐅᓂᖅᓄ. ᐃᒪᐃᓕᓂᐊᕐᒥᔪᐃᑦ, ᒋᓚ, ᑕᒪᓐᓇ ᐅᔾᔨᕆᔭᒥᓂᕋᓗᐊ 
ᐊᒡᒋᖅᓂᐊᕆᐊᖓᓂ ᐃᓗᐊᓂ ᐱᖓᓱᑦ ᐅᕝᕙᓗ ᓯᑕᒪ ᐊᖅᕌᒍᑦ ᐊᓕᒍᖅᓯᒪᓕᕐᑐ, ᐅᖃᖅᓯᒪᓪᓗᖓ ᑲᑎᒪᕕᖕᒥ 
ᐃᓗᐊᓂ ᐱᖓᓱᐃ ᐊᖅᕌᒍᐃ ᐊᒻᒪᓗ ᓇᑭᖔᓐᓂᐊᕐᓂᖏᓂ ᐃᓄᐃᑦ. ᑎᑭᓐᓂᐊᕐᒥᔪᐃ ᖃᓪᓗᓈᓂ ᐊᒻᒪᓗ 
ᐸᓯᔭᐅᓂᐊᕐᒥᔪᖓ. ᐃᒪᐃᓕᖏᑦᑐᖓᓕ ᐱᔾᔪᑎᑦᓴᖃᓂᕋᖏᑦᑐᖓ ᑭᓯᒥ ᐱᕙᓪᓕᐊᒋᐊᖃᓕᕋᑎᒍ ᑕᒪᓐᓇ. 
ᐅᖃᖃᐅᓪᓗᖓ, ᐸᓯᖏᑕᑦᓯ, ᐃᒪᐃᓕᒐᒪᓕ ᕿᒥᖅᕈᑦᓯᐊᕆᐊᖃᓐᓂᑎᓐᓂ ᖃᓄᐃᓕᖓᓂᖏᓄ. 
 
ᐄᖕ, ᖃᐅᔨᒪᔪᖓ ᐃᓕᓐᓂᐊᖅᕕᐊᓗ ᓄᑖᖑᒋᐊᖓᓂ, ᐃᓚᒋᔭᐅᓚᐅᖅᓯᒪᔪᖓ ᐊᔭᐅᖅᑐᐃᖃᑕᐅᓪᓗᖓ 
ᐃᓕᓐᓂᐊᖅᕕᐊᓗᑦᓴᒧ ᖃᒪᓂᖅᑐᐊᒥ ᐊᒻᒪ ᐃᓚᓐᓇᕆᔭᒃᑲ ᑖᕙᓂ ᕿᑐᖓᖃᕐᒥᒪᑕ ᓄᖃᐃᓐᓇᕐᓂᑯᓂ ᒫᓐᓇᐅᔪ 
ᐅᖃᖅᒪᓕ ᒋᓚᓐ ᑕᒻᒪᖅᑐᒥᓂᐅᒋᐊᑦᑕ. ᐱᓯᒪᖏᓐᓇᑐᐃᓐᓇᕆᐊᓕᒥᓂᕗ ᑭᕙᓪᓕᖅ ᐱᖑᐊᖅᕕᖓ. 

ᐱᑕᖃᕐᑐᐃ 10, 11, 12, ᐊᒻᒪ ᓇᓚᐅᑦᓵᖅᑐᖓᓕ ᒫᓐᓇᐅᔪᖅ. ᐱᓪᓗᒍ ᐃᓚᒋᔭᐅᓚᐅᖅᓯᒪᒐᒪ 
ᐊᔭᐅᖅᑐᐃᒋᐊᓪᓚᑦᓱᖓ ᐅᕙᓂ ᑭᕙᓪᓕᖅᒥ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏᓂ ᐅᖃᕐᓗᖓ ᐱᔪᒪᓚᐅᖅᓯᒪᔭᒃᑲ 11 
ᐊᒻᒪ 12 ᖃᒪᓂᖅᑐᐊᒥ. ᑕᑯᑲᓐᓂᕈᒪᓪᓗᑕ ᐃᓱᓕᑦᓯᔪᓂ. ᑕᑯᕙᓪᓕᐊᑐᐃᓐᓇᓕᕋᑕ ᐃᓱᓕᑦᓯᔪᓂ ᑭᓯᒥ 
ᓄᑲᐃᓐᓇᖅᑐᐃᑦᑕᐅᖅ. 
 
ᖃᐅᔨᒪᔭᕋ ᐃᓕᓐᓂᐊᖅᕕᐊᓗ ᓄᑖᖅ ᑭᓯᐊᓂᑦᑕᐅᖅ ᐃᓱᒪᒋᒥᔭᕋ ᕿᒥᖅᕈᓂᐊᕐᓗᒋ ᐃᓕᓐᓂᐊᖅᕕᕋᓛᑦ ᐊᒻᒪ 
ᖃᐅᔨᓴᓗᒋ ᖃᓄᐃᓂᐊᓂᑎᓂ ᐊᒻᒪ ᓄᖃᐅᑎᓗᒋ ᓇᓕᒧᕋᐃᓂᖅ ᐅᕙᑦᑎᓂ ᐊᒻᒪ ᖃᓪᓗᓈᓃᑦᑐᓄ. ᐊᒻᒪ 
ᐃᓱᒪᒋᒋᐊᕐᓗᒋ ᑭᖒᒪᓯᒪᔭᕗ ᓄᓇᓕᖁᑎᑎᓐᓂ ᑕᒪᒃᑯᐊᖑᔾᔭᖏᑦᑐᐃᓪᓕ ᐊᓯᕈᓘᔭᖏ. ᐱᓪᓗᒍ ᐊᒥᓱᐃᑦ 
ᒪᒃᑯᑐᖃᑎᕗᑦ ᐊᐅᓪᓚᕈᒫᖅᒥᔪᑦ ᖃᓪᓗᓈᓄᑦ. ᑕᐃᒪᐃᑦᔮᔪᑦᓴᐅᖏᑦᑑᒐᓗᐊᑦ. ᑕᐃᒪᐃᒧ ᓴᖀᒋᐊᖃᕋᑦᑕ ᐊᑐᕈᑎᓴᒥ 
ᓄᓇᓕᖕᓂ ᑕᐃᒪᐃᓕᖓᓂᐊᕐᓗᑎ ᓇᓪᓕᐊᓃᒍᓂ ᖁᓪᓗᖅᑑᖅᒥ ᐅᑯᓇᓂ ᐅᔭᕋᓐᓂᐊᓂᖅᓂ. ᓇᓪᓕᐊᖑᒐᓗᐊᕐᐸ 
ᖃᒪᓂᑦᑐᐊᖅ ᐅᔭᕋᓐᓂᐊᖅᕕᐊᓂ ᐅᕝᕙᓗ ᐸᖕᓂᖅᑑᑉ ᐳᓚᕋᑦᑐᓕᕆᔨᑯᖏᓂ. 
 
ᑭᓯᒥ ᐃᒪᐃᓐᓇᓱᐊᓚᐅᕐᑕ ᐊᑲᐅᓈᓯᒪᓗᑎ ᐱᔪᓐᓇᕐᓂᖏᑎᒍᑦ ᐃᓕᓐᓂᐊᖅᕕᐅᔪᓂ ᐊᒻᒪ ᐃᓚᐅᓯᓂᐊᕐᓱᑎ 
ᐱᓕᕆᕙᓪᓕᐊᓗᑎ. ᐄᖃᓘᓇ ᓂᕆᐅᓐᓂᖃᐸᓐᓂᐊᕐᒥᔪᐃ ᐅᑯᓄᖓ ᒪᓕᒐᖅᓄ ᐊᑑᑎᔭᐅᓂᐊᕐᑐᓄ 
ᓯᓚᑦᑐᓴᖅᕕᔾᔪᐊᒥ ᐊᒻᒪ ᖃᐅᔨᒪᖏᑲᓗᐊᕐᑐᖓ, ᐅᖃᐅᓯᕆᓚᖓᕋᑖᑕᕋ ᓴᐳᔾᔨᔩᑦ ᑭᓯᒥ ᐅᖃᐅᓯᕆᒌᕋᑦᑎᒍ. 
 
ᑭᓯᐊᓂ, ᖃᐅᔨᕙᑦᑕᑲᓂ ᑕᐃᒪᖓᓗ ᓇᔫᑎᒋᐊᕋᐃᒐᒪ ᐃᓱᓕᑦᓯᔪᖃᑦᑎᓗᒍ ᖃᒪᓂᑦᑐᐊᖅᒥ, ᐅᖃᐅᑎᕙᑦᑕᒃᑲ ᓱᕈᓰᑦ 
ᐊᒻᒪ ᓱᓕᑦᓯᓪᓚᕆᑦᓱᖓ, ᐋᓐᓂᐊᓯᐅᖅᑎᑖᕆᐊᖃᕋᑦᑕ, ᐃᓕᓐᓂᐊᑎᑦᓯᔨᓂᓗ, ᐊᒻᒪ ᐅᓯᑲᑦᑕᐅᑎᓄ ᐊᖁᑎᓂ. 
ᐱᑕᖃᕆᐊᖃᓪᓚᕆᒻᒪᑕ ᓄᓇᕗᒥ ᐊᒻᒪᓗ ᐃᓱᒪᒋᓯᒪᓪᓚᕆᒪᐅ ᑕᒪᓐᓇ ᒐᕙᒪᑯ ᐃᖃᓇᐃᔭᖅᑎᑖᖅᓗᑎ ᐊᒥᓱᓂ 
ᐃᓄᖕᓂ ᐱᔪᓐᓇᕐᑕᑎᓐᓂ. ᐊᒻᒪ ᓇᑉᐸᖏᑦ ᖃᑦᓯᐅᓂᖏᓄ ᐅᑯᓇᓂ ᐊᑎᐊᓂ 25 ᐅᕝᕙᓗ 20, 
ᖃᐅᔨᒪᓪᓚᕆᖏᑲᓗᐊᕐᑕᕋ ᐱᒋᐊᕈᑎᖓ ᐅᓪᓗᒥ. ᑕᐃᒪᐃᒧᑦ ᐱᓇᓱᐊᕆᐊᖃᓪᓚᕆᓕᕐᑐᒍ ᖃᐅᔨᒪᒋᐊᖅᓗᒋ ᐊᒻᒪ 
ᐱᕙᓪᓕᐊᑎᓐᓇᓱᐊᕐᓗᒋᑦ. 
 
ᐃᓱᒪᒋᓪᓗᒍ ᐊᑑᑎᓯᒪᖏᓇᑦᑕ ᑕᐃᑯᓂᖓ ᑮᓇᐅᔭᓂ ᐱᓇᓱᐊᓐᓂᐊᕆᐊᒥᓗ ᐊᑲᐅᓈᕆᐊᕐᓯᒪᓗᑎ. 
ᖃᓄᐃᒋᐊᕆᐊᖃᓕᕐᑐᒍ, ᑕᐃᒪᒋᐊᖃᓱᑕᓗ. ᐃᓱᒪᒋᔭᕋᓕ ᐃᓄᖕᓂ ᑕᐃᒪᐃᑐᓄᖓᔪᓂ ᐱᓕᕆᓂᐊᕐᓗᑕ. 
 
ᐊᐃᑉᐸᖓᑕᐅᖅ ᐅᖃᐅᓯᕆᔪᒪᖃᐅᔭᕋᓂ ᐃᒪᐃᑦᑐ, ᐱᑕᖃᕐᒪ ᐃᓕᓐᓂᐊᑎᑦᓯᔨᑦᓴᒧ ᐃᓕᓐᓂᐊᖅᓂᖅᒥ ᐱᔭᑦᓴᒥ. 
ᐊᒻᒪᓗ ᐱᐅᔫᓪᓗᓂ ᐱᔭᑦᓴᐅᔪᖅ. ᓱᓕᔪᕆᓪᓗᒍᓗ, ᓱᓕᒋᐊᑲᓐᓂᖅ ᓱᓕᔪᕆᑦᓯᐊᕐᑕᕋ. ᑭᓯᒥ ᑐᖔᒍᑦ 
ᐃᓕᓐᓂᐊᖅᑐᐃᑦ ᐅᑯᓇᖓ ᐃᓕᓐᓂᐊᑎᑦᓯᔨᑦᓴᒧ ᐃᓕᓐᓂᐊᖅᓂᖅ ᐱᔭᑦᓴᒥ, ᖃᐅᔨᒪᖏᒃᑲᓗᐊᕐᑐᖓ ᓱᓕ, 
ᐅᖃᐅᓯᑐᐃᓐᓇᖅ. ᐃᓱᒪᒋᓪᓗᒍ ᐃᑲᔪᖅᓱᕆᐊᖃᓐᓂᑎᓂ ᑕᒪᒃᑯᐊ ᓄᑖᑦ ᐃᓕᓐᓂᐊᑎᑦᓯᔩᑦ, ᖃᐅᔨᒪᒋᐊᕐᕕᒋᕙᓪᓗᒋ 
ᐊᖅᕌᒍᖅᓯᐅᑎᖏ ᐸᖅᓇᓯᒪᔭᖏᓐᓄ. ᐅᐸᒍᑎᕙᓪᓗᒋ ᐊᒻᒪ ᐱᓕᓐᓂᐊᕐᓗᒋᑦ ᐃᑲᔫᑎᓂ. ᐱᓕᕆᖃᑎᒌᓗᑎ 
ᐃᓕᓐᓂᐊᖅᕕᖕᓂ ᐃᓕᓐᓂᐊᑎᑦᓯᔨᖏᓗ. ᑕᒪᒃᑮᓗᑎ ᐱᖁᓯᖅᓄ ᐊᒻᒪ ᐊᓯᕈᓘᔭᖏᓄ ᑕᐃᒫᒃ. 
 
ᐃᓱᒪᒋᒻᒥᔭᒃᑲ ᐊᒥᓱᐃᑦ ᐃᖕᓇᐅᓂᖅᓴᐃᑦ ᐃᓕᓐᓂᐊᖅᕕᐊᓗᓕᐊᕐᐸᖏᑦᑐᐃ. ᑕᑯᕙᒃᑲᑭᓪᓗ ᐃᓕᓐᓂᐊᓕᕋᑖᑦ 
ᐃᓕᓐᓂᐊᖅᕕᖏᓂ ᑕᐃᒪᖓ ᐱᓪᓗᒍ ᐅᐸᒍᑎᓱᒋᑦ, ᑭᓯᒥᑦᑕᐅᖅ ᐊᒥᓲᓗᐊᕐᐸᖏᑦᑐᐃ ᐃᓕᓐᓂᐊᖅᕕᐊᓗᒥ ᐱᓪᓗᒍ 
ᐃᓱᒪᒋᑲᒃᑭ ᓱᓕ ᑲᖑᓱᒐᓚᒋᐊᖏᓂ ᐅᑯᓇᓂ ᐃᓕᓐᓂᐊᖅᕕᐊᓗᖕᒥ ᖃᓄᐃᓐᓂᖏᓄ. 
 
ᑕᒪᒃᑯᐊ ᐅᖃᐅᓯᑐᐃᓐᓇᒃᑲ ᐊᒻᒪ ᖁᔭᓐᓇᒦᒃ ᓈᓚᒍᓐᓇᖃᐅᒐᑦᓯ ᐊᒻᒪ ᐅᖃᖃᐅᓪᓗᖓᑦᑕᐅᖅ, ᒥᓂᔅᑕ ᕿᓚᕝᕙᖅ, 
ᐸᓯᖏᑕᒋ ᖃᓄᐃᓐᓂᖏᓄ ᐅᑯᓇᓂ ᐃᓕᓐᓂᐊᖅᑐᓕᕆᓂᖅᓄ ᐊᑑᑎᔭᑦᑎᓐᓄ ᓄᓇᕗᒥ ᒫᓐᓇᐅᔪᖅ. ᐅᕙᖓᓕ, 
ᐊᖓᔪᖄᖑᓗᖓ, ᐃᒪᐃᒍᒪᓪᓗᖓ, ᐃᓅᓗᖓ ᑭᒡᒐᖅᑐᐃᓪᓗᖓ ᐊᒥᓱᓂ, ᑐᓴᖁᕋᑖᕋᒃᑭ ᐅᖃᐅᓯᒃᑲᓂ. ᖁᔭᓐᓇᒦᒃ. 
ᖁᔭᓐᓇᒦᒃ, ᐃᑦᓯᕙᐅᑖ. 
 

 



ᐱᖓᔪᐊᑦ, ᐄᐳᕈ 24, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

252 

ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒪᓕᒐᓕᐅᖅᑎᐅᖃᑎᒃᑳ. ᐱᓕᕆᑎᓪᓗᑕ ᐅᕙᓂ ᐱᓕᕆᕝᕕᐊᓂ, 
ᓇᓪᓕᐊᑐᐃᓐᓇᐃ ᐱᓕᕆᕝᕕᐅᔪᐃ, ᐅᑯᓇᓂ ᑮᓇᐅᔭᑦᓴᒫᓄ, ᐱᒻᒪᕆᐅᑎᑕᓂᐊᕐᒪᑕ ᑲᑎᒪᓂᖃᓕᖃᑕ 
ᑲᑎᒪᑐᐃᓐᓇᖅᑐᑦ. 
 
ᐊᑏ ᐅᐸᒍᑎᓛᖁᓯ ᑲᑎᒪᑐᐃᓐᓇᖅᑐᓄ ᐃᒪᐃᒧᑦ ᐱᓚᕿᓂᐊᕋᑦᑕ ᐃᓱᒪᒋᔭᐅᔪᓂ ᐱᓪᓗᒍ ᒪᓕᒐᓕᐅᖅᑏᑦ 
ᐱᓕᕆᓕᖃᑕ ᐅᖃᐅᓯᑐᐃᓐᓇᖏᓐᓂ, ᐱᐅᔪᐃᑦ ᐃᓱᒪᒋᔭᐅᔪᐃ ᓴᕿᓛᖅᒥᔪᐃᑦ. ᐃᓚᖏ ᐱᐅᔫᓪᓗᑎ 
ᐃᓱᒪᖅᓴᖅᓯᐅᕈᑎᑦᓴ ᓴᕿᐸᒻᒪᑕ ᐱᔭᕇᕆᐊᖃᓚᕿᔭᕗ ᑮᓇᐅᔭᑦᓴᒫᓄ ᑲᑎᒪᓂᕐᒥ.  ᑕᕝᕙᓃᖏᓐᓇᕋᓱᐊᕐᓂᐊᖅᐳᓯ 
ᑲᑎᒪᕕᒻᒥᑦ ᑲᑎᒪᔨᕋᓛᑐᐃᓐᓇᐃᑦ ᑲᔪᓯᔪᓐᓇᕐᓂᐊᕋᑦᑕ.  ᖃᐅᔨᒪᕗᖓ ᐊᑯᓂᐅᓐᖏᑦᑐᖅ ᐱᕕᔅᓴᖃᕋᑦᑕ 
ᑮᓇᐅᔭᑎᒍᑦ ᐸᕐᓇᐅᑎᓄᑦ.  ᒪᑐᐃᖓᑎᓐᓂᐊᖅᐸᕋ ᐊᐱᖅᓱᕈᒪᔪᓄᑦ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐊᐱᖅᑯᑎᐅᓐᖏᑦᑐᒥᒃ ᐅᖃᐅᓯᖃᑐᐃᓐᓇᕐᓂᐊᕋᒪ ᓇᐃᓈᖅᑐᒥᒃ 
ᐅᖃᐅᓯᖃᕈᒪᓪᓗᖓ ᒪᓕᒐᓕᐅᖅᑎᐅᖃᑎᒻᒪ ᖃᒪᓂᖅᑐᐊᕐᒥᐅᑉ ᐅᖃᐅᓯᕆᖅᑲᐅᔭᖓᓄᑦ. 
 
ᐃᖅᑲᐃᑎᒋᐊᕈᒪᕙᕋ ᒪᓕᒐᓕᐅᕐᕕᒃ ᐊᑯᓂᐅᓐᖏᑦᑐᖅ ᖄᖏᓕᖅᑐᖅ ᐋᔩᖃᑎᖃᓚᐅᕋᑦᑕ ᐲᖅᑕᐅᖁᓪᓗᑎᒍ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᕕᑦᑐᖅᓯᒪᔪᓄᑦ ᐊᒻᒪ ᐃᑲᔪᖅᓱᖅᑕᐅᒐᓱᐊᖅᑐᑕ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᓄᓇᕗᒻᒥ ᐅᖃᐅᔾᔨᓪᓗᑎᒃ ᑕᐃᒃᑯᓂᖓ ᑕᐃᒪᐃᑉᐸᑕ ᐲᖅᓯᒋᐊᕈᓐᓇᕋᔭᕐᒪᑕ 
ᐱᔪᓐᓇᕐᓂᖏᓐᓂᑦ ᐊᒻᒪ ᐱᓕᕆᐊᔅᓴᖏᓐᓂᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᑕᒪᓐᓇᓗ ᐱᓕᕆᕝᕕᐅᑉ ᐅᖃᐅᓯᕆᓚᐅᖅᐹ ᑕᐃᔅᓱᒪᓂ ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᐳᖓ 
ᐅᖃᐅᓯᕆᓚᐅᖅᑕᖏᓐᓂᑦ ᑕᐃᔅᓱᒪᓂ ᐃᓚᒋᔭᐅᖃᑕᐅᔪᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᓐᖏᑦᑐᖅ 
ᖃᐅᔨᒪᒻᒪᑕ  ᓄᓇᓕᓕᒫᑦ ᓄᓇᕗᒻᒥ ᐃᖅᑲᐅᒪᓂᐊᕐᒪᑕ ᐅᖃᐅᔾᔭᐅᓚᐅᕐᒪᑕ ᐱᓕᕆᕝᕕᒻᒥᑦ ᐃᖅᑲᓇᐃᔭᖅᑏᑦ 
ᑭᖑᓂᑦᑎᓐᓂᑦ.  ᑕᐃᒪᐃᒻᒪᑦ ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᐸᕋ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᑐᑐ.  ᐅᖃᐅᓯᔅᓴᖅᑕᖃᒃᑲᓂᖅᐹ ᐊᐱᖅᑯᑎᔅᓴᓂᓪᓘᓐᓃᑦ?  ᑭᐅᔪᒪᕖᑦ 
ᑕᒪᑐᒧᖓ ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐄ.  ᐱᒻᒪᕆᐅᔪᓂᒃ ᐅᖃᐅᓯᔅᓴᖃᕋᑦᑕ ᐊᒻᒪ 
ᓴᓐᖏᓂᖃᑦᑎᐊᖅᑐᒥᒃ ᐅᖃᐅᓯᖃᕈᒪᓪᓗᑕ.  ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 
 
ᓇᓗᓇᐃᕈᒪᑐᐃᓐᓇᖅᑐᒍ ᐅᖃᐅᓯᐅᖅᑲᐅᔪᖅ.  ᖃᐅᔨᒪᕗᖓ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖃᕆᐊᖃᕐᒪᑕ ᐃᓕᓐᓂᐊᖅᑎᑦᑎᑎᐊᕐᓂᐊᕈᑎᒃ ᓄᓇᓕᑦᑎᓐᓂᑦ.  ᑮᓇᐅᔭᖃᕆᐊᖃᕋᑦᑕ ᐊᐅᓚᑦᑎᓂᕐᒧᑦ 
ᑕᒪᒃᑯᓂᖓ ᐃᓕᓐᓂᐊᕋᔅᓴᓂᒃ ᐃᓕᓐᓂᐊᖅᑐᕆᔨᒃᑯᓐᓂᑦ ᑕᒪᒃᑯᐊᓗ ᑐᑭᓯᖃᑎᒋᔪᒪᕙᒃᑲ ᐃᓕᔅᓯᓐᓄᑦ.  ᑲᑎᒪᕕᒻᒥ 
ᑕᕝᕙᓂ ᐅᖃᖅᑐᖃᖅᑲᐅᒻᒪᑦ ᓄᖅᑲᖓᑎᑦᑎᑐᐃᓐᓇᕋᑦᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐊᐅᓚᑦᑎᔪᓐᓇᕐᓂᖏᓐᓂᑦ ᑭᓱᑐᐃᓐᓇᕐᓂᒃ ᐊᐅᓚᑦᑐᓐᓇᖅᑕᖏᓐᓂᑦ.   ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᖃᐅᔨᒪᑦᑎᐊᖅᐳᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ, ᐆᑦᑑᑎᒋᓂᐊᕋᒃᑯ, ᑕᐃᓐᓇ ᑮᓇᐅᔭᓂᒃ ᐊᐅᓚᑦᑎᕙᑦᑐᖅ. 
 
ᑕᐃᒪᐅᓕᖓᓐᖏᒻᒪᑦ ᐊᒻᒪ ᐃᑲᔪᖅᓱᖅᕋᓱᐊᖅᐳᒍᑦ ᓄᓇᓕᓐᓂᑦ ᑮᓇᐅᔭᖅᑖᖅᑎᑦᑎᓂᒃᑯᑦ.  
ᑮᓇᐅᔭᖅᑖᕈᓯᐊᕆᕙᑦᑕᑎᓐᓂᑦ, ᐊᔭᐅᕋᓱᐊᖅᐸᑉᐸᕗᑦ ᐊᐅᓚᑦᑎᖁᓪᓗᒋᑦ ᐱᓕᕆᐊᓂᒃ ᐃᓕᓐᓂᐊᖅᑐᓕᕆᓂᕐᒧᑦ.  
ᐃᓱᒪᖅᓲᑎᒋᕙᓯ ᖃᓄᖅ ᐊᐅᓚᑦᑐᒪᒻᒪᖔᖅᓯᐅᒃ ᐱᓕᕆᐊᑦ ᓄᓇᓕᓐᓂᑦ ᑮᓇᐅᔭᖅᑕᖃᕐᓂᓕᒫᖓᓂ 
ᐊᑐᐃᓐᓇᐅᔪᓂᒃ ᐊᔾᔨᒌᓐᖏᑦᑐᓄᑦ ᐱᓕᕆᐊᓄᑦ ᓄᓇᓕᔅᓯᓐᓂᑦ, ᐊᓪᓛᑦ ᑕᒪᓐᓇ ᐊᑐᖅᑐᒍ ᑭᖑᕝᕕᐅᑎᒍᓐᓇᖅᐳᑦ  

ᐱᓕᕆᐊᓄᑦ ᑕᐃᒪᐃᓯᒪᓐᖏᒻᒪᑕᓗ ᒫᓐᓇᒧᑦ.  ᑕᒪᓐᓇ ᓇᓗᓇᐃᑦᑎᐊᕈᒪᑐᐃᓐᓇᕋᑖᖅᐸᕋ.  ᓄᖅᑲᖓᑎᓐᖏᓇᑦᑎᒍ 
ᓇᐅᒃᑯᑐᐃᓐᓇᖅ, ᓇᒻᒥᓂᖅ ᓄᖅᑲᖓᑎᒻᒪᑕ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᔅᓴᖅᑕᖃᒃᑲᓂᖅᐹ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐊᐱᕆᔪᒪᑐᐃᓐᓇᖅᐳᖓ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓄᑦ 
ᒪᑐᐃᖅᓯᓂᕐᒧᑦ ᐅᖃᐅᓯᖃᖅᑎᓪᓗᒍ.  ᐅᖃᖅᑲᐅᒻᒪᑦ ᑐᔅᓯᕋᕐᓂᕋᖅᑐᓂ $2.8-ᒥᓕᐊᓂᒃ ᐱᑕᖃᕆᐊᖃᖅᑐᓄᑦ 
ᐱᕈᖅᐸᓪᓕᐊᓂᖏᓐᓄᑦ ᐃᓕᓐᓂᐊᕐᕖᑦ. 
 
ᖃᐅᔨᔪᒪᑐᐃᓐᓇᖅᐳᖓ ᑕᕝᕙᓂᔅᓴᐃᓐᓇᖅ $2.8-ᒥᓕᐊᓐ ᒥᓂᔅᑕᐅᑉ ᑮᓇᐅᔭᓕᕆᓂᕐᒧᑦ ᐅᖃᐅᓯᕆᓚᐅᖅᑕᖏᓐᓂᑦ 
ᑮᓇᐅᔭᑎᒍᑦ ᐸᕐᓇᐅᑎᓂᒃ ᑐᓂᔭᐅᓂᐊᖅᑐᑦ ᓄᑖᓄ ᐃᓕᓴᐃᔨᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐄ, ᑖᓐᓇᓴᐃᓐᓇᐅᕗᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᐱᕆᔪᒪᔭᕋ. ᑕᑯᓐᓇᕋᒪ ᒪᕐᕈᓐᓂᒃ, ᐅᕙᓂ ᒪᕐᕈᓗᒍ 
ᐅᖃᓕᒫᕈᓐᓇᖅᑕᓴᕋ. ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᕐᖓᐅᑎᒥᓂᒃ ᐅᖃᓚᐅᕐᒪᑦ ᓄᑖᓄᑦ 
ᐃᓕᓐᓂᐊᕐᕕᓐᓂ ᐃᖅᑲᓇᐃᔮᒃᓴᐅᔪᓄᑦ ᐊᒻᒪᓗ ᐅᖃᐅᓯᕐᖓᐅᑎᒥᓂᒃ ᐅᖃᓚᐅᕐᒪᑦ ᑕᒪᒃᑯᐊ ᑲᒪᒋᓂᐊᕐᓂᕋᖅᑐᒋᑦ 
ᐊᒥᓱᕈᖅᐸᓪᓕᐊᓂᐅᔪᑦ ᐃᓕᓐᓂᐊᕐᕕᐅᔪᓂ. ᒪᕐᕈᒻᒪᑎᒃ ᐊᔾᔨᒌᓐᖏᑦᑐᒃ. 
 
ᑕᐃᒪᓕ, ᐊᐱᕆᑐᐃᓐᓇᕈᒪᓕᖅᐸᕋ ᒥᓂᔅᑕᐅᔪᖅ ᓇᓗᓇᐃᕐᓯᒋᐊᖁᓗᒍ ᓇᓕᐊᒃ ᑕᒻᒪᖏᒻᒪᖔᖅ. ᑕᐃᒃᑯᐊ 2.8 
ᒥᓕᐊᓐᖑᕙᑦ ᓄᑖᓄᑦ ᐃᓕᓴᐃᔨᐅᔪᓄᑦ ᑕᐃᒫᒃ ᒥᓂᔅᑕᐅᔪᖅ ᐅᖃᓚᐅᕐᒪᑦ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ 
ᐅᖃᐅᓯᕐᖓᐅᑎᖏᓐᓂ ᐅᕝᕙᓘᓪᓃᑦ ᑕᐃᒃᑯᐊ ᐃᓕᓴᐃᔨᐅᔪᑦ ᒫᓐᓇᐅᔪᖅ ᐃᖅᑲᓇᐃᔭᖅᐸᒋᖅᑐᑦ 
ᐃᓕᓴᐃᔨᑐᐃᓐᓇᐅᖏᑦᑐᑦ. ᐃᓕᓴᐃᔨᓅᖅᑐᐃᓐᓇᐅᓂᐊᖅᐸᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐊᑐᖅᑕᐅᓂᐊᖅᐸᑦ 
ᐃᒪᐃᑦᑐᓄᑦ ᐆᒻᒪᖅᑯᑎᓄᑦ, ᐃᓕᓐᓂᐊᕈᑎᒃᓴᐅᔪᓄᑦ ᐊᒻᒪᓗ ᑕᐃᒪᐃᑦᑐᕈᔪᓐᓄᑦ. 
 
ᖃᐅᔨᔪᒪᑐᐃᓐᓇᖅᑐᖓ ᑕᒪᓐᓇ ᓇᓗᓇᐃᑦᑎᐊᕈᓐᓇᕐᒪᖔᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. ᑐᑭᓯᐊᔪᖓ ᖃᓄᐃᓕᐅᕐᒪᖔᖅ ᒪᓕᒐᓕᐅᖅᑎ. 
ᕿᒥᕐᕈᔪᒍᑦ ᐊᔾᔨᒌᓐᖏᑦᑐᓂᒃ ᐊᒻᒪᓗ ᐅᖃᓚᐅᕐᓯᒪᒐᒪ ᑕᐃᒃᑯᐊ 2.8 ᒥᓕᐊᓐ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ, 84%-
ᒋᔭᖏᑦ ᐊᑐᖅᑕᐅᓂᐊᖅᑐᑦ ᓄᑖᓄᑦ ᐃᓕᓴᐃᔨᐅᔪᓄᑦ, ᐊᒻᒪ ᓱᓕ ᓇᓗᓇᐃᕐᓯᒪᒋᓪᓗᑎᒍᑦ ᐃᓕᓐᓂᐊᕈᑎᒃᓴᐅᔪᓄᑦ 
ᐃᓕᓐᓂᐊᕐᕕᐅᔪᓂ. ᑕᒪᒃᑯᐊ ᐃᓗᐊᓃᒻᒥᔪᑦ ᐊᑐᖅᑐᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᖃᐅᔨᒪᔪᖓ ᑕᒪᒃᑯᐊ ᓇᓗᓇᐃᕐᓱᑲᓐᓂᕐᓂᐊᕐᒪᑕ, ᑕᐃᒃᑯᐊ ᑎᑭᒃᑯᑦᑎᒍᑦ. ᑕᐃᒪᓕ, 
ᑐᓴᑦᑎᐊᖅᑯᖓᖃᐃ ᒥᓂᔅᑕᐅᔪᖅ ᐅᖃᕐᒪᑦ 2.8 ᒥᓕᐊᓐ ᑐᕌᖅᑐᐃᓐᓇᐅᔾᔭᖏᑦᑐᑦ ᓄᑖᓄᑦ ᐃᓕᓴᐃᔨᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑕᒪᕐᒥ 2.8 ᒥᓕᐊᓐ ᑮᓇᐅᔭᐃᑦ 
ᐊᑐᖅᑕᐃᓐᓇᐅᔾᔮᖏᑦᑐᑦ ᓄᑖᓄᑦ ᐃᓕᓴᐃᔨᐅᔪᓄᑦ, ᑭᓯᐊᓂᓕᑦᑕᐅᖅ ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᓱᓇᒃᑯᑖᓄᑦ. 
ᐅᐊᑦᑎᐊᕈ ᐅᖃᖅᑲᐅᒐᒪ 84%-ᒋᔭᖏᑦ ᑮᓇᐅᔭᐃᑦ ᑕᕝᕙᓐᖓᑦ 2.8 ᒥᓕᐊᓂᒃ ᐊᑐᖅᑕᐅᓂᐊᖅᑐᑦ ᓄᑖᓄᑦ 
ᐃᓕᓴᐃᔨᐅᔪᓄᑦ. ᖁᔭᓐᓇᒦ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᐃᒃᓯᕙᐅᑕᖅ, ᖃᐅᔨᓐᖏᑦᑐᖓ ᑐᓴᑦᑎᐊᕋᓗᐊᕐᒪᖔᒃᑯᑦ ᒥᓂᔅᑕᐅᔪᖅ. ᐅᖃᖅᑐᖑᓇ ᑕᒪᒃᑯᐊ ᑮᓇᐅᔭᐃᑦ 
ᐊᔾᔨᒌᖏᒻᒪᑕ, 84%-ᖏᑦ ᐃᓕᓴᐃᔨᓄᖏᑦᑐᑦ. ᐃᓕᓐᓂᐊᖅᑎᓄᖅᑐᑦ ᐃᖅᑲᓇᐃᔭᖃᑦᑕᕐᓂᐊᕐᓗᑎᒃ 
ᐃᓕᓐᓂᐊᕐᕕᐅᔪᓂᒃ ᐊᖅᑯᑎᖃᕐᓗᑎ ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑐᓄᑦ, ᑐᓴᕐᓯᒪᒐᒪ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᖅᑐᑦ. ᑕᐃᒪᓕ ᖃᐅᔨᒍᒪᔪᖓ ᑕᒪᓐᓇᖃᐃ ᓇᓗᓇᐃᕆᐊᕈᓐᓇᖅᐸᒍ. ᑐᑭᓯᑦᑎᐊᕈᒪᒐᒃᑯᑦ 
ᐅᖃᐅᓯᕆᕋᑖᖅᑕᖓ. ᖃᑦᓯ, ᑕᒪᓐᓇ ᐅᐊᑦᑎᐊᕈᒧᑦ ᐊᐱᖅᑯᑎᒋᓂᐊᖅᐸᕋ. ᑐᑭᓯᑦᑎᐊᑲᓐᓂᑐᐃᓐᓇᕈᒪᔪᖓ ᑕᐃᓐᓇ 
84%-ᖑᔪᖅ ᓇᒧᓐᖓᕐᓂᐊᕐᒪᖔᖅ. ᓄᑖᓄᕐᓂᐊᖅᐸ ᐃᓕᓴᐃᔨᓄᑦ ᖃᓄᕐᖑᓇ. ᐱᓕᕆᐊᖑᓐᖏᑦᑐᒧᑦ ᑭᓯᐊᓂ 
ᑐᕌᖓᓪᓚᕆᑉᐸ ᑎᒥᖃᖅᑐᓄᑦ ᓄᑖᖑᔪᓄᑦ ᐃᓕᓴᐃᔨᐅᓂᐊᖅᑐᓄᑦ ᐃᓪᓗᕈᓯᐅᔪᓂ ᐃᓕᓐᓂᐊᕐᕕᓐᓂ. ᐃᓕᓴᐃᔨᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᑐᐃᓐᓇᖅᑲᐅᔪᖓ ᓄᑖᓄᑦ ᐃᓕᓴᐃᔨᓄᑦ, 
ᑐᑭᓯᓇᕐᓯᑎᓐᖏᓗᐊᕐᓂᕋᒃᑯᖃᐃ, ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑐᓄᖏᑦᑐᖅ. 84% ᐅᖃᐅᓯᕆᖅᑲᐅᔭᕋ ᓄᑖᓄᑦ 
ᐃᓕᓴᐃᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ, ᑐᑐ. 
 
ᑐᑐ: ᐃᒃᓯᕙᐅᑖᖅ, ᑐᓴᕆᐅᖅᑐᖓ ᓯᕗᓪᓕᖅᐹᒥᒃ ᓄᑕᓂᒃ ᐃᓕᓐᓂᐊᖅᑎᐅᔪᓄᑦ ᐱᓕᕆᐊᒥᒃ. ᓄᑖᖑᔪᕐᖑᓇ 
ᐱᓕᕆᐊᖑᔪᑦ ᐅᕝᕙᓘᓐᓃᑦ ᓄᑖᖑᔪᓄᑦ ᐃᓕᓐᓂᐊᖅᑎᐅᔪᓄᑦ ᑕᐃᒃᑯᐊ ᐃᓪᓗᕈᓯᕐᒥᓪᓗᑎᒃ ᐅᕝᕙᓘᓐᓃᑦ 
ᐃᓕᓐᓂᐊᖅᑎᓄᑦ. ᑕᒪᓐᓇ ᑐᑭᓯᐊᑦᑎᐊᑲᓐᓂᕈᒪᑐᐃᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓴᐃᔨᓄᖓᓂᐊᖅᑐᖅ. ᐱᓕᕆᐊᒧᓐᖏᑦᑐᖅ. 
ᑕᐃᒃᓱᒧᖓᐅᓐᖏᑦᑐᖅ ᒫᓐᓇᐅᔪᖅ ᐱᓕᕆᐊᒧᑦ ᑭᓯᐊᓂᓕ ᐃᓕᓴᐃᔨᓄᑦ ᐃᑲᔪᕐᓂᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑭᓱᒃᑲᓐᓂᖅ, ᑭᓇᒃᑲᓐᓂᖅ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᑯᔭᓐᓇᒦᒃ ᐃᒃᓯᕙᐅᑖᖅ. ᐃᓕᓴᐃᔨᐅᔪᑦ ᐱᒻᒪᕆᐅᒻᒪᑕ ᐊᒻᒪ ᑕᒪᒃᑯᓂᖓ 
ᑲᒪᔭᕆᐊᖃᓪᓚᕆᒻᒪᑕ. ᑕᑯᓐᖏᓐᓇᒪ ᐅᖃᐅᓯᕐᖓᐅᑎᕐᓂᒃ ᖃᓄᐃᓐᖏᑦᑎᐊᕆᐊᖃᕐᓂᖏᓐᓄᑦ ᐃᓕᓐᓂᐊᕐᕕᒻᒥ. 
 
ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒥᓱᕈᒃᑲᓐᓂᕐᓯᒪᓕᖅᑐᑦ, ᑕᐃᒪᓕ ᖃᓄᐃᒻᒪᑦ 
ᐱᑕᖃᓐᖏᓪᓚᖅ ᐃᓕᓐᓂᐊᕐᕕᒻᒥ ᐃᓅᓯᓕᕆᔨᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᐃᓕᓐᓂᐊᕐᕕᓐᓂ ᐃᓅᓯᓕᕆᓂᕐᒧᑦ 
ᒥᑭᔪᑯᓘᒻᒪᑕ. ᐅᕙᓃᑦᑐᒐᓗᐊᖅ. ᑕᐃᒪᓕ ᐃᓛᒃᑯᑦ ᕿᒥᕐᕈᓕᕈᑦᑎᒍᑦ ᐊᑐᓂᒃ, ᓇᓗᓇᐃᕈᓐᓇᕐᓂᐊᖅᑕᕗᑦ ᖃᓄᑎᒋ 
ᑮᓇᐅᔭᓂᒃ ᐊᑐᕐᓂᐊᕐᒪᖔᑕ ᐃᓕᓐᓂᐊᕐᕕᓐᓂ ᐃᓅᓯᓕᕆᔨᐅᔪᓄᑦ. 
 
ᐊᒻᒪᓗ ᐊᐱᖅᑯᓯᕆᔭᕐᓄᑦ ᑭᐅᔪᒪᔪᖓ ᑭᓯᐊᓂᓕ ᐊᑲᐅᓂᐊᖅᐸᓪᓚᐃᔪᖅ ᖃᐅᔨᒍᑦᑕ ᖃᑦᓯᐅᓂᖏᓐᓄᑦ ᑕᒪᒃᑯᐊ 
ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᖃᐅᓯᕆᓕᕈᑦᑎᒍᑦ. ᑭᓯᐊᓂᓕ ᐅᖃᕈᒪᔪᖓ ᑕᐃᒃᑯᐊ ᖃᑦᓯᓇᒻᒪᕆᑯᓘᒻᒪᑕ ᑕᒫᓂ 
ᐊᕐᕌᒍᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᒥᓂᔅᑕᐅᔪᖅ ᐅᖃᖅᑕᐅᒻᒪᑦ ᑕᐃᒃᑯᐊ ᑮᓇᐅᔭᐃᑦ ᖃᑦᓯᓐᓇᑯᓘᓂᕋᖅᑐᒋᑦ, ᑕᒪᓐᓇ 
ᑐᓴᕈᒥᓇᓐᖏᑦᑑᒐᓗᐊᖅ. ᖃᐅᓱᐃᑦᑐᒥ, ᐱᑕᖃᕐᒪᑦ ᑐᑭᑖᕈᓐᓇᖅᑐᖅ ᒥᑭᔪᑯᓗᓪᓗᓂ, ᐃᑲᕐᕋᒧᖅᑲᐃ ᐊᑕᐅᓯᕐᒧᑦ 
ᐃᓄᓯᓕᕆᓂᕐᒧᑦ ᐃᓕᓐᓂᐊᖅᑎᐅᔪᓂᒃ. ᑕᒪᓐᓇ ᖁᕕᐊᓇᓐᖏᑦᑐᒐᓗᐊᖅ. 
 
ᐱᒻᒪᕆᐅᓂᖅᐸᐅᕙᓪᓚᐃᒻᒪᑦ ᐃᖅᑲᓇᐃᔮᖑᔪᖅ ᐃᓕᓐᓂᐊᕐᕕᐅᔪᓂᒃ ᐃᓅᓯᓕᕆᔨᐅᔪᑦ ᐃᖅᑲᓇᐃᔮᖓ ᐅᕝᕙᓘᓐᓃᑦ 
ᐃᑲᔪᖅᑎᐅᔪᑦ ᐃᓕᓴᐃᔨᓄᑦ. ᐃᓚᖏᑦ ᐃᓕᓴᐃᔨᐅᔪᑦ ᐃᖅᑲᓇᐃᔭᕆᐊᕆᐊᒃᓴᖅ ᑲᑉᐱᐊᓱᖃᑦᑕᕐᒪᑕ 
ᐃᓕᓐᓂᐊᖅᑎᓂᒃ. ᑕᒪᓐᓇ ᖃᐅᔨᒪᔭᐅᕙᓪᓚᐃᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ ᐅᖃᖅᑲᐅᒻᒪᑦ ᓇᓗᓇᐃᖅᑕᐅᓂᐊᕐᓂᕋᖅᑐᒍᑦ ᐊᑐᓂᑦ ᑲᒪᒋᓕᕈᑦᑎᒍᑦ. 
ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᓱᒥᒃᓴᐃᓐᓇᐅᓐᖏᑦᑐᖃᐃ ᐅᖃᐅᓯᖃᕋᓐᓄᒃ. 
ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᒪᓕᒐᓕᐅᖅᑎᓂᒃ ᑕᕝᕙᓂ ᐃᓕᓴᐃᔨᐅᔪᖅ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᔪᖅ, 
ᓯᕗᕋᓴᖅᑕᐅᖃᑦᑕᖅᐸᑕ, ᓄᖅᑲᖅᑎᑕᐅᔪᓐᓇᖅᑐᑦ ᐅᕝᕙᓘᓐᓃ ᐸᓖᓯᒃᑯᑦ ᖃᐅᔨᒪᑎᑕᐅᔪᓐᓇᖅᑐᑦ 
ᑲᑉᐱᐊᓱᒃᑎᑕᐅᔪᖃᖅᐸᒃᐸᑦ  ᐃᓕᓴᕕᐅᔪᓂᒃ. ᐃᓕᓐᓂᐊᖅᑎᐅᔪᖅ ᑲᑉᐱᐊᒋᔭᐅᖃᑦᑕᖅᐸᑦ ᐃᓕᓐᓂᐊᕐᕕᒻᒥ, 
ᐸᓖᓯᒃᑯᑦ ᐅᐸᒍᑎᑦᑕᐃᓕᓐᖏᑦᑐᑦ, ᐅᐱᓐᓇᕋᓂ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐊᒃᑕᓇᓐᖏᑦᑐᒥᒋᐊᖃᕐᓂᖏᑦ 
ᓯᕗᓪᓕᐅᑦᔭᐅᔭᕆᐊᖃᕐᒪᑕ. 
 
ᐅᖃᖅᑎᓪᓗᖓ ᖃᑦᓯᓐᓇᑯᓪᓗᓂ ᑮᓇᐅᔭᓂᒃ ᓇᓗᓇᐃᖅᑕᐅᓯᒪᔪᓂᒃ ᐅᕙᓂ ᐅᖃᐅᓯᖃᖅᑲᐅᔪᖓᑦᑕᐅᖅ 
ᐃᓅᓯᓕᕆᔨᐅᔪᓂᒃ ᐃᓕᓐᓂᐊᕐᕕᓐᓂ. ᐊᒻᒪᓗ ᖃᐅᔨᒪᓪᓗᑕ ᐊᒥᓲᓂᖏᑦ ᐊᖏᔪᒃᑲᓐᓂᐅᖁᔪᒥᓇᕋᓗᐊᖅᐳᖅ ᐊᒻᒪ 
ᑕᒪᓐᓇ ᐃᓱᒫᓗᒋᓐᓇᕋᑦᑎᒍᑦ ᐱᓕᕆᕕᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓇᒃᑲᓐᓂᕐᓗ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᓇᐃᑦᑐᑯᓗᒻᒥᒃ, ᐃᓱᒪᒐᒪ ᐃᓚᒋᐊᕐᓯᒋᐊᖃᕋᒪ ᐅᖃᐅᓯᕐᓂᒃ. ᐅᖃᕋᓱᐊᖅᑐᖓ ᐸᓖᓯᒃᑯᑦ 
ᐃᓚᐅᑎᑕᐅᔭᕆᐊᖃᓐᖏᒃᑲᓗᐊᕐᒪᑕ ᐃᓕᓐᓂᐊᕐᕕᐅᔪᓂᒃ. ᐅᖃᕋᓱᐊᖅᑐᖓ ᑕᒪᒃᑯᐊ ᐃᓅᓯᓕᕆᔨᐅᔪᑦ 
ᐃᓕᓐᓂᐊᕐᕕᓐᓂ ᐃᓕᓐᓂᐊᕐᓯᒪᑦᑎᐊᕆᐊᖃᕐᒪᑕ, ᐊᒻᒪᓗ ᐊᑕᐅᓯᐅᓐᖏᑦᑐᒥᒃ ᐃᓅᓯᓕᕆᔨᑕᖃᕆᐊᖃᕋᓗᐊᕐᒪᑦ 
ᑕᒪᒃᑯᐊ ᕿᑐᕐᖓᕗᑦ ᐊᒻᒪᓗ ᐊᒐᔪᖅᑳᕆᔭᐅᔪᑦ ᖁᕕᐊᓱᓐᓂᕐᓴᐅᓂᐊᕐᒪᑕ. 
 
ᐸᓖᓯᒃᑯᑦ ᐃᓚᐅᔭᕆᐊᖃᖅᑐᑎᒋᓐᖏᓇᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᐃᒃᓯᕙᐅᑖᖅ.  ᐃᓚᖏᑦ ᐃᓕᓴᐃᔩᑦ ᐃᓕᕋᓱᖃᑦᑕᖅᐳᑦ 
ᐃᓕᓐᓂᐊᕐᕕᒻᒨᕆᐊᖓ, ᒪᓕᑦᑐᒍ ᐱᒻᒪᕆᐅᓂᖓ ᐅᓗᕆᐊᔅᓵᖅᑕᐅᓂᖓᑕ.  ᐅᖃᖅᑲᐅᒐᒪ ᐅᐊᑦᑎᐊᕈ, 
ᐃᓕᓐᓂᐊᕐᕖᑦ ᑕᑯᒃᑲᓐᓂᕈᒪᕗᑦ ᐃᑲᔪᖅᑎᓂᒃ ᐅᖃᖃᑎᒋᔭᐅᓲᓂᒃ ᑭᓯᐊᓂ ᐅᒡᒍᐊᕐᓇᖅᐳᖅ ᓄᑖᕐᓂᒃ 
ᑮᓇᐅᔭᖅᑕᖃᔾᔭᓐᖏᒻᒪᑦ ᐊᒥᓱᕈᕆᐊᕈᑎᔅᓴᓂᒃ.  ᑭᓯᐊᓂ, ᑕᒪᒃᑯᐊ ᓄᖅᑲᐅᑎᔾᔮᓐᖏᓚᕗᑦ ᐊᔭᐅᕐᓂᕗᑦ 
ᐃᖅᑲᐃᑎᑦᑎᒋᐊᕈᒪᑐᐃᓐᓇᕋᑖᖅᐳᖓ ᑲᑎᒪᔨᕋᓛᓄᑦ ᑕᒪᑐᒥᖓ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᓱᓕᒃᑲᓐᓂᐅᕚ?  ᑭᓇ ᐅᖃᐅᓯᔅᓴᖃᒃᑲᓂᖅᐸ?  
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᐃᓈᕐᓗᒍ, ᓯᕗᓪᓕᖅᐹᖓᓂ ᒪᑉᐱᖅᑐᒐᕐᒥ, ᐃᓕᓐᓂᐊᕐᕕᓐᓂᑦ 
ᐊᒥᓱᕈᖅᐸᓪᓕᐊᒻᒪᑕ ᐃᓕᓐᓂᐊᕆᐊᖃᑦᑕᖅᑐᑦ ᐊᕐᕌᒍᑕᒫᑦ ᐱᔾᔪᑎᒋᓪᓗᒍᓗ ᑖᔅᓱᒧᖓ $2.8-ᒥᓕᐊᓂᒃ, ᑐᑭᓯᔭᒃᑯᓪᓕ 
ᑖᒃᑯᐊ ᑮᓇᐅᔭᐃᑦ ᓄᓂᐅᖅᑲᖅᑕᐅᓂᐊᕐᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ ᓯᐊᕐᒪᑎᕐᕕᐅᔪᓄᑦ ᐅᕝᕙᓘᓐᓃᑦ 
ᐃᓚᓕᐅᔾᔨᓂᐊᕆᕙ ᓴᓪᓕᓂᑦ, ᐅᕝᕙᓘᓐᓃᑦ ᐊᓯᖏᓐᓂᑦ ᓄᓇᓕᓐᓂᑦ.  ᒥᓂᔅᑕ ᐅᖃᐅᔾᔭᐅᓚᐅᕐᒪᑦ ᐅᕙᖓᓗ 
ᖃᑦᑏᓐᓇᐅᓗᐊᕐᒪᑕ ᐃᓕᓴᐃᔩᑦ ᓄᓇᓕᓐᓂᑦ, ᓄᓇᓖᑦ ᑎᑎᕋᖃᑦᑕᖅᓯᒪᒻᒪᑕ ᐃᑲᔪᖅᑕᐅᔪᒪᓪᓗᑎᒃ. 
 
ᑖᓐᓇ $2.8-ᒥᓕᐊᓐ ᐊᑐᖅᑕᐅᓂᐊᖅᐹ ᓄᓇᓕᓕᒫᓂᑦ ᓄᓇᕗᒻᒥ ᐅᕝᕙᓘᓐᓃᑦ ᑕᐃᒃᑯᓄᓐᖓᐃᓐᓇᐅᓂᐊᖅᐸ 
ᐃᖅᑲᓇᐃᔮᓂᒃ ᓯᐊᕐᒪᑎᕐᕕᐅᓯᒪᔪᓄᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):, ᖁᔭᓐᓇᒦᒃ, ᐊᕝᕚᕐᓗᒃ.  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓄᑖᑦ ᐃᓕᓴᐃᔩᑦ, 
ᑕᐃᒃᑯᓄᓐᖓᐃᓐᓇᐅᔾᔮᓐᖏᓚᑦ ᓄᑖᓄᑦ ᐃᓕᓴᐃᔨᓄᑦ.  ᐊᑐᖅᑕᐅᓂᐊᖅᐳᑦ ᓄᓇᓕᓐᓄᑦ ᐊᒻᒪ ᑕᑯᓐᓇᕐᓂᐊᖅᑐᑎᒍ 
ᐊᒥᓲᓂᖏᑦ ᐃᓕᓴᐃᔩᑦ ᐊᒻᒪ ᐃᓕᓐᓂᐊᖅᑏᑦ. 
 
ᑕᐃᒃᑯᓄᖓᐃᓐᓇᐅᓐᖏᓚᖅ ᓯᐊᕐᒪᑎᕐᕕᐅᓯᒪᔪᓄᑦ ᐃᖅᑲᓇᐃᔮᓂᒃ ᓄᓇᓕᓐᓄᑦ; ᓄᓇᕗᓕᒫᕐᒥᒃ 
ᐃᓕᓐᓂᐊᕐᕕᐅᔪᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ.  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᐅᔨᒪᒐᒪ ᐅᖃᐅᓯᖃᓐᖏᓐᓇᕕᑦ ᐊᑭᑐᔪᓄᑦ ᐱᓕᕆᐊᓂᒃ 
ᑭᓯᐊᓂ ᐸᕐᓇᐃᓂᕐᒥᒃ ᐊᑭᑐᔪᓄᑦ, ᑕᑯᓚᐅᓐᖏᓐᓇᒪ ᑎᑎᕋᖅᓯᒪᔪᓂᒃ ᐃᕝᕕᑦ ᒪᑐᐃᖅᓯᓂᕐᒧᑦ 
ᐅᖃᐅᓯᕆᖅᑲᐅᔭᖏᓐᓂᑦ.  
 
ᑮᓇᐅᔭᓂᒃ ᓴᓂᕐᕙᐃᓂᐊᖅᐱᓰ ᓄᑖᓄᑦ ᐃᓕᓐᓂᐊᕐᕕᓐᓄᑦ ᐅᕝᕙᓘᓐᓃᑦ ᐃᓚᒋᐊᕈᑎᐅᔪᓄᑦ?  ᖃᐅᔨᒪᒐᒪ 
ᓴᓂᕐᕙᐃᓯᒪᓗᐊᓐᖏᒻᒪᑕ ᓄᑖᓄᑦ ᐃᓕᓐᓐᓂᐊᕐᕕᓐᓄᑦ ᐅᕝᕙᓘᓐᓃᑦ ᐃᓚᒋᐊᕈᑎᓄᑦ ᐃᓕᓐᓂᐊᕐᕕᐅᒌᖅᑐᓄᑦ.  
ᖃᐅᔨᔪᒪᑐᐃᓐᓇᖅᐳᖓ ᑕᒪᑐᒥᖓ ᕿᒥᕐᕈᓂᐊᕐᒪᖔᖅᓯ.  ᐊᓪᓛᑦ ᓄᓇᓕᕋᓛᖑᓂᖅᓴᓂᑦ, ᑭᓯᐊᓂ ᐊᑐᕈᓐᓇᕈᒃᑯ 
ᓴᓪᓖᑦ ᐆᑦᑑᑎᒋᓗᒍ, ᐃᓕᓐᓂᐊᕐᕕᖓ ᑕᑕᓗᐊᓕᕐᒪᑦ ᐸᕐᓇᐅᑎᑕᖃᕐᓇᓂᓗ ᖃᖓᒃᑯᑦ ᓄᑖᕐᒥᒃ 
ᐃᓕᓐᓂᐊᕐᕕᑦᑖᕋᔭᕐᒪᖔᑕ.  ᐱᑕᖃᕐᓂᐊᖅᐹ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐊᖑᒻᒪᑦᑎᔪᓐᓇᖁᓪᓗᑕ 
ᐊᒥᓱᕈᖅᐸᓪᓕᐊᔪᓄᑦ ᐃᓕᓐᓂᐊᖅᑎᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᓐᓇ ᐃᓚᓕᐅᔾᔭᐅᒃᑲᔪᑉᐳᖅ ᐊᑭᑐᔪᓄᑦ 
ᐊᖏᕈᑎᒋᒌᖅᓯᒪᓪᓗᑎᒍᓗ ᐊᒻᒪ ᐃᓚᓕᐅᔾᔭᐅᓂᐊᖅᑐᑎᒃ ᐊᑭᑐᔪᓄᑦ ᐅᑭᐊᔅᓵᖑᓂᐊᖅᑐᖅ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐊᕐᕚᕐᓗᒃ. 
 
ᐊᖅᕚᓗ (ᑐᓵᔨᑎᒍ): ᑮᓇᐅᔭᐃᑦ ᐃᓕᓐᓂᐊᖅᕕᓄᖓᔪᐃᑦ, ᐅᑯᓇᓂ ᐱᖅᔪᐊᑦ ᐊᒻᒪ ᐱᖅᔪᐊᖑᓗᐊᖏᑐᐃ 
ᑲᑎᒪᐅᑎᑦᓴᓂ, ᐅᖃᐅᓯᐅᓯᒪᓪᓗᓂ ᐊᑑᑎᓂᐊᕐᓂᑎᓐᓂ 20 ᐊᖅᕌᒍᓄ ᐸᖅᓇᔾᔪᑎ. ᑕᒪᓐᓇ ᐊᑑᑎᓂᐊᖃᕗ 20 
ᐊᖅᕌᒍᓄ ᐸᖅᓇᔾᔪᑎ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖ. ᐃᒻᒪᖃ ᑐᑭᓯᓂᕐᓗᑯᑯ ᒪᓕᒐᓕᐅᖅᑎ ᐃᒪᐃᒋᐊᖓᓂ 
20 ᐊᖅᕌᒍᓄ ᐸᖅᓇᔾᔪᑎ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓱᓕᒃᑲᓂᐅᕚ? ᑭᓇᓕᑭᐊᖅ? ᐊᓚᒃᑲᓐᓄᐊᖅ. 
 
ᐊᓚᒃᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖ. ᒪᑐᐃᖅᓯᓂᕆᖃᐅᔭᓐᓂ ᐅᖃᖃᐅᒐᕕ ᐃᓕᖓᔪᓂ ᐸᐃᕆᕕᖕᓂ 
ᐱᓪᓗᒍ ᐱᑕᖃᕐᒪ ᐸᐃᕆᕕᖕᓂ ᓄᓇᓕᐅᔪᓂ ᐊᒻᒪ ᐸᐃᕆᕖᑦ ᐊᑐᖅᑕᐅᒪᑕ ᓱᕈᓯᓛᓄ ᐅᖃᕆᐅᖅᓴᐸᓪᓕᐊᔪᓄ. 
 
ᖃᓄᖅᓕ ᐃᓱᒪᒋᕕᒋ ᐃᖃᓇᐃᔭᖅᑎᑖᕆᐊᒥ ᐸᐃᕆᕕᖕᓂ ᐱᓕᕆᓂᐊᕐᓱᑎ ᐅᖃᕈᓐᓇᕐᑐᐃ ᐃᓄᑦᑎᑐ, 
ᐱᑕᖃᓐᓂᐊᖄᑦ? ᑐᓴᐅᒪᔭᒃᑯᑦ ᐊᒻᒪ ᐆᑦᑐᑎᒋᓗᒍ ᓄᓇᓕᒐ, ᐸᐃᕆᕕᖃᕐᒪ ᑯᕌᒍ ᐊᒻᒪ ᑐᓴᐅᒪᔭᒃᑯ ᓱᕈᓯᓛᑦ 
ᐸᐃᕆᕕᖕᓂ ᐅᖃᐅᔭᐅᓯᒪᔪᑦ ᐅᖃᕈᓐᓇᖏᐸ ᐃᓄᑦᑎᑐ ᖃᓪᓗᓈᑎᑐᐃᓐᓇᖅ, ᑕᒪᓐᓇ ᐊᑲᕆᖏᓪᓚᕆᓚᐅᕋᒃᑯ. 
ᑎᓕᐅᕆᒋᐊᕐᐳᒍ ᐃᓄᖕᓂ ᐃᓕᒃᑲᓐᓂᖁᓪᓗᒋ ᐃᓄᑦᑎᑐ, ᑕᐃᒪᐃᓕᖓᓂᖃᕆᕚᑦ ᐸᐃᕆᕖᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄᖃᓘᓇ ᐋᓐᓂᓇᖅᑐ ᑐᓴᕆᐊᒥ ᑕᐃᒫᒃ. 
ᐸᐃᕆᕖᑦ ᓄᓇᕗᒥ ᑮᓇᐅᔭᖃᑎᑕᐅᒻᒪᑕ ᐱᓕᕆᕕᑎᒍᑦ ᐊᒻᒪᓗ ᖃᓄᐃᒋᐊᑕᒍᓇᕐᓱᑎ ᐊᐅᓚᓂᖏᓄ ᐸᐃᕆᕕᐅᔪ 
ᐅᑯᓇᓂ ᐅᖃᐅᓯᖏᓂ ᐊᑑᑎᓂᐊᕐᓱᑎ. ᐱᓕᑦᓯᓯᒪᒐᑦᑕ ᐱᒋᐊᕈᑎᑦᓴᓂ ᑮᓇᐅᔭᖅᑖᕆᐅᔪ ᐊᒻᒪ ᑲᔪᓯᖏᓐᓇᕐᑐᐃ 
ᑮᓇᐅᔭᑦᓴᒫᓄ ᑭᓯᐊᓂ ᐊᑐᐊᒐᖃᖏᑦᑐᒍ ᐅᕝᕙᓗ ᐋᖀᓯᒪᓇᑕ ᐊᑐᐊᒐᑦᓴᓂ ᐅᑯᓇᓂ ᓇᓪᓕᐊᓂ ᐅᖃᐅᓯᖅᓂ 
ᐊᑑᑎᒋᐊᖃᓐᓂᖏᓂ ᓱᕈᓰᑦ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᕿᓚᕝᕙᖅ. ᐊᓯᒃᑲᓐᓂᖃᖄ? ᐊᓚᒃᑲᓐᓄᐊᖅ. 
 
ᐊᓚᒃᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖁᔭᓐᓇᒦᒋᐊᓪᓚ ᑭᐅᒍᑎᓪᓄ. ᐃᓛᖃᐃ ᐊᑕᐅᓯᐊᖅ 
ᐅᖃᐅᓯᕆᓯᒪᔭᕗ ᐅᖃᐅᓯᖅᑕ ᐸᐃᕆᕕᖕᓂ ᐊᑑᑎᓂᕐᓴᐅᒋᐊᖃᒪ ᐃᓄᑦᑎᑐᑦ. ᑕᐃᒪᐃᓕᖓᒐᔪᓐᓂᕐᓴ ᐊᒻᒪ 
ᐊᐱᖁᑎᐅᓇᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᓚᒃᑲᓐᓄᐊᖅ. ᐊᐱᖁᑎᐅᕋᑖᖏᑦᑐ. ᑭᐅᒍᑎᑦ ᑐᑭᓯᓐᓇᖅᑐ. ᐊᓯᖏᓐᓂ 
ᐅᖃᐅᓯᑦᓴᓂ? ᐃᒻᒪᖃ ᐊᐱᖁᑎᑦᓴᖅᑕᖃᕈᓐᓃᖃᑦ ᑲᔪᓯᒋᐊᕐᓗᑕ ᐅᑯᓄᖓ ᑮᓇᐅᔭᑦᓴᒫᑦ ᓇᓚᐅᑦᓵᖅᑕᐅᓯᒪᔪᓄ.  

ᒪᑉᐱᒐᖏ 9-5. ᑲᔪᓯᒋᐊᕐᓗᑕ 9-6. ᐃᓱᒪᒋᓪᓗᒍ ᐊᑲᐅᓈᓐᓂᕐᓴᐅᒋᐊᖓᓂ ᐃᒻᒪᖃ ᐱᒋᐊᕈᑦᑕ ᐅᕙᖓ 9-5. 
ᒪᒥᐊᓇᖅ ᕼᐊᕕᐅᔭᖅ ᐅᖃᕈᒪᕋᑖᖀᑦ. 
 
Hᐊᕕᐅᔭᖅ: ᐅᕙᓃᑦᑐᕆᕋᑖᕋᒪ 9-4ᒥ, ᑭᓯᒥ ᐊᐱᕆᔪᒪᓪᓗᖓ ᐅᕙᓂ 9-5ᒥ. ᐃᓄᐃᓴᑦᑐᓂ ᐊᐱᖁᑎᑦᓴᖃᕐᑐᖓ 
ᑕᕝᕙᓂ. ᒪᒥᐊᓇᖅ ᑕᒪᑐᒧᖓ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᐅᕙᓃᑦᑐᒍ 9-5. ᑭᓯᒥ ᑕᐃᒪᐃᓕᖓᔪ ᓇᓗᓇᐃᖅᓯᒪᓂᖏ ᐅᑯᓇᓂ 
ᑮᓇᐅᔭᑦ ᐊᑐᖅᑐᒥᓃᓂ. ᐊᓚᒃᑲᓐᓄᐊᖅ ᐅᖃᑲᓐᓂᕈᒪᕋᑖᖅᒪ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᒻᒪᕐᓯᒪᕙᓪᓚᐃᓐᓂᕋᒪ ᒪᒃᐱᒐᕐᒥ. ᒪᒥᐊᓇᖅ. 
ᑕᒻᒪᕐᓯᒪᔪᒥᓂᐅᔪᖓ. ᒪᒥᐊᓇᖅ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕙᓃᑦᑐᒍ 2002/2003, ᐃᓕᓐᓂᐊᖅᑐᓕᕆᔨᒃᑯᑦ. ᐱᓕᕆᐊᓄᑦ ᓇᐃᓪᓕᒋᐊᕐᓯᒪᔪᑦ. 
ᓇᓗᓇᐃᕐᓯᒪᓂᖏᑦ ᐊᑭᓕᕆᐊᓕᑦ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒪᐃᑦᑐᔭᕐᒪᑦ ᑕᒪᓐᓇ ᐅᕙᓃᑦᑐᖅ 9-5 ᐊᒥᓱᕈᕆᐊᖅᑕᐅᓯᒪᔪᔭᕐᒪᑦ. 
ᐊᐱᕆᔪᒪᔪᖓ ᐊᑭᓕᖅᑕᐅᔾᔪᑎᐅᔪᓂᒃ ᐊᒻᒪᓗ ᐃᑲᔫᓯᐊᖑᔪᓂᒃ. 
 
ᐃᒪᐃᑦᑐᔭᕐᒪ ᑕᒪᓐᓇ ᐊᒥᓱᕈᕆᐊᖅᑕᐅᔪᒥᓂᐅᔭᕐᒪᑦ 4 ᒥᓕᐊᓂᑦ. ᑭᓱᒧᓄᓇ ᐊᒥᓱᕈᕆᐊᖅᑕᐅᔾᔪᑎᓕᒃ, ᐃᓕᓴᐃᔨᓄᑦ 
ᐃᑲᔪᓯᐊᓄᑦ. ᐅᓇ 9-5 ᐊᐱᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᒃᐳᖓ. ᐊᑭᓱᕈᕆᐊᖅᑕᐅᓂᖓ 
ᐊᑭᓕᖅᑕᐅᔾᔪᑎᓄᑦ ᐃᑲᔪᓯᐊᓄᑦ ᐊᑭᑦᑐᕆᐊᕈᑕᐅᔪᖅ ᐊᒻᒪ ᒪᓕᒃᑐᖅ ᐊᒥᓱᕈᕆᐊᕐᓂᐊᕐᓂᖏᓐᓂᒃ ᐃᓕᓴᐃᔨᐅᔪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. 
 
Hᐊᕕᐅᔭᖅ: ᐊᑕᐅᓯᒃᑲᓐᓂᕐᒥᒃ ᐊᐱᖅᑯᑎᒃᓴᖃᖅᑐᖓ ᑕᒪᒃᓱᒧᖓ. ᑕᒪᒃᑯᓇᓂ ᑳᓐᑐᕌᖑᔪᓂᒃ ᐱᔨᑦᓯᕐᓂᐅᔪᓂᒃ, 
ᐊᐱᖅᑯᑎᒋᔪᒪᔭᕋ, ᐆᒪ ᐊᑖᓂ, ᖃᑦᓯᓂᑦ ᖃᐅᔨᒪᔨᐅᔪᓂᒃ ᐱᓕᕆᕕᐅᔪᖅ ᐱᑕᖃᖅᐸ ᑕᕝᕙᓂ ᑳᓐᑐᕌᖑᔪᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓴᐅᑎᒃ ᐊᒥᓱᓂᖏᑦ ᐊᑐᐃᓐᓇᕆᓐᖏᓇᒃᑭᑦ 
ᐊᒻᒪᓗ ᑕᒪᒃᓱᒧᖓ ᒪᒥᐊᒃᐳᖓ. ᑕᒪᒃᓱᒧᖓ ᐅᑎᕐᕕᒋᔭᕆᐊᖃᓛᕆᒃᑭᑦ ᑐᑭᓯᑦᑎᐊᕐᓯᒪᓕᕈᒃᑯ. ᖁᔭᓐᓇᒦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖ, ᐱᓕᕆᕕᐅᔪᒧᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ ᑮᓇᐅᔭᐃᑦ 
ᐊᑐᖅᑐᒃᓴᐃᔪᑦ ᐊᒥᓱᕈᕆᐊᕐᓯᒪᓕᖅᑐᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᑦ ᐊᒥᓱᕈᕆᐊᓛᕐᓂᖏᓐᓂᒃ ᐅᖓᑖᓂᐊᕐᔪᒃ 3% 
ᑕᒫᓂ ᐊᕐᕌᒍᒥ ᐃᒪᓐᓇᐸᓗᔪᑦ 6 ᒥᓕᐊᓐ. 

ᐊᐱᕆᔪᒪᔭᕋ ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥᒃ, ᖃᓄᐃᑦᑐᓂᒃ ᐱᓂᐊᕐᒪᖔᑕ ᑕᐃᒪᐃᓕᐅᕈᑎᒃ 
ᐊᒻᒪᓗ ᐊᐱᕆᔪᒪᓪᓗᒍ ᐃᓛᒃᑯᓕᖅᑎᒍᓐᓇᕐᒪᖔᒋᑦ ᖃᓄᐃᑦᑐᑦ ᓄᑖᖑᔪᑦ ᐱᔭᐅᕙᓪᓕᐊᒻᒪᖔᑕ ᑕᒪᒃᑯᓄᖓ 
ᑮᓇᐅᔭᓄᑦ ᐊᒻᒪᓗ ᐊᓯᖏᓐᓂᒃ ᓄᑖᖑᔪᓂᒃ ᐱᒋᐊᕈᑎᒃᓴᐅᔪᓄᑦ ᐊᒻᒪ ᓇᐅᒍᕙ ᐊᓯᖏᑦ, ᑕᕝᕙᓂ ᖃᓄᐃᒻᒪᒃᑭᐊᖅ 
ᐅᖃᐅᓯᐅᓐᖏᑦᑐᑦ ᐅᖃᐅᓯᕐᖓᐅᑎᓂᒃ, ᐃᓱᒪᒋᒐᒃᑯᑦ ᐃᓄᒋᐊᒃᓯᓚᐅᓐᖏᓐᓄᑦ ᐱᓯᒪᕙᓪᓚᐃᒻᒪᑕ ᑭᓯᐊᓂ 
ᓇᓗᓇᐃᕐᓯᒋᐊᖁᑐᐃᓐᓇᖅᑕᕋ ᖃᓄᐃᑦᑐᓂᐊᕐᒪᖔᑕ ᐱᔭᐅᔪᑦ ᑕᕝᕙᓐᖓᑦ 6 ᒥᓕᐊᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᓇᓕᐊᓐᓄᑦ ᒪᒃᐱᖅᑯᒐᕐᒧᑦ ᐅᖃᐅᓯᖃᖅᐱᑦ. ᑐᑐ. 
 
ᑐᑐ: ᒪᒃᐱᒐᕐᒥᑦᑐᖓ 9-5. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᑐᑐ. ᓇᓗᓕᑲᐃᓐᓇᖃᐅᒐᒪ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2.8 ᒥᓕᐊᓐ ᐊᑐᖅᑕᐅᓂᐊᖅᑐᓱ ᐃᓕᓴᐃᔨᐅᔪᓄᑦ, 
800 ᑕᐅᓴᓐ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᓄᑦ, 186 ᑕᐅᓴᓐ ᐃᓐᓇᐅᔪᓄᑦ ᐃᑲᔪᕈᑕᐅᔪᑦ, 740 
ᑕᐅᓴᓐ ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᓐᓄᑦ, ᐃᓕᓐᓂᐊᖅᑐᓄᑦ ᐃᑲᔪᕈᑕᐅᔪᑦ, 500 ᑕᐅᓴᓐ, 
ᐸᐃᕆᕕᐅᔪᓄᑦ 474 ᑕᐅᓴᓐ, ᐃᓕᓴᐃᔾᔪᑎᒃᓴᓄᑦ, 500 ᑕᐅᓴᓐ ᐃᓕᓴᐃᔾᔪᑎᒃᓴᓄᑦ. ᑲᑎᑦᑐᒋᑦ 6 ᒥᓕᐊᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᐱᕆᔪᒪᔪᖓ ᓇᓕᐊᒃ ᑕᕝᕙᓂ ᓄᑖᖑᓪᓗᑎᒃ ᐱᔭᐅᓇᓱᐊᕐᒪᖔᑕ 
ᐊᒻᒪᓗ ᓇᓕᐊᒃ ᐃᓄᒋᐊᒃᓯᕙᓪᓕᐊᓂᖏᓐᓄᑦ ᑕᐃᒪᐃᓐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᔪᑦ ᐅᖃᐅᓯᕆᔭᒃᑲᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ, ᓱᒃᑯᐊᕿᕙᒃᑐᓄᑦ 
ᐋᖅᑭᒋᐊᕈᑕᐅᔪᑦ 740 ᑕᐅᓴᓄᑦ, ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᓐᓄᑦ 500 ᑕᐅᓴᓐ, 
ᐸᐃᕆᕕᓕᕆᓂᕐᒧᑦ 474 ᑕᐅᓴᓐ ᐃᓕᓐᓂᐊᕈᑎᒃᓴᐅᔪᓄᑦ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 500 
ᑕᐅᓴᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓱᓕᒃᑲᓐᓂᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᒪᒥᐊᒃᐳᖓ. ᑐᓴᖅᑕᐃᓐᓇᕆᕋᑖᖏᓇᒃᑯᑦ. ᑕᐃᒃᑯᐊᖃᐃ 
ᐅᖃᒃᑲᓐᓂᖅᐸᒋᑦ ᐊᒻᒪᓗ ᓱᒃᑲᐃᒋᐊᕐᔪᒥᓗᓂ ᑐᑭᓕᐅᖅᑕᐅᓂᖏᓐᓄᑦ. ᓇᓗᓕᖅᐸᓪᓚᐃᓕᕐᖓᑕ ᓈᓴᐅᑎᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᕈᓐᓂᖅᑐ) ᐅᖃᐅᓯᕆᒃᑲᓐᓂᕐᓂᐊᖅᐸᒃᑲ 
ᑖᒃᑯᐊ. ᐊᑖᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᑮᓇᐅᔭᖃᖅᑎᑕᐅᓂᖏᓐᓄᑦ 800 ᑕᐅᓴᓐ  

ᓱᒃᑯᐊᕿᕙᒃᑐᓄᑦ ᐋᖅᑭᒋᐊᕈᑕᐅᔪᑦ 740 ᑕᐅᓴᓄᑦ, ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᓐᓄᑦ 500 
ᑕᐅᓴᓐ, ᐃᓕᓐᓂᐊᕈᑎᒃᓴᐅᔪᓄᑦ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 500 ᑕᐅᓴᓐ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦ, ᒥᓂᔅᑕ ᕿᓚᕝᕙᖅ, ᓱᓕᒃᑲᓐᓂᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐃᒪᓐᓇᑐᐃᓐᓇᐅᔮᕐᒪᑦ 2.5 ᒥᓕᐊᓐ ᓄᑖᓄᑦ ᐱᒋᐊᖅᑕᐅᓂᐊᖅᑐᓄᑦ. 
ᐃᓚᖏᑦ ᐃᓕᓐᓂᐊᑲᓐᓂᖅᑐᓄᑦ ᐃᑲᔪᕈᑕᐅᔪᑦ ᐊᐱᖅᑯᑎᒃᓴᖃᕐᕕᒋᓂᐊᖅᑕᒃᑲ ᑎᑭᒃᑯᑦᑎᒍᑦ. ᑭᓯᐊᓂᓕ 
ᐅᖃᐅᓯᕆᓪᓗᒋᑦ ᓄᑖᖓᔪᑦ ᐱᒋᐊᖅᑕᐅᔪᑦ, ᐱᓕᕆᕕᐅᔪᑦ ᕿᒥᕐᕈᓯᒪᕙᑦ ᐋᖅᑭᒃᓯᓂᕐᒧᑦ ᖃᓄᐃᑦᑐᑐᐃᓐᓇᕐᒥᒃ 
ᐸᕐᓇᒍᑕᐅᔪᒥᒃ ᕿᒥᕐᕈᔾᔪᑕᐅᔪᓂᒃ ᓴᖅᑭᓂᕐᒧᑦ ᐊᒻᒪᓗ ᐊᑐᓕᕐᓂᕐᒧᑦ ᐸᐃᕆᕕᓕᕆᓂᕐᒧᑦ ᐱᓕᕆᐊᒧᑦ 
ᐊᑐᖅᑕᐅᔪᓐᓇᕐᓂᐊᖅᑐᒥᒃ ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᓚᖓᑦ ᐱᓕᕆᐊᕆᓇᓱᐊᖅᑕᑦᑕ 
ᐊᐱᕆᓂᐊᕋᒃᑯ ᑐᖏᓕᕋ ᑭᐅᖁᓪᓗᒍ.  ᐄ, ᐊᒥᓱᑲᓪᓚᓐᓂᒃ ᓄᑖᓂᒃ ᐱᓕᕆᐊᔅᓴᖃᓕᖅᐳᒍᑦ ᑭᓯᐊᓂ ᑐᐃᖏᓕᕋ 
ᓇᓗᓇᐃᖅᓯᑦᑎᐊᕐᓂᐊᕐᒪᑦ ᑭᐅᓗᓂ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᒥᓂᔅᑕᐅ ᑐᖏᓕᐊ. 
 
ᕆᑦᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᓕᕆᖃᑎᖃᖅᓯᒪᕗᖓ ᓱᕈᓯᕐᓄᑦ ᓯᕗᓪᓕᕐᓄᑦ ᐊᓪᓚᕝᕕᖓᓐᓂᑦ ᒥᓂᔅᑕᐅ 
ᐅᖃᐅᓯᕆᓯᒪᔭᖓᓄᑦ ᒪᓕᒐᓕᐅᕐᕕᒻᒥ ᑕᑯᒋᐊᖁᓪᓗᒍ ᐸᐃᕆᕕᓕᕆᓂᓕᒫᖅ. 
 
ᐱᓗᐊᖅᑐᒥ ᐊᐱᕆᓯᒪᕙᕗᑦ ᐱᓕᕆᐊᔅᓴᓂᒃ ᐅᕝᕙᓘᓐᓃᑦ ᐸᕐᓇᐅᑎᓕᐅᖁᓪᓗᒋᑦ ᐱᓕᕆᐊᖑᖁᓪᓗᒋᑦ 
ᐸᐃᕆᕕᓕᕆᓃᑦ.  ᐃᓚᓕᐅᑎᒐᔭᖅᐸᒃᑲ ᑕᒪᒃᑯᐊᖏᓐᓇᐅᓐᖏᑦᑐᑦ ᐅᖃᐅᓯᕆᕙᑦᑕᕗᑦ ᐱᓕᕆᓃᑦ ᓱᕈᓯᕐᓂᒃ ᑭᓯᐊᓂ 
ᑕᒪᒃᑯᐊ ᐊᖏᔪᖅᑳᖑᓃᑦ, ᐱᓪᓗᒍ ᐊᖏᔪᖅᑳᑦ ᐱᕈᖅᓴᐃᓂᖓ ᐱᒻᒪᕆᐅᒻᒪᑦ ᓱᕈᓯᕐᓄᑦ ᒥᑭᔫᑎᓪᓗᒋᑦ. 
 
ᐊᓪᓚᕝᕕᖓᑦ ᑭᒡᒐᖅᑐᖅᑎᖃᖅᐳᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓂᑦ, 
ᐊᒻᒪ ᐃᓕᖅᑯᓯᑐᖃᓕᕆᔨᒃᑯᓐᓂᒃ ᐃᖅᑲᖅᑐᐃᕕᓕᕆᔨᒃᑯᓐᓂᓪᓗ ᑕᑯᒋᐊᖅᑐᑎᒃ ᑕᒪᒃᑯᓂᖓ ᐅᖃᐅᓯᐅᕙᑦᑐᓂᒃ 
ᒪᓐᓇᐅᔪᖅ ᐊᒻᒪ ᓂᕆᐅᑉᐳᒍᑦ ᒫᓐᓇᒫᖅ ᐅᓂᒃᑳᓕᐊᒥᒃ ᑕᐃᒃᑯᓇᓐᖓᑦ ᐅᖃᐅᔾᔨᒋᐊᕈᑎᖃᖅᑐᓂᒃ ᑎᓴᒪᓄᑦ 
ᒥᓂᔅᑕᓄᑦ  ᐱᔾᔪᑎᒋᓪᓗᒋᑦ ᐸᕐᓇᐅᑎᖏᑦ ᐱᓕᕆᐊᖑᒍᓐᓇᕋᔭᖅᑐᑦ ᓯᕗᓂᔅᓴᖅᑎᓐᓂᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᒥᐊᓇᖅ, ᑕᐃᑦᑎᐊᕋᑖᓐᖏᓇᒃᑯ ᐊᑏᑦ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᐃᓐᓇ ᑕᑯᒍᒪᑦᑎᐊᖅᐸᕋ ᓴᖅᑭᖅᐸᑦ ᐅᓂᒃᑳᓕᐊᖅ.  ᐅᖃᖅᑲᐅᒐᒪ 
ᐅᖃᐅᓯᔅᓴᑐᐃᓐᓇᕐᓂᒃ ᐱᒻᒪᕆᐅᓱᒋᒐᒃᑭᑦ ᑕᑯᒍᒪᒐᔭᖅᐸᒃᑲᓗ ᐸᕐᓇᐅᑎᐅᓗᑎᒃ ᓯᕗᓂᔅᓇᖅᑎᓐᓄᑦ 
ᐊᑐᖅᑕᐅᔪᓐᓇᕋᔭᕐᓗᑎᒃ. 
 
ᑕᑯᒍᒪᑦᑎᐊᖅᐸᒃᑲ ᑕᒪᒃᑯᐊ.  ᑲᔪᓯᒋᐊᕐᓗᖓ ᐊᓯᐊᓄᑦ ᐊᐱᖅᑯᒻᒧᑦ, ᑲᑎᒪᔨᕋᓛᖑᖃᑎᒐ ᐊᐱᕆᖅᑲᐅᒻᒪᑦ 
ᐃᑲᔫᑕᐅᔪᓄᑦ ᐊᑭᓕᐅᑕᐅᕙᑦᑐᓄᑦ, ᐊᖏᓪᓕᒋᐊᕐᓂᐊᕐᒪᑦ $4-ᒥᓕᐊᓂᒃ ᒥᓂᔅᑕᓗ ᐅᖃᖅᑲᐅᒻᒪᑦ 
ᐃᓕᓴᐃᔨᓅᖓᓂᕋᖅᑐᓂᒋᑦ. 

ᖃᐅᔨᔪᒪᑐᐃᓐᓇᖅᐳᖓ ᖃᐅᔨᒪᒐᒪ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ 80%-ᖑᒻᒪᑕ.  ᒥᓂᔅᑕ ᐊᐱᕆᔪᒪᕙᕋ ᖃᓄᑎᒋ 
ᐱᓕᕆᕝᕕᖓ ᐃᖅᑲᓇᐃᔭᖅᑎᖃᕐᒪᖔᖅ ᐊᕕᑦᑐᕐᓗᓂᒋᑦ ᐃᓕᓴᐃᔨᓄᑦ ᐱᓗᐊᖅᑐᒥ ᐊᒻᒪ ᐊᓯᖏᓐᓄᑦ 
ᐱᓕᕆᕝᕕᓐᓂᑦ ᐃᖅᑲᓇᐃᔭᖅᑏᑦ.  ᐱᓪᓗᒍ ᖃᐅᔨᒪᒐᒪ ᐃᓚᒋᐊᖅᓯᓂᖅ ᐃᓕᓴᐃᔨᓂᒃ ᑕᕝᕗᖓ, ᓇᓗᓕᕈᑕᐅᒻᒪᑦ 
ᐊᒥᓲᓂᖏᓐᓄᑦ ᐊᒻᒪ ᐃᓕᓴᐃᔩᑦ ᓇᓗᓇᐃᖅᑕᐅᓯᒪᔪᓂᒃ ᐱᓕᕆᐊᔅᓴᖃᕐᒪᑕ ᐃᓕᓐᓂᐊᕐᕕᓐᓂᑦ ᑕᐃᒪᐃᒻᒪᑦ 
ᖃᐅᔨᔪᒪᕗᖓ ᖃᑦᑎ ᐳᓴᐅᒻᒪᖔᑕ ᐃᓕᓴᐃᔨᓄᑦ ᐃᖅᑲᓇᐃᔮᔅᓴᐃᑦ ᐃᓐᓄᔅᓯᒪᔪᑦ ᐊᒻᒪ ᖃᑦᑎ ᐳᓴᒃᑲᓐᓃᑦ 
ᐊᓯᖏᓐᓄᑦ ᐱᓕᕆᕝᕕᓄᑦ ᐃᖅᑲᓇᐃᔮᔅᓴᐃᑦ ᐃᓐᓄᔅᓯᒪᕙᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᑯᒋᐊᕈᑦᑎᒍᑦ ᐊᒥᓲᓂᖏᑦ ᐃᖅᑲᓇᐃᔭᖅᑎᑦᑕ 
ᐳᓴᒃᑯᑦ, 932-ᖑᒻᒪᑕ ᐃᖅᑲᓇᐃᔮᔅᓴᐃᑦ ᐱᓕᕆᕝᕕᑎᓐᓂᑦ.  ᐃᖅᑲᓇᐃᔮᔅᓴᐃᑦ 92% ᐃᓐᓄᔅᓯᒪᕗᑦ.  
ᖃᓄᐃᓐᖏᑉᐸᑦ ᐃᒃᓯᕙᐅᑖᖅ, ᐅᖃᓕᒫᕈᒪᕙᒃᑲ.   
 
(ᑐᓵᔨᑎᒎᕈᓐᓃᖅᑐᖅ): ᐊᓪᓚᕝᕕᒻᒥᐅᑦ, ᐊᒥᑑᓂᖏᑦ 81%.  ᐃᓕᓐᓂᐊᕇᖅᓯᒪᓐᖏᑦᑐᑦ ᐱᔭᕇᖅᓯᒪᓐᖏᑦᑐᑦ 88%.  
ᐃᖅᑲᓇᐃᔭᖅᑎᓪᓚᕇᑦ 96%.  ᕿᑎᐊᓃᑦᑐᑦ ᐊᐅᓚᑦᑎᔩᑦ 92%.  ᐊᖏᔪᖅᑲᐅᑏᑦ 100% ᐊᒻᒪ ᐊᐅᓚᑦᑎᔩᑦ 
100%.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑐᑐ. 
 
ᑐᑐ:  ᑲᑲ, ᐃᒃᓯᕙᐅᑖᖅ.  ᑳ, ᐅᖃᕐᓂᐊᖅᑐᒋᑲᐃᓐᓇᖅᐸᕋ 100 ᐅᖓᑖᓃᑦᑐᑦ ᐊᖏᔪᖅᑲᐅᑎᓄᑦ. 
 
ᑕᒪᓐᓇ ᐱᐅᔪᒻᒪᕆᐅᕗᖅ.  ᐊᒥᓱᒻᒪᕆᐅᒻᒪᑕ ᑕᑯᒋᐊᖓ ᐱᐅᕗᖅ.  ᖃᐅᔨᔪᓐᓇᖅᐳᒍᑦ ᑕᒪᓐᓇ 
ᐱᓕᕆᐊᖑᒋᐊᖃᓗᐊᓐᖏᒻᒪᑦ ᐃᓕᓐᓂᐊᖅᑐᓕᕆᓂᕐᒨᖓᔪᓂᒃ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕐᓂᓕᕆᓂᕐᒧᑦ  
ᐋᖅᑮᒋᐊᕈᑎᔅᓴᓂᒃ. 
 
932-ᖑᔪᓂᖖᒑᖅᑐᓂᑦ, ᐃᓱᒪᕗᖓ, ᐃᒻᒪᖃ ᒥᓂᔅᑕ ᓇᓗᓇᐃᖅᓯᒋᐊᑦᑎᐊᒃᑲᓐᓂᕈᔪᓐᓇᖅᐸᕋ, ᓇᓕᐊᓐᓃᒃᑲᔭᕐᒪᑕ 
ᐃᓕᓴᐃᔩᑦ? ᐃᓕᓴᐃᔨᓕᒫᕘᑦ, ᐃᓕᓴᐃᔩᑦ ᐃᖅᑲᓇᐃᔮᓕᒫᖏᑦ ᓄᓇᕘᒥᑦ ᐃᖅᑲᓇᐃᔮᖅᑖᖅᑎᖃᑦᑕᖅᑕᕗᑦ, 
ᐃᓕᓴᐃᔨᑐᐊᑦ, ᐃᓕᓴᐃᔩᑦ ᐃᖅᑲᓇᐃᔮᓕᒫᖏᑦ ᓄᓇᕘᒥᑦ, ᐃᓐᓄᒃᓯᒪᔪᐃᓐᓇᐅᖕᒪᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᐃᔩᑦ ᐃᓗᐊᓃᑉᐳᑦ ᐱᓕᒪᔪᐃᑦ. 461-ᖑᕗᑦ 
ᐃᖅᑲᓇᐃᔮᑦ ᑕᒪᕐᒥᐅᖏᑦᑐᖅ ᑐᕌᖓᓪᓗᑎᒃ ᐃᓕᓴᐃᔨᓄᑦ. ᐃᓚᖃᖅᐳᑦ ᐱᓕᒪᔪᓂᑦ ᐃᓕᓴᐃᔨᐅᖏᑦᑐᓂᑦ, ᑭᓯᐊᓂ 
ᐊᒥᓲᓂᖅᓴᐃᑦ 461-ᖑᓪᓗᑎᒃ ᐃᓕᓴᐃᔨᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᓱᓕᒃᑲᓐᓃᖅ? 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᕋ ᑕᐃᑎᓪᓗᒍ ᑐᓴᓚᐅᖏᓐᓇᒪ. ᐅᑕᖅᑭᑲᐃᓐᓇᕋᓗᐊᕋᒃᑭᑦ 
ᑲᔪᓯᒋᐊᖁᔨᓂᐊᖅᑎᓪᓗᑎᑦ. ᐊᐱᖅᓱᕈᒪᖏᓐᓇᑦᑕ ᐅᖃᖅᑳᓚᐅᖏᓪᓗᑕ ᐃᒃᓯᕙᐅᑕᕐᒧᑦ.  

ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᒐᑦᑕ ᒐᕙᒪᒃᑯᑦ ᐱᓂᐊᒐᒃᓴᐅᓂᐊᖅᑐᓂᑦ ᐱᔨᑦᓯᕈᑕᐅᓂᐊᖅᑐᓂᒡᓗ ᕿᒥᕐᕈᓂᖏᓐᓂᒃ 
ᒫᓐᓇᒃᑯᑦ. ᐊᐱᕆᔪᒪᒐᒃᑯ ᒥᓂᔅᑕ, ᐱᓕᕆᕝᕕᐊᓂᑦ, ᕿᒥᕐᕈᒻᒪᖔᑕ ᐱᓂᐊᒐᒃᓴᐅᔪᓂᑦ, 
ᐃᓱᒪᒃᓴᖅᓯᐅᕈᑎᒋᑐᐃᓐᓇᕆᐊᖃᖅᑕᖓᓂᒃ ᐊᓯᔾᔨᖅᑕᐅᓂᐊᕐᓂᖓᓂᒃ, ᐋᖅᑭᒋᐊᖅᑕᐅᓂᐊᕐᓂᖓᓂᒃ, 
ᐃᓚᒋᐊᑐᐃᓐᓇᕆᐊᖃᖅᑕᖓᓂᒃ, ᓄᑖᖖᒍᕆᐊᖅᑎᑐᐃᓐᓇᕆᐊᖃᖅᑕᖓᓂᒃ, ᖃᓄᑐᐃᓐᓇᖅ.  
 
ᐱᓕᕆᓂᖓᖃᐃ, ᖃᐅᔨᒪᓪᓗᖓ ᒐᕙᒪᒃᑯᓐᓂᓕᒫᖅ ᕿᒥᕐᕈᕙᓪᓕᐊᓂᐊᕐᓂᖏᓐᓂ ᐱᓂᐊᒐᒃᓴᐅᔪᓂᑦ 
ᐱᔨᑦᓯᕈᑎᓂᒡᓗ. ᐱᓕᕆᕝᕕᖕᒥᑦ ᐃᓱᒪᒃᓴᖅᓯᐅᖅᑎᑕᐅᓚᐅᕐᒪᖔᑕ ᖃᓄᖅ, ᐱᓂᐊᒐᒃᓴᖁᑎᒋᓂᐊᖅᑕᖏᑦ 
ᐱᔨᑦᓯᕈᑎᒋᓂᐊᖅᑕᖏᓪᓗ ᑲᔪᓯᑎᑦᑎᔾᔪᑕᐅᑦᑎᐊᕋᓗᐊᕐᒪᖔᑕ. ᓇᐅᒃᑯᒃᑭᐊᖅ, ᐱᓂᐊᒐᒃᓴᐃᑦ 
ᓇᓗᓇᐃᖅᑕᐅᓯᒪᖏᑦᑐᑦ ᐊᓯᔾᔨᖅᑕᐅᓂᐊᖅᐸᑦ, ᑭᓯᐊᓂ ᑭᓱᑐᐃᓐᓇᐃᑦ ᐊᓯᔾᔨᕆᐊᖃᑐᐃᓐᓇᕆᐊᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᐃᓗᓕᖏᓐᓂᑦ ᓇᓗᓇᐃᖅᓯᕕᒋᔪᓐᓇᑐᐃᓐᓇᕆᐊᖃᖅᑐᑎᑦ 
ᓇᐅᒃᑯᑦ ᐊᓯᔾᔩᑐᐃᓐᓇᕆᐊᖃᕐᒪᖔᑦᑕ ᐅᕝᕙᓘᓐᓃᑦ ᐊᓯᔾᔩᓂᐊᕈᑦᑕ. ᐃᓱᒫᓘᑎᓪᓗᐊᑕᕆᒐᒃᑯᓕ, 
ᑮᓇᐅᔭᖃᖅᑎᑦᑎᔪᒪᔪᐃᓐᓇᐅᒐᑦᑕ ᐃᖅᑲᓇᐃᔮᓕᒫᓄᑦ. ᐱᓕᕆᔾᔪᑎᒋᔪᓐᓇᖅᑕᕗᑦ ᐊᖏᓪᓕᒋᐊᖅᑕᐅᖁᒐᓗᐊᕋᑦᑎᒍᑦ 
ᑮᓇᐅᔭᕗᓪᓗ. ᑕᐃᒫᒃ ᐱᔪᒪᓪᓗᖓ ᐊᒥᓱᐊᖅᑎᓕᖅᑐᖓ ᐅᖃᖅᑐᖓ ᑕᐃᒪᐃᖏᓐᓇᖅᑐᖓᓗ. ᑖᓐᓇ 
ᒪᓕᒐᓕᐅᖅᑎᒧᑦ ᐅᖃᐅᓯᕆᔪᒪᑐᐃᓐᓇᑲᐃᓐᓇᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑕᐃᒪᐃᑦᑐᒃᓴᐅᓪᓗᓂ ᒥᓂᔅᑕᓕᒫᑦᑎᐊᑦ ᕿᓃᓐᓇᓲᖑᒻᒪᑕ 
ᑮᓇᐅᔭᓂᑦ ᐊᒥᓱᒃᑲᓐᓂᓂᓪᓗ ᑮᓇᐅᔭᒃᑲᓐᓂᕐᓂᑦ. ᑭᓯᐊᓂ ᐱᓕᕆᕝᕕᖕᒥᑦ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᖃᓄᖅ 
ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᒪᖔᑦ ᐊᑑᑎᖃᑦᑎᐊᒃᑲᓐᓂᓕᕈᓐᓇᕐᒪᖔᓪᓗ ᐱᓂᐊᒐᒃᓴᐅᔪᑦ ᐱᔨᑦᓯᕈᑕᐅᔪᓪᓗ 
ᑐᕌᒐᖓᑦᑎᒍᑦ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᕝᕕᑦᑎᓐᓂ ᐊᐅᓚᓂᕐᒧᑦ 
ᐋᖅᑭᐅᒪᐃᓐᓇᖅᑎᑦᑎᓂᕐᒧᓪᓗ, ᖃᐅᔨᒪᔪᐃᓐᓇᐅᒐᔅᓯ ᕿᒥᕐᕈᓚᐅᖅᑐᑕ, ᐱᓗᐊᖅᑐᒥ ᐱᖓᓲᔪᓂᑦ ᐱᓪᓗᐊᑕᐅᔪᓂᑦ. 
ᕿᒥᕐᕈᒐᑦᑕ ᖃᓄᖅ ᐃᑲᔫᑎᖃᑦᑎᐊᕐᓂᖅᓴᐅᒐᔭᕐᒪᖔᑦ ᐱᓗᐊᖅᑐᒋᑦ ᑖᒃᑯᐊ ᐱᖓᓲᔪᑦ.  
 
ᕿᒥᕐᕈᔭᕗᑦ ᖃᓄᖅ ᑮᓇᐅᔭᓂᑦ ᐊᑐᖏᓐᓂᖅᓴᐅᔪᓐᓇᕐᒪᖔᑦᑕ ᐃᑲᔫᑎᖃᕐᓂᕆᓂᐊᖅᑕᖓ ᕿᒥᕐᕈᓯᒪᓪᓗᑎᒍᓪᓗ 
ᐃᑲᔫᑎᖃᕐᓂᕆᓂᐊᖅᑕᖓ ᓂᕿᑖᕈᑕᐅᖃᑦᑕᕐᓂᖓᓗ ᕿᒥᕐᕈᔭᐅᓚᐅᖅᑐᓂ ᓄᓇᕘᒥᑦ ᐃᓕᓐᓂᐊᖅᑎᓄᑦ 
ᑐᕌᖓᔪᓂᑦ ᑮᓐᓇᐅᔾᔭᒃᓴᔾᔪᑕᐅᖃᑦᑕᕐᑐᖅ ᕿᒥᕐᕈᔭᐅᓚᐅᕆᓪᓗᓐᓂ.  
 
ᒪᓕᒐᓕᐅᖅᑏᑦᑕᐅᖅ ᑐᓴᖅᑎᑦᑐᒻᒪᒻᒥᔭᒃᑲ ᐅᐊᑦᑎᐊᕉᓗᐊᖏᑦᑐᖅ ᕿᒥᕐᕈᓂᐅᓚᐅᖅᑐᒥᑦ ᖃᓄᐃᓕᖓᓚᐅᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᓂᕆᐅᑦᑎᐊᖅᐳᒍᑦ ᐅᖃᐅᓯᖃᓛᕐᓂᖓᓂᒃ ᖃᓄᐃᓕᖓᓂᐅᔪᒥᒃ 
ᐱᓗᐊᖅᑐᒥ ᑕᑯᔪᒪᓪᓗᐊᑕᖅᑐᖓ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᑮᓇᐅᔭᖁᑎᑖᖏᓐᓂᑦ 
ᕿᒥᕐᕈᓂᐅᓚᐅᖅᑐᒥ ᐊᒻᒪ ᒥᓂᔅᑕ ᐊᐱᕆᔪᒪᔭᕋ ᕿᒥᕐᕈᓂᐊᓕᕋᒥᒃ ᖃᐅᔨᓇᓱᕝᕕᖃᑦᑎᐊᓚᐅᕋᓗᐊᕐᒪᖔᑕ  

 



ᐱᖓᔪᐊᑦ, ᐄᐳᕈ 24, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

263 

ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓂᑦ ᑕᒪᑐᒪ ᒥᒃᓵᓄᑦ ᐅᕝᕙᓘᓐᓃᑦ ᑕᒪᓐᓇ ᐱᓕᕆᐊᖑᓚᐅᖅᐸ 
ᐃᓛᒃᑰᖓᔾᔪᔾᔭᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
ᕿᒥᕐᕈᖃᑕᐅᓚᐅᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᑲᐃᓐᓇᕈᒪᔪᖓ, ᐃᒻᒪᖃ ᐊᖏᓂᖅᓴᐅᔪᒧᑦ ᓲᕐᓗ ᐃᒡᓗᖁᑎᒧᑦ ᑕᒪᓐᓇ 
ᕿᒥᕐᕈᓂᕐᒧᐊᕐᓂᐊᕐᓗᓂ. ᖃᐅᔨᒪᒐᒪ, ᐊᕕᖕᓂᕆᓚᐅᖅᑕᖏᓐᓄᑦ ᐃᓕᓐᓂᐊᖅᑐᓕᕆᔨᒻᒪᕇᑦ ᑐᑦᑕᕐᕕᐅᔪᒥᒃ 
ᐊᐅᓚᑦᑎᕕᒃᑕᖃᕈᓐᓃᕐᒪᑦ ᐅᕝᕙᓘᓐᓃᑦ ᐊᑐᓃᖓᔪᖃᕈᓐᓃᕐᒪᑦ ᐱᓕᕆᕝᕕᒻᒧᑦ ᑲᒪᔾᔪᑕᐅᔪᒥᒃ ᑕᒪᒃᑯᓂᖓ.  
 
ᐅᑎᕐᕕᖃᖅᑐᖓ ᐅᐊᑦᑎᐊᖅ ᐅᖃᐅᓯᕆᖅᑲᐅᔭᓐᓄᑦ ᐱᔾᔪᑎᒋᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔩᑦ ᖃᓄᖅ ᐅᖃᐅᔾᔭᐅᓚᐅᕐᒪᖔᑕ ᐱᓕᕆᕝᕕᒻᒥ ᐊᖏᖅᑎᑦᑎᓇᓱᒃᑎᓪᓗᒋᑦ ᐃᑲᔪᖅᑐᖅᑕᐅᓇᓱᒃᑐᑎᒃ 
ᐊᕕᒃᑎᓪᓗᒋᑦ ᐃᓕᓐᓂᐊᖅᑐᓕᕆᔨᒻᒪᕇᑦ ᐊᔪᖏᔾᔪᑕᐅᒐᔭᕐᒪᑦ, ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
ᐱᔪᓐᓇᐅᑎᑖᖅᑎᑕᐅᓇᓱᓚᐅᕋᓗᐊᕐᒪᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
ᐊᐅᓚᑦᑎᔪᓐᓇᐅᑎᖃᕐᓂᖅᓴᐅᓕᖅᑎᑕᐅᓇᓱᒃᑐᑎᒃ ᐃᓕᓐᓂᐊᕐᓂᕐᒧᐊᖓᔪᓂᑦ ᓄᓇᓕᖏᓐᓂᑦ.  
 
ᐊᒥᓱᐊᖅᑎᖅᑐᖓ ᑐᓴᖅᓯᒪᓕᕋᒪ, ᐃᒻᒪᖃᓗ ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᑦ ᒪᓕᒐᓕᐅᕐᕕᖕᒥ ᓄᓇᓕᓕᒫᓪᓗ 
ᖃᐅᔨᒪᔪᐃᓐᓇᐅᖅᑰᕐᒪᑕ ᑭᓱᑦ ᐱᐅᓛᖑᒻᒪᖔᑕ. ᑕᒪᒃᑯᐊ ᐊᓯᖏᓐᓄᑦ ᓄᓇᓕᐅᔪᓄᑦ ᖃᐅᔨᒪᔭᐅᖏᒻᒪᑕ 
ᑭᒃᑯᑐᐃᓐᓇᐃᓪᓗ ᓄᓇᓕᐅᔪᑦ ᐃᓕᓐᓂᐊᖅᑐᓕᕆᓂᕐᒥᒃ ᑲᒪᒋᔭᖃᖃᑦᑕᖅᑐᑦ ᓄᓇᓕᖕᓂᑦ. 
 
ᐱᓕᕆᕝᕕᖕᒥ ᑲᔪᓯᑎᑦᑎᓇᓱᖕᓂᐊᕐᒪᖔᑕ ᐅᖃᐅᔾᔭᐅᓂᕆᓚᐅᖅᑕᖓᓄᑦ, ᑲᔪᓯᑎᑦᑎᓇᓱᒡᓗᑎᒃ 
ᑲᔪᓯᑎᓐᓂᐊᖅᑕᒥᓂᒃ ᐊᓯᔾᔨᖅᑕᖏᓐᓄᑦ ᐱᓕᕆᕝᕕᖕᒧᑦ ᐋᖅᑭᒃᑕᐅᓚᐅᖅᑐᒥ ᐃᓄᒋᐊᒍᓐᓇᕐᓂᖅᓴᐅᖁᓪᓗᒍ, 
ᐊᐅᓚᑕᐅᔪᓐᓇᕐᓂᖅᓴᐅᖁᓪᓗᒍ, ᐱᔪᓐᓇᕐᓂᖃᕈᑕᐅᓂᖅᓴᐅᖁᓪᓗᒍ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔨᓄᑦ ᐱᓕᕆᕝᕕᖓᓅᖖᒋᖔᕐᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᑭᓱᑐᐃᓐᓇᕐᓂᑦ ᑲᒪᒋᔭᖃᕐᓂᕐᒧᑦ.  
 
ᓅᑎᕆᓇᓱᒃᓯᒪᒻᒪᖔᑕ ᑲᒪᒋᔭᖃᕐᓂᕐᒥᑦ, ᐊᐅᓚᑦᑎᓂᕐᒥᑦ, ᐱᔪᓐᓇᐅᑎᖃᕐᓂᕐᒥᑦ ᐊᒻᒪ ᐊᐅᓚᑕᐅᓂᖓᓂᒃ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑕᑯᓪᓗᒍ ᓯᕿᕐᖑᔭᖅ, ᐊᑕᐅᓯᑐᐃᓐᓇᕐᒥᒃ ᐊᐱᕆᔪᓐᓇᓕᖅᑐᑎᑦ. 
ᐊᐱᕆᓚᐅᖅᑎᓪᓗᑎᑦ, ᐊᓯᖏᑦᑕᐅᖅ ᒪᓕᒐᓕᐅᖅᑎᑦ ᐊᐱᕆᔪᓐᓇᖅᑎᓐᓂᐊᕋᒃᑭᑦ ᑐᑐ ᑖᓐᓇ 
ᑐᓴᖅᑎᑦᑎᒋᐊᕈᑎᒋᑐᐃᓐᓇᖅᑕᕋ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᖖᒐᓂ ᐃᓕᓐᓂᐊᖅᑐᓕᕆᔨᒻᒪᕇᑦ 
ᐊᕕᓚᐅᖅᓯᒪᒻᒪᑕ ᖃᔅᓯᒐᓚᐅᔪᓂᑦ ᐊᓯᔾᔨᖅᓯᔭᕆᐊᖃᖅᓯᒪᕗᒍᑦ ᐊᒻᒪ ᓅᑎᕆᔭᕆᐊᖃᓚᐅᖅᑐᑕ ᑲᒪᒋᔭᕆᔭᖏᓐᓂ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑕ ᐊᒻᒪ ᐱᓕᕆᖃᑎᒋᓚᐅᖅᑐᑎᒍᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔩᑦ. 
 
ᑕᐃᒪᓕ ᐱᓕᕆᕕᐅᔪᖅ ᐊᒻᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐱᓕᕆᑦᑎᐊᕈᓐᓇᖁᓪᓗᒋᑦ 
ᐊᖏᖃᑎᒋᒃᓯᒪᔪᒍ ᖃᓄᐃᑦᑐᓂᒃ ᑲᒪᒋᔭᖃᕐᓂᐊᕐᒪᖔ ᐱᓕᕆᕕᐅᔪᖅ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᐅᔪᑦ ᖃᓄᐃᑦᑐᓂᒃ ᑲᒪᒋᔭᖃᕐᓂᐊᕐᒪᖔᑕ. ᑕᐃᒪᐃᓕᖓᖃᑦᑕᕐᓯᒪᓕᖅᑐ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔾᔪᐊᖑᔪᑦ ᐲᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ. 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ, ᐊᖏᖃᑎᒌᒃᓯᒪᑐᐃᓐᓇᖅᐸᓪᓚᐃᖏᑦᑐᑦ, ᒪᓕᒐᖃᖅᐸᓪᓚᐃᔪᑦ 
ᐊᑐᐊᒐᐅᔪᓂᒃ ᓇᓗᓇᐃᕐᓯᓯᒪᔪᓂᒃ ᖃᓄᐃᑦᑐᓂᒃ ᓴᓐᖏᓂᐅᔪᓂᒃ ᐊᒻᒪᓗ ᐊᐅᓚᑦᓯᔪᓐᓇᕐᓂᕐᒥ ᑲᒪᔪᓐᓇᓂᕐᒥᓪᓗ 
ᓇᓕᐊᒃ ᐱᖃᕐᒪᖔᑕ ᑕᒪᒃᑯᐊ ᑕᑯᓪᓗᒋᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᑲᒪᒋᔭᖏᓐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᐅᔪᓂᒃ. ᐊᒻᒪᓗ ᐊᖏᕋᑦᑕ ᐱᖁᔭᒃᓴᐅᔪᒥᒃ ᐲᖅᑕᐅᓂᐊᓕᖅᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ, ᓱᓕᑦᑎᐊᖅᐸᓪᓚᐃᔪᖓ ᐊᒻᒪᓗ ᒪᓕᒐᓕᐅᖅᑎᓄᑦ ᐅᖃᐅᑦᔭᐅᔪᓐᓇᖅᑐᖓ ᑕᒻᒪᕈᒪ, 
ᑕᕝᕙᓂ ᐱᖁᔭᒃᓴᖅ ᐃᓗᓕᖃᓚᐅᕐᒪᑦ ᓇᓗᓇᐃᕐᓯᓯᒪᔪᓂᒃ ᒫᓐᓇᐅᔪᖅ ᑲᒪᒋᔭᐅᔪᓂᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦᓄ ᑲᒪᒋᔭᐅᔭᕆᐊᖃᖅᑐᓂᒃ ᐊᔾᔨᒋᑐᐃᓐᓇᕋᔭᖅᑕᖏᑦ. ᐊᒻᒪᓗ ᓱᓕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐊᖏᓂᕐᓴᓂᒃ ᑲᒪᒋᔭᖃᕈᒪᔪᑦ ᐱᓕᕆᕕᐅᔪᑉ ᐃᑲᔪᕈᓐᓇᕋᔭᕐᓗᒋᑦ ᐊᒻᒪᓗ 
ᐱᔪᒪᓂᖃᕈᓐᓇᕐᓗᑎᒃ. 
 
ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᒥᓂᔅᑕᐅᔪᒥᒃ ᑕᒪᒃᓱᒥᖓ. ᐅᖃᖅᑲᐅᒻᒪᑦ ᑐᓂᓯᓯᒪᒻᒪᑕ 
ᑲᒪᒋᔭᐅᔭᕆᐊᓕᓐᓂᒃ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᓕᕆᕕᐅᔪᒧᑦ ᐊᖃᒻᒪᓗ ᐃᓱᒪᔪᖓ ᐊᒥᓱᑦ 
ᐃᓄᐃᑦ ᐃᓱᒪᕙᓪᓚᐃᓚᐅᕐᒪᑕ ᑕᒪᒃᑯᐊ ᐊᒥᓱᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᖅᑕᐅᓂᐊᕆᐊᖏᓐᓂᒃ. ᐊᒻᒪᓗ ᑕᐃᒃᑯᐊ ᓂᕆᐅᒃᑐᒃᓴᐅᕙᒃᑐᑦ ᖃᖓᒃᑯᑦ ᑕᒪᒃᑯᐊ ᓄᓇᓕᓐᓄᑦ 
ᐅᑎᖅᑎᑕᐅᓛᕐᒪᖔᑕ. 
 
ᑕᒪᓐᓇ ᕿᒥᕐᕈᓪᓗᒍ ᐊᒻᒪᓗ ᑕᑯᓪᓗᒋᑦ ᓈᓴᐅᑎᐅᔪᑦ ᑕᒪᓐᖓ ᐊᕐᕋᒍᒥᒃ ᐊᒻᒪᓗ ᐊᕐᕋᓂᓂᑦ ᐱᓕᕆᕕᐅᔪᓕᒫᖅ. 
ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᑕᐃᒃᑯᐊ, ᐊᓯᖏᑦ ᐃᓕᓴᐃᔨᐅᔪᑦ, ᑕᐃᒃᑯᐊ ᐃᖅᑲᓇᐃᔭᒃᓴᐅᔪᑦ 
ᐊᒥᓱᕈᕆᐊᕐᓯᒪᓕᕐᒪᖔᑕ ᖃᑦᑎᓐᓇᕈᕆᐊᕐᓯᒪᓕᕐᒪᖔᑕᓘᓐᓃᑦ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᐲᖅᑕᐅᓚᐅᖅᑎᓪᓗᒋᑦ 
ᐊᒻᒪᓗ ᐊᒥᓱᓂᖏᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᔭᐅᑎᓐᓇᓱᖃᐅᔭᕋᓗᐊᕋ. ᑕᒪᒃᑯᐊ 
ᐃᓚᖏᑦ ᐊᓯᑦᔨᕈᑕᐅᔪᑦ ᒫᓐᓇᒥᑦ ᐱᓕᕆᕕᒻᒥ; ᑕᐃᒪᓕ 6-ᖑᒻᒪᑕ ᐃᖅᑲᓇᐃᔭᖅᑎᐅᔪᑦ ᓄᒃᑎᖅᑕᐅᓯᒪᔪᑦ 
ᐱᓕᕆᕕᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᖁᒐᓗᐊᕆᒃᑭᑦ ᐅᖃᐅᓯᒃᓴᓐᓂᒃ ᑐᑐ ᓇᒻᒪᒃᓯᔾᔭᐅᒐᕕᑦ. 
ᒪᓕᒐᕗᑦ ᒪᓕᒋᐊᖃᕋᒃᑭᑦ. ᐊᑐᓂ ᒪᓕᒐᓕᐅᖅᑎᐅᔪᑦ ᐅᖃᕐᕕᕐᓴᖃᕐᒪᑕ 10 ᒥᓂᑦᒥᒃ ᐊᐱᕐᓱᓂᐊᕐᓗᑎᒃ ᑭᓯᐊᓂ 
ᐱᕕᖃᖅᑎᑦᑐᓐᓇᕐᓂᐊᕐᒥᒋᒃᑭᑦ ᐊᑐᓂᑦ ᒪᓕᒐᓕᐅᖅᑎᐅᔪᑦ ᐊᐱᕆᓯᒪᓕᖅᐸᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ ᐅᖃᕈᒪᖅᑲᐅᒐᒪ ᐱᒋᐊᓕᖅᑎᓪᓗᑕ. ᐅᖃᖅᑐᒋᖅᑲᐅᒐᒃᑭᑦ ᐊᓪᓗᕐᓂᐊᕐᓗᒍ 9-
5 ᐊᒻᒪ ᑲᔪᓯᓗᑕ 9-6 ᐊᒻᒪ ᑕᐃᒃᑯᐊ ᐱᔭᕇᕈᑦᑎᒍᑦ ᐊᓯᖏᓐᓄᑦ ᒪᒃᐱᖅᑐᒐᕐᓅᓂᐊᖅᑯᒍᑦ. 
ᑐᑭᓯᓂᕐᓗᓐᓂᖅᑯᖓᖃᐃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓂᕐᓗᖃᐅᓐᖏᑦᑐᑎᑦ. ᑕᐃᒪᐃᓕᖃᐅᔪᖓ. ᑭᓯᐊᓂᓕ ᒪᓕᒐᓕᐅᖅᑎᐅᔪᑦ 
ᑲᔪᓯᑎᑦᑎᐊᒻᒪᕆᑦᑕᒃᑲ ᐱᔾᔪᑎᒋᓪᓗᒍ ᐅᓇ 9-5-ᖑᒻᒪᑦ ᐊᒻᒪ 9-6 ᐃᓚᒋᒻᒪᒍ 9-5. ᑲᑎᒪᑐᐃᓐᓇᖅᑐᑦ 
ᖃᓄᐃᑦᑐᒪᕙᑦ. ᑐᖔᒍᑦ ᑐᑐ ᐊᐱᖁᑎᐊᓄ ᐱᓕᕆᓂᐊᕋᑦᑕ ᐅᑯᓇᓂ 9.5, 9.6. 
 
ᒫᓐᓇᐅᔪᖅ ᐱᑕᖃᕐᐸᓪᓚᐃᒍᓐᓃ ᐊᓯᖏᓐᓄ ᐅᖃᐅᓯᑐᐃᓐᓇᖅᓂ. ᑐᑐ. 
 
ᑐᑐ: ᐃᑦᓯᕙᐅᑖ, ᖃᓄᐃᑦᓴᖏᑦᑐᖓ ᐊᒻᒪ 10ᒥᓇᔅᒥ ᐱᕕᖃᕆᐊᒪ, ᐊᒻᒪᓗ ᕿᒥᖅᕈᓇᑲᐃᓐᓇᕋᓗᐊᕋᒪ 
ᐃᓵᑦᑐᖃᕋᓂ ᑕᐃᒪᒧᑦ ᑲᔪᓯᑐᐃᓐᓇᕋᑖᖅᑐᖓ. ᑲᔪᓯᖏᓐᓇᕈᓐᓇᕋᓗᐊᕐᒥᔪᖓ. ᑭᓯᐊᓂ ᑕᐃᒪᐃᔾᔮᖏᑦᑐᖓ. 

ᑭᖑᓪᓕᖅᐹᒥ ᐊᐱᖁᑎᒐ, ᐃᑦᓯᕙᐅᑖ, ᐊᐱᕆᖃᐅᒐᒃᑯ ᒥᓂᔅᑕ ᖃᑦᓯᐅᓂᖏᓄ ᐃᖃᓇᐃᔮᑦᓴᖅ ᐊᖅᕌᒍᒧ 
ᑕᐃᒪᐃᓕᖓᓗᑎ ᖃᓄᐃᑕᐅᖁᔭᖏᓄ ᑲᑎᒪᔨᖏᑦᑕ. ᐃᓱᒪᒋᑦᓱᒍ ᖃᑦᓯᐊᓂᖏ, ᐅᑯᐊᖑᖏ 
ᐃᓕᓐᓂᐊᑎᑦᔨᐅᖏᑦᑐᐃᑦ, ᑲᑎᑦᑐᐃ ᖃᑦᓯᐅᓂᖏ ᐃᖃᓇᐃᔮᓴᖅ ᐊᖅᕌᒍᒧ ᐱᓕᕆᕝᕕᐊᓄ. 
ᖁᕝᕙᕆᐊᖅᑐᒥᓂᐅᒪᖓ ᐅᕝᕙᓗ ᐊᑉᐸᕆᐊᖅᑐᒥᓂᐅᒪᖓ ᐃᒪᐃᒧ ᖃᓄᐃᑕᐅᖁᔭᖏᑕ ᑲᑎᒪᔨᖏᑦᑕ. 
 
ᑕᐃᒪᐃᑦᑐᓂ ᐃᓱᒪᒋᔭᖃᖃᐅᒐᒪ. ᐅᖃᕋᑖᑦᓯᐊᖅᒪ ᐱᑕᖃᕆᐊᖓᓂ ᐱᖓᓲᔪᖅᑐᓂ ᐃᓂᑦᓴᓂ ᑐᓐᓂᕈᑎᐅᓯᒪᔪ. 
ᐃᓛᖃᐃ ᑕᐃᑯᐊ ᐱᖓᓲᔪᖅᑐ ᐃᓂᑦᓴᐃᑦ ᑐᓐᓂᕈᑎᐅᓯᒪᔪ ᐅᑯᓇᖓ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏᓂ. ᑭᓯᒥ 
ᐃᓱᒪᒋᓪᓗᒍ ᑕᑯᔭᒃᑲᓂ ᑲᑎᑦᑐ ᐃᖃᓇᐃᔮᓴᖅ ᐊᖅᕌᒍᒧ ᐱᓕᕆᕕᐊᓄ, ᑕᕙᓂ ᐊᖅᕌᒍᒥ, ᐊᖅᕌᓂᓗ 
ᖃᐅᔨᓴᕆᐊᑲᓐᓂᓯᒪᔪᐃ ᐊᖅᕌᓂᒧ. ᖃᓄᖅᓕ ᑕᒪᓐᓇ ᐊᔾᔨᒌᖏᓐᓂᖏ ᐅᑯᓇᓂ ᑲᑎᑦᑐ ᖃᑦᓯᐅᓂᖏᓂ ᐅᑯᓇᓂ 
ᐃᖃᓇᐃᔮᑦᓴᖅ ᐊᖅᕌᒍᒧ ᖃᓄᐃᓕᔭᐅᓂᖏᓄ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏᓄ. ᖁᔭᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ,  ᐃᑦᓯᕙᐅᑕ. ᐱᓯᒪᖏᑕᕋ ᑐᑭᓯᒍᑎᖏ ᒫᓐᓇᐅᔪᖅ, ᖃᐅᔨᒪᒋᐊᕐᓂᐊᖃᕋ 
ᐱᓕᑐᐃᓐᓇᕐᓂᕋᒃᑭ ᓇᓕᖃᖏᓂ. ᐱᓯᒪᖏᓇᒃᑭ ᓇᓗᓇᐃᖅᓯᒪᔪ ᑐᑭᖏᓂ, ᑭᓯᒥ ᐱᓕᔪᓐᓇᓂᐊᕐᑕᒋ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ: ᖁᔭᓐᓇᒦ, ᕿᓚᕝᕙᖅ. ᓱᓕᒃᑲᓐᓂ ᑐᑐ? 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑕ. ᐱᓕᑦᓯᖁᖏᑕᕋᓕ ᐅᕙᓐᓂ, ᐱᓕᑦᓯᖁᖔᖅᑕᕋᓕ ᑕᕗᖓ ᑲᑎᒪᕕᖕᒧ ᐊᒻᒪ 
ᑲᑎᒪᔨᐅᑲᐃᓐᓇᖅᑐᓄ ᐱᓪᓗᑎᒍ ᐱᔭᕇᓇᓱᐊᓐᓂᑎᓂ ᑕᕙᓂ ᐱᓕᕆᕝᕕᒥ ᐃᒻᒪᖃ ᑕᐃᒪᐃᔪᓐᓇᖃ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ) ᖁᔭᓐᓇᒦᒃ ᑐᑐ. ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ) ᖁᔭᓐᓇᒦᒃ ᐃᑦᓯᕙᐅᑕ. ᐄᖕ, ᖃᐅᔨᒪᔪᖓ ᐱᔭᕆᐊᑐᒐᓇᓐᓂᐊᖅᑐ 
ᐱᓕᕆᐊᕆᓗᒍ ᑭᓯᒥ ᐱᓕᑦᓯᓂᐊᖅᑐᖓ ᑐᑭᓯᒍᑎᓂ ᐅᑯᓄᖓ ᐊᒻᒪ ᖃᓄᐃᑕᐅᒋᐊᕐᓂᐊᕐᑐᓄ. ᐱᓇᓱᐊᓂᐊᖃᑲ 
ᑐᑭᓯᒍᑎᐅᔪ ᐊᑐᐃᓐᓇᐅᑎᓗᒋ ᑭᓯᐊᓂ ᐱᓯᒪᖏᓇᑭ ᓵᓐᓂᐅᕙᖓ ᒫᓐᓇᐅᔪ. ᖁᔭᓐᓇᒦᒃ ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑲᔪᓯᑲᓐᓂᕈᒪᕖᑦ ᐅᕝᕙᓗ ᐊᓯᖏᓐᓂ ᐅᖃᐅᓯᑦᓴᖃᕿ? ᐱᑕᖃᐸᓚᐃᒍᓐᓃᖅᑐ 
ᐅᖃᐅᓯᑦᓴᓂ. ᐱᒋᐊᖅᐸᓪᓕᐊᓗᑕ ᐅᑯᓇᖓ 9-6 ᐊᒻᒪ ᐅᑎᖅᓂᐊᓗᑕ 9-5 ᑐᖔᒍᑦ.  ᐅᑯᓄᖓ 9-5, 
ᐅᖃᐅᓯᑦᓴᖅᑕᖃᖄ? ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇ, ᐃᑦᓯᕙᐅᑕ. ᐅᕙᓂ ᐊᐅᓚᑦᓯᔨᐅᓂᓂ ᐱᑕᖃᕐᒪ ᐅᑯᓇᓂ, ᐆᑦᑑᑎᒋᓗᒍ, ᐱᖅᔪᐊ 
ᐸᖅᓇᐅᑎᓂ ᐊᒻᒪ ᑮᓇᐅᔭᑦᓴᒫᓄ ᐊᐅᓚᑦᓯᔨᐅᓂᕐᒥ. ᐃᓕᓐᓂᐊᖅᑐᓕᕆᔨᑯ ᓄᓇᓕᑎᓐᓂ, ᐆᑦᑑᑎᒋᓂᐊᕋᑯ, 
ᐃᓕᑕᖅᓯᓯᒪᓕᕐᒪᑕ ᑭᖒᒪᔭᐅᓯᒪᔪᓂ ᐸᖅᓇᔾᔪᑎᓂ ᐊᒡᒋᖅᐸᓪᓕᐊᔪᓂ ᓯᕗᓂᕆᓂᐊᕐᑕᑎᓂ ᐱᑕᖃᕐᓂᓴᐅᔪᓂ ᐊᒻᒪ 
ᓱᕈᓯᖃᓂᓴᐅᔪᓂ ᐃᓕᓐᓂᐊᓕᕋᑖᓂ ᐅᕝᕙᓗ ᐃᓕᓐᓂᐊᕕᕋᓛᓄ ᐅᑯᓇᖔᖅᔭᒐᑎ ᐃᓕᓐᓂᐊᖅᕕᐊᓗᒥ. 
 
ᑭᓯᐊᓂ ᐊᖔᖏᑦᑐᐃᑦ, ᑕᐃᒪᐃᓕᖓᖏᒪᓕ. ᐱᕙᓪᓕᐊᑐᐃᓐᓇᕋᑕᓕ ᐃᓕᓐᓂᐊᖅᓯᖅᓂ ᐊᖅᕌᒍᑕᒫᑦ 
ᐊᒻᒪ ᐅᖃᖅᐸᑦᑐᑎᓪᓗ ᐃᓕᓐᓂᐊᕐᕕᑦᑖᒃᑲᓐᓂᕆᐊᖃᕐᓂᕋᐃᓐᓇᑎᒃ ᐱᑕᖃᕇᖅᑕᕗᑦ ᑕᑯᓐᓇᖅᑐᒋᑦ, ᖃᐅᔨᒪᕗᓯ 
ᐊᒥᓱᒃᑲᓐᓃᑦ ᐃᓕᓐᓂᐊᕐᕖᑦ ᐃᓄᒋᐊᔅᓯᕙᓪᓕᐊᑎᓪᓗᒋᑦ.  ᐅᖃᖅᑎᓪᓗᑎᑦ ᐊᑭᑐᔪᓄᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ  

ᓄᓇᓖᑦ ᓇᓗᓇᐃᖅᓯᒐᐃᒻᒪᑕ ᐱᑕᖃᕆᐊᖃᕐᓂᕋᐃᓪᓗᑎᒃ ᐃᓕᓐᓂᐊᕐᕕᒃᑲᓐᓂᕐᓂᒃ, ᐅᖃᕈᓐᓇᖅᐱᑖ ᑕᕝᕙᓂ 
ᐸᕐᓇᐃᖁᔨᓕᕐᓗᑕ. 
 
ᐱᓪᓗᒍ ᐅᖃᕐᒪᑕ ᓄᑖᕐᒥᒃ ᐃᓕᓐᓂᐊᕐᕕᑦᑖᒃᑲᓐᓂᕆᐊᖃᖅᐳᓯ ᐃᒻᒪᖃ 2-3 ᐊᕐᕌᒍᐃᑦ ᓈᑉᐸᑕ ᓯᕗᓂᔅᓴᖅᑎᓐᓂᑦ 
ᐱᓪᓗᒍ ᐃᓂᔅᓴᖃᕋᔭᒍᓐᓃᕐᒪᑕ ᒪᕐᕉᓐᓂᒃ ᐃᓕᓐᓂᐊᕐᕕᒋᔭᑦᑎᓐᓂᑦ.  ᑕᐃᒫᒃ ᐅᖃᕋᓱᐊᖅᐳᖓ ᑕᒪᒃᑯᐊ ᑕᐃᒪᐃᑦᑐᑦ 
ᐸᕐᓇᐅᓃᑦ ᑕᒫᓂ ᐱᑕᖃᖁᓪᓗᒋᑦ ᑕᑯᒋᐊᕈᓐᓇᖅᑕᕗᑦ, ᖃᖓᒃᑯᑦ ᑕᑯᒋᐊᕋᔭᖅᐱᓯ ᓄᑖᓄᑦ ᐃᓕᓐᓂᐊᕐᕕᓐᓄᑦ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕼᐊᕕᐅᔭᖅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᑖᓂ 9-6 ᑐᑭᒧᐊᖅᑎᖓ ᑐᖏᓕᕋ 
ᐱᓕᕆᐊᖃᖅᐳᖅ ᐊᐅᓚᑦᑎᓂᕐᒥᒃ ᐃᖅᑲᓇᐃᔭᖅᑎᓂᒃ ᐊᒻᒪ ᖃᐅᔨᒪᔪᔅᓴᐅᕙᓯᐅᒃ ᓗᐊᓐ ᓕᐊᕕ ᐊᑭᑐᔪᓄᑦ 
ᐱᓕᕆᔨᐅᔪᖅ.  ᐸᕐᓇᐃᓂᕐᒧᑦ ᑮᓇᐅᔭᖅᑕᖃᖅᐳᖅ ᓯᓚᑖᓐᓂᒃ ᑐᑭᒧᐊᖅᑏᑦᒃ ᑕᒪᓐᓇᓗ ᐊᐅᓚᑦᑎᓃᓐᓇᕐᒨᖓᕗᖅ 
ᐊᒻᒪ ᐸᕐᓇᐃᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ ᒪᓕᒐᕐᓂᒃ ᐊᐅᓚᑦᑎᓂᕐᒧᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐃᖅᑲᐃᑎᑦᑎᒋᐊᕈᒪᕗᖓ ᑲᑎᒪᔨᕋᓛᓂᒃ ᑕᕝᕙᓂ ᐱᓕᕆᐊᖃᓐᖏᓇᑦᑕ 
ᐊᑭᑐᔪᓂᒃ.  ᑕᒪᓐᓇ ᐊᑭᑐᔪᓄᑦ ᐋᔩᕐᓂᐅᖏᒻᒪᑦ ᐅᖃᐅᓯᖃᕋᑦᑕ ᐱᓕᕆᐊᓂ ᐊᑖᓂᑦ ᐃᓕᓐᓂᐊᖅᑐᓕᕆᔨᒃᑯᑦ.  
ᑕᒪᓐᓇ ᑐᑭᓯᔭᐅᖁᑐᐃᓐᓇᖅᑐᒍ ᑲᑎᒪᔨᕋᓛᓄᑦ.  ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᐅᔨᒋᐊᕈᒪᖅᑲᐅᕗᖓ ᑐᑭᒧᐊᖅᑏᑦ ᒥᔅᓵᓄᑦ.  
ᐅᖃᐅᓯᖃᓐᖏᓚᖓ ᐊᑭᑐᔪᓄᑦ ᐸᕐᓇᐅᑎᓂᒃ ᑐᑭᓯᒋᐊᕈᒪᑐᐃᓐᓇᖅᑲᐅᕗᖓ ᑐᑭᒧᐊᖅᑏᑦ ᒥᔅᓵᓄᑦ.  
ᐃᓕᓐᓂᐊᖅᕖᑦ ᑕᐃᒪᐃᓕᖓᑐᐃᓐᓇᕐᓂᐊᖅᐳᑦ ᑭᓯᐊᓂ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐃᓕᓐᓂᐊᖅᑏᑦ.  ᑕᒪᓐᓇ 
ᐱᔾᔪᑎᖃᖅᐹ ᑐᑭᒧᐊᖅᑎᓄᑦ?  ᓇᓗᓇᐃᖅᐸᕌ?  (ᑐᓵᔨᑎᒎᕈᓐᓃᖅᑐᖅ) ᐸᕐᓇᐅᑎᓄᑦ ᓄᓇᓕᓕᒫᓄᑦ 
ᐅᖃᖅᑎᓪᓗᒋᑦ ᑕᓪᓕᒪᐃᑦ ᐊᕐᕌᒍᐃᑦ ᐊᓂᒍᖅᐸᑕ ᐃᓂᔅᓴᖃᔾᔮᓛᓐᖏᓇᔅᓯ ᐃᓕᓐᓂᐊᖅᑎᓄᑦ.  ᖃᐅᔨᒪᕗᖓ 
ᑕᒪᓐᓇ ᐊᑭᑐᔪᓃᒻᒪᑦ ᐅᖃᐅᓯᖃᓐᖏᓚᒍᓪᓗ ᐊᑭᑐᔪᓄᑦ ᐱᓕᕆᐊᓂᒃ, ᐊᐱᖅᑯᑎᖃᑐᐃᓐᓇᖅᐳᖓ ᐸᕐᓇᐅᑎᐅᑉ 
ᒥᔅᓵᓄᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕼᐊᕕᐅᔭᖅ.  ᑭᐅᓂᐊᕈᕕᑦ.  ᐅᖃᐅᓯᖃᑲᐃᓐᓇᕈᒪᓂᐊᕋᒪ ᑭᐅᕐᖓᒍᑦ.  
ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑲᔪᓰᓐᓇᕐᓂᐊᖅᑐᓂᒃ ᐸᕐᓇᐅᑎᖃᖅᐳᒍᑦ 
ᐱᓕᕆᕝᕕᑎᓐᓂᑦ ᐊᒻᒪ ᐱᔾᔪᑎᖃᕆᕗᑦ ᐊᒥᓱᕈᖅᐸᓪᓕᐊᓂᖏᓐᓂᑦ ᐃᓕᓐᓂᐊᖅᑏᑦ ᐊᒻᒪ ᐊᒥᓲᓂᖏᑦ ᐃᓪᓕᕈᓰᑦ, 
ᐊᑐᖅᑕᐅᕙᓐᓂᖏᑦ ᐃᓕᓐᓂᐊᕐᕖᑦ ᐊᒻᒪ ᑕᑯᒋᐊᖅᓯᒪᒋᕗᒍᑦ ᐊᒥᓱᕈᕆᐊᕐᓂᖏᓐᓂᑦ ᐊᒻᒪ ᐊᓯᖏᓐᓂᑦ ᐃᓪᓕᕈᓰᑦ 
ᐊᑐᖅᑕᐅᖔᑲᐃᓐᓇᕈᓐᓇᖅᑐᑦ ᐃᓪᓕᕈᓰᒍᑎᒍᑦᑕ ᐃᓕᓐᓂᐊᕐᕕᓂᑦ. ᑕᒪᒃᑯᐊ ᑕᑯᒋᐊᖅᐸᑉᐸᕗᑦ 
ᐸᕐᓇᐅᕙᓪᓕᐊᑎᓪᓗᑕ ᐊᒻᒪ ᐸᕐᓇᐃᑎᓪᓗᑕ ᐊᑭᑐᔪᓄᑦ ᐱᓕᕆᐊᓄᑦ. 
 
ᑕᒪᓐᓇ ᐸᕐᓇᓐᓂᐅᔪᖅ ᑲᔪᓯᓐᓇᕐᒪᑦ ᐊᒻᒪᓗ ᐸᕐᓇᓂᒃᑯᑦ ᖃᐅᔨᒪᖃᑦᑕᕋᑦᑕ ᓇᓕᐊᒃ ᐃᓕᓐᓂᐊᕐᕕᐅᔪᑦ 
ᐱᔭᕆᐊᖃᓛᖑᒻᒪᖔᑕ ᐊᒻᒪᓗ ᐃᓚᓕᐅᑎᕙᒻᒥᔭᕗᑦ ᐊᒃᑕᕐᓇᖅᑕᐃᓕᒪᓂᕐᒧᑦ, ᖃᓄᐃᓐᖏᑦᑎᐊᕐᓂᖓᓄᑦ ᐊᒻᒪᓗ 
ᖃᓄᐃᑦᑐᓂᕆᓕᖅᑕᖏᑕ ᐃᓕᓐᓂᐊᕐᕕᐅᔪᑦ. ᕿᒥᕐᕈᑐᐃᓐᓇᖅᐸᓐᖏᑦᑐᒍᑦ ᐊᒥᓲᓂᖏᓐᓂᒃ ᐃᓕᓐᓂᐊᖅᑎᐅᔪᑦ, 
ᐊᑕᖐᓪᓗᑕ ᕿᒥᕐᕈᕙᒃᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ ᐱᕕᖃᖅᑎᓐᓂᐊᖅᐸᕋ. 
 
ᓄᑕᕋᖅ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕆᐊᕈᒪᓕᖅᑐᓂᒃ ᐊᒻᒪᓗ ᐊᐃᕙᔾᔪᑕᐅᔪᓐᓇᖏᑦᑐᖅ ᐊᒻᒪᓗ 
6-ᒧᐊᖅᑐᓂ. ᐊᖏᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᐅᖃᖅᑎ ᖃᐃᖁᔭᐅᔪᓐᓇᓕᖅᑐᑦᖅ ᐊᒻᒪᓗ 
ᖃᐅᑉᐸ ᑲᔪᓯᓛᖅᐳᒍ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ. ᐱᕕᖃᖅᑎᓐᓂᐊᖅᐸᒋᑦ ᖁᔭᓐᓇᒥᕈᓐᓇᕐᓯᖁᓪᓗᑎᒃ. 
ᐱᓕᕆᕕᒋᔭᐃᑦ ᖃᐅᑉᐸᑦ ᑲᒪᒋᒋᐊᒃᑲᓐᓂᓛᖅᑲᕗᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᑉᐸᒧᑦ ᑲᔪᖏᑦᑎᐊᖅᐳᖓ 
ᑲᒪᒋᒃᑲᓐᓂᓚᕐᓗᑎᒍ ᐱᓕᕆᕕᒋᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ ᖃᐃᖁᔪᓐᓇᕐᓯᔪᖅ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦᒃ. ᑲᑎᒪᔾᔪᑎᒃᓴ 21. ᐅᓂᒃᑳ ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᑦ. 
ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎᑐᑦ ᐃᓱᒪᒃᓴᕐᓯᐅᕐᓯᒪᔪᑦ ᐱᖁᔭᒃᓴᒥᒃ 6 ᐊᒻᒪ 
ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒻᒪᓗ ᓄᖅᑲᕆᐊᕈᒪᓕᖅᑐᑕ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ 
ᑲᑎᒪᑐᐃᓐᓇᖅᑐᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐱᖅᑕᐅᕙ. ᐳᑭᕐᓇᖅ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᓇᒻᒪᒃᓴᖅᑐᑦ. 
ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. 
 
ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ….. 
 
ᐅᖃᖅᑎ: ᓈᓴᐅᑖ 22, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 23, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᐊᖃᒍ ᐅᓪᓛᒥ ᒪᓕᒐᓕᐅᖅᑏᑦ ᑲᑎᒪᓂᖃᕐᓂᐊᖅᑐᑦ 9ᒧᐊᖅᐸᑦ ᓇᑦᑎᖅ 
ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᒪᐃ 2, 2002ᒧᑦ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 
12. ᑲᑎᒪᔨᕋᓛᓂᑦ ᐅᓂᒃᑳᑦ 
13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
14. ᑎᑎᖅᑲᓂᑦ ᓴᖅᑭᑎᕆᓂᖅ 
15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
17. ᐱᒋᐊᖅᑎᑕᐃᑦ 
18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 9 
21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

• ᒪᓕᒐᒃᓴᖅ 6 
22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᖑᓇᓱᓐᓂᖓᓂ ᒪᐃ 2ᒥ 
1:30ᒧᐊᖅᐸᑦ ᐅᓐᓄᓴᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:01ᒧᐊᖅᑎᓪᓗᒍ ᐅᓐᓄᓴᒥ

